
ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᓯᑕᒪᖓᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 54 
 

ᓇᒡᒐᔾᔭᐅ, ᒫᑦᓯ 10, 2008 
 

ᖁᑉᐱᕐᓂᓖᑦ 3564ᒥᒃ 3665ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

(ᐊᕐᕕᐊᑦ) 

(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; ᐃᒃᓯᕙᐅᑕᖅ,  
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

(ᑐᓄᓂᖅ) 
 

ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

(ᑲᖏᕐᖠᓂᐅᑉ ᓂᒋᐊ - ᑎᑭᕋᕐᔪᐊᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 

ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐱᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᒪᓕᒐᓕᕆᓂᕐᒧᑦ; 
ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ 
 

ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

 
ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᑕᐃᕕᑦ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 
 

Hᐊᓐᑐ ᑐᑐ 
(ᐃᖃᓗᐃᑦ ᕿᑎᐊ) 

 
 

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᒫᑦᓯ 10, 2008 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᓯᑏᕝ 
ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳᖅ ᐄᑐᐊ ᐲᑯ, ᑕᐃᕕᑎ 
ᓯᒪᐃᓚᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᐅᓐᓄᓴᒃᑯᑦ. ᒫᓐᓇ ᐊᐱᕆᔪᒪᓪᓗᒍ ᑐᒃᓯᐊᕐᓂᕐᒥᑦ ᐱᒋᐊᕈᑎᖃᕈᓐᓇᕐᓗᑕ 
ᒥᔅᑕ ᐊᓚᕋᓚᒃ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐅᓐᓄᓴᒃᑯᑦ, ᓯᕗᓕᖅᑏ, ᒥᓂᔅᑕᐃᑦ, ᐊᒻᒪ ᒪᓕᒐᓕᐅᖅᑏᑦ, ᐊᒻᒪᓗᑦᑕᐅᖅ ᓄᓇᕗᒻᒥᐅᑦ.  
(ᑐᓵᔨᑎᒍᑦ) ᒥᓂᔅᑕᐃᑦ ᐅᖃᐅᓯᖏᑦ. ᒥᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 167 - 2(4): ᒥᓂᔅᑕ ᑕᐹᖅᔪᒃ ᒪᓕᒐᓕᐅᕐᕕᒻᒦᓐᖏᑦᑐᖅ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖃᖅᑏ. ᐅᖃᕈᒪᔪᖓ ᑖᓐᓇ ᒥᓂᔅᑕ ᑕᐹᖅᔪᒃ 
ᑕᕝᕙᓃᒍᓐᓇᔮᓐᖏᒻᒪᑦ ᒪᓕᒐᓕᐅᕐᕕᒻᒥᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 168 - 2(4): ᑐᓴᒐᒃᓴᖅ ᐃᓕᓴᐃᓂᕐᒧᑦ ᐅᖃᐅᓯᕆᔭᒥᒃ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓪᓗᒥ ᐱᕕᖃᕈᒪᔪᖓ ᒪᓕᒐᓕᐅᕐᕕᒻᒧᑦ ᐅᖃᕈᒪᔪᖓ 
ᐱᕙᓪᓕᐊᓂᖓᓂ ᐃᓕᓐᓂᐊᖅᑐᓕᕆᓂᕐᒧᑦ ᐅᖃᐅᓰᑦ ᐱᕙᓪᓕᐊᔭᐅᓂᖏᑦ.  
 
ᐅᖃᖅᑏ, ᑕᒪᒃᑯᐊ ᐃᓕᑦᑎᕙᓪᓕᐊᓂᖅ ᐃᓄᐃᑦ ᐅᖃᐅᓯᖏᓐᓂᑦ ᐃᓕᓐᓂᐊᕐᕕᓐᓂᑦ ᐱᒻᒪᕆᐅᒻᒪᑦ ᐊᒻᒪᓗ ᒐᕙᒪᒃᑯᑦ 
ᑐᕌᕈᒪᔭᖏᑦ ᐃᓄᑦᑎᑐᑦ ᐊᒻᒪ ᐃᓄᐃᓐᓇᖅᑐᑦ ᐅᖃᐅᓯᖃᕐᓗᓂ ᐃᖅᑲᓇᐃᔭᕈᓐᓇᕐᓂᕐᒥᑦ ᑕᒪᓐᓇ 
ᐃᓕᖓᑦᑎᐊᖁᓪᓗᒍ. ᐅᐸᓗᖓᐃᔭᕈᓐᓇᖁᓪᓗᒋᑦ ᓄᓇᓕᓐᓂ ᐃᓕᓐᓂᐊᕐᕖᑦ ᐋᖅᑭᒃᓱᐃᔭᕆᐊᖃᖅᐳᑦ 
ᐅᖃᐅᓯᓕᕆᔾᔪᑎᓂᑦ ᐃᓕᓐᐊᓂᕐᕕᖁᑎᖏᓐᓄᑦ ᐃᓕᓐᓂᐊᖅᑎᖏᓐᓄᓪᓗ. ᐅᖃᖅᑏ, ᑕᒪᒃᑯᐊ ᐸᕐᓇᐅᑎᑦ 
ᑐᓐᖓᕕᖃᖅᐳᑦ ᑕᒪᒃᑭᒃ ᐅᖃᐅᓰᒃ ᐊᑐᖅᑕᐅᓂᐊᕐᓗᑎᑦ ᓄᓇᓕᓐᓂ ᐊᒻᒪᓗ ᐃᖅᑲᓇᐃᔭᖅᑎᖃᑦᑎᐊᕐᓂᕆᔭᖏᑦ 
ᐃᓕᓐᓂᐊᕈᑏᓪᓗ ᐊᑐᐃᓐᓇᐅᓂᖏᓐᓂᑦ ᑕᐃᒪᓐᓇᐃᑦᑐᑦ ᐃᓕᓐᓂᐊᕈᑎᑦ ᑲᔪᓯᓂᖃᑦᑎᐊᕈᓐᓇᖁᓪᓗᒋᑦ. 
 
ᑕᒪᓐᓇ ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ ᑲᔪᓯᑎᑦᑎᓂᕆᔭᖏᑦ ᐅᖃᐅᓯᕐᒥᒃ ᐃᓕᓐᓂᐊᖅᑎᑦᑎᓂᕐᒥᑦ ᑐᓴᕈᑏᑦ 
ᐃᓕᓐᓂᐊᕐᓗᑎᒃ ᑲᑎᒪᓂᕐᒥᑦ ᓄᓇᓕᓐᓂᑦ ᓄᓇᕗᒻᒥ ᐅᓪᓗᒥ ᐃᓕᓐᓂᐊᕐᓂᐊᖅᑐᖅ ᑲᖏᕐᖠᓂᕐᒥᑦ, ᐊᕐᕕᐊᓂ, 
ᖃᒪᓂᖅᑐᐊᒥ, ᒥᑦᑎᒪᑕᓕᒻᒥ, ᖃᐅᓱᐃᑦᑐᒥ, ᐃᖃᓗᓐᓂ, ᑭᓐᖓᕐᓂᑦ, ᐃᑉᐱᐊᕐᔪᒻᒥ,  

ᐃᒡᓗᓕᒻᒥ, ᐸᓐᓂᖅᑑᒥ, ᕿᑭᖅᑕᕐᔪᐊᒥ, ᓴᓂᑭᓗᐊᕐᒥ, ᑭᒻᒥᕈᕐᒥᓪᓗ ᓄᓇᓖᑦ ᑕᒪᒃᑯᐊ ᕿᑎᕐᒥᐅᓂᓗ 
ᐃᓕᓐᓂᐊᕐᓂᐊᖅᑐᖅ ᓄᓇᓕᓐᓂᑦ ᑕᒪᓐᓇ ᐱᐊᓂᓪᓗᓂ ᐊᐃᐳᕈ 2008.  
 
ᐅᖃᐅᓯᐅᓂᐊᖅᑐᑦ ᑕᒪᒃᑯᐊ ᐃᓕᓐᓂᐊᖅᑎᓂᒃ ᐱᕙᓪᓕᐊᓂᕆᔭᖏᑦ ᑕᒪᓐᓇ ᐋᖅᑭᑉᐹᓪᓕᕐᓗᒍ ᐃᓕᓴᐃᔾᔪᑏᑦ 
ᐆᑦᑑᑎᒋᓗᒍ ᐅᖃᖅᑏ, ᐊᒥᓱᐃᑦ ᓄᓇᓖᑦ ᓇᓗᓇᐃᖅᓯᓯᒪᒻᒪ ᑕᒪᓐᓇ ᐃᓕᓐᓂᐊᓕᓵᖅᑐᑦ ᐃᓐᓇᕐᓄᑦ ᐃᓕᕈᑏᓪᓗ 
ᐊᑐᐃᓐᓇᓕᖁᓪᓗᒋᑦ ᓯᕗᓪᓕᖅᐹᒥ ᓄᑕᖅᑲᑦ ᐅᖃᐅᓯᖏᓐᓂᑦ. 
 
ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ ᑕᒪᓐᓇ ᖁᕕᐊᓪᓚᕆᑦᑐᑦ ᑕᒪᓐᓇ ᑲᔪᓯᓂᐊᖅᑎᓪᓗᒍ ᑕᒪᑐᒧᖓ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᓇᑦᑎᖅ.  
 
ᐊᖓᔪᖅᑳᑉ ᐅᖃᐅᓯᖓ 169 - 2(4): ᐳᐃᔨᓂᐊᕐᓂᕐᒧᑦ ᐅᓪᓗᕆᔭᒥᒃ ᖁᕕᐊᓲᑎᖃᕐᓂᖅ (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᕕᖃᕈᒪᔪᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ 
ᐱᒋᐊᖅᑕᐅᓂᐊᖅᑐᓂᑦ ᑖᒃᑯᓇᓐᖓᑦ ᐱᓕᕆᕕᑦᑎᓐᓂᑦ ᑕᒪᒃᑯᐊ ᐃᑯᐸᑦᑐᓕᕆᓂᕐᒧᑦ ᓇᑦᑎᓕᕆᓂᕐᒧᑦ ᓄᓇᕗᒻᒥ.  
 
>>ᐸᑦᑕᑐᖅᑐᑦ 
 
ᒫᑦᓯ 11, 2008 ᐃᑲᔪᖅᑕᐅᓚᐅᕐᖓᑦ ᐱᓕᕆᕝᕕᒐᓂᑦ ᑕᒪᒃᑯᐊ ᐊᒥᓕᕆᓂᕐᒧᑦ ᑎᒥᐅᔪᑦ ᑲᓇᑕᒥ ᑕᒪᒃᑯᐊ 
ᓇᑦᑎᓕᕆᓂᕐᒧᑦ ᐃᓕᓐᓂᐊᑎᑦᑎᓂᐊᕐᒪᑕ ᐃᖃᓗᓐᓂ. ᑕᒪᓐᓇ ᐱᒋᐊᑲᐅᑎᒋᓗᓂ ᓄᓇᕗᑦ ᐃᖃᓗᒃᓱᐅᖅᑏᑦ 
ᐃᖃᓗᓕᕆᓂᕐᒧᑦ ᑲᑎᒪᕕᔾᔪᐊᖅᑎᓪᓗᒋᑦ.  
 
ᑕᒪᓐᓇ ᑭᖑᓂᐊᒍᑦ, ᐅᖃᖅᑏ, ᒫᑦᓯ 15, 2008 ᐅᓪᓘᓂᐊᕐᒪᑦ ᓇᑦᑎᓕᕆᓂᕐᒧᑦ ᖁᕕᐊᓲᑎᖃᕐᓗᑎᒃ ᑕᒪᓐᓇ 
ᐃᓂᒋᔭᐅᓂᐊᖅᑐᖅ ᐃᖃᓗᓐᓂᑦ ᐊᒻᒪᓗ ᓄᓇᓕᒻᒥᑦ ᐱᕕᔾᔪᐊᕐᓂᐊᖅᑐᑦ ᐱᖅᑯᓯᖏᑎᑐᑦ ᖁᕕᐊᓲᑎᖃᕐᓗᑎᒃ 
ᐃᓕᓴᖅᓯᓗᑎᓪᓗ ᐱᒻᒪᕆᐅᓂᖓᓂᑦ ᓇᑦᑎᕐᒥᑦ, ᓇᑦᑎᓕᕆᓂᖅ ᑕᒪᓐᓇ ᑮᓇᐅᔭᓕᐅᕈᑕᐅᓂᖓᓄᑦ ᐃᓕᖅᑯᓯᑦᑎᑐᑦ 
ᐃᓅᓯᑦᑎᑐᑦ. 
 
ᐊᒻᒪᓗ ᑲᔪᓯᓂᐊᖅᑐᖓ ᐅᖃᕐᓗᖓ ᐃᓪᓗᒥ ᑕᒪᓐᓇ ᐱᓕᕆᕗᒍᑦ ᑕᒪᔅᓱᒥᖓ ᐊᐅᓚᑦᑎᓂᐊᕐᒪᑦ ᖃᕆᑕᐅᔭᒃᑯᑦ 
ᐊᔭᐅᖅᑐᐃᓗᑎᒃ ᑕᒪᓐᓇ ᓇᑦᑎᓕᕆᓂᕐᒧᑦ ᐱᒪᑐᐃᓐᓇᕈᓐᓇᖁᓪᓗᑕ ᓄᓇᕗᒻᒥ.  
 
>>ᐸᑦᑕᑐᖅᑐᑦ 
 
ᑖᓐᓇ ᓄᑖᖅ ᖃᕆᑕᐅᔭᕐᒧᑦ ᐃᓕᖓᔪᖅ ᑕᒪᓐᓇ ᐅᖃᐅᓯᐅᓂᐊᖅᑐᖅ ᓄᓇᕗᒻᒥ.  
 
ᐅᖃᖅᑏ, ᑕᒪᓐᓇ ᐊᑐᖅᑎᓪᓗᒍ ᑕᕐᕆᔭᐅᑎᑎᒍᑦ ᑐᓴᒐᒃᓴᑎᒍᓪᓗ ᑕᒪᓐᓇ ᓂᕆᐅᒋᔭᐅᒻᒪᑦ ᐃᓄᓐᓄᑦ 
ᑐᓴᐅᒪᔭᐅᖁᓪᓗᒍ ᐊᒻᒪᓗ ᑕᒪᓐᓇ ᐅᑭᐅᖅᑕᖅᑐᒥᑦ ᑕᒪᓐᓇ ᐱᒻᒪᕆᐅᒻᒪᑦ ᓄᓇᕗᒻᒥᐅᓄᑦ ᐊᒻᒪᓗ ᐊᑐᓃᖅᑐᓄᑦ 
ᐊᒻᒪᓗ ᑎᒥᐅᔪᓄᑦ ᑲᓇᑕᒥ ᑕᒪᓐᓇ ᐅᓇᑕᐅᖁᓪᓗᒍ ᐃᓕᖓᓂᐊ ᐊᒻᒪᓗ ᑐᑭᓯᓂᕐᓗᑦᑕᐅᒍᑎᒋᖃᑦᑕᖅᑕᖏᑦ ᑖᒃᑯᐊ 
ᐱᖅᑯᓯᑦᑎᒍᑦ ᐊᒻᒪᓗ ᑕᒪᓐᓇ ᓇᑦᑎᕐᒥᑦ ᐱᒪᑐᐃᓐᓇᕋᓱᐊᕐᓂᖅ ᐊᒻᒪᓗ ᐊᔭᐅᖅᑐᕐᓗᒋᑦ ᓇᑦᑎᕐᓄᑦ, ᕿᓯᓐᓄᑦ 
ᑕᒪᓐᓇ ᑐᓂᔾᔪᑕᐅᔪᓐᓇᕐᓂᖓᓂᑦ ᓄᓇᕗᒻᒥ ᓱᓕᔪᒥᑦ. 

ᒐᕙᒪᒃᑯᑦ ᓄᓇᕗᒻᒥ ᐃᑲᔪᖅᑐᐃᓯᒪᔪᑦ ᑕᒪᒃᑯ ᓂᕐᔪᑎᓂᒃ ᑕᒪᒃᑯᐊ ᐱᒻᒪᓱᑦᑎᐊᕐᓃᑦ ᐊᒻᒪᓗ ᐊᑐᕐᓂᖅ ᐆᒪᔪᓂᒃ 
ᑕᒪᓐᓇ ᐃᓄᐃᑦ ᑲᔪᓯᔾᔪᑎᒋᒻᒪᔾᔪᑦ ᑕᒪᓐᓇ ᑕᐅᕗᖓ ᐃᓅᓯᑦᑎᓐᓄᑦ ᐊᒻᒪᓗ ᓇᑦᑏᑦ ᑕᒪᓐᓇ ᐊᑐᖅᑕᐅᒐᔪᑦᑎᓪᓗᒍ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐋᕼᐃᓪᓛᒃ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᐅᖃᖅᑏ, ᑕᒪᒃᑯᐊ ᓯᕐᓈᖅᑏᑦ ᑎᒥᐅᔪᑦ ᓂᕐᔪᑎᓂᒃ 
ᓄᖅᑲᖅᑎᑦᑎᓇᓱᐃᓐᓇᖃᑦᑕᖅᓯᒪᒻᒪᑕ ᑕᒪᓐᓇ ᑕᕆᐅᓪᓗ ᐊᑭᐊᓂ ᓄᓇᓖᑦ, ᑕᒪᓐᓇ ᓇᑦᑎᕐᓂᒃ 
ᐊᖑᓇᓱᓐᓂᐅᖃᑦᑕᖅᑐᖅ ᐃᓅᓯᑦᑎᓐᓄᑦ ᐊᑦᑐᐊᑎᓪᓗᒍ ᐃᓄᐃᑦ ᐊᒥᓱᑦ, ᐃᓄᓐᓄᑦ ᐊᑯᓂᐊᓗᒃ ᐊᑐᖅᑕᐅᓯᒪᒻᒪᑕ 
ᐊᒻᒪᓗ ᑕᒪᓐᓇ ᐃᓅᓯᑦᑎᓐᓄᑦ ᐊᑦᑐᐊᓪᓚᕆᒻᒪᑦ.  
 
ᐊᔭᐅᖅᑐᖅᐸᒃᑲ ᒪᓕᒐᓕᐅᖅᑎᓕᒫᑦ ᑕᕝᕗᖓ ᐃᓯᕈᓐᓇᖁᓪᓗᒋᑦ ᑕᕝᕗᖓ ᖃᕆᑕᐅᔪᒧᑦ ᑐᕌᕈᑎᓕᒃ 
www.sealinginnunavut.ca ᐊᒻᒪᓗ, ᑕᒪᓐᓇ ᐃᓕᓐᓂᐊᕈᑎᒋᓗᒍ ᐊᒻᒪᓗ, ᑕᒃᑯᒃᓴᐅᑦᑎᐊᕐᓂᖓ ᖃᕆᑕᐅᔭᕐᒥ 
ᐊᒻᒪᓗ, ᐊᔭᐅᖅᑐᕐᐸᒃᑲ ᑭᓇᒃᑯᑐᐃᓐᓇᐃᑦ ᑕᒪᑦᓱᒧᖓ ᐅᒡᓗᒥ ᓇᑦᑎᓕᕆᓂᕐᒧᑦ ᖁᕕᐊᓲᑎᖃᖅᑎᓪᓗᑕ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ ᐹᓪ ᐅᑲᓕᖅ.  
 
ᐊᖓᔪᖅᑳᑉ ᐅᖃᐅᓯᖓ 170 - 2(4): ᐱᒃᑯᒋᔭᐅᓂᖏᑦ ᓯᕗᓕᖅᑎᒃᓴᑦ ᐃᓕᓐᓂᐊᓂᕐᒥᒃ ᐃᓱᓕᒃᓯᔪᐃᑦ 

(ᐅᑲᓕᖅ) 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᑦᑎᕐᓯᐅᕆᐊᕐᓯᒪᔪᕐᔫᔮᓕᖅᑐᖓ.  
 
ᐅᖃᖅᑎᑦᑎᔩ, ᖁᕕᐊᓱᑉᐳᖓ ᒥᓂᔅᑕᕕᒃᑲ ᒪᓕᒐᓕᕆᔨᒃᑯᑦ ᐊᒻᒪᓗ ᖁᑦᑎᓂᕐᐹᓂ ᑲᑎᒪᔩᑦ ᑕᕝᕙᓂ ᓂᑯᕕᒍᓐᓇᕋᒪ 
ᖁᔭᓐᓇᒦᕐᓯᔅᓱᖓ ᐊᒻᒪ ᐃᓕᓴᕐᓯᓯᓐᓈᕐᓗᖓ ᑖᒃᑯᓂᖓ ᐱᔭᕇᕋᑖᓚᐅᖅᑐᓂᑦ, ᑖᔅᓱᒥᖓ ᐃᖅᑲᓇᐃᔭᕐᓂᕐᒧᑦ 
ᐃᓕᓐᓂᐊᑎᔅᓯᑲᓐᓂᓂᕐᒥᒃ ᑕᐃᔭᐅᓲᖅ ᓯᕗᓕᖅᑎᔅᓴᑦ, ᓯᕗᓕᖅᑎᔅᓴᓂ ᑕᐃᔭᐅᓲᑦ. ᑖᒃᑯᐊ ᐱᖓᓱᑯᓗᐃᑦ 
ᐱᔭᕇᕐᖓᑕ.  
 
ᓯᕗᓕᖅᐹᒥ ᑖᓐᓇ ᓘᓯ ᐊᓐᓂᑭ ᐅᐃᓪᓴᓐ, ᐊᖓᔪᖅᑳᖑᓂᐊᕐᓕᖅᑐ ᑖᒃᑯᓂᖓ ᐸᕐᓇᐃᕙᓪᓕᐊᓂᕐᒥᑦ 
ᐃᖅᑲᓇᖅᑐᐃᔨᓕᕆᔨᒃᑯᓐᓂᑦ, ᐅᕙᖓ ᐊᓪᓚᕝᕕᖓᓃᖔᖅᑐᖅ ᒪᓕᒐᓕᕆᔨᒃᑯᓐᓂᑦ.  
 
ᐊᐃᑉᐸᖓ ᓇᑉᐸᑦᓯ ᑯᓗᓛᖅ, ᑖᓐᓇ ᑐᑭᒧᐊᑦᑎᑦᑎᐅᓂᐊᓕᖅᑐᓂ, ᖃᐅᔨᒪᑎᑦᑎᖃᑦᑕᕐᓂᕐᒥᑦ ᓯᓚᑎᑦᑎᓐᓂ 
ᑭᒃᑯᑐᐃᓐᓇᕐᓂᑦ, ᑕᕝᕙᓂ ᐊᓪᓚᕝᕕᓐᓂᑦ ᖁᑦᑎᓂᖅᐹᓂ ᑲᑎᒪᔨᓂᑦ. 
 
ᐊᒻᒪᓗ ᑖᓐᓇ ᑖᓂᐊ ᑐᖏᓕᒃ ᑕᒫᓃᒻᒥᔪᖅᓄ, ᑖᓐᓇ ᐃᓕᓐᓂᐊᕇᕐᒥᔪᖅᑕᐅᖅ ᑕᕝᕙᓂ ᖁᑦᑎᓂᖅᐹᓂ 
ᑲᑎᒪᔨᖏᓐᓂᑦ ᑎᑎᕋᖅᑎᐅᓂᐊᓕᖅᑐᓂ, ᑕᕝᕙᓂ ᐊᓪᓚᕝᕕᓐᓃᖔᖅᑐᓂ.  
 
ᐅᖃᖅᑎᑦᑎᔩ, ᑖᒃᑯᐊ ᑕᕝᕙ ᐱᔭᕇᖅᑎᐊᖅᑐᒃᑰᓘᒻᒪᑕ ᖁᔭᓐᓇᒦᕕᔪᐊᖃᒃᑲ. 
 
ᐊᒻᒪᓗ ᐅᖃᖅᑎᑦᑎᔩ, ᑕᐃᒃᑯᐊ ᐃᓕᓐᓂᐊᑎᑦᑎᓚᐅᖅᑐᑯᓗᐃᑦ ᐊᖓᔪᖅᑳᕆᓚᐅᖅᑕᖏᑦ ᐱᔭᕇᖅᑎᑦᑎᐊᕐᖓᑕ 
ᖁᔭᓐᓇᒦᕕᔪᐊᖅᑲᕗᑦ, ᑕᐃᒫ ᑲᔪᓯᑦᑎᐊᕈᓐᓇᓚᐅᕐᖓᑕ.  
 
ᐅᖃᖅᑎᑦᑎᔩ, ᑖᓐᓇ ᓯᕗᓕᖅᑎᔅᓴᑦ ᐃᓕᓐᓂᐊᕈᑕᐅᕙᒻᒪᑦ ᐃᖅᑲᓇᐃᔭᕐᓯᓈᕐᓱᑎᒃ ᐃᒫ ᐃᓄᓐᓂᑦ 
ᐃᖅᑲᓇᐃᔭᖅᑎᑖᒃᑲᓐᓂᕋᓱᒃᑲᑕ ᖁᑦᑎᓂᕐᐹᓂᑦ, ᑕᒪᒃᑯᓂᖓ ᐊᐅᓚᑎᑦᑎᐊᕈᓐᓇᖃᑦᑕᓂᐊᖅᑐᓂᒃ ᒐᕙᒪᒋᔭᑦᑎᓐᓂᒃ.  
ᑖᒃᑯᐊ ᑕᕝᕙ ᐃᑲᔫᑎᒻᒪᕆᒋᕙᑦᑕᕗᑦ ᑖᒃᑯᐊ ᐊᖅᑯᑎᒋᓪᓗᑎᒍ  

ᐃᖅᑲᓇᐃᔭᖅᑐᓕᕆᔨᒃᑯᑦ ᐋᖅᑭᔅᓱᐃᕙᑦᑐᑦᑎ ᑕᒪᒃᑯᓂᖓ ᐃᓕᓐᓂᐊᕈᑕᐅᒃᑲᓂᕐᓂᐊᖅᑐᓂᒃ ᐊᒻᒪᓗ, ᐃᓄᓂᑦ 
ᐅᓄᕐᓂᕐᓴᓂᑦ ᐅᕙᒍᑦ ᒐᕙᒪᖏᓐᓄᑦ ᐃᓕᓯᒐᓱᑦᑎᓪᓗᒋᑦ, ᖁᔭᓐᓇᒦᕕᔪᐊᖃᒃᑲ.  
 
ᐅᖃᖅᑎᑦᑎᔨ, ᖁᔭᓐᓇᒦᖅᑲᒃᑲ ᐊᒻᒪᓗ ᖁᕕᐊᓱᖃᑎᒌᕙᒃᑲ, ᑖᒃᑯᐊ ᓘᓯ ᐊᓐᓂᑭ ᐅᐃᓪᓴᓐ, ᓇᑉᐸᑦᓯ ᑯᓗᓛᖅ 
ᐊᒻᒪᓗ, ᑖᓂᐊ ᑐᖏᓕᒃ. ᑐᙵᓱᕕᔪᐊᕆᔅᓯ ᐊᒻᒪᓗ ᖁᔭᓐᓇᒦᒃ ᐱᔭᕇᕋᔅᓯ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᐱᒍᓱᑦᑎᐊᖅᐳᒍᑦ ᐃᓕᔅᓯᓐᓂᒃ, ᐃᓕᓐᓂᐊᕇᕋᑖᖅᑐᓂᒃ. ᒥᓂᔅᑕᐃᑦ 
ᐅᖃᐅᓯᒃᓴᖏᑦ. ᐱᑕᖃᕈᓐᓃᖅᐸᑦ, (ᑐᓵᔨᑎᒍᑦ) ᐃᓚᒋᔭᐅᔪᑦ ᐅᖃᐅᓯᖏᑦ. ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 395 - 2(4): ᑲᓇᑕᒥ ᐊᕐᓇᐃᑦ ᐊᖑᑏᓪᓗ ᑰᓕᓐᓂᕐᒥᒃ ᓵᓚᒃᓴᕋᓱᓐᓂᐊᖅᑐᑦ 

ᐃᖃᓗᓐᓂ (ᑐᑐ) 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᒪᑭᑦᑐᖓ ᐊᒥᖅᑳᖃᑎᒋᔪᒪᓪᓗᓯ ᖁᕕᐊᓇᖅᑐᒥ ᓯᕗᓪᓕᕐᐹᒻᒪᕆᖕᒥᒃ 
ᓴᖅᑭᑎᑦᑎᓪᓗᖓ ᓄᓇᕗᒥ ᐊᒻᒪᓗ ᐃᖃᓗᖕᓂ ᐱᔪᑦ.  
 
ᐅᖃᖅᑎ, ᖃᐅᔨᒪᒐᒪ ᐊᒥᓱᐃᑦ ᐃᓄᖁᑎᒃᑲ ᑕᕐᕆᔭᕐᓂᐊᕐᒪᑕ ᑕᑯᒃᓴᐅᔪᓂ ᒫᓇᑑᕙᒥᒃ ᐱᔪᓂᒃ.  
 
ᐱᓇᓱᐊᕈᓰ ᒪᕐᕉᒃ ᓴᖅᑭᑎᓪᓗᒋ ᖁᕕᐊᓱᓚᐅᕐᒪᑕ ᖁᑦᑎᖕᓂᕐᐹᒥ ᐱᙳᐊᖅᑐᓂ.  
 
ᐅᖃᖅᑏ, ᖁᕕᐊᓱᓪᓚᕆᒃᑐᖓ ᐅᖃᕆᐊᒃᓴᖅ ᓄᕕᐱᕆ 9-ᒥᒃ 16-ᒧᑦ 2008 ᐃᖃᓗᖕᒥᐅᑦ ᐱᕕᖃᕈᓐᓇᕐᓂᐊᕐᒪᑕ 
ᑕᐅᑐᒡᓗᑎᒃ ᑖᒃᑯᓂᖓ ᑕᕐᕆᔭᕐᓗᑎᒃ ᑖᒃᑯᓂᖓ, ᑰᓕᒃᑐᓂᒃ ᑕᑯᒃᓴᐅᓂᐊᕐᒪᑕ.  
 
ᑖᓐᓇ, ᐅᖃᖅᑏ, ᓯᕗᓪᓕᕐᐹᒥ ᓴᖅᑭᓐᓂᐊᕐᒪᑦ ᑕᒡᕙᓂ ᓄᓇᕗᒥ ᑕᑯᒃᓴᐅᓗᑎᒃ ᐊᒻᒪᓗ, ᐃᖃᓗᖕᓂ ᐃᓚᐅᑎᓪᓗᒋᑦ.  
ᑕᒪᓐᓇ ᐊᓯᔾᔨᕈᑕᐅᔪᖅ ᐱᐅᔪᖅ ᐊᒻᒪᓗ ᑖᒃᑯᐊ ᑰᓕᒃᑏᑦ ᑲᓇᑕᒥ ᑕᕐᕆᔭᕐᓂᐊᕐᒪᑕ ᓄᓇᕗᒥ ᓱᓇ ᐃᒪᓐᓇ 
ᖁᕕᐊᓇᓪᓚᕆᖕᒪᖔᖅ.  
 
ᐅᖃᖅᑏ, ᑕᒪᓐᓇ ᓴᖅᑭᑎᑕᕋ ᐃᒪᓐᓇᐃᑦᑐᓐᓇᕋᔭᖅᑲᐅᙱᑦᑐ ᓴᖅᑭᓪᓗᓂ ᐱᓕᕆᓪᓚᑖᕐᓂᖏᑉᐸᑕ ᑖᒃᑯᐊ 
ᐃᖃᓗᖕᓂ ᑰᓕᖕᑏᑦ ᐊᒻᒪᓗ ᑖᒃᑯᐊ ᑰᓕᖕᑎᓄᑦ ᑲᑐᔾᔨᖃᑎᒌᑦ ᑲᓇᑕᒥ ᐊᒻᒪᓗ ᐃᖃᓗᖕᒥᐅᑦ ᐃᑲᔪᖅᑐᐃᓯᒪᖕᒪᑕ 
ᐊᒻᒪᓗ ᑖᒃᑯᐊ First Air-ᒃᑯᑦ ᖃᖓᑕᓲᓕᕆᔩᑦ.  
 
ᐅᖃᖅᑏ, ᑖᒃᑯᐊ ᒪᒃᑯᒃᑐᑦ ᐅᑭᐅᖅᑕᖅᑐᒥ ᕿᑎᕕᒡᔪᐊᖅᑎᓪᓗᒋᑦ ᑰᓕᖕᑐᑦ ᑕᐃᑲᓂ ᓯᕗᓪᓕᕐᐹᖑᓂᐊᕐᒪᑕ ᔭᓗᓇᐃᒥ 
ᐃᓚᐅᓗᑎᒃ ᐊᒻᒪᓗ, ᑕᒪᓐᓇ ᐊᖏᔪᒻᒪᕆᐅᓂᐊᖅᑐᖅ ᐱᕕᒋᔪᓐᓇᕐᓗᓂᒡᔪᒃ ᐊᒻᒪᓗ, ᑖᒃᑯᐊ ᐊᒻᒪᓗ ᑲᓇᑕᒥᐅᓄᑦ 
ᐃᓚᐅᖃᑕᐅᓗᑎᒃ ᐅᒃᑯᐃᕈᑕᐅᓪᓚᕆᖕᓂᐊᖅᑐᑦ ᑖᒃᑯᐊ ᐃᓚᐅᓂᖓᓂ ᓯᕗᓂᒃᓴᒥᓗ ᑕᐃᒪᓐᓇᐃᒍᓐᓇᕐᓗᑎᒃ.  

ᐅᖃᖅᑏ, ᐊᐱᕆᕙᒃᑲ ᐃᓕᑦᓯᓗ ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓲᑎᒋᓗᒋᑦ ᐃᖃᓗᖕᒥ ᑖᒃᑯᐊ ᑰᓕᒃᑏᑦ ᐊᒻᒪᓗ 
ᑲᓇᑕᒥ ᑕᐃᒪᐃᑦᑐᖅ ᕿᑎᒃᑏ ᐊᒻᒪᓗ ᐃᖃᓗᖕᓂᑦ ᓯᕗᓪᓕᖅᐹᒥᑦ ᑕᑯᒃᓴᐅᓂᐊᕐᒪᑕ ᐅᖃᐅᓯᕆᔭᕋ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. (ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑯᓪᓕᕐᒧᑦ 
ᓂᕈᐊᖅᑕᐅᓯᒪᔪᖅ, ᒥᔅᑕ ᒪᑉᓴᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 396 - 2(4): ᓇᐅᔮᓂᑦ ᐱᓐᖑᐊᕆᐊᖅᑐᖅᓯᒪᔪᑦ ᔭᓗᓇᐃᕝᒧᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐅᑐᖃᑦᑕᕐᒪᒡᒎᕐᖏᓐᓇ ᐸᓂᑯᓗᒐ ᓇᒡᓕᒋᔭᕐᔪᐊᕋ ᓘᓯ, ᐅᓪᓗᖃᑦᑎᐊᖁᕙᕋ.  
 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓴᖅᑭᑦᑐᖓ ᑖᒃᑯᐊ ᕿᑎᕕᒡᔪᐊᖅᑐᑦ ᔭᓗᓇᐃᕝᒥᑦ ᐱᓪᓗᒋᑦ. ᑖᒃᑯᐊ ᐱᒋᐊᓚᐅᕐᒪᑕ 
ᐃᑉᐸᒃᓴᖅ.  
 
ᐅᖃᖅᑏ, 12-ᖑᒻᒪᑕ ᕿᑎᒋᐊᖅᓯᒪᔪᑦ ᓇᐅᔮᓐᓃᓐᖔᖅᑐᑦ. ᐊᒻᒪᓗ ᐱᑦᑎᐊᖁᕙᒃᑲ ᕿᑎᖃᑕᐅᓂᐊᖅᑎᓪᓗᒋᑦ 
ᑕᐃᑲᓂ.  
 
ᑖᒃᑯᐊ ᒪᒃᑯᒃᑐᑦ ᕿᑎᒃᑏᑦ ᓄᓇᓕᒐᓃᓐᖔᖅᑐᑦ ᐱᖓᓱᐃᓕᖓᔪᓂᒃ ᐃᓚᐅᖃᑕᐅᓂᐊᕐᒪᑕ. ᑖᒃᑯᐊ ᐹᑦᒥᓐᑕᓐ, 
ᐊᓕᒃᓵᓐᑐ ᑐᒃᑐᕐᔪᒃ, ᒋᐊᕆ ᑎᓇᔅᓗᒃ, ᐊᒻᒪᓗ ᐃᑲᔪᖅᑏ ᐃᖅᑲᓇᐃᔭᖅᑏᑦ ᑕᐃᑲᓂ ᒥᐊᓂᖅᓯᔩ, ᒪᐃᑯ ᐳᑐᓕᒃ, 
ᕼᐋᑭᖅᑐᑦ ᔭᕝ ᓯᐅᓵᕐᓇᖅ, ᔭᐃᒥᓯ ᓯᐅᓵᕐᓇᖅ ᐊᒻᒪᓗ ᓂᐅᓴᓐ ᖁᐸᒃ. ᑖᒃᑯᐊᓗ ᕙᓕᐹᓪᑐᑦ, ᑲᓕ ᑐᒃᑐᕐᔪᒃ, ᓯᑕᕙᓐ 
ᐊᖑᑎᐊᓗᒃ, ᑕᕕᓐ ᐊᕆᐅᒐᓇ, ᕋᐃ ᑰᑎᔅ ᑐᒃᑐᕐᔪᒃ, ᑐᕋᕗ ᔭᐃᒻᔅ ᕿᖓᔪᖅ. ᑎᓄ ᒥᓗᖅᑐᖅ ᐊᒻᒪ ᒥᐊᓂᖅᓯᔨᖓ 
ᔮᔅᓱᐊ ᐳᕈᔅ.  
 
ᐅᖃᖅᑏ, ᑖᒃᑯᐊ ᐅᑭᐅᖅᑕᖅᑐᒥ ᕿᑎᕕᒡᔪᐊᖅᑐᑦ ᓇᓗᓇᓐᖏᒻᒪᑦ ᒪᒃᑯᒃᑐᑦ ᐃᖃᐅᒪᑦᑎᐊᕐᓂᐊᕐᒪᑕ 
ᐊᑐᕐᓂᐊᖅᑕᖏᓐᓂᑦ ᐊᒻᒪᓗ ᖁᕕᐊᓱᖃᑎᒋᔭᐅᓚᖓ ᐃᓕᔅᓯᓐᓄᑦ ᑕᐃᑲᓂ ᖃᐅᔨᒪᖃᑎᒌᓕᑦᑎᐊᕐᓂᐊᕐᒪᑕ 
ᕿᑎᖃᑎᒋᔭᖏᓐᓂᑦ ᐊᒻᒪᓗ ᐊᔾᔨᒌᖏᑦᑐᓂᒃ ᓯᓚᕐᔪᐊᕐᒦᓐᖔᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐃᖃᓗᒃᑑᑦᑎᐊᒧᑦ ᑭᒡᒐᑐᖅᑐᖅ, ᒥᔅᑕ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 397 - 2(4): ᓯᓚᑐᔪᑦ ᐊᕐᓇᐃᑦ ᐃᓕᓴᕆᔭᐅᓂᖏᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᒪᑭᑦᑐᖓ ᖁᕕᐊᓲᑎᒋᔪᒪᓪᓗᒋᑦ ᖁᓪᓖᑦ ᓄᓇᕗᒻᒥᑦ ᐊᓐᓇᐃᑦ 
ᑲᑐᔾᔨᖃᑎᒌᖏᑦ ᑲᑎᒪᔨᖏᑦ. ᑖᒃᑯᐊ ᓯᕙᑖᕐᕕᒻᒥᑦ ᐊᕐᓇᐃᑦ ᓇᓪᓕᖅᓯᒪᓂᕆᔭᖏᓐᓄᑦ ᒪᔾᔨ 08, 2008-ᒥᑦ, 
ᖁᕕᐊᓱᓚᐅᕐᒪᑕ ᖃᐅᔨᒪᒐᔅᓯ ᑕᒪᓐᓇ ᐊᕐᓇᓄᑦ ᐅᓪᓗᒋᔭᐅᑎᓪᓗᒍ ᓴᓐᖏᔪᑦ ᐊᕐᓇᐃᑦ ᓯᓚᕐᔪᐊᒥᓗ.  
 
ᐅᖃᖅᑏ, ᑖᓐᓇ ᓴᖅᑭᓚᐅᖅᑐᖅ ᐊᒃᑐᖅᓯᒻᒪᑦ ᐊᓐᓇᓂᑦ ᐊᒻᒪᓗ ᖃᑕᓐᖑᑎᒌᓂᒃ ᓄᓇᕘᓕᒫᒥᑦ.  

ᐅᖃᖅᑏ, ᐃᓚᐅᖃᑕᐅᓚᐅᕋᒪ ᐊᒥᓯᐅᓪᓗ ᒪᓕᒐᓕᐅᖅᑎᐅᖃᑎᒃᑲ ᐃᖃᓗᒻᒥᐅᓪᓗ. ᐊᒻᒪᓗ ᑖᒃᑯᐊ ᐅᓪᓗᒃᑯᑦ 
ᖁᕕᐊᓱᖃᑎᒌᓚᐅᕐᒪᑕ ᒪᒃᑯᐊᓗ ᒥᖅᓱᒐᓂᒃ ᓴᓇᓯᒪᔪᓂᒃ ᑳᐱᑐᕐᕕᒻᒥᓗ ᐃᖏᖅᑐᓪᓗ ᐱᑎᓪᓗᒋᑦ ᐊᒻᒪᓗ ᐱᑖᕈᑎᑦ. 
ᓄᓇᕗᒻᒥᐅᑦ ᐱᔾᔪᑎᒋᓪᓗᒋᑦ ᐊᕐᓇᖏᑦ ᐊᒻᒪᓗ ᖃᑕᓐᖑᑎᖏᑦ.  
 
ᐅᖃᖅᑏ, ᑖᒃᑯᐊ ᐅᐱᒋᑦᑎᐊᖅᐸᒃᑲ ᐊᒻᒪᓗ 2008-ᒥᑦ ᓯᓚᑐᓛᖑᔪᑦ ᐊᕐᓇᖅ ᐱᑖᖅᑐᓚᐅᕐᒪᑦ, ᕿᑎᕐᒥᐅᑕᖅ 
ᐃᓕᓴᐱ ᕼᐊᑦᓚᕆ. ᑖᓐᓇ ᐊᕐᓇ ᒥᓯᔅ ᕼᐊᑦᓚᕆ ᖃᐅᔨᒪᔭᐅᒻᒪᕆᒃᑐᖅ ᐊᒻᒪᓗ ᐱᓕᕆᐊᖏᑦ ᖃᐅᔨᒪᔭᐅᓪᓗᑎᒃ 
ᐃᓐᓇᕐᓂᑦ ᐃᓕᓐᓂᐊᖅᑎᑦᑎᓂᕐᒥᑦ. ᒥᖅᓱᖅᑎᒻᒪᕆᐅᓪᓗᓂᓗ ᐊᒻᒪ ᐃᑲᔪᖅᓯᒪᔪᖅ ᐃᖃᓗᒃᑑᑦᑎᐊᑉ ᐊᕐᓇᐃᑦ 
ᐃᓅᓯᖏᑦ ᐋᖅᑭᒃᐹᓪᓕᖁᓪᓗᒋᑦ. ᐊᒻᒪᓗ ᑐᓂᔭᐅᓚᐅᕐᒪᑦ ᖁᕕᐊᓲᑎᒋᕙᕋ. 
 
ᐅᖃᖅᑏ, ᖁᕕᐊᓱᖃᑎᒋᕙᕋ ᒥᓯᔅ ᕼᐊᑦᓚᕆ ᑖᓐᓇᓗ ᕿᑭᖅᑖᓗᒻᒥᑦ ᐊᒻᒪᓗ ᑭᕙᓪᓕᕐᒥᑦ ᐱᑎᑕᐅᓚᐅᖅᑐᑦ 
ᓯᓚᑐᔫᓂᖏᓐᓄᑦ ᐊᕐᓇᐃᑦ 2008-ᒥᑦ ᐊᒻᒪᓗ ᑕᒪᓐᓇ ᐃᑲᔫᑕᐅᓂᐊᖅᑐᑦ ᐊᕐᓇᓄᑦ ᓄᓇᕗᒥᑦ.  
 
ᐊᒻᒪᓗ ᑐᓂᓯᔪᓐᓇᖅᖢᑎᒃ ᑖᒃᑯᐊ ᓂᕈᐊᒐᒃᓴᐅᖃᑦᑕᖅᑎᓪᓗᒋᑦ, ᑕᒪᓐᓇ ᐊᔪᕐᓇᖅᑑᒐᓗᐊᖅ ᑭᓯᐊᓂ ᑖᒃᑯᐊ 
ᐱᒻᒪᕆᐅᑎᓪᓗᒋᑦ ᐊᕐᓇᐃᑦ ᐱᓕᕆᐊᕆᓯᒪᔭᖏᑦ ᐊᒻᒪᓗ ᐱᑎᑕᐅᔪᑦ. 
 
ᐅᖃᖅᑏ, ᐃᑲᔪᖅᑐᖅᐸᒃᑲ ᓄᓇᕗᒻᒥᐅᑦ ᐊᕐᓇᐃᓪᓗ ᓄᓇᓕᒻᒥᐅᑕᐃᑦ ᐋᖅᑭᒃᐹᓪᓕᕐᓂᐊᕐᒪᑕ ᐃᓅᓯᖏᓐᓄᑦ ᐊᒻᒪᓗ 
ᖃᑕᓐᖑᑎᒌᖕᓄᑦ.  
 
ᐅᖃᖅᑏ, ᐃᓕᑕᖅᓯᔪᒪᒻᒥᔪᖓ ᐃᖃᓗᒻᒥᑦ ᑖᒃᑯᐊ ᐃᖏᖅᑏ ᑲᑐᔾᔨᖃᑎᒌᖏᑦ ᑕᒡᕙᓂ ᐃᓚᐅᓚᐅᖅᑐᑦ ᓯᕙᑖᕐᕕᒻᒥᑦ 
ᐅᓪᓗᒃᑯᑦ. ᖁᕕᐊᓱᓪᓚᕆᓚᐅᕐᒪᑕ ᐊᒥᓱᒻᒪᕇᑦ ᐊᔪᓐᖏᑦᑎᐊᖅᑐᑦ ᖁᔭᓐᓇᒦᒃ ᐊᔾᔨᒌᖏᖦᖢᑎᒃ ᐅᑭᐅᖏᑦ 
ᐱᔪᓐᓇᑦᑎᐊᓚᐅᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᕐᖠᓂᐅᑉ 
ᐅᐊᖕᓇᖓᓄᑦ, ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 398 - 2(4): ᐃᓄᐃᑦ ᐱᖁᑎᑐᖃᖏᑦ ᓴᐳᑎᔭᐅᓯᒪᒋᐊᓕᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓂᑯᕕᔾᔪᑎᒐ ᐅᓪᓗᒥ ᐅᖃᐅᓯᖃᕈᒪᓪᓗᖓ ᐃᓄᐃᑦ ᐱᖁᑎᖏᓐᓂᒃ. ᓯᕗᓪᓕᖅᐹᒥ 
ᑭᓯᐊᓂ ᑕᐃᒃᑯᐊ ᓴᓂᑭᓗᐊᕐᒥᐅᑦ ᓇᒡᓕᒋᕙᕗᑦ ᐃᖅᑲᐅᒪᑦᑎᐊᖅᐸᕗᑦ ᐃᓄᑑᖏᑦᑎᐊᖅᐳᓯᐊ, ᖃᐅᔨᒪᖁᓪᓗᒋᑦ. 
 
ᐅᖃᖅᑏ, ᐅᓇ ᓂᑯᕕᔾᔪᑎᒋᔭᕋ ᐃᓄᐃᑦ ᐱᖁᑎᑐᖃᖏᑦ ᓴᐳᑎᔭᐅᓯᒪᒋᐊᖃᕐᓂᖏᑦᑕ ᒥᒃᓵᓄᑦ.  
 
ᐅᖃᖅᑏ, ᒫᓐᓇ ᐱᒋᐊᖏᓐᓂᕋᓂ, ᑐᑭᓯᔫᓪᓗᐊᕋᑕ ᖃᓄᑐᐃᓐᓇᖅ ᓯᓚᖅᔪᐊᕐᒥ ᐊᔾᔩᒌᖏᑦᑐᑦ ᐊᑐᖅᑐᐊᓲᖑᒻᒪᖕᑕ. 

ᐃᖕᒥᖕᓄᑦ ᖃᐅᔨᒪᒐᕕᓪᓗ ᐅᖃᖅᑎ, ᓄᓇᕗᑦᒥᐅᑦ ᐊᒥᓲᖕᒪᑕ ᑕᒫᓂ ᕿᑎᖃᑦᑕᖅᑐᑦ ᑕᐃᒃᑯᓂᖓ ᐅᖃᐅᓯᓂᒃ 
ᐊᑐᖅᑐᑦᑐᓂᒃ Scrabble ᐱᓪᓗᒍ ᑖᓐᓇᓗ ᓄᓇᕗᑦ ᑐᓐᖓᕕᒃᑯᑦ ᓄᓇᕗᑦ Day-ᖑᑎᓪᓗᒍ ᑖᓐᓇ ᕿᑎᒍᑕᐅᓪᓗᓂ 
ᕿᑎᒍᑕᐅᓪᓚᕆᖃᑦᑕᓕᕐᖢᓂ ᐊᒥᓲᖃᑦᑕᓕᖅᑐᓪᓘᓐᓃᑦ ᑕᐃᑲᓂ ᕿᑎᒃᑐᑦ.  
 
ᑕᐃᑲᓂ ᕿᑎᒃᑎᓪᓗᒋᑦ ᐃᓄᒃᑎᑐᑦ ᐅᖃᐅᓯᕐᒥᒃ ᐊᑐᖃᑦᑕᖅᑐᖃᕐᒥᔪᖅ ᑖᓐᓇ ᖃᓪᓗᓈᑎᑑᕋᓗᐊᖅᑎᓪᓗᒍ 
ᐅᑯᐊᖑᔪᖅ: ᖃᔭᖅ, ᐅᒥᐊᖅ, ᐊᒻᒪᓗ ᐅᓗ. ᐅᖃᖅᑏ, ᑕᒪᒃᑯᐊ ᐅᖃᐅᓯᒃᑲᓂ ᐊᑐᖅᑐᑦ ᐃᓄᒃᑎᑐᑦ 
ᐅᖃᓪᓚᒃᑎᓪᓗᖓ ᖃᐅᔨᒪᑦᑎᐊᖅᑐᑦ ᖁᔭᓐᓇᒦᕈᒪᕙᕗᑦ ᐅᖃᐅᓯᕐᐳᑦ ᐊᑐᖅᑕᐅᕙᓪᓕᐊᓂᖓᓄᑦ ᑕᐃᑲᓂ 
ᕿᑎᒃᕕᒃᑰᒐᓗᐊᖅ.  
 
ᐅᖃᖅᑎ, ᐊᒻᒪ ᑐᓴᓚᐅᕐᖢᑕ ᐱᓇᓱᐊᕈᓯᐅᖅᑲᐅᔪᒥ ᐊᑎᓕᐅᖃᑎᖃᖅᑲᐅᒻᒪᒡᒎᖅ 2010 ᕚᓐᑰᕙᒥ Olympics-
ᖑᓕᕐᐸᑦ ᐊᒻᒪᓗ, ᖁᕕᐊᓱᒃᐳᖓ ᑕᒪᒃᑯᐊ ᓴᓇᙳᐊᖅᑎᕗᑦ ᐊᒻᒪᓗ, ᑕᒪᒃᑯᐊ ᓴᓇᙳᐊᒐᕐᓂᒃ ᑎᑎᕋᐅᔭᓲᑦ 
ᑕᒪᑐᒧᖓ ᐱᕚᓪᓕᕐᓂᐊᕐᒪᑕ, ᐃᓄᒃᓱᐃᑦ ᒥᒃᓵᓄᑦ ᐊᒻᒪᓗ, ᑖᓐᓇ ᓯᕗᓕᖅᑎᕗᑦ ᑲᔪᓯᖁᓪᓚᕆᖕᒥᔭᕗᑦ ᑕᐃᒃᑯᐊ 
ᐊᖏᕈᑕᐅᓚᐅᖅᑐᑦ ᐃᒻᒪᖃ ᑕᒡᕗᖓ ᓴᖅᑭᓐᓇᔭᕐᐸᖏᑦ ᐃᓗᐊᓄᑦ ᑕᒫᓃᑦᑐᓕᒫᖅ ᖃᓄᐃᒃᑐᓪᓚᒃᑖᒥ 
ᐊᖏᕈᑎᖃᓚᐅᕐᒪᖔᑕ ᓄᓇᕗᑦᒥᐅᑦ.  
 
ᐅᖃᖅᑎ, ᐅᓇ ᐱᓪᓚᕆᐊᓘᖕᒪᑦ ᑕᒪᒃᑯᐊ ᐃᓄᐃᑦ ᐱᖁᑎᖏᑦ ᐅᐱᒋᔭᐅᒋᐊᖃᒪᑕ ᓴᐳᑎᓯᒪᔭᐅᒋᐊᖃᕐᖢᑎᒡᓗ 
ᖃᐅᔨᒪᒐᕕᑦ ᐅᕗᖓ ᓲᕐᓗ ᓴᓇᙳᐊᒐᕐᓄᑦ ᓂᐅᕕᐊᒃᓴᖃᕐᕕᖕᓄᑦ ᓇᒧᑐᐃᓐᓇ ᐃᑎᕋᔭᕈᑦᑕ ᐃᒫ ᓲᕐᓗ 
ᓈᒻᒪᖃᑦᑕᖏᑦᑐᖅ ᑕᑯᓪᓗᓐᓂ ᐃᓄᒃᑎᑐᑦ ᓴᓇᙳᐊᖅᑕᐅᓯᒪᔪᕈᓗᖕᓂ ᐊᑭᓗᒃᑐᓪᓚᕆᐊᓗᖕᓂᒃ, ᐅᑯᐊᒎᖅ ᐃᓄᐃᑦ 
ᐱᖁᑎᓪᓚᕆᖏᓐᓂ ᐅᖃᕐᓯᒪᔪᑦ.  
 
ᐱᐊᓂᒍᒪᒐᒪ ᐅᐃᒍᔭᐅᔪᒪᒐᓗᐊᖅᑐᖓ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐅᖃᖅᑎ: ᒥᔅᑕ ᑰᓕ ᐊᖏᖅᑕᐅᔪᒪᖕᒪᑦ ᑖᒃᑯᓂᖓ ᐅᖃᐅᓯᒃᓴᒥᒃ ᐱᔭᕆᕐᓯᔪᒪᓪᓗᓂ. ᐊᒡᒑᖅᑕᐅᕚ? 
ᐋᒡᒑᖅᑐᖃᙱᒻᒪᑦ. ᑲᔪᓯᑐᐃᓐᓇᕆᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ ᑕᒪᑦᓯᑦᓯᐊᖅ.  
 
ᐅᖃᖅᑏ, ᑕᑯᖃᑦᑕᖅᑐᒍᑦ ᐊᑭᓗᒃᑐᐊᓗᖕᓂᒃ ᓴᓇᙳᐊᒐ ᐃᓄᖕᓄᑦ ᓴᓇᔭᐅᙱᑦᑐ ᐅᖃᕐᓯᒪᓪᓗᑎᒡᓗ ᐅᑯᐊᒎ 
ᓇᖕᒥᓂ ᐃᓄᖕᓄᑦ ᓴᓇᔭᐅᔪᑦ. ᑕᒪᓐᓇ ᑮᓇᐅᔭᓕᐅᕈᑕᐅᓇᓱᑐᐃᓐᓇᒻᒪᕆᒃᑐᖅ. ᑕᐃᒪᐃᑦᑐᓂᒃ ᐊᑐᖃᑦᑕᖅᑐᑦ 
ᓴᓇᙳᐊᒐᓄᑐᐃᓐᓇᐅᙱᑦᑐᖅ ᑎᑭᐅᑎᓕᕐᒥᔪᖅ. ᐃᓄᐃᑦ ᐊᓐᓄᕌᖏᓐᓂ ᒫᓐᓇ ᐱᕙᓪᓕᐊᓕᕐᒥᔪᑦ Adidas 
ᑕᑯᒐᔭᕈᕕᑦ ᒫᓐᓇ ᐃᓄᐃᒡᒎ ᐅᓇ ᐊᓐᓄᕌᖓᑦ ᐊᑎᒋᖓ ᓄᐃᓚᖃᕐᖢᓂ ᓂᐅᕕᐊᒃᓴᐅᓕᕐᒥᔪᖅ. ᑕᒪᒃᑯᐊ 
ᑕᐃᔭᐅᓪᓗᑎᒃ ᐃᓄᐃᑦ ᔭᐃᑲᐃᑦ.  
 
ᐅᖃᖅᑎ, ᐃᓕᑕᕐᓯᒋᐊᖃᓕᖅᑎᒍᑦ ᐃᓄᐃᑦ ᐱᖁᑎᖏᑦ, ᐱᖁᑎᖏᑦ ᓲᕐᓗ ᐱᔭᕆᑐᔪᓪᓚᕆᐅᒡᓗᑎᒃ ᐊᒻᒪᓗ, 
ᐱᔭᕆᑐᔫᓪᓗᓂ ᓲᕐᓗ Legal ᑕᒪᑐᒪ ᒪᓕᒐᐅᑉ ᒥᒃᓵᓄᑦ ᐋᖅᑭᒐᓱᒐᔭᕈᑎᒍ.  
 
ᐃᒪᓐᓇᓕ ᐃᓕᑕᕐᓯᔪᒪᑐᐃᓐᓇᓕᖅᑐᖓ ᑕᒪᒃᑯᓂᖓ, ᑕᒪᒃᑯᓂᖓ ᐋᖅᑮᓇᓱᐊᖅᑐᓂᒃ ᐃᓄᖕᓂᒃ ᑎᒥᓂᒡᓗ 
ᓇᓗᓇᐃᕐᓯᓇᓱᒃᑐᑦ ᐃᓄᐃᑦ ᐱᖁᑎᖏᑦ ᓴᐳᒻᒥᔭᐅᖁᓪᓗᒋᑦ. ᐅᖃᕈᓐᓇᖅᑐᖓ ᐸᐅᖅᑑᑎᒃᑯᑦ ᐱᓕᕆᔨᖃᖅᑐᑦ 
ᐅᑭᐅᓂ ᐊᒥᓱᒐᓚᖕᓂᒃ ᓯᓚᕐᔪᐊ ᑲᑎᒪᕕᖓᓄᑦ ᑕᐃᑯᖓ United Nations-ᒦᖃᑦᑕᒻᒪᕆᒃᑐᑦ ᑕᒪᒃᑯᓂᖓ 
ᐊᒪᐅᑎᓂᒃ ᓴᐳᒻᒥᖁᔨᓪᓗᑎᒃ ᐃᓄᐃᑦ ᐱᖁᑎᑐᖃᕆᒪᔾᔪᒃ. 
 
ᐅᖃᖅᑎ, ᓂᐅᕕᐊᒃᓴᖃᕐᕕᓗᒃᑖᓪᓗ ᒫᓐᓇ ᐃᖃᓗᖕᓂ ᓲᕐᓗ ᐅᖃᐅᑎᓇᔭᖅᑕᒃᑲ ᓄᓇᕗᑦᒥ ᐃᓄᐃᑦ 
ᓴᓇᙳᐊᕐᓯᒪᙱᑕᖏᓐᓂᒃ ᓂᐅᕐᕈᑎᒃᓴᖃᖃᑦᑕᖏᓪᓗᓯ, ᓲᕐᓗ ᑎᒡᓕᑐᐃᓐᓇᕐᒪᑕ ᐃᓄᖕᓂᒃ. ᐅᑉᐱᕈᓱᒃᑐᖓᓗ  
ᑕᐃᒃᑯᐊ ᓂᐅᕕᕐᕖᑦ  

ᑕᒪᒃᑯᓂᖓ ᓂᐅᕕᐊᒃᓴᖃᖃᑦᑕᕐᐸᑕ ᐊᐅᒃᑕᔫᕈᓗᖕᓂᒃ ᐃᔾᔪᐊᕐᓯᔪᕈᓗᑐᐃᓐᓇᕐᓂᒃ ᓲᕐᓗ ᑕᐃᒫᑦᑕᐅᖅ ᓯᓚᕐᔪᐊᕐᒥ 
ᑕᐃᒪᓐᓇᐃᓕᕙᓪᓕᐊᑐᐃᓐᓇᕐᓂᐅᔭᕐᒪᑕ.  
 
ᑕᒪᓐᓇ ᐱᔾᔪᑎᒋᓪᓗᒍ, ᐅᖃᖅᑎ, ᐅᖃᕈᒪᕗᖓ ᑲᑎᒪᒡᕕᖕᒥ ᐅᕙᓂ, ᓄᓇᕗᑦᒥᐅᑦ ᐃᓄᐃᑦ ᑕᑯᔪᒪᔫᒐᓗᐊᑦ ᒪᓕᒐᕐᒥ 
ᐅᕙᓂ ᓴᖅᑭᑦᑎᓇᔭᕈᑦᑕ, ᓲᕐᓗ ᓴᐳᒻᒥᒃᓯᖅᑐᓂ ᐃᓄᐃᑦ ᐱᖁᑎᖏᓐᓂᒃ ᓯᕗᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑎ ᐅᖃᐅᓯᒃᓴᖏᑦ. ᑐᓄᓂᕐᒧᑦ ᓂᕈᐊᖅᑕᐅᓯᒪᔪᖅ, ᒥᔅᑕ ᐊᕐᕚᕐᓗᒃ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 399 - 2(4): ᐃᓄᐃᑦ ᐱᖁᑎᑐᖃᖏᑦ ᓴᐳᑎᔭᐅᓯᒪᒋᐊᓕᑦ (ᑰᓕ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᕐᓯᔾᔪᑎᖃᖅᑐᖓ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 
ᖃᐅᔨᑎᑦᑐᒪᓪᓗᒋᑦ ᐅᖃᓕᒫᒐᕐᒥᒃ ᓴᖅᑭᔪᖅ. ᐊᒻᒪ, ᒫᓐᓇ ᐱᙳᐊᖅᑕᐅᓚᐅᕐᒪᑦ ᓯᕙᑖᕐᕕᐅᕋᑖᖅᑐᒥᒃ 
ᓈᑦᑏᖑᔭᓛᕐᓂᐊᕐᒥ ᒥᑦᑎᒪᑕᓕᖕᒥ. ᑖᒃᑯᓄᖓ ᐱᙳᐊᖅᑎᓄᑦ ᒥᑦᑎᒪᑕᓕᖕᒥᐅᓄ ᒪᒃᑯᒃᑐᓄᑦ.  
 
ᐅᖃᖅᑏ, ᑕᒪᓐᓇ ᐱᓐᖑᐊᕐᓂᖅ ᓴᖅᑭᓚᐅᖅᑐᖅ ᐅᖃᓕᒫᒐᕐᓃᑦᑐᖅ ᑕᐃᔭᐅᔪᖅ ᓴᕿᔪᖅ, ᑖᓐᓇᓗᑦᑕᐅᖅ 
ᑎᑎᕋᖅᑕᐅᓚᐅᖅᓯᒪᔪᖅ ᓈᓐᓯ ᕚᑯᕕᔾ, ᕕᕆᑎᔅ ᑲᓚᒻᐱᐊᒥᐅᑕᕐᒧᑦ. ᑖᒃᑯᐊ ᐱᖓᓲᓕᖓᔪᑦ ᑭᖑᕚᕇᑦ 
ᐅᓂᒃᑳᖅᑕᖏᓐᓂᑦ, ᐅᑯᐊᖑᔪᑦ ᐊᓈᓇᒐ ᐊᐱᐊ ᐊᒐᓚᒃᑎ ᐊᕙ, ᓇᔭᒐ ᕉᑕ ᑲᐅᔾᔭᒃ ᑲᑦᓴᒃ ᐊᒻᒪ ᐅᔪᕈᒐ ᓵᓐᑐᕋ 
ᐱᑯᔭᒃ ᑲᑦᓴᒃ. 
 
ᐅᖃᖅᑏ, ᑖᓐᓇ ᐱᓐᖑᐊᕐᓂᐅᓚᐅᖅᑐᖅ ᒥᑦᑎᒪᑕᓕᒻᓂᒥ ᐋᖅᑭᓱᖅᑕᐅᓚᐅᖅᑐᖅ ᑯᕆᔅᑕᐸ ᒧᐊᕆᔅᒧᑦ ᐊᒻᒪ 
ᓈᒻᒪᓈᑦᑎᐊᖅᖢᓂ ᐱᓐᖑᐊᖅᑕᐅᓚᐅᕐᒪᑦ ᒫᑦᓯ 8, 2008 ᑖᓐᓇ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᕆᑎᓪᓗᓂᐅᒃ. 
 
(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐊᕐᓇᐃᑦ ᓇᒻᒥᓂᖅ ᐅᓂᒃᑳᓚᐅᖅᑐᑦ ᐱᒋᐊᕈᑎᖃᖅᖢᑎᒃ ᐊᓈᓇᓐᓂᑦ ᐊᐱᐊᒥᑦ 
ᖃᓄᖅ ᐃᓅᓯᖃᓚᐅᕐᒪᖔᖅ ᓄᓇᑐᐃᓐᓇᕐᒥᑦ, ᓄᓇᓕᕋᓛᕐᒥᑦ ᐊᒻᒪᓗ ᐃᓄᐃᑦ ᐃᓄᓯᖏᓐᓂᑦ. ᑭᖑᓂᑦᑎᐊᖓᒍᑦ 
ᓇᔭᒐ ᕉᑕ ᐅᓂᒃᑳᓕᓚᐅᖅᑐᖅ ᑲᓇᑕᐅᑉ ᒐᕙᒪᒃᑯᖏᑦ ᐃᓕᓐᓂᐊᕐᕕᓐᓂᑦ ᐱᒋᐊᖅᑎᑦᑎᓕᖅᑎᓪᓗᒋᑦ ᐊᒻᒪᓗ 
ᒪᑐᔾᔪᑎᖃᖅᖢᑎᒃ ᓵᓐᑐᕋᐅᑉ ᐅᓂᒃᑳᖓᓂᑦ ᖃᓄᖅ ᐅᓪᓗᒥ ᐃᓅᓯᖃᓕᕐᒪᖔᑦ ᐊᒻᒪᓗ ᖃᓄᐃᑦᑐᓂᒃ 
ᐊᒃᓱᕉᑎᖃᖃᑦᑕᕐᒪᖔᑦ ᒪᒃᑯᑦᑐᑦ. ᐅᖃᖅᑏ, ᑖᒃᑯᐊ ᓯᕗᓂᒃᓴᑦᑎᓐᓂ ᓴᖅᑭᔮᖅᑎᑕᐅᒃᑲᓂᕐᓂᐊᖅᑐᑦ. 
 
(ᑐᓵᔨᑎᒎᕈᓐᓃᖅᑐᖅ) ᓄᒫᓇᐅᒐᓗᐊᖅ ᐊᓈᓇᒐ ᐃᓅᔪᓐᓃᓚᐅᖅᓯᒪᒻᒪᑦ 1996-ᖑᑎᓪᓗᒍ ᑖᒃᑯᐊ ᕿᑐᕐᖓᖏᑦ 12-
ᖑᔪᑦ ᐅᓪᓗᒥ ᐃᓅᔪᑦ ᓱᓕ ᑕᒪᕐᒥᒃ ᐊᒻᒪ ᓇᔭᒐ ᒥᑦᑎᒪᑕᓕᒻᒥᐅᑕᐅᓪᓗᓂ ᓱᓕ, ᑖᓐᓇᑦᑕᐅᖅ ᖃᖏᐊᕋ ᓵᓐᑐᕋ 
ᐃᖃᓗᒻᒥᐅᑕᐅᔪᖅ ᐊᑭᑦᓯᕌᖅ (law school)-ᒥᑦ ᐱᐊᓂᕋᑖᓚᐅᕐᒪᑦ ᒫᓐᓇ ᒪᓕᒐᓕᕆᔨᖑᓕᖅᑐᖅ ᑐᓐᖓᕕᒃᑯᓐᓄᑦ.  
 
(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᖃᑎᒋᓚᕗᑦ ᑕᐃᒃᑯᐊ ᐱᓐᖑᐊᖅᑎᓕᒫᑦ, ᑎᑎᕋᖅᑏᑦ ᐊᒻᒪᓗ 
ᐃᖅᑲᓇᐃᔭᖅᑎᒋᔭᐅᓚᐅᖅᑐᑦ ᐊᒃᓱᕈᖅᖢᑎᒃ. 
 
ᐅᖃᖅᑎ: Mr. Arvaluk, your time is up. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓈᒻᒪᓈᖅᑐᑎᒐᕕᑦ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᓯᐅᔭᕐᔪᐊᒧᑦ 
ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 400 - 2(4): ᐃᑲᔪᖅᓱᐃᓂᖅ “ᓇᑦᑎᕋᓱᓐᓂᕐᒧᑦ ᖁᕕᐊᒋᔭᖃᕐᓂᖅ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᓂᑯᕕᑉᐳᖓ ᑖᓐᓇ ᐱᕙᓪᓕᐊᔪᓕᕆᔨᒃᑯᓐᓄᑦ ᒥᓂᔅᑕ ᐅᖃᐅᓯᕆᑲᐃᓐᓇᖅᑕᖏᑦ 
ᐃᑲᔪᖅᓯᒋᐊᕈᒪᓪᓗᒋᑦ.  
 
ᑖᓐᓇ ᐱᖓᔪᒋᖅᑰᓕᖅᑕᖓ ᒪᓕᒐᓕᐅᖅᑏᑦ ᑖᒃᑯᓂᖓ ᓇᑦᓯᐅᑉ ᒥᔅᓵᓄᑦ ᖃᓄᖅ ᐊᑐᖅᓯᒪᒻᒪᖔᑦᑕ ᐊᒻᒪᓗ ᖃᓄᖅ 
ᐅᓪᓗᒥ ᐊᑐᕐᒪᖔᑦᑕ ᐱᖓᔪᐊᓂ ᑖᓐᓇ ᐅᖃᐅᓯᕆᖅᑰᓕᖅᑕᕋ ᑕᕝᕙᓂ. ᐅᐱᒋᕙᕋ ᐅᖃᐅᓯᕆᒋᐊᖓ ᑕᐃᒃᑯᐊ 
ᓈᓚᒋᐊᖃᕐᒪᑕ ᑕᒪᒃᑯᓂᖓ ᓇᑦᑎᓂᒃ, ᐆᒪᔪᓂᒃ ᓯᕐᓈᖅᑏᑦ.  
 
ᑖᒃᑯᐊ ᐊᐱᓐᓇᕋᓂ ᐊᑐᖅᓯᒪᒐᒃᑭᑦ ᐊᖏᔪᒥᑦ ᓇᑦᑎᖃᓚᐅᓐᖏᐸᑦ ᓲᖅ ᐃᓚᖏᑦᑎᒍᑦ ᐅᕙᓂ ᓇᖏᕋᔭᓐᖏᑦᑐᒍᑦ 
ᑕᐃᑦᓱᒪᓂᒋᐊᖅ ᐃᓄᓪᓚᕆᐅᑦᓱᑕ, ᓲᕐᓗ. ᐅᖃᖅᑎᑦᓯᔩ, ᑖᒃᑯᐊ ᓇᑦᑏᑦ ᐊᑐᖅᓯᒪᕗᑦ ᓂᕿᒧᑦ, ᖃᐅᒪᓂᕐᒧᑦ, 
ᖃᐅᒪᓄᑦ, ᓂᕆᒍᑎᒋᑦᓱᒋᑦ, ᐆᔪᓕᐅᕈᑎᒋᑦᓱᒋᑦ ᐊᒻᒪ ᐊᓐᓄᕌᕆᑦᓱᒋᑦ ᐃᓛᓐᓂᒃᑯᑦ ᕿᒻᒥᓄᑦ ᐊᑐᖅᓱᒋᑦ ᐊᓄᕐᓄᑦ 
ᐅᕝᕙᓘᓐᓃᑦ ᐃᐱᐅᑕᖏᑎᒍᑦ ᐊᒃᖢᓈᖏᑎᒍᑦ. 
 
ᐊᒻᒪᓗ ᐅᕙᒍᑦ ᑕᐃᒃᑯᐊ ᐊᓈᓇᕗᑦ ᑕᒪᒃᑯᓂᖓ ᕿᓯᓂᑦ ᕿᑦᓯᕆᒌᕐᒪᑕ ᓴᓗᒻᒪᓴᐃᑎᑕᐅᕙᓚᐅᖅᐳᒍᑦ 
ᓯᑐᕋᐅᑎᒋᑦᓱᒋᑦ ᑕᒪᓐᓇ ᐅᕙᑦᑎᓐᓄᑦ ᐱᐅᔫᕙᓚᐅᖅᑐᖅ ᖃᒧᑎᑦᓴᖃᑦᓯᐊᐸᓚᐅᓐᖏᒻᒪᑦ ᐃᓛᓐᓂᒃᑯᑦ ᕿᓯᓐᓄᑦ 
ᓯᑐᕋᓐᖑᐊᖅᐸᓚᐅᕋᑦᑕ. ᑕᐃᒪᐃᒻᒪᑦ ᑕᒪᓐᓇ ᐅᕙᑦᑎᓐᓄᑦ ᐊᑐᖅᓯᒪᑦᓯᐊᑐᖅ. 
 
ᐊᒻᒪᓗ ᐅᓪᓗᒥᐅᓕᖅᑐᖅ ᑕᐃᒃᑯᐊ ᐃᓚᒌᓄᑦ ᓂᕿᑖᖅᐸᑉᐳᑦ ᐊᒻᒪᓗ ᓄᓇᓕᒃ ᑖᓐᓇ ᓇᑦᓯᕕᓂᖅ 
ᐊᖅᑯᑕᐅᑦᓯᐊᕙᒃᑐᖅ ᐃᓚᒋᓄᑦ ᐊᒻᒪ ᓄᓇᓕᖕᒧᑦ ᐊᒻᒪᓗ ᑖᓐᓇ ᓇᑦᓯᐅᑉ ᕿᓯᖓ ᑮᓇᐅᔭᑖᕈᑕᐅᕙᒃᑭᕗᖅ 
ᐃᓚᒌᓄᑦ. ᐊᒻᒪ ᑕᐃᓐᓇ ᑮᓇᐅᔭᖅ ᐊᑐᑦᓯᐊᓲᕗᑦ ᐃᒫᒃ ᓯᕗᓂᒃᓴᒧᑦ. 
 
ᐅᖃᖅᑎᑦᓯᔩ, ᐱᔭᕇᕈᒪᒐᓗᐊᕋᒪ ᐊᖏᖅᑕᐅᒍᒪᕗᖓ. 
 
ᐅᖃᖅᑎ: ᒪᓕᒐᓕᐅᖅᑎ ᑲᑦᑐᒃ ᐊᖏᖅᑕᐅᔪᒪᒻᒪᑦ ᐅᖃᐅᓯᒃᓴᓂᑦ ᐅᖃᐅᓯᕆᔭᕇᕈᒪᓪᓗᓂᒋᑦ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᓐᖏᒻᒪᑦ. ᒥᔅᑕ ᑲᑦᑐᒃ ᑲᔪᓯᑐᐃᓐᓇᕆᑦ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᓯᕗᓂᒃᓴᒧᑦ ᖃᐅᒪᓂᖅᓴᒧᑦ ᐅᕙᑦᑎᓄᑦ ᑕᐃᒃᑯᓄᖓ 
ᑮᓇᐅᔭᓕᐅᕐᕕᒃᓴᖃᑦᑎᐊᓐᖏᑦᑐᓄᑦ, ᑕᒫᓂ ᓄᓇᕘᑦᑎᓐᓂᑦ ᐊᑭᑐᔫᐊᓘᒻᒪᑦ ᐃᓅᒐᓱᐊᕆᐊᒥᒃ ᐊᒻᒪᓗ 
ᐱᓕᕆᐊᑦᓴᖃᕋᓂ ᑕᐃᒪᒻᒪᑦ ᑕᐃᒃᑯᐊ ᒪᖃᐃᑎᑐᐃᓐᓇᐃᑦ ᑖᔅᓱᒧᖓ ᓇᑦᓯᐅᑉ ᕿᓯᖓᓄᑦ ᑮᓇᐅᔭᓕᐅᕋᒥᒃ 
ᓂᕿᑖᖅᐳᒍᑦ ᐊᒻᒪ ᐃᓅᓯᖓ ᓲᕐᓗ ᐱᐅᓂᖅᓴᖑᑦᓱᓂ.  
 
ᑕᐃᒪᐃᒻᒪᑦ ᑕᐃᑦᓱᒥᖓ ᑕᓚᕖᓴᒃᑯᑦ ᑕᑯᓐᓈᖅᑎᑕᐅᓚᐅᖅᓯᒪᒐᑦᑕ ᑕᐃᓐᓇ ᐹᓪ ᒪᑲᐅᑦᓂ ᓇᑦᑎᐊᑯᓘᑉ ᓴᓂᐊᓂᑦ 
ᐸᓪᓘᒪᔪᖅ. ᑕᐃᒪᓲᖑᖏᑦᑐᒍᓪᓕ ᐃᓄᒃᑎᒍᑦ. ᓂᕆᓂᐊᕋᑦᑎᒍᑦ ᐊᓐᓄᕌᑦᓴᕆᓂᐊᕋᑦᑎᒍᑦ ᑐᖂᑦᑎᓲᖑᕗᒍᑦ 
ᑕᐃᒪᒻᒪᑦ ᑕᐃᓐᓇ ᓈᒻᒪᒋᓯᒪᑦᑎᐊᓐᖏᑕᕋ. ᐊᒻᒪᓗ ᑖᓐᓇ ᐹᓪ ᒪᑲᐅᑦᓂ, ᑖᒃᑯᓂᖓ ᐅᖃᐅᓯᕐᓂᑦ ᐅᕙᖓ 
ᑐᑭᓯᑦᑎᐊᖁᓂᐊᖅᐸᕋ. ᓇᑯᕐᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᐅᖅᑏ ᐅᖃᐅᓯᖏᑦ. ᒪᓕᒐᓕᐅᖅᑎ ᑎᑭᕋᕐᔪᐊᑉ 
ᑲᖏᕐᖠᓂᐅᓪᓗ ᓂᒋᐊᓄᑦ, ᒪᓕᒐᓕᐅᖅᑎ ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 401 - 2(4): ᓯᓚᑐᔪᑦ ᐊᕐᓇᐃᑦ ᐃᓕᓴᕆᔭᐅᓂᖏᑦ (ᐸᕋᐅᓐ) 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᒪ ᓯᓚᕐᔪᐊᒥᑦ ᐊᕐᓇᐃᑦ ᐅᓪᓗᕆᓯᕐᒪᕈ ᒫᑦᓯ 08, 
ᐃᑉᐸᒃᓴᖅ ᐅᖓᑖᓂᑦ. ᑭᒡᒐᖅᑐᖅᑕᑯᓗᒻᓂᑦ ᑎᑭᕋᕐᔪᐊᕐᒥᑦ ᐃᓕᓴᕆᔭᐅᔪᖃᓚᐅᕐᒪᑦ. ᒪᑕ ᑎᓈᒥᑦ, ᐊᒃᓱᒻᒪᕆᐊᓗᒃ 
ᓴᕆᒪᒋᕙᕋ. ᐊᒻᒪᓗ ᐊᔪᖏᓐᓂᖃᑦᓯᐊᕐᒪᑦ ᑖᓐᓇ ᐊᒥᓱᓂᓪᓗ ᐃᑲᔪᖅᓯᒪᓪᓗᓂ ᓱᓕ ᐃᑲᔪᐃᓐᓇᖅᐸᒃᑐᖅ 
ᑎᑭᕋᕐᔪᐊᒥᑦ. 
 
ᐅᑉᓗᒥᒧᑦ ᑎᑭᑦᓱᕈ ᑕᐃᒃᑯᐊᓗ ᐊᓯᖏᑦ ᐃᓕᑕᕆᔭᐅᓚᐅᖅᑐᑦ ᓴᕆᒪᒋᕙᒃᑲ ᐊᒻᒪ ᑕᐃᒃᑯᐊ ᐊᕐᓇᐃᑦ ᑲᑐᔾᔨᖃᑎᒌᑦ 
ᖁᔭᓐᓇᒦᑦᑎᐊᖅᓱᒋᑦ ᐱᓕᕆᓂᖃᑦᑎᐊᓚᐅᕐᒪᑕ ᑭᒡᒐᖅᑐᐃᑦᑎᐊᖃᑦᑕᖅᓱᑎᓪᓗ ᐊᕐᓇᓂᒃ. ᐃᓕᑉᓯ 
ᖁᕕᐊᓱᖃᑎᒋᔪᒪᕙᔅᓯ ᑖᒃᑯᐊ ᒥᒃᓵᓄᑦ ᐃᓕᑕᕆᔭᐅᓚᐅᖅᑐᑦ ᐊᒻᒪ ᐱᓕᕆᕐᔪᐊᓚᐅᖅᑐᑦ ᐃᐸᒃᓴᖅ ᐅᖓᑖᓂᑦ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᖁᑦᑎᒃᑐᒧᑦ ᓂᕈᐊᖅᑕᐅᓯᒪᔪᖅ, ᒥᔅᑕ 
ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 402 - 2(4): ᐱᓐᖑᐊᕆᐊᖅᑐᓯᒪᔪᑦ ᐅᐱᒋᔭᕗᑦ ᔭᓗᓇᐃᕝᒧᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥᑦᑕᐅᖅ ᓇᖏᖅᓯᔾᔪᑎᖃᖅᑐᖓ ᑖᒃᑯᐊ ᖁᕕᐊᒋᓪᓗᒋᑦ 
ᐱᓐᖑᐊᕆᐊᖅᑐᖅᑐᑦ ᐅᕙᖓ ᑭᒡᒐᖅᑐᕐᕕᒋᔭᖓᓂᑦ. ᑖᒃᑯᐊ ᔭᓗᓇᐃᕝᒧᑦ Arctic Winter Games 
ᐱᓐᖑᐊᕆᐊᖅᑐᓕᒑᔪᑦ. ᑖᒃᑯᐊ ᐱᓐᖑᐊᕐᓂᖃᖅᓂᐊᖅᑐᑦ ᐃᓄᐃᑦ games-ᓂᒃ, Dene games ᐊᒻᒪ 
ᐹᔅᑭᑦᐹᓪᑐᖃᕐᓗᓂ. 
 
ᐅᑯᐊ ᐃᓕᓴᕆᔪᒪᓪᓗᒋᑦ, ᑕᐃᕕᑦ ᓱᔪᖅ, ᔭᓂᕗ ᐃᓯᒐᐃᑦᑐᖅ, ᑖᓐ ᐆᔪᑯᓗᒃ, ᑕᒍᕐᓈᖅ ᕗᓕ, ᔭᓂ ᐆᔪᑯᓗᒃ, ᕙᒡᓯ 
ᐊᑕᒍᑦᑎᐊᖅ, ᓱᓯ ᓱᔪᖅ ᐊᒻᒪ ᑖᒪᔅ ᓕᕙᐃ ᑖᓐᓇ coach-ᒋᔭᐅᔪᖅ. ᑕᐱ ᐆᔪᑯᓗᒃ, ᐸᐱ ᐅᕿᑦᑐᖅ, ᑎᐅᕈᓪ ᓖᕙᐃ, 
ᔫ ᐊᐅᓪᓚᕿᐊᖅ, ᓵᓐ ᐆᔪᑯᓗᒃ, ᑏᓇ ᐊᑕᒍᑦᑖᓗᒃ, ᓂᓇ ᐋᓐ ᓱᔪᖅ, ᐊᒫᓐᑕ ᐊᑕᒍᑦᑖᓗᒃ, ᑲᐅᓚ ᐆᔪᑯᓗᒃ, ᓱᓴᓐ 
ᑲᓪᓗ, ᐊᐃᒧ ᕿᓚᕝᕙᖅ. 
 
ᑖᒃᑯᐊ ᐅᐱᒍᓱᖃᑎᒋᔪᒪᕙᔅᓯ ᑕᐃᑯᖓ ᐱᓐᖑᐊᕆᐊᖅᑐᕐᒪᑕ ᐊᒻᒪ ᐅᓄᖅᑐᓂᒃ ᒎᓗᓂᒃ ᐱᖁᒐᓗᐊᕆᕙᒃᑲ ᑕᒪᐅᖓ 
ᓄᓇᕘᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒪᓕᒐᓕᐅᖅᑎ ᐅᖃᐅᓯᒃᓴᖏᑦ. ᐱᑕᖃᕈᓐᓃᖅᐸᑦ, ᑲᑎᒪᔾᔪᑎᒃᓴᑎᓐᓂ 4. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 5. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ 
ᐳᓛᕆᐊᖅᓯᒪᔪᑦ. ᒥᔅᑕ ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᖅᑯᓪᓕᐅᑎᒋᖅᑲᐅᔭᒃᑲ ᒥᓂᔅᑕᐃᑦ ᐅᖃᐅᓯᖏᓐᓂᑦ, 
ᑐᓐᖓᓱᑦᑎᕕᔾᔪᐊᒍᒪᓕᕐᒥᔭᒃᑲ ᑕᒫᓂᓐᖑᐊᑕᖅᓯᓐᓇᕐᖓᑕ ᑖᒃᑯᐊ ᐱᔭᕇᖅᑐᑯᓗᐃᑦ. ᓱᕗᓪᓕᖅᐹᒥᑦ, ᓗᓯ ᐊᓂᑭ 
ᕕᐅᓴᓐ, ᑐᓐᖓᓱᒋᑦ. 
 
>>ᐸᑦᑕᑐᖅᑐᑦ 
 
ᑐᓐᖓᓱᒋᑦ ᓇᐸᑦᓯ ᑯᓗᓛᖅ 
 
>>ᐸᑦᑕᑐᖅᑐᑦ 
 
ᐊᒻᒪᓗ ᑖᓐᓇ ᑖᓐᔨᐊ ᑐᖏᓕᒃ ᑐᓐᖓᓱᒋᑦ.  
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᑐᓐᖓᓱᒋᑦᓯ ᒪᓕᒐᓕᐅᖁᕐᔪᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒥ 
ᐳᓛᕆᐊᖅᓯᒪᔪᓂᑦ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓂᑯᕕᒃᔪᑎᒋᔭᕋᒫᓐᓇ ᐃᓪᓕᑕᕆᔭᐅᖁᓪᓗᒍ ᑕᒫᓃᒻᒪᑦ ᐊᐃᑉᐸᕋ ᓄᓕᐊᕋ ᓵᓕ ᐊᒻᒪ 
ᑖᓐᓇ ᐃᕐᖑᑕᑯᓗᑉᐳᑦ ᑕᒪᐅᖓ ᐃᖃᓗᓐᓄᑦ ᐅᖓᔫᖃᑦᑐᖅᑐᖅ ᐱᖃᑎᖃᕐᒪᑦ ᐊᒥᓱᓂᑦ ᑕᒫᓂ ᐃᖃᓗᓐᓂ, ᐊᑎᖓ 
ᒪᐃᒐᓐ ᓇᑦᑎᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑐᓐᖓᓱᑦᑎᐊᕆᒃᓯ ᒪᓕᒐᓕᐅᕐᕕᒻᒧᑦ. (ᑐᓵᔨᑎᒍᑦ) ᐳᓛᕆᐊᖅᓯᒪᔪᓂᑦ 
ᐃᓕᓴᖅᓯᓂᖅ. ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑏᑦ.  ᒥᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓈᓴᐅᑎᓕᒃ 5-ᒧᑦ ᐅᑎᑲᐃᓐᓇᕈᒪᔪᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑖᓐᓇ ᐊᐱᕆᒻᒪᑦ ᐊᖏᖅᑕᐅᔪᒪᓪᓗᓂ 5-ᖓᓐᓄᑦ ᑲᑎᒪᔾᔪᑎᒃᓴᐅᑉ ᐅᑎᕈᒪᓪᓗᓂ. ᐋᒡᒑᖅᑐᖃᖅᐸ? 
ᐋᒡᒑᖅᑐᖃᓐᖏᒻᒪᑦ. ᑲᔪᓯᑐᐃᓐᓇᕆᑦ, ᒥᔅᑕ ᐊᑭᓱᒃ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᓂᕈᐊᖅᑕᐅᓯᒪᖃᑎᒃᑲ. ᑖᓐᓇ 
ᐃᓕᑕᕆᔪᒪᓪᓗᒍ ᐃᓪᓗᒧᑦ ᒥᑭ ᐋᑲᕙᒃ ᑕᑲᓂ ᑭᒻᒥᕈᕐᒦᖔᖅᓯᒪᔪᖅ ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓄᑦ 
ᓂᕈᐊᕋᒃᓴᐅᑦᓱᓂ ᑐᓐᖓᓱᑦᑎᐊᖁᕙᕋ ᑕᕝᕙᓂ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᒥᔅᑕ ᑰᓕ. 

ᑰᓕ: ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 5-ᒥ, 6-ᒦᒐᓱᒋᕋᑖᖅᑐᖓ. (ᑐᓵᔨᑎᒍᑦ) ᒪᒥᐊᓇᖅ. 
 
>>ᐃᓪᓚᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑲᑎᒪᔾᔪᑎᒃᓴᖅ 5-ᒥ. (ᑐᓵᔨᑎᒍᑦ) ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᓈᓴᐅᑎᓕᒃ 
6. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 494 - 2(4): ᓄᑦᑎᕆᓂᕐᒧᑦ ᐊᖏᖃᑎᒌᓕᐅᕋᓱᓐᓂᕐᒧᑦ ᑎᑎᖅᑲᒃ (ᑰᓕ) 
 
ᑰᓕ: ᖁᔭᓐᓇᒦᒃ. ᓇᐃᑦᑐᒥᐅᒐᓗᐊᖅ ᐊᐱᖅᑯᑎᒃᓴᖃᖅᑐᖓ ᐃᑉᐸᒃᓵᓂᑦ ᑕᑯᑎᓚᐅᖅᓯᒪᒻᒫᑎᒍᑦ 
ᐅᖃᐅᓯᕆᓪᓗᓂᐅᓪᓗ ᑕᐃᓐᓇ ᑎᑎᖅᑲᖅᑖᕆᓚᐅᖅᓯᒪᔭᖓ ᐊᖓᔪᖅᑳᕐᔪᐊᒥᑦ. ᑭᐅᔾᔪᑎᖓᒎᖅ ᑕᒪᑐᒪᐅᑉ 
ᐅᖅᓱᐊᓗᐃᑦ ᒥᒃᓵᓄᑦ negotiations, ᓄᑦᑎᖅᐸᓪᓕᐊᓂᖏᑕ ᑕᐃᒃᑯᐊ ᐱᓪᓚᕆᐊᓗᐃᑦ.  
 
ᓯᕗᓕᖅᑎ ᓴᖅᑭᑎᓚᐅᖅᑰᖏᒻᒪᒍᑦ ᑕᐃᓐᓇ ᐅᖃᖅᓯᒪᒻᒪᑦ ᑎᑎᖅᑲᖅ ᐅᖃᓕᒫᖅᖢᒍ ᐅᑯᐊᒎᖅ ᑭᐅᔾᔪᑎᖏᑦ 
ᑎᑎᕋᖅᑕᖏᓐᓄᑦ ᓯᕗᓕᖅᑎ. ᑕᐃᒃᑯᐊᖃᐃ ᑎᑎᕋᓚᐅᖅᑕᑎᑦ ᓴᖅᑭᑦᑎᒍᓐᓇᕆᕕᒋᑦ ᑕᕝᕗᖓ ᑲᑎᒪᕕᒃᒧᑦ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᐹᓪ ᐅᑲᓕᖅ, ᓯᕗᓕᖅᑎᐅᔪᖅ ᓄᓇᕗᒻᒧᑦ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐊᒃᓱᓗᑭᐊᖅ ᐊᓚᒃᑲᖅᑎᓯᒪᖏᖑᒃᑭᑦ ᐊᓚᒃᑲᑎᓐᓂᐊᖃᒃᑲ. 
ᑖᒃᑯᐊᑐᐊᖑᖏᑦᑐ ᕿᖑᓂᐊᒍᑦ ᑎᑎᕋᕐᕕᒋᓚᐅᖑᕐᒥᒐᒃᑯ ᑕᐃᒪ ᐊᑐᐃᓐᓇᕈᖅᑕᐅᓇᓱᑦᑑᒐᓗᐊᖅ 
ᑭᐅᔾᔪᑎᒋᓚᐅᖅᑕᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐲᑕᓴᓐ. 
 
ᐊᐱᖅᑯᑦ 495 - 2(4): ᐋᓐᓂᖅᑎᕆᖃᑦᑕᕐᓂᐅᒥᒃ ᒥᒃᓵᓄᑦ ᐃᓕᓐᓂᐊᕐᕕᓐᓂ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᒥᓂᔅᓴᑕᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ. 
 
ᐊᕐᕋᒍᑦ ᐊᓂᒍᖅᓯᒪᓕᖅᑎᓪᓗᒋᑦ ᑐᓴᖃᑦᑕᖅᓯᒪᒐᑦᑕ ᐃᓕᓴᐃᔩᑦ ᐋᓐᓂᓯᖅᑕᐅᖃᑦᑕᕐᓂᕆᔭᖏᑦ, ᐊᒃᓱᐊᓗ 
ᐱᒻᒪᕆᐅᓪᓗᓂ ᑕᒪᓐᓇ ᐱᕐᔪᐊᖑᓪᓗᓂᓘᒻᒪᑦ. ᑲᔪᓯᕙᓪᓕᐊᑐᐃᓐᓇᖅᑰᔨᒻᒪᑦ ᐊᒻᒪᓗ ᐊᐅᓪᓚᑲᑕᑦᑎᓪᓗᖑ ᓄᓇᕗᑦ 
ᐃᓗᐊᓂ  ᑕᐃᒪᓐᓇᐃᖃᑦᑕᖅᓯᒪᒻᒪᑦ. 
 
ᐊᐱᖅᑯᑎᒐ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ ᑖᓐᓇ ᐱᓕᕆᕕᖓ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᐊᖃᓕᕐᒪᖔᑦ ᐃᓕᓐᓂᐊᕐᕕᒻᒥ ᐋᓐᓂᖅᓯᕆᖃᑦᑕᖅᓃᑦ ᐃᓕᓴᐃᔨᓂ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕᖓᑦ ᐃᓕᓐᓂᐊᖅᑐᓕᕆᔨᒃᑯᑦ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑎᐊᖅᐳᖓ ᒪᓕᒐᓕᐅᖅᑎ ᓴᖅᑭᑎᒻᒪᑦ 
ᑕᒪᑐᒥᖓ. ᐅᓇ ᓱᓕᔪᖅ, ᒪᓕᒐᓕᖅᑎᐅᔪᖅ ᑖᓐᓇ ᐊᑯᓂᑲᓪᓚᒃ ᐱᓕᕆᐊᖑᓕᖅᑐ ᐊᒻᒪᓗᑦᑕᐅᖅ, 
ᐅᓄᕐᓯᕙᓪᓕᐊᖏᑦᑑᒐᓗᐊ ᑭᓯᐊᓂ ᐃᓕᖅᑯᓯᕆᔭᐅᔪᑦ ᐱᓂᐊᕐᓂᕆᔭᐅᖃᑦᑕᖅᑐ ᐃᓂᖅᑎᖅᑕᐅᖃᑦᑕᕆᐊᖃᖅᑐᑦ 
ᐃᓕᓐᓂᐊᖅᑏᑦ ᐱᔾᔪᑎᒋᓪᓗᒋᑦ.  

ᐃᓕᓐᓂᐊᕐᕕᒃ ᐊᒻᒪᓗᑦᑕᐅᖅ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑕᐱᕇᖕᒪᑕ ᑕᐃᒃᑯᐊᓗ ᓄᓇᕗᒥ ᐃᓕᓴᐃᔨᒃᑯᑦ 
ᑲᑐᔾᔨᖃᑎᒌᖏᑦ ᕿᒥᕐᕈᓪᓗᑎᒃ ᖃᓄᖅ ᑖᒃᑯᐊ ᐊᔭᐅᖅᑐᐃᔪᓐᓇᕐᒪᖔᕐᒥᖕᓂᒃ ᑖᒃᑯᓂᖓ ᕿᑐᕐᖓᑦᑎᓐᓂᒃ, 
ᐃᓕᓐᓂᐊᖅᑎᓂᒃ ᖃᓄᖅ ᐱᐅᓯᖃᑦᑎᐊᕆᐊᖃᕐᒪᖔᑕ ᐃᓕᓐᓂᐊᕐᕕᐅ ᓯᓚᑖᓂ ᐃᓗᐊᓂᓗ ᑖᒃᑯᐊ 
ᑲᔪᓯᕙᓪᓕᐊᓕᖅᑐᑦ ᐊᒻᒪ ᐱᓕᕆᐊᖃᖅᑐᑦ.  
 
ᐊᒻᒪᓗᑦᑕᐅᖅ ᓯᓚᑖᓃᑦᑐᑦ ᑕᖅᑳᖔᖅᑐᑦ ᐃᓕᓐᓂᐊᕐᕕᖕᒧᑦ ᐅᐸᖃᑦᑕᖅᑐᑦ ᐸᓖᓯᒃᑯᑦ ᓲᕐᓗ 
ᐋᖓᔮᕐᓇᖅᑐᓕᕆᔭᖅᑐᕐᖢᑎᒃ ᐊᓯᖏᖕᓂᒡᓗ ᐅᖃᐅᓯᖃᕆᐊᖅᑐᕐᖢᑎ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. ᐋᓐᓂᕐᓯᕆᓂᖅ ᑖᓐᓇ ᓲᕐᓗ ᐃᓕᓐᓂᖅᑏᑦ 
ᐃᓕᓴᐃᔨᓂ ᐊᔭᒃᓯᑲᑕᒃᑎᒡᓗᒋᑦ ᑕᒪᓐᓇ ᐋᓐᓂᕐᓯᕆᓂᐊᕐᒥᖕᒪᑦ.  
 
ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᕐᐹ ᒪᓕᒐᓕᕐᕕᖕᒥ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ ᐋᓐᓂᕐᓯᕆᖃᑦᑕᖁᙱᓪᓗᒋᑦ 
ᐱᓂᐊᕐᓂᖃᕐᐹ, ᒪᓕᒐᖃᕐᐹ ᐃᓕᓐᓂᐊᕐᕕᖕᓂ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᖓᑦ ᐃᓕᓐᓂᐊᖅᑐᓕᕆᔨᒃᑯᑦ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᑖᒥᒃ ᑕᕙᓂ ᐱᖁᔭᕐᔪᐊᒃᓴᒥ ᑕᐃᑲᓂ ᐱᖁᔭᒃᓴᖅ 
21-ᒥ. ᐃᓂᖅᑎᕆᖃᑦᑕᕐᓂᕐᒧᑦ ᑐᕌᖓᔪᑦ ᐃᓕᓐᓂᐊᕐᕕᐅ ᐃᓗᐊᓂ ᓯᓚᑖᓂᓗ. ᑕᐃᒃᑯᐊᓗ ᐃᓕᓐᓂᐊᕐᕕᖕᒥ 
ᓄᖅᑲᖅᑎᑕᐅᖃᑦᑕᖅᑐᑦ ᐃᓕᓐᓂᐊᖅᑎᐅᔪᑦ ᐱᖃᓯᐅᔾᔭᐅᓪᓗᑎᒃ. ᐅᖃᐅᓯᖃᕐᓂᕐᒪᑕ ᑕᒪᒃᑯᓂᖓ 
ᐱᓂᕆᐊᕐᓂᕆᖃᑦᑕᖅᑎᓪᓗᒋᑦ ᐃᓕᓐᓂᐊᖅᑎᑦ ᓯᓚᑖᓂᓗ ᐃᓕᓐᓂᐊᕐᕖᑦ.  
 
ᐄ, ᐱᑕᖃᕐᒥᔪᒍᑦ ᐋᓐᓂᕐᓯᕆᕆᐊᖃᙱᑦᑐᑦ ᐃᓕᓐᓂᐊᕐᕕᐅ ᐃᓗᐊᓂ ᐊᒻᒪ ᐋᓐᓂᕐᓯᕆᐊᖦᖤᖕᓂᕐᐸᑕ ᑕᐃᒪᓐᓇ 
ᐃᓕᓐᓂᐊᕐᕕᖕᒥ ᓲᕐᓗ ᐋᓐᓂᕐᓯᕆᔪᐊᓘᒃᐸᑕ ᐋᓐᓂᓪᓚᑖᖅᑐᖃᕐᐸᑦ ᐸᓖᓯᒃᑯᓐᓄᑦ ᑐᕌᖓᓕᕐᓗᓂ ᑐᓂᔭᐅᒐᔭᖅᑐᑦ 
ᑕᒪᒃᑯᐊ.  
 
ᑕᐃᒪᓐᓇ ᐊᖏᔪᕐᔪᐊᕌᓘᙱᑦᑑᒐᓗᐊᖅ ᑕᒪᓐᓇ ᐋᓐᓂᕐᓯᕆᖃᑦᑕᕐᓂᐅᔪᖅ ᑭᓯᐊᓂᓕ, ᐅᓄᕐᓯᕚᓪᓕᕐᓯᒪᓕᕐᒪᑦ 
ᑭᓯᐊᓂ, ᐃᓕᓐᓂᐊᕐᕕᕗᑦ ᐊᑦᑕᕐᓇᙱᑐᑦ ᐃᖅᑲᓇᐃᔭᖅᑎᕗᓪᓗ ᐊᑦᑕᕐᓇᖅᑐᒦᙱᑦᑐᑦ. ᐃᓚᖏᑦ ᐱᓂᕐᓴᐅᓪᓗᑎᒃ 
ᐃᓚᖏᓪᓗ ᐱᓂᕐᓴᐅᙱᖢᑎᒃ, ᐃᓛᒃᑰᖅᑕᕐᖢᒋᑦ ᑕᒪᒃᑯᐊ ᑲᒪᒋᔭᐅᖃᑦᑕᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑎ ᐊᐃᑉᐸᖓ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᒥᓂᔅᑕ ᓇᓗᓇᐃᕐᓯᒐᕕᑦ ᑕᒪᑐᒥᖓ. ᐅᖃᖅᑏ, ᒥᓂᔅᑕ 
ᓄᖅᑲᖅᑎᑕᐅᕚᓪᓕᕈᓐᓇᕐᒪᖔᑕ ᑕᒪᒃᑯᐊ. ᐊᐱᕆᔪᒪᔪᖓ ᒥᓂᔅᑕᒧᑦ: ᐅᓂᒃᑳᕈᓐᓇᕐᒪᖔᖅ ᒪᓕᒐᓕᐅᕐᕕᒻᒥ ᖃᓄᖅ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᖅᐸᒻᒪᖔᑕ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᑐᐊᒐᓕᐅᕐᓂᕐᒥ  
ᐊᒻᒪᓗ ᐃᓕᓐᓂᐊᕈᑎᓂ  

ᑐᕌᖓᔪᓂᑦ ᐋᓐᓂᖅᑎᕆᓂᕐᒥ ᐃᓕᓴᐃᔨᓂᑦ ᐱᕙᓪᓕᐊᒍᓐᓃᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᖓᑦ ᐃᓄᓕᕆᔨᒃᑯᓐᓄᑦ, ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᕐᓯᑦᑎᐊᕈᒪᓪᓗᖓ ᐅᖃᐅᓯᖃᙱᓐᓇᑦᑕ 
ᑕᒪᒃᑯᓂᖓ ᐃᓘᓐᓇᖏᓐᓂᒃ ᐊᖏᔫᑎᐊᓗᖕᓂ ᓄᓇᓕᕐᐸᐅᔭᕐᓂᒃ ᑕᐃᒪᓐᓇᐃᑦᑐᓂᒃ ᑕᐅᑐᑲᑕᙱᓐᓇᑕ 
ᓴᖅᑭᖅᑎᑲᑕᖏᒻᒪᑕ. ᐄ, ᐃᓕᕋᓱᐊᕆᖃᑦᑕᐅᑎᖃᑦᑕᖅᑑᒐᓗᐊᑦ ᐃᓕᓐᓂᐊᖃᑎᒌᒃᑐᑦ ᐃᓅᓯᓕᕆᓂᕐᒧᓪᓗ 
ᐊᑲᐅᙱᓕᐅᕈᑎᖃᕐᖢᑎᒃ. 
 
ᑭᓯᐊᓂᓕ, ᐊᑐᕋᑦᑕ ᑕᒪᒃᑯᓂᖓ ᐱᓕᕆᖃᑎᒋᑦᑎᐊᖅᑕᕗᓪᓗ ᐃᓕᓐᓂᐊᖅᑏᑦ ᐊᒻᒪᓗ ᐃᓄᑭᑦᑐᕈᓗᖕᒦᖕᒪᑦ ᓄᓇᕗᑦ. 
ᑖᓐᓇ ᐱᔾᔪᑎᒋᓪᓗᒍ ᐃᓕᓐᓂᐊᖅᑐᑯᓗᐃᑦ ᐃᑲᔪᖅᑕᐅᖃᑦᑕᖅᑐᑦ ᐃᓕᓐᓂᐊᖅᑐᓄᑦ ᐃᓄᓕᕆᔩᑦ ᐊᑐᖅᑕᐅᓪᓗᑎᒃ 
ᐊᒻᒪᓗᑦᑕᐅᖅ, ᐱᕙᓪᓕᐊᑎᑦᑎᖃᑦᑕᕐᒥᔪᑦ ᐃᓕᓐᓂᐊᖅᑎᑕᐅᓪᓗᑎᒃ ᐃᖅᑲᓇᐃᔭᖅᑏᑦ ᑕᐃᒪᓐᓇᐃᑐᓕᕆᓂᕐᒥ 
ᑲᒪᔪᓐᓇᖁᓪᓗᒋᑦ.  
 
ᑕᒪᓐᓇ ᐃᓕᓴᐃᔨᒥᒃ ᐅᓗᕆᐊᓇᖅᑐᒦᑦᑐᖃᓕᕐᓂᕐᐸᑦ, ᑖᓐᓇ ᑲᒪᒋᔭᐅᖃᑦᑕᖅᑐᖅ ᐃᕐᖐᓐᓇᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᔾᔨᔪᓐᓇᕐᐹ ᖃᔅᓯᑦ ᐃᓕᓴᐃᔩᑦ ᓄᖅᑲᕐᓯᒪᓕᕐᒪᖔᑕ 
ᐋᓐᓂᕐᓯᖅᑕᐅᖃᑦᑕᕐᓂᖏᑦ ᐃᓕᓐᓂᐊᕐᕕᖕᒥ ᐱᓪᓗᒋᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᖓᑦ ᐃᓕᓐᓂᐊᖅᑐᓕᕆᔨᒃᑯᑦ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᑯᓚᐅᖅᓯᒪᓐᖏᑦᑎᐊᒻᒪᕆᑦᑐᖓ ᐃᓕᓴᐃᔨᒥᒃ 
ᕿᒪᐃᔪᒥᒃ ᐋᓐᓂᖅᓱᖅᑕᐅᓂᕐᒧᑦ ᐃᓕᓐᓂᐊᕐᕕᐅᑉ ᐃᓗᐊᓂ ᐃᖅᑲᓇᐃᔭᕐᕕᒻᒧᓪᓗ ᐊᑦᑐᐊᓂᖃᖅᑐᖅ. 
ᑕᐃᑲᓃᓚᐅᖅᓯᒪᓐᖏᑦᑐᖓ, ᑕᑯᓚᐅᖅᓯᒪᓐᖏᑦᑐᖓ. 
 
ᑭᓯᐊᓂ ᑕᑯᓯᐅᒪᔪᖓ ᐊᔾᔨᒌᓐᖏᑦᑐᓂᑦ ᐃᓕᓐᓂᐊᕐᕕᓐᓂᑦ ᓄᓇᕘᒥ ᐊᑕᐅᑦᓯᒃᑰᓐᖏᑦᑑᒐᓗᐊᖅ 
ᐱᓂᐊᕐᓂᖃᖃᑦᑕᖅᑐᓂᑦ ᓈᒻᒪᖏᑦᑐᓂᑦ ᐃᓕᓐᓂᐊᕐᕕᒻᒥ ᐱᓂᐊᕐᓂᐅᔭᕆᐊᖃᓐᖏᑦᑐᓂᑦ. ᑕᐃᒃᑯᐊ ᐱᓕᕆᔪᐃᑦ 
ᑲᒪᒋᔭᐅᔭᕆᐊᖃᕌᖓᒥᒃ ᐊᖓᔪᖅᑳᕆᔭᓄᑦ ᐱᓕᕆᖃᑎᖃᖃᑦᑕᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, ᒥᔅᑕ ᓯᒪᐃᓚᒃ. 
 
ᐊᐱᖅᑯᑦ 496 - 2(4): ᓄᓇᓕᓐᓃᖔᖅᑐᓂᑦ ᐃᖅᑲᓇᐃᔭᖅᑎᑖᖃᑦᑕᕐᓂᖅ (ᓯᒪᐃᓚᒃ) 

ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᖃᒪᓂᑦᑐᐊᕐᒥᐅᓪᓗ ᐃᓚᒃᓯᕙᒃᓯ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 
ᒥᓂᔅᑕ ᐊᐱᕆᔪᒪᑉᓗᒍ. ᑐᑭᓯᔭᐅᑦᑎᐊᕈᒪᒧᑦ ᖃᓪᓗᓈᓄᑦ ᐊᐱᕆᓚᐅᕐᓂᐊᖅᑐᖓ, ᐅᖃᖅᑏ.  
 
(ᑐᓵᔨᑎᒍᑦ) ᐅᓄᑲᓪᓚᒃᑐᑦ ᒪᓕᒐᓕᐅᖅᑎᖃᑦᑕᖅᑐᑦ ᒪᓕᒐᓕᐅᕐᕕᒻᒥ ᓴᖅᑭᑦᑎᖃᑦᑕᓕᕐᒪᑕ 
ᐃᖅᑲᓇᐃᔭᖅᑎᑖᕐᓂᖏᓐᓂᑦ ᐃᓄᓕᕆᔨᒃᑯᓐᓂᑦ ᓄᓇᓕᑦᑎᓐᓂ. ᒥᓂᔅᑕ ᖃᐅᔨᒪᔪᒃᓴᐅᒻᒪᑦ ᐅᓄᑲᓪᓚᒃᑐᑦ 
ᐃᖅᑲᓇᐃᔮᒃᓴᐃᑦ ᐱᓕᕆᔭᐅᔭᕆᐊᖃᕐᒪᑕ ᐊᑐᖅᑕᐅᓪᓗᑎᑦ, ᐃᓄᓕᕆᔪᓐᓇᑦᑎᐊᖁᓪᓗᒋᑦ ᓄᓇᓕᓐᓂ 
ᐊᖏᔫᑕᐅᓂᖅᓴᓂ ᐱᓗᐊᖅᑐᒥ. 
 
ᒥᓂᔅᑕ ᓇᓗᐃᖅᓯᔪᓐᓇᖅᐹ ᖃᓄᐃᑦᑐᓂᑦ ᐊᑐᐊᒐᖅᑕᖃᕐᒪᖔᖅ ᐃᖅᑲᓇᐃᔮᒃᓴᐃᑦ ᐃᓐᓄᒃᑕᐅᖏᓐᓇᖁᓪᓗᒋᑦ 
ᑕᐃᒃᑯᐊ ᐃᓄᓕᕆᔨᒃᑯᓐᓂ ᐃᖅᑲᓇᐃᔭᖅᑏᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ, 
ᒥᓂᔅᑕ ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖅᑎᑖᖅᐸᓪᓕᐊᓇᕋᖃᑦᑕᖅᑕᖓ 
ᒐᕙᒪᒃᑯᑦ ᐱᓪᓗᒍ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᖓᓐᓄᑦ, ᐱᐅᓯᖓ ᐊᔾᔨᑐᐃᓐᓇᖓ ᐱᓕᕆᕕᒋᔭᑦᑕ 
ᐊᑐᖅᑕᐅᖃᑦᑕᖅᑐᑦ ᐊᓯᖏᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐃᖅᑲᓇᐃᔭᖅᑏᓪᓗ 
ᐊᑭᓕᖅᓱᖅᑕᐅᓂᕆᖃᑦᑕᖅᑕᖓ ᐊᔾᔨᑐᐃᓐᓇᑦᑎᐊᖓ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ.  
 
ᑐᑭᓯᐅᒪᑦᓯᐊᕈᒃᑯ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓ, ᑕᐃᒪᓐᓇᐃᓕᖓᔪᑦ ᑖᒃᑯᐊ ᑕᕝᕙ ᐊᑐᖅᑕᐅᕙᒃᑐᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ. ᒥᓂᔅᑕ ᐊᖏᖃᑎᖃᕐᓂᐊᖅᑐᒃᓴᐅᔪᖅ 
ᓄᓇᓖᑦ ᐱᔨᔅᓯᖅᑕᐅᔭᕌᒐᒥᒃ ᐱᔨᔅᓯᕆᔪᑦ ᑕᐃᒃᑯᐊ ᓄᓇᓕᓐᓂᒥᓂ ᖃᐅᔨᒪᑦᑎᐊᕆᐊᖃᕐᒪᑕ, ᐅᖃᓪᓚᒍᓐᓇᕐᓗᑎᓪᓗ 
ᐅᖃᐅᓯᖏᓐᓂᑦ, ᐊᒻᒪᓗ ᐱᔨᑦᑎᓕᒪᓗᑎᑦ ᑕᐃᒪᓐᓇᐃᑦᑐᓂᑦ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓ ᐊᑐᐊᒐᖅᑕᖃᕐᒪᖔᑦ ᐃᖅᑲᓇᐃᔮᒃᓴᖅᓯᐅᖅᑐᓂᑦ ᐊᔪᓐᖏᑦᑐᓂᑦ 
ᓄᓇᓕᓐᓂ ᓇᓂᓯᖅᑳᕋᓱᓲᖑᕚᑦ ᓄᓇᓖᑦ ᓯᓚᑖᓂ ᕿᓂᓚᐅᓐᖏᓐᓂᖏᓐᓂ, ᑕᐃᒪᐃᑦᑐᖃᓐᖏᒃᑯᑎᑦ, ᖃᓄᐃᒻᒪᑦ 
ᑕᐃᒪᐃᑦᑐᖃᓐᖏᓚᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕ ᐃᓄᓕᕆᔨᒃᑯᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐃᖅᑲᓇᐃᔭᖅᑎᑖᕐᓂᕐᒧᓪᓗ ᒐᕙᒃᑯᓕᒫᑦᑎᐊᒧᑦ 
ᐱᐅᓯᖓᓂᒃ ᐊᑐᓲᑦ. ᓴᖅᑭᔮᖅᑎᑦᑎᖃᑦᑕᖅᑐᒍᑦ ᐃᖅᑲᓇᐃᔮᒃᓴᒥᒃ ᒪᑐᐃᖅᑐᖃᕌᖓᑦ ᐊᐱᖅᓱᖃᑦᑕᖅᑐᑕᓗ, 
ᐃᖅᑲᓇᐃᔮᒃᓴᖅᑖᕋᓱᒃᑐᓪᓗ ᑕᐃᒃᑯᐊ ᓄᓇᑖᖃᑕᐅᓯᒪᒻᒪᖔᑕ ᖃᐅᔨᖅᑳᓲᖑᓪᓗᑕ, ᐊᒻᒪ ᑲᑎᒪᔨᕋᓛᓄᑦ 
ᑲᒪᒋᔭᐅᖃᖅᑕᖅᖢᑎᑦ. 

ᑖᒃᑯᐊ ᒐᕙᒪᒃᑯᑦ ᐃᖅᑲᓇᐃᔮᒃᓴᐃᑦ ᓴᖅᑭᑦᑕᕌᖓᑕ ᒐᕙᒪᒃᑯᓐᓄᑦ ᑕᖅᑲᒃᑯᓄᖓ ᓴᖅᑭᑕᐅᔭᕌᖓᑕ, ᐃᓕᖅᑯᓯᖓᓂᒃ 
ᐱᐅᓯᒋᒐᔪᒃᑕᖓᓂᒃ ᐊᑐᓲᑦ. ᐊᔾᔨᑐᐃᓐᓇᑦᑎᐊᖓ ᒐᕙᒪᒃᑯᑦ ᐱᓕᕆᕕᖓᓂ ᐱᓇᓱᓕᕌᖓᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑏ. (ᑐᓵᔨᑎᒍᑦ) ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᔅᓯᓂᑦ ᐃᖅᑲᓇᐃᔭᖅᑎᑖᖅᓯᒪᓕᕐᒪᖔᑕ 
ᐃᖅᑲᓇᐃᔭᖅᑎᓂᑦ ᓄᓇᓕᓐᓂᒥᐅᑕᐅᒻᒪᖔᑕ, ᖃᔅᓰᓪᓗ ᓄᓇᓕᐅᑉ ᓯᓚᑖᓂᒃ ᐃᖅᑲᓇᐃᔭᖅᑎᑖᕆᔭᐅᓐᓂᑰᒻᒪᖔᑕ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᔪᖅᓴᖅᑐᓕᕆᓂᕐᒧᓪᓗ ᒥᓂᔅᑕ, ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᓂᔪᓐᓇᑦᑎᐊᕐᓂᐊᖅᑕᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑏᑦ ᐊᐱᖅᑯᑏᑦ ᑭᖑᓪᓕᖅᐹᖑᓪᓗᓂᓗ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᑯᔪᒪᑦᑎᐊᕐᓂᐊᖅᑕᒃᑲ ᑕᐃᒃᑯᐊ ᑐᓴᒐᒃᓴᐃᑦ. ᐅᖃᖅᑏ, 
ᐃᒪᓐᓇᐃᒐᔪᒻᒪᑦ ᐊᓪᓚᕝᕕᒻᒥ ᐅᓄᖅᑐᐊᓗᓐᓂᑦ ᐱᔨᔅᓯᖅᑕᐅᔪᒪᖃᑦᑕᕐᒪᑕ, ᓲᕐᓗ ᐃᓄᓕᕆᔨᒃᑯᑦ ᐅᓄᖅᑐᐊᓗᓐᓂᑦ 
ᐱᔨᔅᓯᕆᐊᖃᖃᑦᑕᕐᒪᑕ, ᐃᖅᑲᓇᐃᔭᖅᑎᑖᓚᐅᐱᓪᓚᖃᑦᑕᕐᒪᑕ ᐃᓄᖃᓐᖏᑦᑐᓂᑦ ᐃᓐᓄᒃᓯᑕᐃᓐᓇᖅᖢᑎᑦ.  
 
ᐃᓛᓐᓂᒃᑯᓪᓗ ᓯᕕᑭᑦᑐᒥᒃ ᐃᖅᑲᓇᐃᔭᖅᑎᐅᑲᐃᓐᓇᖃᑦᑕᖅᑐᑦ, ᐃᓚᖏᑦ ᓯᕕᑐᓂᖅᓴᒧᑦ. ᒥᓂᔅᑕ 
ᑐᓴᖅᑎᑦᑎᔪᓐᓇᖅᐹ ᒪᓕᒐᓕᐅᕐᕕᒻᒧᑦ ᖃᓄᐃᑦᑐᓂᑦ ᐊᑐᐊᒐᖅᑕᖃᓕᕐᒪᖔᖅ ᓄᓇᓕᓐᓂᑦ ᑕᕝᕙᓐᖓᑦ 
ᐃᖅᑲᓇᐃᔭᖅᑎᑖᓚᐅᐱᓪᓚᖃᑦᑕᖁᓪᓗᒍ ᐊᑭᓕᖅᓱᖅᑕᐅᑦᑎᐊᖁᓪᓗᒋᑦ ᕿᓚᒥᐅᔪᒃᑯᑦ ᐊᒻᒪ ᖃᓄᐃᑦᑐᓂᓪᓗ 
ᑭᖑᕙᕈᑎᖃᖃᑦᑕᓐᖏᓪᓗᑎᑦ ᐊᑭᓕᖅᓱᖅᑕᐅᔾᔪᑎᒃᓴᕋᓗᐊᖏᓐᓂᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓐᓄᓪᓗ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒋᐊᕐᓂᐊᖅᐸᒃᑲ ᑖᒃᑯᐊ ᐊᑐᓂ 
ᖃᒪᓂᖅᑐᐊᕐᒥ ᐃᓄᓕᕆᔨᒋᔭᐃᑦ, ᐃᓄᓕᕆᔨᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᕿᒥᕐᕈᓇᖃᑦᑕᕐᒪᑕ 
ᑐᒃᑲᖅᑕᕐᕕᐅᖃᑦᑕᖅᑐᒥ ᑕᐃᑲᓐᖓᑦ ᐃᖅᑲᓇᐃᔭᖅᑎᑖᕋᓱᒃᖢᑎᑦ ᐊᑭᓕᖅᓱᖅᑕᐅᔾᔪᑎᖓ ᒥᐊᓂᕆᔭᐅᓪᓗᑎᑦ 
ᑮᓇᐅᔭᓕᕆᔨᒃᑯᑦ ᐱᓕᕆᕕᒋᔭᖓᓄᑦ.  
 
ᑮᓇᐅᔭᓕᕆᓂᕐᒧᑦ ᑐᕌᖓᑉᐸᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓐᓄᑦ ᐱᒋᐊᕐᓂᐊᖅᐳᖓ. ᑖᒃᑯᐊᓗ ᕿᒥᕐᕈᒋᖓᕐᓗᒋᑦ 
ᐊᑭᓕᖅᓱᖅᑕᐅᔾᔪᑎᒋᖃᑦᑕᖅᑕᖏᑦ, ᐅᑎᕐᕕᒋᓂᐊᕋᒃᑯ ᑖᓐᓇ ᑲᑎᒪᔨᐅᖃᑕᐅᔪᖅ ᐃᓄᓕᕆᔩᒃ ᖃᒪᓂᑦᑐᐊᕐᒦᑦᑑᒃ 
ᐱᓪᓗᒋᑦ ᒪᕐᕉᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏ. ᖁᑦᑎᑦᑐᒧᑦ ᓂᕈᐊᖅᑕᐅᓯᒪᔪᖅ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 497 - 2(4): ᐅᒥᐊᖅᔪᐊᑦ ᖃᑦᑎᐅᓂᖏᑦ ᐃᖏᕐᕋᕙᒃᑐᑦ ᓄᓇᕘᒥ (ᐹᓇᐸᔅ) 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐅᕙᖓ ᖃᐅᔨᒪᔭᖓᒍᑦ ᑕᒫᓂ 91-ᖑᐸᓗᖅᑰᖅᑐᑦ ᐅᒥᐊᖅᔪᐊᑦ ᑕᒪᐅᓐᖓ ᓄᓇᕗᒨᖅᑐᒥᓂᐅᒻᒪᑕ ᐊᒻᒪ 
ᑕᓪᓗᕈᑎᐅᑉ ᐃᒪᖓᓃᑦᑐᒥᓂᐅᓪᓗᑎᑦ ᐊᕐᕌᓂᐅᓚᐅᖅᑐᖅ. ᑖᓐᓇᖃᐃ ᐅᓪᓕᕐᒨᖓᔪᒥᒃ ᑕᕝᕗᖓ ᓴᖅᑭᑦᑎᔪᓐᓇᖅᐸ 
ᐊᕐᕌᓂ ᑖᒃᑯᐊ ᐅᒥᐊᖅᔪᐊᖅᔪᐊᑦ ᑕᒪᐅᓐᖑ ᓄᓇᕗᒨᖅᑐᒥᓃᑦ ᖃᑦᑎᐅᓪᓚᑦᑖᓐᓂᕐᒪᖔᑕ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕᖓᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, ᒥᓂᔅᑕ 
ᐸᑎᖅ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐱᓯᒪᓐᖏᓐᓇᒃᑯ ᐅᑎᕐᕕᒋᐊᖃᕈᒫᕋᒃᑯ ᒪᓕᒐᓕᐅᖅᑎ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᑎᕐᕕᐅᓛᕋᕕᒡᒎᖅ ᒫᓐᓇ ᑐᓴᖅᑕᐅᑐᐃᓐᓇᑲᓚᐅᖅᑐᖅ. ᐊᐱᖅᑯᑎᒃᓴᐃᑦ. ᑐᓄᓂᕐᒧᑦ 
ᓂᕈᐊᖅᑕᐅᓯᒪᔪᖅ, ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 498 - 2(4): ᓄᓇᓕᓐᓂ ᓯᕗᓪᓕᐅᑎᔭᓂᑦ ᐊᓯᔾᔨᖅᑐᐃᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓲᑎᒋᔪᒪᔭᕋ ᑖᓐᓇ ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᖃᐅᔨᕙᒌᕈᒪᓪᓗᖓ ᐅᖃᓚᐅᕐᒪᑦ ᐱᓇᓱᐊᕈᓯᐅᓚᐅᖅᑐᒥ, ᑖᒃᑯᐊᒎᖅ ᑮᓇᐅᔭᐃᑦ ᓴᖅᑭᑕᐅᔪᑦ ᒐᕙᒪᑐᖃᒃᑯᓐᓂᑦ 
ᐃᖏᕐᕋᑲᑕᐅᑎᒋᓂᐊᕋᒥᔾᔪᒃ ᓄᓇᓕᓐᓄᑦ ᖃᐅᔨᓴᕐᓗᑎᑦ ᓄᓇᓖᑦ ᓯᕗᓪᓕᖅᐹᖁᔭᖏᓐᓂᑦ ᓴᖅᑭᑕᐅᖁᔭᖏᓐᓂᑦ 
ᑐᓴᕋᓱᒋᐊᖅᑐᕐᓗᑎᒃ. ᐊᐱᕆᔪᒪᓪᓗᖓ ᑖᒃᑯᐊ Hᐋᒻᓚᒃᑯᑦ ᐃᓚᖏᑦ ᓲᕐᓗ ᐊᕐᕌᓂ ᐱᓚᐅᓐᖏᑦᑐᑦ ᐱᓗᐊᖅᑐᒥ 
ᐱᔪᒪᔭᕋᓗᐊᒥᓐᓂᑦ, ᑖᒃᑯᐊ ᓯᕗᓪᓕᐅᔾᔨᓯᒪᔭᖏᑦ ᐊᓯᔾᔨᖅᓯᒪᓕᕐᒪᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᕋᐅᑎᖏᓐᓄᓪᓗ, ᒥᓂᔅᑕ 
ᓚᕖᓐᓂᐊ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪᓗ ᖁᔭᓐᓇᒦᒃ ᑲᑎᒪᔨᐅᖃᑎᒐ ᑖᒃᓱᒪ ᒥᒃᓵᓄᑦ 
ᐊᐱᖅᓱᕐᒪᑦ. ᑕᐃᒪᐃᓛᒃ ᐅᖃᓚᐅᖅᓯᒪᒐᒪ ᑕᐃᒃᑯᐊ ᓯᕗᓪᓕᐊᓚᐅᖅᑐᑦ ᑕᓪᓕᒪᓄᑦ ᐅᑭᐅᓄᑦ 
ᐸᕐᓇᑦᑕᐅᓯᒪᖃᑦᑕᖅᑐᑦ ᑮᓇᐅᔭᓄᑦ ᐊᑭᑐᔫᑎᓄᑦ ᐱᖁᑎᓄᑦ, ᑕᒪᒃᑯᐊ ᕿᒥᕈᔭᐅᓚᐅᖅᓯᒪᑎᓪᓗᕇᑦ ᑕᐃᔅᓱᒪᓂ ᐊᒻᒪ 
ᐅᑭᐅᖅ ᓄᑖᖅ ᐊᑐᓕᓵᖅᑎᓪᓗᕈ ᐅᖃᓚᐅᖅᓯᒪᒻᒪᑕ ᓴᓇᔨᒃᑲ ᐅᕙᓐᓄᑦ ᐊᒻᒪ ᐃᔅᓯᕙᖃᑎᒋᑉᓗᕆᑦ, 
ᐅᑎᒃᑲᓐᓂᕐᓂᐊᓚᐅᕐᒪᑕ ᓄᓇᓕᓐᓄᑦ ᐅᑉᓚᕋᖃᑦᑕᕐᓗᑎᑦ. 
 
ᐊᒻᒪ ᑐᓴᕐᓇᓕᓚᐅᖅᐳᖅ ᓱᓕ ᐅᑉᓚᕋᖅᐸᓪᓕᐊᓂᐊᕐᒪᑕ ᒫᓐᓇᐅᔪᖅ. ᑕᕝᕙᓂ ᐅᑭᐅᒥ ᐱᓕᓵᖅᑐᒥ ᓇᓕᓄᑦ 
ᐱᒋᐊᓚᐅᕐᒪ ᐅᑉᓚᓗᒃᓱᑎᑦ. ᒫᓐᓇ ᓱᓕ ᑕᐃᒪ ᐱᓕᕆᓂᐊᕐᒪᑕ ᑕᕝᕙᓂ ᐅᑭᐅᒥ, ᐊᒻᒪᖃᐃ ᑕᖅᑭᓂᑦ ᖃᐃᔪᓂᑦ. 
ᑕᒪᓐᓇ ᐱᓕᕆᐊᖑᓂᐊᕐᒪᑦ ᕿᒥᕐᕈᔭᐅᓂᐊᕐᒪᑦ ᑕᐃᒃᑯᐊ ᓯᕗᓪᓕᐅᒋᐊᖃᖅᑐᑦ ᐊᒻᒪ ᑕᓪᓕᒪᑦ ᐅᑭᐅᓄᑦ ᐊᑐᖅᑐᓄᑦ 
ᖃᐃᔪᓄᑦ ᐊᑐᒐᒃᓴᐃᑦ ᐱᖁᑎᖅᔪᐊᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᐅᒪᓪᓗᐊᑕᖅᑰᖅᑐᖓ ᓲᕐᓗ ᖃᓄᖅ authorization policy, ᓲᕐᓗ 
ᐊᐅᓪᓚᖅᑎᑦᑎᓂᐊᕌᖓᑦᑎ ᐃᖅᑲᓇᐃᔭᖅᑎᑦᑎᑦᑎᓐᓂᑦ ᐅᖃᖃᑦᑕᖅᑐᒃᓴᐅᒐᒃᓯ, “ᐅᑯᐊᑦᑕᐅᖅ 
ᒥᑦᑎᒪᑕᓕᒻᒨᖓᐅᓂᐊᖅᑐᑎᑦ.”  

ᑭᓯᐊᓂ ᒫᓐᓇ ᑎᑭᒃᑲᓗᐊᖅᐸᑦ ᑕᐃᒃᑯᐊ ᐊᕐᕌᓂ ᐋᖅᑭᑦᑕᐅᓚᐅᖅᑐᑦ ᐃᕝᕕᑦ ᐱᓕᕆᕖᑦ ᐱᖃᑎᒋᓪᓗᓂᔾᔪᒃ, 
ᓴᓇᔭᐅᓚᐅᓐᖏᒻᒪᑦ. ᑕᐃᓐᓇ ᓱᓕ ᓯᕗᓪᓕᐅᑎᒻᒪᔾᔪᒃ, ᑕᐃᑯᓐᖓᕆᐊᕋᓗᐊᕈᑎᒃ ᑖᔅᓱᒥᖓᔅᓴᐃᓐᓇᖅ 
ᑐᓴᕐᓂᐊᖅᑎᓪᓗᒋᑦ ᖃᓄᕐᓕ ᑕᐃᒪ ᒥᑦᑎᑕᒪᓕᒻᒨᕐᓗᑎᒃ ᑕᒪᓐᓇ ᓲᕐᓗ ᑮᓇᐅᔭᖅ ᔭᒐᑐᐃᓐᓇᓕᒑᓐᖏᓛᖅ? 
ᑐᓴᖅᑳᕋᓱᖃᑦᑕᖅᐱᓰᑏ ᓲᖅ ᒥᑦᑎᒪᑕᓕᒻᒨᖅᑐᒃᓴᐅᒻᒪᖔᕐᒪ, ᐃᑉᐱᐊᕐᔪᒻᒧᓪᓘᓐᓃᑦ ᐊᓯᖏᓐᓄᓪᓘᓐᓃᑦ? ᐊᕐᕌᓂ 
ᐅᖃᐅᓯᐅᓚᐅᖅᑐᖅ ᐊᔾᔨᖏᓐᓂᑦ ᓴᖅᑭᖅᑐᖃᕐᓂᐊᖅᑰᖅᑎᓪᓗᒍ (authorization policies) ᐃᖏᕐᕋᔾᔪᑎᔅᓴᒧᑦ 
ᖃᓄᖅ ᐋᖅᑭᔅᓯᒪᒻᒪᑕ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. (ᑐᓵᔨᑎᒍᑦ) ᒥᓂᔅᑕ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᓪᓗ ᐱᔨᑦᑎᖅᑎ, 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓛᒃ ᑕᐃᒪ ᑲᑎᒪᔨᕋᓛᖅᑕᖃᕐᒪᑦᑕᐅᖅ ᑕᐃᒃᑯᐊ 
ᐊᖅᑯᑎᓪᓚᕆᐅᓪᓗᑎᒃ ᐊᒻᒪ ᐊᕕᑦᑐᐃᓕᕌᖓᑕ ᑮᓇᐅᔭᓂᒃ ᑕᐃᒃᑯᐊ ᐃᓚᐅᖃᑕᐅᖃᑦᑕᖅᑐᑦ ᑕᐃᔭᐅᔪᑦ ᓄᓇᕗᑦ 
Community Infrastructure Committee ᐊᒻᒪ ᑕᒪᒃᑯᐊ ᓄᓇᓖᑦ ᐅᕐᓂᖅᑕᐅᕌᖓᑕ ᐊᑕᐅᑦᑎᒃᑯᑦ 
ᕿᒥᕐᕈᔭᐅᖃᑦᑕᖅᑐᑦ ᐊᒻᒪ ᑕᐃᒃᑯᐊ ᑮᓇᐅᔭᐃᑦ ᐃᓚᔭᐅᒋᐊᓚᐅᖅᑎᓪᓗᒋᑦ ᑕᕝᕙᓂ Building Canada Fund-ᒥ 
ᑮᓇᐅᔭᑦ ᐊᖏᓂᖅᓴᐅᓂᐊᓕᕐᒪᑕ ᐊᒻᒪᓗ ᕿᒥᕐᕈᔭᐅᑦᑎᐊᕐᓂᐊᕐᒪᑕ ᓱᓇᓪᓚᑦᑖᑦ ᐱᔭᐅᔭᕆᐊᖃᕐᒪᖔᑕ ᐊᒻᒪ 
ᑐᓴᖅᑎᑕᐅᓂᐊᖅᑐᒍᑦ ᐅᕙᒍᑦ ᑕᒪᑦᑕ ᑕᕝᕙᓂ ᐅᓪᓗᕐᒥᑦ ᖃᐃᔪᒥᑦ.  
 
(ᑐᓵᔨᑎᒍᑦ) ᒪᓕᑦᑕᐅᔭᕆᐊᖃᖅᑐᓄᑦ ᑖᒃᑯᓇᓂ ᐱᓐᖑᐊᖅᑐᓕᕆᔨᐅᔪᑦ ᐱᔪᓐᓇᒥᒻᒪᑕ ᐃᓱᒪᒋᔭᕆᐊᖃᕐᒥᔭᕗᑦ  
ᑕᒪᒃᑯᐊ ᐱᓐᖑᐊᕐᕕᑦᑖᕈᒪᔪᑦ, ᑕᒪᒃᑯᐊ ᐱᔭᐅᕙᓪᓕᐊᒋᐊᓯᓛᖅᑐᑦ ᑲᑐᔾᔨᓗᑎᑦ ᑎᑎᖅᑲᐅᔪᑦ ᑮᓇᐅᔭᓕᕆᔨᒃᑯᓐᓂᑦ 
ᐊᒻᒪᓗ ᓄᓇᓕᓐᓂᑦ ᒐᕙᒪᓕᕆᔨᒃᑯᓐᓂᑦ ᓇᓗᓇᐃᖅᓯᓂᐊᕐᓗᑎᒃ ᐱᓕᕆᐊᖑᔪᓂᑦ ᑕᐃᒃᑯᓄᖓ ᑮᓇᐅᔭᓄᑦ. 
 
(ᑐᓵᔨᑎᒎᕈᓐᓃᖅᑐᖅ) ᑕᐃᒪᐃᓛᒃ ᑖᒃᑯᐊ ᐊᑐᕆᐊᓕᓗᑦᑖᑦ ᐊᑐᖃᑦᑕᕋᑦᑎᒍ ᐊᒻᒪᓗ ᐃᓚᐅᔭᕆᐊᖃᖅᑐᓗᑦᑖᑦ 
ᐃᓚᐅᓪᓗᑎᒃ ᐱᖃᑦᑕᕐᒪᑕ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. (ᑐᓵᔨᑎᒍᑦ) ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᒥᑦᑎᒪᑕᓕᒻᒧᖅᑲᐃ ᐊᓐᓂᑭᑦᑕᕐᕕᑖᕈᒪᔪᓂᑦ ᑐᓴᕆᐊᖅᑐᓕᕈᔅᓯ, 
ᑕᑉᐸᐅᓐᖓᓛᖅᑐᔅᓴᐅᒻᒥᒐᔅᓯ ᑖᒃᓱᒥᖓᑦᑕᐃᓐᓇᑦᑎᐊᕐᓗ ᑐᓴᕐᓂᐊᕆᓪᓗᓯ ᐊᓐᓂᑭᑦᑕᕐᕕᑖᓚᐅᓐᖏᓇᑦᑕ, ᓱᓕ 
ᐊᐃᑦᑕᕈᓘᒐᓗᐊᖅ ᑭᓯᐊᓂ ᑖᔅᓱᒥᖓᑦᑕᐃᓐᓇᖅ ᑐᓴᕐᓂᐊᖅᑎᓪᓗᓯ.  
 
ᑖᒃᑯᓂᖓ ᐊᖓᔪᖅᑳᒐᓚᓐᓂᑦ ᐊᑐᖅᑕᓂᐊᖅᑐᑦ ᐃᖏᕐᕋᔾᔪᑎᔅᓴᖏᑦ $639,000; $684,000 (ᑐᓵᔨᑎᒍᑦ) 
ᓄᓇᓕᓐᓂᑦ ᐃᑲᔪᖅᑐᕈᑎᐅᔪᑦ; (ᑐᓵᔨᑎᒎᕈᓐᓃᖅᑐᖅ) ᐋᒡᒐ ᑕᒻᒪᕋᒪ, (ᑐᓵᔨᑎᒍᑦ) ᐸᕐᓇᓐᓂᐅᔪᖅ, ᐸᕐᓇᓐᓂᕐᒧᑦ 
ᐱᔭᕆᐊᑐᓂᖅᓴᓄᑦ $795,000; (ᑐᓵᔨᑎᒎᕈᓐᓃᖅᑐᖅ) ᑕᒫᓂ $4 ᒥᓕᐊᓐ ᖃᓂᒋᔮᓃᐸᓗᑦᑐᑦ ᐃᖏᕐᕋᔾᔪᑎᓂᒃ 
ᑖᒃᑯᓄᖓ ᐃᓕᔅᓯ ᐃᖅᑲᓇᐃᔭᖅᑎᓯᓐᓄᑦ ᐊᓐᓂᑭᑦᑕᕐᕕᑖᓪᓗᐊᒐᓚᑦᑐᐊᓗᒻᒪᕆᐅᒻᒪᑦ. 
 
ᖃᔅᓯᑐᐸᓗᖃᑦᑕᐸᒃᑭᐊᖅ ᑖᒃᑯᐊ ᑲᑎᖦᖢᓯᐅᒃ ᐃᖏᕐᕋᔾᔪᑏᑦ ᑖᒃᑯᐊ ᐃᓕᔅᓯ ᐃᖅᑲᓇᐃᔭᖅᑎᖏᓐᓄᑦ 
ᑐᓴᕋᓱᒋᐊᖃᖃᑦᑕᖅᑐᐊᓗᐃᑦ ᑖᒃᑯᐊ ᓄᓇᓕᓐᓄᑦ ᑭᓱᓂᑦ ᓯᕗᓪᓕᐅᔾᔪᑎᖃᕐᒪᖔᔅᓯᓐᓂᑦ ᑐᓴᕋᓱᒋᐊᖃᑦᑕᖅᑐᐃᑦ, 
ᑭᐅᔭᐅᕙᒃᑲᓗᐊᖅᖢᑎᒃ ᐊᕐᕌᓂ ᓱᓕ ᐊᔾᔨᖏᓐᓂᑦ ᐱᓚᐅᓐᖏᓐᓇᑦᑎᒋᑦ, ᖃᑦᑎᑐᐸᓗᖃᑦᑕᖅᐸᒃᑭᐊᖅ ᑖᒃᑯᐊ 
ᑮᓇᐅᔭᑦ ᑲᑎᑦᑐᒋᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᖅᑏᑦ, ᓚᕖᓐᓂᐊ 
ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᒃᑯᐊ ᑲᑎᓗᑦᑖᕌᓗᓪᓗᒋᑦ ᐃᖏᕐᕋᔪᒧᑦ  
ᐊᑐᖅᑕᐅᖃᑦᑕᖅᑐᑦ ᐅᕙᓐᓃᓐᖏ ᒫᓐᓇ ᐅᓪᓗᒥ. ᓇᓗᓕᖅᐳᖓᓕ, ᖃᐅᔨᓂᐊᖅᐳᖓ ᖃᓄᖅ ᐱᔭᕆᐊᒃᓴ  

ᑕᐃᒃᑯᐊᓗ ᖃᐃᖁᔨᕙᑦᑐᑦ ᐊᒻᒪᓗ ᐊᑭᑐᔅᓴᖅᑐᑦ ᑖᒃᑯᐊ ᒪᕐᕉᖑᔮᓕᕐᒪᑕ. ᖃᓄᖅ ᐱᔭᕆᐊᖃᖅᐱᑕ 
ᐃᓪᓗᓕᒋᐊᖃᖅᐱᑕ ᐅᕝᕙᓗᐅᕝᕙ ᖁᔭᓈᑐᐃᓐᓇᖅᐸ?  
 
ᑭᓯᐊᓂᑦᑕᐅᖅ ᐱᓕᕆᖃᑎᒌᑦᑎᐊᕐᓂᕐᒧᑦ ᑕᒪᒃᑯᐊ ᕼᐋᒻᒪᓚᒃᑯᓪᓗ ᐊᒻᒪᓗ ᑖᒃᑯᐊ ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᔨᒃᑯᑦ ᐊᒻᒪᓗ ᑕᐃᒃᑯᐊ ᑲᑎᒪᔨᕋᓛᒃᑯᑦ NAM-ᑯᓪᓗ ᐱᓪᓗᑎᒍ ᑲᑎᒪᓚᐅᖅᐸᑦᑐᒍᑦ ᐊᒻᒪᓗ 
ᐃᖏᕐᕋᓂᖅ ᐊᑐᐃᓐᓇᕐᓂᐊᖅᑰᕐᒪᑦ ᐅᓪᓗᒥᐅᔪᖅ ᑖᒃᑯᐊᓗ ᐅᑭᐅᑦ ᖃᐃᔪᑦ ᖃᐃᕙᓪᓕᐊᑎᓪᓗᒋᑦ. ᑕᐃᒃᑯᐊ 
ᖃᐃᑕᐅᓯᒪᓕᖅᑲᑕ ᑕᕝᕗᖓ ᑲᑎᒪᔨᐅᖃᑎᓐᓄᑦ ᑐᓂᔪᒫᖅᐸᒃᑲ ᑮᓇᐅᔭᑦ ᓇᓗᓇᐃᖅᑕᐅᓯᒪᑦᑎᐊᕐᓗᑎᒃ 
ᐃᖏᕐᕋᓂᕐᒧᑦ ᐊᑐᓚᐅᖅᑐᕕᓃᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. Authorization Travel Policy ᖃᓄᑭᐊᖅ ᑕᐃᔭᐅᒻᒪᖔᖅ ᖃᐅᔨᒪᓐᖏᓐᓇᒪ, 
ᐅᓇ ᐊᖏᕆᐊᖃᖅᑕᖅᑐᒃᓴᐅᒐᔅᓯ ᓲᕐᓗ ᒥᑦᑎᒪᑕᓕᒻᒦᓐᓂᐊᕈᔅᓯᓘᓐᓃᑦ, ᑲᖏᖅᖠᓂᕐᒨᓪᓘᓐᓃᑦ ᐊᓯᐊᓄᓪᓘᓐᓃᑦ. 
ᐅᖃᕈᓐᓇᖅᑰᕋᔅᓯ, ᒥᑦᑎᒪᑕᓕᖕᒥᐅᓂᒃᑯᐊ ᑐᓴᕐᓯᒪᓕᕇᖅᑕᕗᑦ ᐊᕐᕌᓂ ᐱᓚᐅᖅᑕᒥᓂᒃ ᐱᓚᐅᙱᒻᒪᑕ 
ᑎᑎᕋᓚᐅᖅᑐ ᑕᐃᒪᓐᓇ ᓱᓕᒎᖅ ᑖᒃᑯᓂᖓᑦᑕᐃᓐᓇᖅ Priority-ᖃᕐᖢᑎᒃ: ᐊᓐᓂᑭᑦᑕᕐᕕᑖᕈᒪᔪᒡᒎᖅ ᓱᓕ.  
 
ᑕᐃᒪ ᑕᑉᐱᙵᕈᔅᓯ ᑭᓱᒥᒡᓕ ᐊᐱᕐᓱᒃᑲᓐᓂᕐᓂᐊᕐᒪᖔᔅᓯ ᓇᓗᓇᕐᐸᑦ, ᑖᒃᑯᐊ ᓯᕗᓪᓕᐅᔾᔨᓯᒪᓚᐅᖅᑕᖏᑦ 
ᓯᕗᓪᓕᐅᔾᔨᓂᐊᖅᑰᕐᒪᒋᑦ. ᑕᐃᒃᑯᐊᓕ ᑎᑭᖁᔪᐃᑦ ᓴᓂᑭᓗᐊᕐᒧᖅᑲᐃ ᕿᒥᕐᕈᐊᕈᔪᒃ ᐃᓛ ᐃᒪᓐᓇ ᐅᖃᕋᓱᒃᐳᖓ, 
ᐃᖏᕐᕋᑐᐃᓐᓇᒃᑕᕐᓂᐊᕐᐸᑦ ᐱᓕᕆᕕᒋᔭᓯ ᐊᑭᑐᖃᑦᑕᕐᓂᐊᕐᒪᑦ ᓱᓇᐅᕙ ᑎᑭᙱᒃᑲᓗᐊᕈᔅᓯ ᖃᓄᐃᒃᓴᕈᓯᙱᒃᖢᑕ 
ᑎᑭᖁᔨᔭᕌᖓᑦᑕ ᐊᒃᓱᕐᔪᐊᕌᓗᒃ ᓇᓗᓇᖃᑦᑕᖏᓐᓇᑕ ᓄᓇᓕᖕᒥᐅᑎᒍᑦ ᐊᒻᒪ ᖁᔭᓐᓇᒦᒃᓇᓱᖕᒪᕆᐊᓗᐃᑦ 
ᑎᑭᓚᐅᕐᓯᒪᖕᒪᑕ.  
 
ᐅᓇ ᑐᓴᕈᒪᔭᕋᓗᐊᕋ: ᑖᓐᓇ ᖃᐅᔨᒪᑦᑎᐊᖃᑦᑕᕐᐱᓰ ᑖᒃᑯᐊ ᐃᖅᑲᓇᐃᔭᕐᕕᓯ ᐃᖏᕐᕋᑲᑕᖕᓂᐊᕌᖓᑕ ᐃᓕᔅᓯ, 
ᓈᒻᒪᒋᖃᑦᑕᕋᓗᐊᕐᐱᓯᐅᒃ ᐃᖏᕐᕋᔾᔪᑎᒋᓂᐊᖅᑕᖏᑦ ᓲᕐᓗ ᓱᕙᓕᑭᐊᖅ ᓂᐅᖅᑰᖏᒃᑲᓗᐊᕐᒪᖔᑕ 
ᐅᐸᖕᓂᐊᖅᑕᒥᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. (ᑐᓵᔨᑎᒍᑦ) ᒥᓂᔅᑕᐅᔪ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ ᐱᔨᑦᑎᕐᓂᕐᒧᑦ, 
ᓚᕖᓐᓂᐊ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᖃᐅᔨᒪᖃᑦᑕᖅᑐᕈᑦ ᑕᐃᒃᑯᐊ ᑮᓇᐅᔭᑦ 
ᓴᒡᕙᒃᓯᒪᖃᑦᑕᕐᒪᑕ ᓱᓇᓗᒃᑖᑯᓗᖕᓄᑦ ᐊᒃᑐᓂᐊᖅᑐᓄᑦ. ᐃᖏᕐᕋᔾᔪᑏᑦ ᑕᐃᒃᑯᐊ ᐊᕐᕌᒍᒧᑦ ᓇᓗᓇᐃᕐᓯᒪᖃᑦᑕᖅᑐᑦ 
ᖃᑉᓯᑐᕐᓂᐊᕐᒪᖔᑦ ᐊᒻᒪᓗ, ᐅᖓᑕᐅᔾᔨᑦᑕᐃᓕᖃᑦᑕᕐᖢᑎᒃ ᑕᐃᒪᓐᓇᐃᑦᑐᖃᖅᑑᕋᓗᐊᖅ. 
 
ᑭᓯᐊᓂ ᐅᑉᓗᒥᒧᑦ ᒫᓐᓇ ᑕᐅᑐᙱᓐᓇᒪ ᖃᑉᓯᓪᓚᑖᖅ ᓴᓂᕐᕙᒃᓯᒪᖕᒪᖔᑦ ᐅᐊᔭᖅᑎᓄᑦ, ᑕᒪᒃᑯᓄᖓ 
ᑎᑭᖃᑦᑕᕐᓂᐊᖅᑐᓄᑦ. ᑭᓯᐊᓂ, ᑕᐃᒃᑯᐊ ᓴᓇᔩᑦ ᓄᓇᓕᖕᓄᑦ ᑎᑭᖃᑦᑕᖅᑐᑦ ᓱᕙᓕᑭᐊᖑᙱᔅᓯᐊᖅᑐᖅ. 
ᐅᑎᕐᓯᖃᑦᑕᕐᒪᑦ ᐅᑎᕐᓯᕐᕕᐅᖃᑦᑕᕋᑦᑕ ᐅᓂᒃᑳᖑᓚᐅᖅᑐᓂᑦ ᐊᒻᒪ, ᐱᒻᒪᕆᐅᔪᓂᑦ. ᑕᒪᒃᑯᐊ ᑐᓴᕈᒥᓇᖅᑐᑦ 
ᑕᐃᒪᐅᖃᑦᑕᖅᑐᐊᓘᖕᒪᑕ.  
 
ᑕᐃᓐᓇᓕ ᐅᖃᐅᓯᕆᔮ ᑲᑎᒪᔨᐅᖃᑎᒪ, ᐱᑖᕈᒪᐃᓐᓇᕐᒪᑕ ᑕᐃᔅᓱᒥᖓᑦ ᓯᐊᕐᕆᔮᕐᕕᖕᒥᑦ. ᑕᐃᓐᓇ 
ᐃᓱᒪᒋᔭᐅᑦᓯᐊᕐᓯᒪᔪᖅ ᐊᒻᒪ, ᐅᖃᖃᑦᑕᕐᓯᒪᒐᒪ ᑕᒪᒃᑯᐊ ᐸᕐᓇᐅᑏᓂᓛᑦ ᐊᕐᕌᒍᑕᒫᑦ ᐸᕐᓇᐅᑕᐅᖃᑦᑕᕐᓂᐊᖅᑐᑦ 
ᐃᓛᓐᓂᒃᑯᑦ ᓄᑖᕐᖑᕌᖓᑕ ᑲᑎᒪᔩᑦ ᐊᓯᙳᕋᔪᒃᑐᐊᓘᖃᑦᑕᕐᒪᑕ ᓯᕗᓪᓕᐅᓚᐅᖅᑐᕕᓂᐅᒐᓗᐊᑦ 
ᐅᓄᙵᖅᑕᐅᖔᕐᖢᓂ, ᑕᐃᒪᓐᓇᐃᓕᐅᓕᕌᖓᑦᑕ ᓇᓗᓇᕈᑕᐅᖃᑦᑕᕐᒪᑦ.  
 
ᑭᓯᐊᓂ ᑖᒃᑯᐊ ᒥᑦᑎᒪᑕᓕᖕᒥᐅᑕᑦ ᑕᐃᒪᓐᓇᐃᓕᖓᑦᓯᐊᖅᑎᓪᓗᕆᑦ ᐃᐸᒋᑦᓯᐊᖅᑐᒻᒪᕆᐊᓘᔮᕐᓱᑎᒃ ᐱᖃᑕᕐᒪᑕ 
ᐊᒻᒪ, ᓂᕆᐅᓇᕐᐳᖅ ᑕᐃᒪ ᓱᓇᑖᕈᒫᖅᑐᑦ ᓇᓗᓇᙱᑦᓯᐊᖅᑐᖅ ᑮᓇᐅᔭᑦ ᐊᒥᒐᙱᓱᖓᕐᐸᑕ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᓄᑦ ᓂᕈᐊᖅᑕᐅᓯᒪᔪᖅ, ᒥᔅᑕ ᐊᓚᕋᓚᒃ. 
 
ᐊᐱᖅᑯᑦ 499 - 2(4): ᖃᑦᓯᐅᓂᖏᑦ ᑲᓇᑕᐅᑉ ᓯᓚᑖᓃᓐᖔᖅᑑᕙᑦ ᐋᓐᓂᐊᓯᐅᖅᑏᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓚᖓᔭᕋ ᑕᕝᕗᖓ ᐋᓐᓂᐊᕐᓯᐅᖅᑎᒃᑯᑦ ᒥᓂᔅᑕᖓᓄᑦ.  
 
ᐅᖃᖅᑎᑦᑎᔩ, ᑕᐃᒪ ᑕᒡᕙᓂ ᒫᑦᓯ ᐱᒋᐊᓕᓵᖅᑎᓪᓗᒍ ᐅᓂᒃᑳᖑᓯᒪᔪᓂ ᑕᑯᓚᐅᕐᓱᖓ ᓱᓕ ᑕᒫᓂ 42-ᖑᖕᒪᑕ 
ᑕᒪᒃᑯᐊ ᓇᔭᙳᐊᑦ ᑕᕆᐅ ᐊᑭᐊᓂᖔᕐᖢᑎᒃ ᑕᒪᐅᖓ ᑕᕝᕗᖓ ᓴᓇᓕᖅᑎᑕᐅᖃᑦᑕᖅᑐᑦ ᓇᔭᙳᐊᖑᓂᕐᒧᑦ. 
ᑖᒃᑯᐊ ᑕᐃᒪᓐᓇᐃᑑᑎᓪᓗᒋᑦ, ᒥᓂᔅᑕᖃᐃ ᐅᖃᕈᓐᓇᕐᐳᖅ? ᑖᒃᑯᐊ ᑕᐅᕙᖔᖃᑦᑕᖅᑐᑦ ᓇᔭᙳᐊᑦ 
ᐊᒥᓱᙳᕐᐸᓪᓕᐊᑐᐃᓐᓇᓚᖓᕙᓪᓘᕝᕙ ᐅᕝᕙᓘᕝᕙ ᐊᒥᓲᒍᓐᓂᕐᐸᓪᓕᐊᑎᑦᑎᓚᖓᕙᖏᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᓚᕋᓚᒃ. ᒥᓂᔅᑕ ᐱᓕᕆᒍᑎᓕᒃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ, ᐃᓄᓕᕆᓂᕐᒥᒡᓗ, 
ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ ᑖᒃᑯᐊ ᑎᑭᑎᑦᑎᖃᑦᑕᕐᓂᐅᔪᖅ 
ᐋᓐᓂᐊᓯᐅᖅᑎᓂ ᓄᓇᕗᑦᒥ ᐱᓇᓱᖃᑦᑕᓂᐊᖅᑐᒍᑦ ᑕᒫᓂ ᑲᓇᑕᒦᖔᖅᑐᓂᑦ ᑖᒃᑯᐊ ᐊᒥᓱᑦ ᓂᕆᔭᖏᑦ 42-ᓂ 
ᐅᖃᕐᐸᓪᓚᐃᕋᑖᕐᖓ ᑕᐃᒃᑯᐊ ᐃᖅᑲᓇᐃᔭᑲᐃᓐᓇᖅᑐᑦ. ᑭᓯᐊᓂᓕ, ᑕᐃᒃᑯᐊ ᓯᓚᕐᔪᐊᕐᒥ ᑕᕆᐅ ᓯᓚᑖᓂ 
ᑎᑭᒃᐸᒃᑐᑦ. ᑕᐃᒪᐃᖃᑦᑕᔮᒍᓐᓃᕋᑦᑕ ᑭᓯᐊᓂ ,ᑕᒪᖓᑦ ᑲᓇᑕᒥᑦ ᕿᓂᖔᕐᓗᑕ ᐃᒻᒥᓂᓗ ᓴᖅᑮᓇᓱᓪᓗᑕ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᓚᕋᓚᒃ.  
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓇᔭᙳᐊᑦ ᐊᔾᔨᐅᖏᓪᓛ? ᐊᔾᔨᐅᒋᔭᐅᙱᑦᑐᒻᒪᕆᐊᓘᖃᑦᑕᕐᒪᑕ 
ᐋᓐᓂᐊᕐᕕᓕᐊᖅᑐᓄᑦ ᐃᒫᒃ ᑐᑭᓯᐊᓇᑦᑎᐊᖏᖦᖢᑎᑐᑦ ᑐᑭᓯᐊᔫᒐᓗᐊᓄᑦ ᖃᓪᓗᓈᑎᑐᑦ ᐃᒫᒃ ᓲᕐᓗ 
ᑐᓐᖓᓇᕐᓂᕆᔭᖓ ᐊᒻᒪᓗ ᐃᓕᖅᑯᓯᖏᓐᓂ ᐃᓄᐃᑦ ᖃᐅᔭᒪᖏᓪᓚᑦᑖᖅᑐᔭᖅᖢᑎᐅᓂᖅᓴᐅᓲᖑᒻᒪᑕ ᑖᓐᓇ 
ᐃᖢᐊᖏᓂᓪᓚᕆᐅᒻᒪᑦ.  
 
ᑖᒃᑯᐊ ᐃᓛᒃ ᐃᓱᒫᓗᒍᑎᒋᓪᓗᒍ ᑕᒪᓐᓇ ᐊᖏᖃᑎᒌᒍᑎᒃᓴᐃᑦ ᑕᒪᒃᑯᐊ ᓴᓇᔪᓄᑦ ᓄᓇᕗᑦ ᒐᕙᒪᒃᑯᑦ 
ᓴᓇᔨᖁᑎᖏᑦ. ᐊᖏᖃᑎᒌᒍᑎᒃᓴᓂᑦ ᐋᖅᑮᒍᓐᓇᐃᓕᓯᓯᒪᓕᖅᑎᓗᒋᑦ, ᑮᓇᐅᔭᓕᐅᕐᓂᖏᓐᓄᓪᓗ ᓱᓇᓄᑦ 
ᐃᖢᐊᖅᓯᕚᓪᓕᕋᔭᖅᑐᓄᑦ ᑮᓇᐅᔭᓕᐅᓂᕐᒧᓪᓗ, ᓲᕐᓗ ᑕᒪᓐᓇ ᓄᖅᑲᖓᑐᐃᓐᓇᓕᖅᖢᓂ 
ᐊᐅᓚᔾᔭᐸᓪᓕᐊᔪᓐᓃᑦᓯᒪᔪᔭᑦᑎᐊᒻᒪᕆᒻᒪᑦ. ᐊᒻᒪᓗ ᓴᓇᔪᒪᓇᔭᖅᑑᒐᓗᐊᑦ ᓄᓇᕗᒥ ᑖᒃᑯᓄᖓ ᒐᕙᒪᑦᑎᓐᓄᑦ ᓲᕐᓗ 
ᑖᓐᓇ ᐱᔪᒪᓂᕆᒋᐊᓚᐅᖅᑕᕋᓗᐊᖓ ᔭᒐᑎᖅᑕᐅᔪᔭᖅᓯᒪᓕᕐᒪᑦ. ᑕᒪᓐᓇ ᐱᔾᔪᑎᒋᓪᓗᒍ ᐊᒃᓱᕈᕆᐊᖃᒃᑲᓐᓂᖅᑰᕋᑦᑕ 
ᐱᔪᒥᓵᕆᒃᑲᓐᓂᕆᐊᖃᕐᒃᓗᑕᓗ ᐊᒻᒪᓗ ᑖᒃᑯᐊ ᐊᕙᖓᑦ ᑕᕆᐅᑉ ᐊᑭᐊᓂ ᓇᔭᖑᐊᖅᑖᓂᐊᕐᓂᕈᑦᑕ ᓲᕐᓗ ᑖᒃᑯᐊ 
agency-ᖑᔪᐃᑦ ᓇᔭᓐᖑᐊᖃᖅᑎᑦᑎᔨᐅᔪᑦ ᐅᕙᒍᑦ ᐊᖅᑯᑎᒋᓯᒪᔭᕗᑦ ᑳᓐᑐᕌᖃᖅᑎᑕᐅᔪᑦ ᑖᒃᑯᓇᓐᖓᑦ ᓄᓇᕗᑦ 
ᒐᕙᒪᒃᑯᓐᓂ ᐊᑐᖏᓕᕐᓗᒋᑦ ᐃᖢᐊᓂᖅᓴᐅᓇᔭᖅᑑᔭᕐᒪᑦ. 
 
ᑕᒪᓐᓇ ᖃᓄᐃᓕᖓᓕᖅᐸᑭᐊᖅ; ᑕᒪᓐᓇ ᑖᒃᑯᓂᖓ ᓱᓕ ᐅᒃᑯᐃᖔᖅᑎᑦᑎᕕᑕ? ᐅᕝᕙᓗ ᖃᓄᖅ ᐊᑯᓂᐅᑎᒋᔪᒥᑦ 
ᐅᑭᐅᓂᑦ ᑖᒃᑯᐊ agency nurses ᑳᓐᑐᕌᖃᒃᑕᓂᓚᖓᕙᑦ ᑕᒪᒃᑯᓂᖓ ᐱᔫᒥᓵᕆᔨᐅᓚᐅᖅᑐᖅ ᑕᕆᐅᑉ ᐊᑭᐊᓂ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᖅᑲᐅᒐᒪ ᑕᐅᕙᓐᖓᑦ 
ᑎᑭᑎᑦᑎᖃᑦᑕᕐᔮᒍᓐᓃᖅᑐᒍᑦ ᑕᕆᐅᑉ ᐊᑭᐊᓂ. ᕿᒥᕐᕈᖔᓕᕐᒥᔪᒍᓪᓕ ᑕᒫᓐᖓᑦ ᑲᓇᑕᒦᖔᖅᑐᓂᑦ ᐱᓗᑕ 
ᓄᓇᕗᒻᒦᖔᖅᑐᓂᓪᓗ. 

ᑕᒪᒃᑯᐊ ᓇᓗᓇᐃᓚᐅᖅᓯᒪᔭᕗᑦ, ᓇᓗᓇᐃᖅᓯᒐᓱᒃᑲᑦᑕ ᐋᓐᓂᐊᓯᐅᖅᑎᑖᓂᕐᒧᑦ ᐃᖅᑲᓇᐃᔭᖅᑎᑦᑎᓂᕐᒧᓪᓗ 
ᓴᖅᑭᓚᐅᖅᓯᒪᔭᕋ ᒪᓕᒐᓕᐅᕐᕕᒻᒥᑦ ᐱᓕᕆᖃᑎᖃᕆᓪᓗᑕᓄ ᐃᓕᓐᓂᐊᑎᑦᑎᕙᓪᓕᐊᓪᓗᑕ ᑕᐃᒃᑯᓂᖓ 
ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᓚᐅᖅᑐᓂᑦ ᐅᑕᖅᑭᒋᓪᓗᑕᓗ. ᑕᐃᒃᑯᐊ ᐊᖏᖃᑎᒌᒐᓱᑦᑐᑦ ᐃᖅᑲᓇᐃᔭᖅᑎᐅᔪᑦ. 
ᓄᓇᕗᒻᒥ ᑕᐃᒪᐃᓪᓗᐊᖃᑎᒌᒃᔫᒥᓛᕐᖓᑕ ᑲᓇᑕᒦᑦᑐᓪᓗ. 
 
ᑕᒪᒃᑯᐊ ᐊᐅᓚᑎᓪᓗᐊᕋᓱᑦᑕᕗᑦ ᒫᓐᓇᔭᐅᔪᖅ ᑭᓯᐊᓂ ᑎᑭᑎᑦᑎᖃᑦᑕᔾᔮᒍᓐᒻᓃᖅᑐᒍᑦ ᑕᕆᐅᑉ ᐊᑭᐊᓂᒥᐅᑕᐅᔪᓂᑦ. 
ᖁᔭᓪᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐊᓚᕋᓚᒃ 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᑦ. ᐃᓛᒃ ᑐᑭᓯᓇᖅᐳᖅ ᑕᒪᓐᓇ ᐊᑲᐅᑦᑎᐊᖏᑉᓚᐅᕐᒪᑦ ᐊᒻᒪᓗ 
ᑕᐃᒃᑯᐊ ᐊᒥᓱᑲᓪᓛᓘᒐᓗᐊᑦ ᑲᓇᑕᒧᐊᖅᑎᓐᓇᒋᑦ ᐊᔪᑦᑎᐊᒻᒪᕆᓐᓂᕋᖅᑕᐅᓚᐅᖅᓯᒪᒻᒪᑕ ᓲᕐᓗ ᑕᒪᓐᓇ ᓲᒻᒥᓕᐅᕈᑖ 
ᓴᐅᓪᓗᓂ ᐅᕙᑦᑎᓐᓄᑦ ᑎᑭᑐᐃᓐᓇᓚᐅᖅᓯᒪᓂᖓ. ᑕᐃᒪᓕᖃᐃ ᑕᐃᒪ ᐅᖃᖅᑲᐅᒐᕕᑦ ᓇᔭᓐᖑᐊᒃᓴᓂᑦ ᓱᓕ 
ᕿᓂᕋᒃᓯ ᑲᓇᑕᒥᓗ ᐊᒻᒪᓗ ᑕᒫᓂ ᖃᓂᒋᔭᖓᓂᑦ ᑲᓇᑕᒥᐅᑦ ᑕᒫᓂᕐᒥᐅᑕᒃᓴᔭᐅᓂᖅᓴᐅᓪᓗᑎ 
ᐅᖃᓪᓚᒍᓐᓇᖅᖢᑎᓪᓗ ᖃᓪᓗᓈᑎᑐᑦ ᑕᒪᒃᑯᐊ ᐃᓄᐃᑦ ᐅᖃᐅᓯᕐᖓᐅᑎᒋᖃᑕᐅᔭᖓᓄᑦ ᓲᕐᓗ ᐅᖃᓪᓚᒍᓐᓇᕐᒪᑕ. 
ᑕᐃᒪᓕᖃᐃ ᐆᑐᒐᓚᑦᑐᓂᑦ ᖃᓄᖅ ᐱᔫᒥᓱᒐᓚᑦᑐᓂᑦ ᑕᐅᓐᓇᖓᑦ ᐊᒥᐊᓕᒐᐃᑦ ᓄᓇᖓᓂᓪᓘᓐᓃᑦ, 
ᑲᓇᑕᒥᓪᓘᓐᓃᑦ ᒫᓐᓇᒧᑦ ᑎᑭᖦᖢᒍ ᑐᓴᖃᑦᑕᕈᓘᔭᖅᐱᓯ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᒃᓱᕈᓐᓂᕆᔭᖓ ᑎᑭᑎᑦᑎᓂᕐᒧᑦ 
ᑕᐃᒪᐃᖏᓐᓇᖅᑐᖅ. ᓇᓗᓇᕋᓂᓗ ᑕᒪᓐᓇᐃᓛᒃ ᐊᒃᓱᕈᓐᓇᖅᑐᕈᓘᒻᒪᑦ ᐋᓐᓂᐊᓯᐅᖅᑎᑖᓂᕐᒧᑦ ᑕᒫᓂ ᓄᓇᕗᒻᒥ 
ᑕᒪᒃᑯᐊ ᐊᑭᑦᑐᕋᐅᑎᓪᓗᑎᑦ. ᓂᕆᐅᒃᑲᓗᐊᖅᑐᒍᓪᓕ ᐊᑎᓕᖅᑎᓛᕐᓂᐊᕆᐊᖓ ᐊᕐᕌᒎᓂᐊᖅᑐᒥᑦ 
ᓯᕗᒧᐊᖅᐸᓪᓕᐊᓗᑕ ᐱᓇᓱᐊᖅᑕᑎᓐᓂ. 
 
ᒫᓐᓇᐅᔪᖅ 210-ᖑᒻᒪᑕ ᐃᖅᑲᓇᐃᔮᑦ ᐋᓐᓂᐊᓯᐅᖅᑎᐅᓂᕐᒧᑦ, 80-ᖑᔪᑦ ᐃᓐᓄᒃᓯᒪᖏᑦᑐᑦ ᑕᐃᒃᑯᐊ ᓱᓕ 
ᕿᓂᕐᕕᒌᓐᓇᖅᑕᕗᑦ ᓴᖅᑭᔮᖅᑎᑎᓪᓗᑕ ᐃᖅᑲᓇᐃᔭᖅᑎᑦᑎᑲᐃᓐᓇᕐᓗᑕᓗ ᑲᓇᑕᒥ. ᒪᑐᐃᖓᒋᓪᓗᓂᓗ ᐊᓯᖏᓐᓄᑦ 
ᐱᓇᓱᐊᕈᒪᒐᔭᖅᑐᓂᑦ ᓄᓇᕗᒻᒨᕈᒪᒐᔭᖅᑐᓂᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᒥᔅᑕ ᐹᓇᐸᔅ. 
 
ᐊᐱᖅᑯᑦ 500 - 2(4): ᐃᒡᓗᓕᐊᒃᓴᐃᑦ ᖃᓄᐃᓕᖓᓕᕐᓂᖏᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᓱᕈᒪᔭᕋ ᒥᓂᔅᑕᐅᔪᖅ ᐃᒡᓗᓕᕆᔨᕐᔪᐊᒃᑯᓐᓄᑦ.  
 
ᑕᐃᒪ ᐊᕐᕌᓂ, ᖃᐅᔨᒪᒐᕕᑦ ᐅᖃᖅᑎᑦᑎᔩ, ᑖᒃᑯᐊ ᐃᓪᓗᒧᑦ ᐃᓚᒃᓴᐃᑦ ᐅᒥᐊᕐᔪᐊᒃᑰᖅᑐᒃᓴᐃᑦ ᑕᒪᐅᖓ 
ᐃᓚᖏᓐᓄᑦ ᓄᓇᓕᓐᓄᑦ ᑎᑭᑦᑐᓐᓇᓚᐅᓐᖏᒻᒪᑕ ᐊᒻᒪᓗ ᓇᓗᓇᒐᓚᖅᑰᓕᓚᐅᖅᑐᑎᒃ ᓇᓕᐊᓐᓅᕐᒪᖔᑕ ᑖᒃᑯᐊ 
ᐃᓚᒃᓴᐃᑦ ᑕᑲᓇᓂ ᐅᒥᐊᕐᔪᐊᒃᑯᕕᒻᒦᑦᑐᑦ. ᐅᓪᓗᒥᒨᖓᔪᓂᖅᑲᐃ ᑖᓐᓇ ᓴᖅᑭᑦᑎᔪᓐᓇᖅᐸ ᑖᓐᓇ ᒥᓂᔅᑕ 
ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᑖᒃᑯᓄᖓ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐃᒡᓗᕐᔪᐊᔅᓴᐃᑦ ᐊᕐᕌᓂ ᑕᒻᒪᕈᑕᐅᕕᔾᔪᐊᓚᐅᖅᑐᖅ 
ᑕᕝᕙᓂ ᓴᓇᕕᐅᖅᑲᐅᔪᓄᑦ ᑕᕝᕙᓂ ᓄᓇᓕᓐᓄᑦ ᐊᔾᔭᖅᑕᐅᔪᑦ ᑎᒻᒥᔫᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ.  ᓯᕗᓪᓕᖅᐹᒥᒃ ᐊᐱᖅᑯᑎᒧᑦ ᐃᓚᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᐸᓗᑉᐳᖅᑲᐃ ᑖᒃᑯᐊ ᖃᔅᓯᕌᓪᓗᐊᐸᓗᒃᑲᔭᕐᒪᖔᑕ ᑕᐃᒪᓐᓇ 
ᖃᖓᑕᓲᒃᑯᑦ ᑎᑭᑎᑕᐅᖃᑦᑕᓂᐊᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᔪᖅ, ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐃᓚᖏᑦ 
ᑕᒻᒪᖅᑕᐅᓯᒪᕈᓘᔭᖅᑐᐊᓗᐃᑦ ᓇᓂᔭᐅᓇᓱᑦᑐᑦ, ᐃᓛᒃ ᓇᒧᓐᖓᖅᑕᐅᓯᒪᒻᒪᖔᑕᓗ ᖃᐅᔨᒪᓪᓚᕆᓐᖏᓇᑦᑎᒍ. 
 
ᑭᓯᐊᓂ ᑖᒃᑯᐊ ᖃᖓᑕᔫᒃᑯᑦ ᐊᔾᔭᖅᑐᖅᑕᐅᓚᖓᔪᑦ ᓱᓕ ᐊᒻᒪ ᐊᑭᔅᓴᖏᑦ ᓱᓕ, ᐊᑭᑐᑎᒋᓇᔭᕐᒪᖔᑦ ᖃᓄᖅ 
ᐊᑭᑐᑎᒋᓇᔭᕐᒪᖔᑦ ᐱᓯᒪᓐᖏᓇᑦᑎᒍ ᑭᓯᐊᓂ ᖃᐅᔨᒪᓕᕈᑦᑕ ᐅᖃᕈᒫᖅᐳᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑳᓐᑐᕌᑦᑕᐅᓯᒪᓚᐅᖅᑐᑦ ᐊᕐᕈᔭᒃᑯᑦ ᐊᑭᓖᑎᑕᐅᓂᐊᓚᐅᕐᒪᑕ ᑖᒃᑯᓄᖓ 
ᐃᒡᓗᓕᕆᔨᕐᔪᐊᒃᑯᓐᓂᑦ ᑕᐃᒃᑯᐊ sub-ᑳᓐᑐᕌᒃᑕᐅᓯᒪᔫᒐᓗᐊᑦ ᑕᐅᓇᓂ ᑕᒻᒪᕐᓂᖃᖅᑎᓪᓗᒋᑦ ᑖᒃᑯᓂᖓ, 
ᑕᒪᓐᓇᓕᑭᐊᖅ ᖃᓄᐃᓕᖓᓕᒑᕙ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐊᕐᕈᔭᒃᑯᑦ ᐊᒻᒪ 
ᐃᒡᓗᓕᕆᔨᕐᔪᐊᒃᑯᓪᓗ ᐱᖓᓱᖃᖅᑐᑎᒃ ᐅᖃᐅᓯᖃᕐᒪᑕ ᓱᓕ ᒫᓐᓇ ᐋᖅᑭᑦᑕᐅᕌᓂᓐᖏᑦᑐᖅ ᓱᓕ. (ᑐᓵᔨᑎᒍᑦ) 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᒫᓐᓇ 6-ᒦᑦᑐᒍᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, 
ᒥᔅᑕ ᒪᑉᓴᓚᒃ. 
 
ᐊᐱᖅᑯᑦ 501 - 2(4): ᓇᓗᕝᕖᑦ ᖃᑦᓯᕌᖅᐸᓐᓂᖏᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᖃᕈᒪᔪᖓ ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ ᑕᒪᒃᑯᓂᖓ ᐊᑭᑐᔫᑎᓄᑦ ᐃᒡᓗᕐᔪᐊᕐᓄᑦ ᑲᒪᔨᐅᖃᑦᑕᖅᑰᕐᒪᑕ ᐱᓗᐊᖅᑐᒥᑦ ᓇᓗᕝᕕᓐᓄᑦ, 
ᓇᓗᕝᕕᔅᓴᓄᑦ. 
 



ᓇᒡᒐᔾᔭᐅ, ᒫᑦᓯ 10, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3586 

ᐅᖃᖅᑎᑦᑎᔩ, ᓄᓇᓖᑦ ᐃᓚᖏᑦ ᓇᓗᕝᕕᖃᐅᕐᒪᑕ ᓄᓇᕘᒻᒥ ᐊᒥᓲᓂᖅᓴᐃᖅᑲᐃ ᓇᓗᕝᕕᖃᐅᓐᖏᑎᓪᓗᒋᑦ. 
ᓄᑖᕐᒥᒃ ᓇᓗᕝᕕᔅᓴᒥᑦ ᐃᒡᓗᕐᔪᐊᕐᒥᑦ ᓴᖅᑮᓂᐊᖅᑐᓂᒃ ᖃᓄᑭᐊᖅ ᐊᑭᑦᑎᒋᓪᓗᐊᖅᐸᑦ ᑕᒪᒃᑯᐊ 
ᓇᓗᕝᕕᒃᓴᐅᖃᑦᑕᖅᑐᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᓂᔅᑕ ᑖᒃᑯᓄᖓ ᓄᓇᓕᓕᕆᔨᒃᑯᓐᓄᑦ ᐱᔨᑎᕋᖅᑎᓄᓪᓗ 
ᒐᕙᒪᒃᑯᓐᓄᑦ, ᓚᕖᓐᓂᐊ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓛᒃ ᑲᑎᒪᔨᐅᖃᑎᕗᑦ ᑕᕝᕙᓃᓐᖏᑦᑐᓂ 
ᐃᖅᑲᐅᒪᕙᕋ ᐅᖃᖅᐸᒻᒪᑦ ᓄᑖᖑᓂᐊᕌᖓᑕ ᐅᕙᓐᓄᑦ ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᔨᒃᑯᓐᓄᐊᖃᑦᑕᕐᓗᒋᑦ, ᓄᑕᐅᒍᓐᓃᕌᖓᑕᒎᖅ ᐋᖅᑭᓱᖅᑕᐅᓂᐊᕌᖓᑕ ᐃᒻᒥᓂᒃ 
ᑲᒪᖃᑦᑕᕐᓂᐊᖅᑕᖏᑦ. 
 
ᐊᐱᖅᑯᑎᑦᑎᐊᕚᓗᒃ ᑖᓐᓇ ᖁᔭᓐᓇᒦᖅᑐᒍᓗ ᐊᐱᖅᓱᖅᑐᖅ ᑲᑎᒪᔨᐅᖃᑎᒐ. ᑕᐃᒪ ᓄᓇᓂᑦ 
ᐊᔾᔨᒌᖃᑦᑕᓐᖏᑦᑐᐊᓘᒻᒪᑕ ᐊᖏᓕᕇᑦ ᐊᒻᒪᓗ ᑕᒪᒃᑯᐊ ᓱᓇᕈᓘᔭᖏᑦ ᐊᑭᑐᓪᓗᑎᒃ. ᐊᑕᐅᓯᕐᒥᑦ 
ᖃᐅᔨᒪᖃᕋᓗᐊᖅᑐᖓ $3 ᒥᓕᐊᓂᒃ ᐊᑭᖃᓚᐅᖅᑐᒥᑦ ᐃᓚᖏᓪᓗ ᐅᖓᐅᑦᑎᔪᓐᓇᖅᑐᑎᒃ ᐃᓚᖏᓪᓗ 
ᑐᖓᐅᑦᑎᔪᓐᓇᖅᑐᑎᒃ, ᐊᑭᓕᕇᖃᑦᑕᖏᒻᒪᑕ. 
 
ᑭᓯᐊᓂ ᓄᑖᕐᒥᓪᓗ ᓴᓇᔭᐅᔪᒥᑦ ᖃᐅᔨᓚᐅᓐᖏᑦᑐᖓ ᑕᐃᒪᓐᖓᑦ ᒥᓂᔅᑕᐅᓕᕋᒪ ᑕᒪᒃᑯᐊ ᓲᕐᓗ ᓇᓗᒐᓛᖅᕖᓐ 
ᑭᖑᕙᖅᓯᒪᒐᓚᒻᒪᑕ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. ᐃᓛᒃ ᑖᓐᓇ ᓴᖅᑭᓚᐅᖅᓯᒪᒻᒥᔭᕋᓗᐊᕋ ᑕᕝᕙᓂ 
ᐃᒡᓗᒥ ᑕᐃᔅᓱᒪᓂ ᓄᓇᕗᖃᓚᐅᖅᓯᒪᓐᖏᑦᑎᓪᓗᑕ ᓇᓗᕝᕕᖃᓚᐅᖅᓯᒪᒐᓗᐊᕐᒪᑦ ᓇᐅᔮᓂ ᑕᐃᓐᓇ ᐲᖅᑕᐅᓪᓗᓂ 
ᐊᓯᐊᓄᑦ ᓄᓇᓕᐅᑉ ᐊᓯᐊᓅᓐᖓᖅᑕᐅᓚᐅᖅᓯᒪᓪᓗᓂ. 
 
ᐅᖃᐅᔾᔭᐅᓚᐅᖅᓯᒪᓪᓗᑎᓪᓗ ᓇᓗᕝᕕᑦᑖᖅᑕᐅᓂᐊᖅᐳᒍᒡᒎᖅ ᓄᑖᕐᒥᒃ ᖃᖓᑲᓪᓚᔾᔪᐊᖑᓕᖅᑐᓂᓗ. ᐃᓛᒃ, ᑕᒪᒃᑯᐊ 
ᓄᓇᓖᑦ ᒥᑭᔪᑦ ᒐᕙᒪᒃᑯᓐᓂᑦ ᐱᓕᕆᕝᕕᖃᓐᖏᑦᑐᑐᖃᕕᓃᑦ ᐊᖏᔪᒥᑦ ᐋᖅᑭᓱᖅᑕᐅᔪᓐᓇᖅᑐᒥᑦ 
ᐱᑕᖃᖅᐱᓪᓚᖏᑦᑎᐊᕐᒪᕆᒻᒪᑕ ᐊᑐᓐᖏᑦᑐᓂᑦ ᐃᒡᓗᕐᔪᐊᓂᑦ ᓇᓗᕝᕕᓐᖑᖅᑎᑕᐅᔪᓐᓇᖅᑐᓂᒃ.  
 
ᐸᕐᓇᔅᓯᒪᓐᖏᓛᖅ ᑕᒪᒃᑯᓇᓐᖓᑦ ᐱᓕᕆᐊᖃᓪᓚᑦᑖᒻᒪᕆᑦᑐᓄᑦ ᓄᓇᓕᓐᓄᑦ ᒥᑭᓐᓂᖅᓴᓄᑦ ᓇᓗᕝᕕᒃᓴᓂᑦ 
ᐃᓱᒪᖃᓐᖏᓛᑦ ᐋᖅᑮᒐᓱᓐᓂᕐᒥᑦ ᑕᒪᒃᑯᓂᖓ ᓴᖅᑭᑦᑎᓂᕐᒥᑦ ᓄᓇᓕᓐᓄᑦ ᐱᖃᓐᖏᑦᑐᓄᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᒫᓐᓇ ᖃᐅᔨᒪᔭᖃᓐᖏᑦᑐᖓ ᑕᒪᒃᑯᓂᖓ 
ᐋᖅᑭᔅᓯᕙᓪᓕᐊᔪᖃᕐᒪᖔᖅ ᓄᓇᓕᓐᓂ. ᑕᐃᒪ ᐅᖃᖅᑲᐅᒐᒪ  

ᑭᖑᕙᖅᓯᒪᒐᑦᑕᐃᓛᒃ ᑕᒪᒃᓱᒪ ᒥᒃᓵᓄᑦ ᐊᒻᒪ ᐸᕐᓇᕐᓗᒋᑦ ᑭᓯᐊᓂᐅᔭᕆᐊᖃᕐᓂᐊᕐᒥᒻᒪᑦ. 
 
ᐃᒻᒪᖃ ᑕᐃᒃᑯᐊ ᓴᓇᔨᒃᑲ ᑎᓕᓚᐅᕐᒥᓗᒋᑦ ᖃᓄᖅ ᑕᒪᒃᑯᓂᖓ ᐋᖅᑭᔅᓱᐃᔪᓐᓇᑦᑎᐊᕐᓂᐊᕐᒪᖔᑕ ᐊᒻᒪ ᓇᐅᔮᕐᒥᐅᑦ 
ᐃᒃᓯᕙᖃᑎᒋᓗᓂᔾᔪᑦ ᑕᒪᒃᑯᓂᖓ ᐸᕐᓇᐃᓇᔭᖅᐸᑕᖃᐃ ᑕᐃᑲᓐᖓᑦ ᐱᒋᐊᕋᔭᖅᑐᒍᑦ, ᑖᓐᓇ ᐱᒋᐊᕈᑕᐅᓗᓂᓗ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᖅᑐᒍ ᒥᓂᔅᑕ. ᑕᐃᒪᓐᓇᐃᖁᓇᐅᒐᓗᐊᖅ ᐸᕐᓇᑦᑕᕋᐃᒻᒪᑕ 
ᐊᑯᓂᒃ ᐱᑖᕈᒪᓯᒪᓪᓗᑎᒃ ᐃᖅᑲᐅᒻᒪᔭᖃᕋᒪ ᓲᖃᐃ ᓇᓗᕝᕕᐊᖅᐸᓚᐅᖅᓯᒪᒐᓗᐊᕐᒪᑕ ᓄᑕᕋᐃᑦ ᒪᒃᑯᑦᑐᐃᓪᓗ.  
 
ᐱᓗᐊᖅᑐᒥᑦ ᑕᑯᔪᒪᓪᓚᑦᑖᖅᓯᒪᒻᒪᕆᒻᒪᑕ ᓇᓗᕝᕕᒻᒥᑦ. ᐃᓛᒃ, ᑕᐃᒪᖃᐃ ᐅᖃᖅᑲᐅᒻᒪᓂᓛᒃ 
ᖃᐅᔨᒋᐊᖅᑕᐅᑎᑦᑐᓐᓇᕋᔭᖅᑕᖓ ᑖᓐᓇ. ᖃᐅᔨᒪᓐᖏᓚᖃᐃ ᐋᖅᑭᓚᐅᖅᓯᒪᒻᒪᑕ $5 ᒥᓕᐊᓐᓂᒡᒎᖅ 
ᓴᖅᑮᖃᑦᑕᕐᓂᐊᕐᒪᑕ ᓄᓇᓕᕋᓛᓄᑦ ᐱᕙᓪᓕᐊᔾᔪᑎᒃᓴᒐᓚᓐᓂᑦ ᑕᐃᒪᓐᓇᐃᑦᑐᒧᑦ. 
 
ᖃᐅᔨᒪᓐᖏᓚᐃᖅᑲᐃ ᑕᐃᓐᓇ ᑮᓇᐅᔭᖅ ᑕᒪᒃᑭᖅᑕᐅᖃᑦᑕᖏᓐᓂᖅᐸᑦ ᐊᑐᕈᓐᓇᖅᑐᒃᓴᐅᑕᐅᒻᒪᖔᖅ 
ᑕᐃᒪᓐᓇᐃᑦᑐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᒥᓂᔅᑕᐅᖃᑎᒐ ᐅᖃᓪᓚᖃᑎᒋᔪᓐᓇᖅᐸᕋ ᑕᒪᑐᒪ 
ᒥᒃᓲᓄᑦ ᑕᐃᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᑕᒪᑐᒥᖓ ᑲᒪᒋᐊᓚᐅᖅᓯᒪᖅᑰᕋᓗᐊᕐᒪᑕ ᓯᕗᓂᐊᓂ.  
 
ᐃᓛᒃ ᐱᖃᖁᓇᕐᒪᑕ ᓄᓇᓖᑦ ᐊᒻᒪᓗ ᑕᒪᒃᑯᐊ ᓄᑕᕋᐃᑦ ᖃᓄᐃᑦᑐᓂᒃ ᓱᓕᕆᒋᐊᕐᕕᔅᓴᖃᖃᑦᑕᕆᐊᖃᕐᒪᑕ, 
ᓱᓕᕆᓐᖏᓗᐊᑐᐃᓐᓇᖃᑦᑕᕐᓂᕋᖅᑕᐅᒻᒪᑕ ᐃᓚᖏᑦ. ᑕᐃᒪᓐᓇ ᑕᑯᒋᐊᕈᓐᓇᓂᐊᖅᐸᕋ ᐊᒻᒪ ᒥᓂᔅᑕᐅᖃᑎᒐ 
ᐅᖃᓪᓚᖃᑎᒋᔪᓐᓇᖅᐸᕋ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᒥᒃ ᐊᐱᖅᑯᑎᒧᑦ ᐃᓚᒋᐊᕈᑎ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᐊᖏᖅᐹ ᐱᓕᕆᔨᖁᑎᒥᓐᓂᒃ ᑕᒪᓐᓇ 
ᖃᐅᔨᒋᐊᖅᑕᐅᑎᑲᐅᑎᒋᔪᓐᓇᖅᐸᖔ ᑕᐃᑯᖓ ᓇᐅᔮᕐᒥᐅᑦ ᕼᐋᒻᒪᓚᒃᑯᖏᓐᓄᑦ  

ᓇᓗᕝᕕᑦᑖᕆᐊᖃᓪᓚᑦᑖᕐᓂᖓ ᓇᐅᔮᑉ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᓂᔅᑕ ᐳᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᐄᓛᒃ ᖃᓄᑐᐃᓐᓇᖅ ᐅᖃᖃᑎᖃᕐᓂᐊᖅᐳᖓ 
ᐊᒻᒪᓗ ᑕᐃᒃᑯᐊ ᓴᓇᔨᒃᑲ ᖃᓄᖅ ᐱᓕᒋᐊᖃᖅᐸᑕ ᐊᓯᖏᓐᓂᓪᓗ ᐱᓕᕆᕕᓂᑦ ᐱᓕᕆᖃᑎᖃᕆᐊᖅᑲᖅᐸᑕ 
ᑕᒪᓐᓇ ᐊᖅᑯᑕᐅᓂᐊᓕᕆᕗᖅ. ᑭᓯᐊᓂ ᓇᐅᔮᑐᐃᓐᓇᐅᓐᖏᑦᑐᖅ ᐱᑖᕆᐊᖃᖅᑐᓐ ᐊᒥᓲᒻᒪᑕ ᐱᑖᕈᒪᔪᑦ 
ᓇᓗᓇᓐᖏᒻᒪᑦ. ᐄ, ᐱᓕᕆᓇᓱᕐᓂᐊᖅᐳᒍᑦ ᑕᒪᑐᒪ ᒥᒃᓵᓄᑦ ᐱᒻᒪᕆᐅᓂᖓ ᐱᔾᔪᑎᕆᓗᒍ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐲᑕᓴᓐ. 
 
ᐊᐱᖅᑯᑦ 502 - 2(4): ᐃᒥᒐᖃᐅᑎᒥᓃᑦ ᐊᑐᖅᑕᐅᒃᑲᓐᓂᖃᑦᑕᕐᓂᖏᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᑕᕋ ᒥᓂᔅᑕᒧᑦ ᐊᕙᑎᓕᕆᓂᕐᒧᑦ.  
 
ᐅᖃᖅᑏ, ᐃᓱᒪᓚᐅᕋᒪ ᐱᓇᓱᐊᕈᓯᐅᖅᑲᐅᔪᒥᑦ ᐃᒃᐱᒋᓪᓗᒍᓗ ᐅᖃᐅᓯᓚᐅᖅᑐᖅ ᓄᓇᕗᒻᒥ ᑕᒪᒃᑯᐊ ᐊᒃᑕᑯᐃ 
ᓴᓇᔭᐅᒃᑲᓐᓂᖃᑦᑕᖅᑐᑦ ᑲᖏᕐᖠᓂᕐᒥᑦ, 500,000-ᒥᒃ ᑲᑎᑦᑎᓯᒪᖕᒪᑕ ᐊᒃᑕᑯᓂᒃ. ᖁᕕᐊᓱᖃᑎᒋᕙᒃᑲ 
ᑕᐃᒪᓐᓇᐃᑦᑐᓂᒃ ᐋᖅᑭᒃᓯᐃᒃᑲᓐᓂᕈᓐᓇᓚᐅᕐᒪᑕ.  
 
ᐊᐱᖅᑯᑎᒐ ᒥᓂᔅᑕᒧᑦ: ᑕᒪᒃᑯᐊ ᐃᒥᒐᕈᑎᕕᓃᑦ ᐃᒥᒐᐅᑎᕕᓃᑦ ᓇᒦᓕᖅᐸᓪᓕ ᑕᐃᒃᑯᐊ ᐃᓗᓕᖃᓐᖏᑦᑐᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᕙᑎᓕᕆᓂᕐᒧᑦ, ᐅᓛᔪᒃ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᖅᑲᓇᐃᔭᖃᑎᖃᖅᓯᒪᒻᒪᑕ ᑕᒪᒃᑯᓂᖓ 
ᐱᓕᕆᕙᓪᓕᐊᒐᓱᐊᖅᑐᓂᒃ ᖃᑕᕐᔪᓂᓪᓘᓐᓃᑦ ᑕᒪᒃᑯᓂᖓᓘᓐᓃᑦ ᐊᐅᔫᓂᒃ ᐱᓕᕆᐊᖃᖅᐸᓪᓕᐊᑎᓪᓗᑕ. ᒫᓐᓇᒧᑦ 
ᕿᒥᕈᐊᕙᓪᓕᐊᓯᒪᔪᒍᑦ ᖃᓄᐃᓕᐅᕈᑎᒋᓂᐊᕐᒪᖔᑎᒍᑦ ᐅᕝᕙ ᖃᓄᖅ ᑕᒪᓐᓇ ᑲᔪᓯᒃᑲᓐᓂᕈᓐᓇᕐᓂᐊᕐᒪᖔᑎᒍᑦ 
ᑕᒪᒃᑯᐊ ᓄᐊᑕᐅᓯᒪᔪᑦ ᐊᒥᓱᓐᖑᖅᐸᓪᓕᐊᑎᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑎ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᓂᔅᑕ ᑭᐅᖕᒪᑦ. ᑐᓵᕗᖓ ᐅᖃᕐᒪᑦ ᑕᒪᒃᑯᐊ 
ᑲᑎᖅᓱᖅᑕᐅᕙᓪᓕᐊᒻᒪᑕ ᑕᑕᑉᐸᓪᓕᐊᓗᑎᒡᓗ ᑲᑎᖅᓱᖅᑕᐅᔪᑦ ᑕᐃᒪ ᓄᓇᓕᖕᓂᑦ ᖃᓄᖅ ᑲᒪᒋᔭᐅᓂᐊᕐᒪᖔᑕ? 
 
ᐊᐱᖅᑯᑎᒐ ᑐᒡᓕᐊ ᐱᔾᔪᑎᓕᒃ ᐅᖃᐅᓯᐅᓯᒪᔪᖅ ᑕᒪᒃᑯᐊ ᓴᕕᕋᔭᕕᓃᑦ. ᐊᐱᕆᔪᒪᖅᑲᐅᔭᕋ ᒥᓂᔅᑕ 
ᓇᓗᓇᐃᖅᓯᔪᓐᓇᕐᒪᖔᑦ ᖃᓄᖅ ᑕᒪᓐᓇ ᑐᑭᖃᕐᒪᖔᑦ.  

ᐊᒃᑕᕐᕕᓂᑦ ᓴᕕᕋᔭᕕᓂᓖᑦ ᐲᖅᑕᐅᔪᓐᓇᕐᒪᖔᑕ ᐊᒻᒪᓗ ᓇᒧᓐᖓᖅᑕᐅᓇᔭᖅᐹᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᕙᑎᓕᕆᓂᕐᒧᑦ, ᐅᓛᔪᒃ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᓱᑎᒃ 
ᒐᕙᒪᓕᕆᔨᒃᑯᓐᓂᑦ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᓐᓂᑦ, ᑕᒪᓐᓇ ᖃᓄᖅ 
ᐊᐅᓚᑕᐅᓂᖃᓚᖓᒻᒪᖔᑦ. 
 
ᒫᓐᓇᒧᓄᑦ ᐱᓕᕆᐊᕆᕙᓪᓕᐊᔭᕗᑦ ᑖᒃᑯᐊ ᐊᕙᑎᓕᕆᔨᒃᑯᑦ ᖃᐅᔨᓴᖅᑎᐅᒻᒪᑕ. ᓴᕕᕋᔭᓂᒃ ᖃᓄᐃᓕᖓᓕᕐᒪᖔᑕ 
ᑖᒃᑯᐊ ᑭᓯᐊᓂ ᐊᐅᓚᑦᑎᑦᑎᒍᓐᓇᕋᔭᖅᓱᑎᒃ ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᓪᓘᓐᓃᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓘ ᐃᖅᑲᓇᐃᔭᖃᑎᒋᓚᕿᔭᕗᑦ. ᖃᓄᐃᓕᖓᑦᓯᐊᕐᓂᐊᕐᒪᖔᑦ ᑖᓐᓇ 
ᐊᐅᓚᑦᑎᑦᑎᒐᓱᐊᖃᑦᑕᕐᓂᐅᔪᖅ ᓴᕕᕋᔭᓐᓂᒃ ᓄᓇᓕᓐᓃᑦᑐᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᒡᓕᐊᓂᑦ ᐊᐱᖅᑯᑏᑦ ᐃᓚᒋᐊᕈᑏ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᓂᔅᑕ ᑭᐅᖕᒪᑦ. ᐅᖃᖅᑏ, ᓂᕆᐅᖕᓇᖅᑐᖅ ᒥᓂᔅᑐᐃᑦ 
ᐅᖃᐅᓯᖏᓐᓂᑦ ᑕᒪᒃᑯᐊ ᐊᒃᑕᑯᐃᑦ ᓴᓇᔭᐅᒃᑲᓐᓂᖃᑦᑕᕐᓂᖏᓐᓂᑦ ᑲᔪᓯᓪᓚᑦᑖᕐᓂᐊᖅᐳᖅᑲᐃ 
ᑮᓇᐅᔭᖃᖅᑎᑕᐅᓗᓂ ᑖᒃᑯᐊ ᐱᓕᕆᐊᕆᓗᒋᑦ ᐊᕙᑎᑦᑎᓐᓄᑦ ᐊᒃᑐᐊᔪᑦ ᓄᓇᕗᒻᒥᑦ.  
 
ᐅᖃᖅᑏ, ᐅᖃᐅᓯᒃᓴᕋᑦᑕᐅᖅ ᐅᓇ, ᓴᖅᑭᑎᑕᐅᓯᒪᔪᑦ ᑐᓴᒐᒃᓴᑎᒍᑦ ᕿᓪᓕᖅᑐᓄᑦ ᐃᓪᓚᐃᒍᑎᒃᓴᔭᓂᒃ ᓴᓇᔭᐅᓯᒪᔪᑦ 
ᓴᓇᔭᐅᒃᑲᓐᓂᖃᑦᑕᕋᔭᖅᑐᑦ ᑕᒪᒃᑯᐊ ᒪᑯᐊᓗ ᐴᕆᔭᐅᖃᑦᑕᖅᑐᑦ ᓂᐅᕕᕐᕕᒻᒥ ᕿᑉᓕᖅᑐᐃᑦ ᓄᓇᒥᑦ 
ᑕᑯᖃᑦᑕᕋᑦᑎᒍᑦ ᑕᒫᓂᕐᕆᔪᑦ ᐊᒻᒪᓗ ᓯᒡᔭᒦᑦᑐᑦ ᑕᕆᐅᕐᒥᑦ ᖁᐅᖏᓚᑕᕕᓃᓐᓗ ᐃᒥᒐᐅᑎᕕᓃᓪᓗ. 
 
ᐃᓱᒪᒐᒪ, ᐅᖃᖅᑏ, ᒥᓂᔅᑕ ᐅᖃᕈᓐᓇᖅᐳᖃᐃ ᐅᖃᐅᓯᕆᑎᓪᓗᓂ ᑕᒪᒃᑯᐊ ᓇᒧᑦ ᕿᑉᓕᖅᑐᑦ ᓂᐅᕕᕐᕕᒻᒥᑦ 
ᐴᕆᔭᐅᖃᑦᑕᖅᑐᑦ ᓂᐅᕕᐊᓄᑦ ᖃᓄᖅ ᑲᒪᒋᔭᐅᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᕙᑎᓕᕆᓂᕐᒧᑦ, ᐅᓛᔪᒃ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊ ᖃᓄᐃᑦᑐᑐᐃᓐᓇᐃᑦ ᕿᓪᓚᔪᑭᐊᖑᓂᕋᖅᑕᕗᓪᓕ 
ᓄᓇᑦᑎᓐᓂᑦ ᑕᐃᒪᐃᑦᑐᐃᑦ ᓱᓇᑐᐃᓐᓇᐃᓪᓗ ᓇᒥᑐᐃᓐᓇᖅ ᑕᑯᖃᑦᑕᕈᒥᓇᖑᑦᑑᒐᓗᐊᖅ ᑖᒃᑯᐊ ᓄᓇᓖᑦ 
ᓇᓗᓇᓐᖏᑦᑐᖅ ᐊᐅᓪᓛᖅᓯᒪᕙᑦᑐᐃᑦ ᐅᖃᐅᔭᐅᒋᐊᖅᑕᐅᒐᑎᒃ, ᓈᑦᓴᖃᑦᑕᖁᔭᐅᒃᓱᑎ ᑕᒪᒃᑯᓇᖓᑦ ᓴᓂᕐᓂᑦ 
ᑕᐅᓇᓐᖓᑦ  ᐊᐅᓪᓛᖅᓯᒪᕕᒋᔭᒥᓐᓂ. ᑕᒪᓐᓇ ᑲᔪᓯᑦᓯᐊᖁᓇᖅᑯᖅ ᑕᒪᓐᓇ ᓄᓇᕗᑦ ᓴᓗᒪᐃᓗᐊᖁᓇᒍ 
ᓇᒧᑐᐃᓐᓇᖅ.  
 
ᑖᒃᑯᐊ ᓱᓕ ᒫᓐᓇᒧᓄᑦ ᐊᕙᑎᓕᕆᔨᒃᑯᑦ ᑕᒪᒃᓱᒪᓐᖓ ᐃᓕᓐᓂᐊᑎᑦᑎᑲᓐᓂᕙᓪᓕᐊᒍᒪᑐᐃᓐᓇᖅᓯᒪᔪᐃᑦ ᖃᓄᖅ 
ᑕᒪᓐᓇ ᐃᑉᐱᒋᒐᐊᒃᑲᓐᓂᕈᓐᓇᕐᒪᖔᑦᑎᒍᑦ ᓄᓇᒥᑦ ᓴᓗᒪᑎᑦᑎᓇᓱᐊᕐᓂᐅᔪᖅ ᐊᒻᒪᓗ ᑕᒪᒃᑯᐊ ᐅᖃᐅᓯᕆᓚᐅᕋᒃᑭᑦ 
ᕿᓪᓚᔪᑭᐊᖑᓂᕋᖅᑕᕗᑦ ᐃᖅᑲᓇᐃᔭᖃᑎᒋᓂᐊᕆᓪᓗᑎᒍᓪᓗᑦ ᑖᒃᑯᐊ ᓂᐅᕕᕐᕕᐅᔪᐃᑦ ᑕᒪᒃᑯᓇᓐᖓᑦ 
ᑎᑭᓴᐅᖃᑦᑕᕈᓐᓇᖁᓪᓗᒋᑦ ᓱᕋᑦᑕᐅᑎᒋᓲᖑᓂᖅᓴᐅᔪᓂᑦ ᕿᓪᓚᔪᑭᐊᖑᔪᓂᑦ. ᐊᒻᒪᓗ ᐅᖃᓚᐅᕆᓪᓗᖓ ᑖᒃᑯᐊ 
ᑕᓪᓕᒪᓂᑦ ᐴᖅᓂᑦ, ᓂᕈᒥᐊᒐᕐᓂᑦ ᑐᓂᓯᕕᒋᓂᐊᕋᑦᑎᒍᑦ ᐃᓗᐃ ᐃᓘᓐᓇᑎᒃ ᑕᒪᓐᓇ ᕿᓚᔪᑭᐊᓂᑦ 
ᐊᑐᓗᐊᖅᑕᐃᓕᒪᓂᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑐᒍ ᒥᓂᔅᑕᕆᔭᐅᔪᖅ ᑕᐃᒪᓕᓵᕐᒪᑦ ᐊᒻᒪᓗ 
ᑐᑭᓯᓇᖅᓯᑎᑦᑎᒻᒪᑦ. ᑕᒪᒃᑯᐊ ᑲᖏᕐᖠᓂᕐᒥᑦ ᐃᖃᓗᓐᓂᓗ ᐊᑐᒃᑲᓐᓂᕈᓐᓇᖅᑐᓂᑦ ᐃᒋᐅᖅᑲᐃᕕᑦᑕᖃᓚᐅᕋᓗᐊᕐᒪᑦ. 
ᐃᖃᓗᑦᑑᑦᑎᐊᒥᑦᑕᐅᖅ ᑕᐃᒪᐃᑦᑐᒥᑦ ᐱᔪᒪᒐᓗᐊᕐᒥᔪᒍᑦ. ᕿᑎᕐᒥᐅᓂᒎᖅ ᑕᐃᒪᐃᑦᑐᒥᒃ ᓴᖅᑭᑦᑎᓂᐊᓕᖅᑐᑦ.  
 
ᑕᒪᒃᑯᐊ ᐆᑦᑑᑎᒋᔭᐅᔪᑦ ᐱᒋᐊᖅᑎᑕᐅᔪᑦ ᓄᓇᓕᖕᓂ ᐊᒃᓱᐊᓗᒃ ᐱᕐᔪᐊᖑᓲᖑᒻᒪᑕ: ᑖᓐᓇᖃᐃ ᒥᓂᔅᑕᕆᔭᐅᔪᖅ 
ᓇᓗᓇᐃᖅᓯᔪᓐᓇᖅᐳᖅ ᐊᕐᕌᒍᓄᑦ ᐊᑕᐅᓯᐅᖏᑦᑐᓄᑦ ᑮᓇᐅᔭᖃᖅᑎᑦᑎᔪᓐᓇᕐᒪᖔᖏᑦ ᑕᒪᒃᑯᐊ 
ᑲᒪᒋᔭᐅᔪᓐᓇᓂᐊᕐᒪᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᓵᒃ/ᐅᐃᑦᕗᑦᑯᑦ ᑕᒪᒃᓱᒥᖓ ᕿᒥᕐᕈᐊᖅᑎᒋᐊᒃᑲᓂᖅᓯᒪᒐᑦᑐᒍᑦ 
ᑕᒪᓐᓇ ᖃᓄᖅ ᑲᔪᓯᒃᑲᓂᕐᓂᖃᕈᓐᓇᑎᐊᓂᐊᕐᒪᖔᑦ ᑕᒫᓂ ᓄᓇᕗᒻᒥ ᑕᒪᒃᑯᓇᓐᖓᑦ ᖃᑦᑖᕐᔪᓂᑦ 
ᐊᑐᒃᑲᓐᓂᕋᓱᐊᕐᓂᐅᔪᖅ ᐅᕝᕙ ᐃᑉᐱᒍᓱᑦᑎᐊᕋᓱᐊᕐᓂᐅᔪᖅ ᑕᒪᓐᓇ ᑲᔪᓯᑦᑎᐊᖁᓇᕐᒪᑦ ᐱᓕᕆᐊᕆᑦᑎᐊᓂᐊᖅᑲᕗᑦ 
ᐊᒻᒪᓗ ᑖᒃᑯᐊ ᐃᖅᑲᓇᐃᔭᖃᑎᒋᒍᒪᓂᐊᕆᓪᓗᒋᑦ ᐱᓕᕆᕕᐅᔪᐃᑦ ᑕᕝᕙᓂ ᒐᕙᒪᒃᑯᑦ ᐊᓯᖏᓐᓃᑦᑐᐃᑦ. 
ᐊᑦᑐᐃᓂᖃᕋᔭᕐᒥᔪᑦᑕᐅᖅ ᑕᒪᒃᓱᒪ ᒥᒃᓵᓄᑦ ᓴᕕᕋᔭᓐᓂᑦ ᐅᕝᕙᓘᓐᓃᑦ ᑕᒪᒃᑯᓂᖓ ᖃᑦᑖᕐᔪᓐᓂᑦ 
ᐃᐱᒍᓱᑦᓯᐊᕋᓱᐊᓂᐊᓕᖅᑎᓪᓗᑕ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᓯᒪᐃᓚᒃ. 
 
ᐊᐱᖅᑯᑦ 503 - 2(4): ᐅᑎᖅᑎᑦᑎᓂᖅ ᐊᑭᓕᐅᑎᒥᓂᕐᓂᑦ ᐃᒡᓗᑐᖃᐅᓂᖅᓴᓄᑦ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕ ᐊᐱᕆᔪᒪᓪᓗᒍ.  
 
ᐱᓗᐊᖅᑐᒥᑦ ᑕᖅᑭᐅᓚᐅᖅᑐᒥᑦ ᑐᖏᓕᕆᓚᐅᖅᑕᖃᓂᓪᓗ ᔮᓐᓄᐊᕆ, ᕕᕝᕗᐊᕆᒥᓗ ᖃᒪᓂᑦᑐᐊᖅ 
ᐃᒃᑮᓐᓇᕕᒃᔪᐊᖅᖢᓂ ᐃᓐᑮᓇᓕᓚᐅᕐᒥᒻᒪᑦ ᐊᒥᓲᓕᓚᐅᖅᖢᑎᓪᓗ ᐃᓪᓗᑦ ᖁᐊᖅᑕᖅᑐᑦ ᖁᕕᖏᑦ, ᐃᒪᖃᐅᑎᖏᑦ 
ᖃᓄᑐᐃᓐᓇᖅ ᐱᓗᐊᖅᑐᒥᑦ ᑕᐃᒃᑯᐊᖑᓪᓗᑎᑦ ᑕᐃᒃᑯᐊ ᐃᓪᓗᑐᖃᕐᔪᐊᖑᓕᖅᑐᑦ 
ᓯᕗᓪᓕᖅᐹᖑᖃᑕᐅᖃᔭᓚᐅᖅᑐᓄᑦ.  ᐃᓪᓗᑦ ᓄᓇᓕᓐᓂ ᐊᑐᖅᑐᐊᒐᒃᓴᖑᑦᑎᑕᐅᓪᓗᑎ ᓴᓇᔭᐅᔭᐅᓚᐅᖅᓯᒪᔪᑦ 
ᐃᓄᓐᓄᒎᖅ ᐃᓪᓗᒋᔭᐅᓂᐊᑐᑦ.ᐱᓗᐊᖅᑐᒥᑦ ᑕᐃᒃᑯᐊᖑᑎᓪᓗᒋᑦ ᑕᐃᒃᑯᓂᖓ ᐊᑐᒐᐅᔪᖃᐅᕐᒪᑦ ᓱᓕ 
ᖃᒪᓂᑦᑐᐊᒥᑦ, ᓯᓂᒋᐊᖅᑐᕐᕕᐅᑐᐃᓐᓇᖃᑦᑕᓕᓚᐅᕐᒪᑕ ᐅᓪᓗᓗᑦᑖᖅ ᓇᔪᒐᐅᖏᖦᖢᑎᒃ. ᑖᒃᑯᐊ ᐃᓪᓗᓕᕆᓕᒃᑯᑦ 
ᐱᓕᕆᔨᖏᑦ ᐊᖑᒻᒪᑎᓐᖏᓗᐊᓕᖅᑎᓪᓗᒋᑦ.  
 
ᑕᐃᒪᓐᓇᐃᑦᑑᑎᓪᓗᒍ, ᑕᐃᒃᑯᐊᖃᐃ ᑕᒪᒃᑯᓂᖓ ᐃᓪᓗᑐᖃᐅᓗᐊᖅᑐᓂᑦ ᐊᑐᖅᑐᐊᖅᑐᑦ 
ᖁᐊᖅᓯᒪᐃᓐᓇᓕᓚᐅᖅᑐᓂ ᐊᑭᓖᔪᑎᖏᑕ ᐃᓚᖓᓂᖅᑲᐃ ᐅᑎᕐᕕᐅᔪᓐᓇᕋᔭᖅᑲᑦ 
ᓯᓂᒋᐊᖅᑐᑐᐃᓐᓇᑎᐊᖅᑕᓕᓚᐅᖅᖢᑎᑦ ᐊᒥᓱᓂᑦ ᐅᑉᓗᓂᑦ? ᒪ’ᓇ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᐃᓪᓗᓕᕆᔨᕐᔪᐊᑯᓐᓂ ᑲᒪᔨᐅᓪᓗᓂ, ᐸᑎᖅ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊᖏᓛᒃ ᐃᓪᓗᑐᖄᓘᓕᕐᒪᑕ ᓄᓇᕗᒻᒥ ᓇᒥᓕᒫᖅ 
ᐊᓯᓐᖑᕆᐊᖃᖅᑐᐃᓐᓇᐅᓕᕋᓗᐊᖅᓱᑎᑦ ᑭᓯᐊᓂ ᑕᒪᒃᑯᐊ ᖃᓄᖅ ᐅᑎᖅᑎᑕᐅᓲᖑᒻᒪᖔᑕ 
ᓈᒻᒪᖏᑦᑐᕕᓂᐅᓐᓂᕌᖓᑦ ᐃᓪᓗᖅ ᑕᖅᑭᒧᑦᑲ ᐊᑭᓖᔾᔪᑕᐅᖃᑦᑕᖅᑐᑦ ᐊᑐᐊᒐᖃᖅᐸᓪᓚᐃᓐᖏᓐᓇᑦᑕ ᑭᓯᐊᓂ 
ᖃᐅᔨᒋᐊᕈᓐᓇᕋᔭᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 

ᓯᒪᐃᓚᒃ: ᒪ’ᓇ, ᐅᖃᖅᑏ. ᑕᒪᒃᑯᐊ ᐱᓗᐊᖅᑐᒥᑦ ᐃᓪᓗᑐᖃᐅᔾᔪᐊᓕᖅᑐᑦ ᓄᓇᓕᖕᓂ ᑕᒪᒃᑯᓇᖓᑦ 
ᐋᓐᓂᐊᖃᕐᓇᖏᑦᑐᓕᔨᓂᓪᓘᓐᓃᑦ ᐱᓕᕆᔨᓂᑦ ᖃᓄᑐᐃᓐᓇᖅ ᖃᐅᔨᓴᖅᑕᐅᕙᑉᐸᖄ 
ᐊᑐᒐᒃᓴᐅᑐᐃᓐᓇᓕᕋᓗᐊᕐᒪᖔᑕ? ᒪ’ᓇ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᐃᓪᓗᑐᖃᐅᓕᖅᑐᓂᓛ ᐊᓯᙳᕈᒪᓕᖅᑕᕋᓗᐊᕗᑦ, 
ᑭᓯᐊᓂ ᑮᓇᐅᔭᑭᔅᓴᓪᓚᕆᖃᑦᑕᕋᑕ. ᐅᖃᖅᑎ, ᑕᒪᒃᑯᓄᖓ ᐋᓐᓂᐊᕐᓇᖏᑦᑐᓕᕆᔨᒃᑯᓐᓄᑦ ᖃᓄᖅ 
ᖃᐅᔨᓴᖅᑕᐅᖃᑦᑕᕐᒪᖔᑕ ᑭᐅᓂ ᐊᔪᕋᒃᑯ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᑐᒡᓕᐊᓂᒃ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ.  
 
ᓯᒪᐃᓚᒃ: ᒪ’ᓇ, ᐅᖃᖅᑏ. ᐃᓚᖓᒍᑦ ᑐᑭᓯᒐᓗᐊᖅᑰᕐᖢᖓ, ᐊᐱᕆᒃᑲᓐᓂᕐᓚᒍ. ᑕᒪᒃᑯᐊ 
ᐃᒡᓗᑐᖃᐅᓗᐊᕐᔪᐊᓕᖅᑐᑦ ᑕᐃᒪᓐᓇ ᐊᑐᒐᐅᓂᒃᑐᐃᓐᓇᒥᐊᖃᑦᑕᒥᐊᕐᐸᑦ ᓄᓇᓕᖕᓂᒃ ᑕᐃᒪᓐᓇ 
ᐃᒡᓗᑭᒃᓴᖅᑎᓪᓗᒋᑦ? ᒪ’ᓇ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊᖏᓛ ᐃᒡᓗᑐᖃᐅᓗᐊᓕᖅᑐᑦ ᐊᔪᕐᓇᑦᑎᐊᕐᒪᑦ 
ᐃᒡᓗᑭᒃᓴᕐᓂᑯᑎᓐᓄ ᐊᑐᕐᓗᑎᒍ ᑭᓯᐊᓂᐅᖕᒪᒃ. ᑕᐃᓐᓇ $200,000,000 ᐃᒡᓗᓕᕆᔨᕐᔪᐊᒃᑯᓐᓅᖅᑕᐅᓯᒪᔪᖅ 
ᒐᕙᒪᑐᖃᒃᑯᓐᓂ ᐱᒋᐊᕈᑎᑐᐃᓐᓇᐅᒻᒪᑦ ᐃᒻᒪᖃ ᓱᓕ  ᐱᒋᐊᖃᕋᓗᐊᕋᑦᑕ. ᐅᖃᖅᑎ, ᐃᒡᓗᑭᒃᓴᕐᓂᕆᔭᕗᑦ 
ᑕᒪᒃᑯᐊᓗ ᓄᑕᐅᙱᓗᐊᖅᑐᐊᓘᓕᖅᑐᐃᑦ ᐃᒡᓗᐃᑦ ᐊᓯᑖᕆᐊᖃᕐᓂᖏᓐᓄᑦ ᑖᓐᓇ $1,000,000 ᓱᓕ $1.9-
ᒥᓕᐊᓂᑦ ᐱᒋᐊᖃᕋᑦᑎᒍ ᒐᕙᒪᑐᖃᒃᑯᓐᓂ ᑖᒃᑯᐊ ᐱᓚᐅᖅᑳᖅᑎᓐᓇᒋᑦ ᐃᒡᓗᑭᒃᓴᐃᓐᓇᕐᓂᐅᓴᓚᖓᔪᒍᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑎᒍᑦ): ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ.  
 
ᓯᒪᐃᓚᒃ: ᒪ’ᓇ, ᐅᖃᖅᑏ. ᐊᒻᒪᓗ ᒪ’ᓇ ᒥᓂᔅᑕ. ᑕᒪᒃᑯᐊ ᓄᓇᓕᖕᓂ ᐃᒡᓗᓕᕆᔨᐅᔪᑦ ᑕᒪᒃᑯᓂᖓ ᐊᐅᓚᑎᖃᖅᑐᑦ 
ᐃᒡᓗᖁᑎᒃᑎᓐᓂ ᓄᓇᓕᖕᓂ. ᑖᒃᑯᐊ ᑲᑎᒪᔨᐅᔪᑦ ᐃᓱᒪᒃᓱᕐᐸᒡᓘᕙᑭᐊᖅ ᑕᒪᒃᑯᐊ ᐃᒡᓗᑐᖃᐅᓗᐊᕐᔪᐊᓕᖅᑐᑎ 
ᐱᖅᑲᐃᖅᑕᐅᖁᓪᓗᒋᑦ? ᐅᕝᕙᓘᕝᕙ ᑖᒃᑯᓄᖓ ᐃᒡᓗᓕᕆᔨᕐᔪᐊᒃᑯᓐᓂ ᐊᖏᒐᐅᖅᑳᕐᓗᑎᒃ ᑭᓯᐊᓂ ᑕᐃᒪᓐᓇ 
ᐱᔨᐅᓪᓗᐊᕋᔭᕐᐸᑦ? ᑕᒪᒃᑯᐊ ᑎᑎᖅᑲᐃᖅᑕᐅᖁᓕᕐᓗᒋᑦ ᐊᒥᓲᓗᐊᕈᓐᓃᖁᒻᒫᕐᓗᒋᑦ ᐱᔪᒪᓇᔭᕐᐸᑕ ᐃᓚᖏᑦ 
ᐊᑐᐊᒃᓴᐅᖏᓪᓗᐊᔭᒥᐊᓕᖅᑎᓪᓗᒋᑦ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐃᒡᓗᓕᕆᔨᕐᔪᐊᒃᑯᑎᒎᕆᐊᖃᕋᔭᖅᑐᑦ ᑕᒪᒃᑯᐊ Write off-ᒥ 
ᐅᖃᐅᓯᖃᕐᐸᓪᓚᐃᒻᒪᑦ, ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᑰᓕ. 
 
ᐊᐱᖅᑯᑦ 504 - 2(4): ᐃᓛᒃᑰᖓᔪᒥᒃ ᕿᒥᕐᕈᓂᖅ: ᑐᓴᒐᒃᓴᖅ ᑲᖏᕐᖠᓂᕐᒥ ᐃᑯᒻᒪᖅᑯᑎᖏᑦ 

ᖃᒥᓚᐅᖅᑎᓪᓗᒋᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᑖᓐᓇ ᖃᐅᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕᒧᑦ ᑲᒪᔨᐅᔪᒧᑦ. 

ᐳᐃᒍᙱᓐᓂᖓᓂ ᒥᓂᔅᑕ ᐃᖅᑲᐃᑎᒋᐊᕈᓐᓇᕐᐹᑎᒍᖅᑲᐃ? ᖃᓄᐃᓕᖓᓕᕋᓗᐊᕐᒪᖔ ᑕᐃᓐᓇ Independent 
review-ᖑᓂᐊᓚᐅᖅᑐᒥᒃ ᓄᑖᒥᑦ ᑐᓴᕐᓯᒪᒻᒪᖔᑦ ᐊᒻᒪᓗ, ᑲᔪᓯᓕᕐᒪᖔᑦ ᑕᐃᒃᑯᐊ ᖃᐅᒻᒪᖅᑯᑎᓄᑦ ᓄᑭᓪᓚᐅᑏᑦ 
ᐱᖓᓱᒻᒪᕆᐊᓗᐃᑦ ᔭᒐᑲᓴᓚᐅᖅᑎᓪᓗᒋᑦ, ᑖᓐᓇ ᐱᒻᒪᕆᐊᓘᓚᐅᕐᒪᑦ. ᑐᓴᒐᒃᓴᖃᕐᒪᖔᖅ? ᓯᕗᓪᓕᕐᐹᒥ ᐊᐱᕆᔭᕋ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᖁᓪᓕᒃᑯᓐᓄᑦ ᐆᒻᒪᖅᑯᑎᓕᕆᔩᑦ ᒥᓂᔅᑕᖓᑦ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᐃᓈᕐᓗᒍ ᒫᓐᓇᕈᓘᓚᐅᖅᑐᖅ ᑕᐃᓐᓇ ᑕᐃᒃᑯᐊ 
ᐊᐅᓚᐅᑎᐊᓗᐃᑦ ᓯᖁᒥᑦᑐᐊᓘᓚᐅᖅᑎᓪᓗᒋᑦ ᐱᔭᕇᕐᐸᓪᓕᐊᓕᑕᐃᓐᓇᕋᑦᑎᒃᑯᑦ, ᐊᑐᕈᓐᓇᕐᓯᔫᒐᓗᐊᖅ ᒫᓐᓇ.  
 
ᑕᒪᑐᒪᓂ ᐱᓇᓱᐊᕈᓯᕐᒥ ᐊᔾᔨᒌᙱᑦᑐᓄᑦ ᑲᒻᐸᓂᓄᑦ ᑐᑭᓯᓇᓱᖕᓂᐊᖅᑐᒍᑦ ᐅᓪᓗᒥᒧᑦ, ᖃᓄᐃᓕᖓᓚᖓᒻᒪᖔᑦ 
ᑐᑭᓯᓇᕐᓯᓂᐊᕐᒪᑦ. ᓱᓖᓛᒃ ᓂᕈᐊᕐᖠᕐᓯᒪᙱᑦᑐᒍᑦ ᑭᒃᑯᓐᓂᒃ ᐊᑐᕐᓂᐊᕐᒪᖔᑦᑕ, ᐅᓪᓗ ᐱᖓᓱᑦ, ᑎᓴᒪᓪᓘᓐᓃᑦ 
ᐊᓂᒍᕐᐸᑕ ᑐᑭᓯᐊᓂᖕᓂᐊᖅᑐᒍᑦ ᖃᓄᐃᓕᖓᓂᐊᕐᒪᖔ ᑖᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, ᑐᓴᕈᒥᓇᖅᑐᖅ ᑖᓐᓇ ᐊᒻᒪᓗ ᖁᔭᓐᓇᒦᕐᖢᒍ ᑕᐃᒪᓐᓇ ᑐᓴᖅᑎᑎᒻᒪᑦ.  
ᐄ, ᑕᐃᓐᓇ ᐱᕐᔪᐊᕌᓘᓚᐅᕐᓯᒪᖕᒪᑦ ᐊᐅᓚᐅᑎᐊᓗᐃᑦ ᓯᖁᑦᑎᖅᑐᐊᓘᖕᒪᑕ ᐊᒻᒪᓗ ᐊᑕᐅᓯᑐᐊᑯᓗᖕᒥᒃ 
ᐱᑕᖃᓕᓚᐳᕐᓯᒪᓪᓗᑕ ᐊᐅᓚᖕᒥᒃ ᐱᖓᓱᑦ ᓯᖁᒥᖕᒪᑕ.  
 
ᐃᓱᒪᒃᓴᕐᓯᐅᕈᑎᖃᕈᓐᓇᕐᐸᖃᐃ ᑖᓐᓇ ᒥᓂᔅᑕᕆᔭᐅᔪᖅ ᐊᐅᓚᐅᑏᑦ ᑕᐃᒃᑯᐊ ᓯᖁᒥᓚᐅᖅᑐᑐᐊᖑᙱᑦᑐᑦ. 
ᓇᓗᓇᐃᓯᔪᓐᓇᖅᐹ ᑮᓇᐅᔭᖃᖅᑎᑕᐅᑦᑎᐊᕋᓗᐊᕐᒪᖔᑦ ᐊᒻᒪᓗ ᓴᓇᔨᖃᑦᑎᐊᕐᓂᐊᕋᓗᐊᕐᒪᖔᖏᑦ, ᐊᒥᒐᙱᑦᑐᓂᒃ 
ᐃᒃᑯᐊ ᐊᖓᔪᖅᑲᐅᑎᖏᓪᓗᐃᒃᑯᐊ ᐊᓯᔾᔨᕐᐸᓪᓕᐊᓕᓚᐊᕐᒪᑕ ᑐᓴᐅᒪᔭᒃᑲ ᐱᔾᔪᑎᒋᓪᓗᒋᑦ. ᑕᐃᒃᑯᐊ 
ᐃᖅᑲᓇᐃᔭᖅᑐᑐᖃᐅᖃᑦᑕᓚᐅᖅᓯᒪᔪᑦ ᒪᑯᐊ ᓱᑲᑎᕆᐊᓕᓕᒫᑦᑎᐊᖏᑦ ᖃᐃᔨᒪᑦᑎᐊᖅᖢᓂᒋᑦ 
ᐃᒪᐃᓕᖓᓕᓚᐅᕋᓗᐊᕐᒪᑕ ᓄᖅᑳᑐᖅᑐᐋᓗᒻᒪᑕ ᐃᑦᑐᕐᒧᑦ ᐊᓯᖏᓐᓂ ᐃᖅᑲᓇᐃᔭᕐᕕᖃᓕᕐᒪᑦ.  
 
ᕿᒥᕐᕈᓇᑦᑕᐅᒍᓐᓇᖅᐹᑦ ᑕᐃᒃᑯᐊ ᐊᐅᓚᐅᑎᐊᓗᐃᑦ ᖃᓄᖅ ᐊᑯᓚᐃᑦᑐᒃᑯᑦ ᓴᓇᐅᔭᖃᑦᑕᕐᒪᖔᑦ ᐊᒻᒪᓗ 
ᐃᖅᑲᓇᐃᔭᖅᑎᖃᑦᑎᐊᕋᓗᐊᕐᒪᖔᖏᓐᓂ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᕿᒥᕐᕈᓇᕐᓂᖃᓕᕈᑦᑕ ᑐᖔᓂ ᑭᖑᓂᐊᒍᓪᓗ 
ᑐᐊᕕᕐᓇᖅᑑᓚᐅᖅᑐᑦ ᑕᒪᒃᑯᐊ ᕿᒥᕐᕈᓇᓐᓂᐊᖅᑕᕗᑦ. 
 
ᓯᕗᓪᓕᖅᐹᒥ ᑕᐃᒃᑯᐊ ᓱᓇᒃᑯᑖᑦ ᐊᐅᓚᐅᑎᐋᓗᐃᑦ ᑲᒪᒋᔭᐅᑦᑎᐊᖃᑦᑕᓚᐅᕐᒪᖔᖏᑦ ᐃᖅᑲᓇᐃᔭᖅᑎᖏᓪᓗ. 
ᑕᒪᒃᑯᐊ ᑐᓴᐅᒻᒪᔾᔪᑎᕈᓘᔭᐃᑦ ᐊᑐᐃᓐᓇᕈᖅᑎᑦᑐᒪᔭᕗᑦ. ᐄ, ᑕᐃᒃᑯᐊ ᑕᐃᓐᓇ ᐊᐅᓚᐅᑎ ᓯᖁᒥᓚᐅᖅᑐᖅ 7,000 
ᐃᑲᕐᕋᓄᑐᐃᓐᓇᖅ ᐃᖏᕐᕋᓚᐅᖅᓯᒪᔪᖅ ᐊᕐᕌᒍᖃᓐᖏᑦᑐᕐᓘᓐᓃᑦ.  

ᐊᒻᒪᓗ ᕿᒥᕐᕈᓇᓐᓂᐊᕐᒥᔭᕗᑦ ᓯᖁᒥᓯᒪᓕᖅᑎᓪᓗᒋᑦ ᖃᓄᐃᓕᐅᖃᑦᑕᓚᐅᕐᒪᖔᖏᑦ ᑭᖑᕐᖓᒍᓪᓗ. ᒥᔅᑕ ᑰᓕᐅᑉ 
ᑕᒪᒃᑯᐊ ᖃᓄᖅᑑᕈᑎᔅᓴᖏᑦ ᐃᓚᓕᐅᑎᓂᐊᖅᐸᕗᑦ ᐅᓂᒃᑳᓕᐅᓕᕈᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᖢᒍᓗ ᑖᓐᓇ ᑐᓴᖅᑎᑎᒻᒪᑦ. ᑐᓐᖓᓱᑦᑎᑕᐅᕕᔾᔪᐊᕐᓂᐊᖅᑕᕗᑦ 
ᑖᓐᓇ ᖃᐅᔨᓴᐃᓂᐅᓂᐊᖅᑐᖅ ᐊᒻᒪᓗ ᐱᕐᔪᐊᖑᖃᑕᐅᒻᒥᔪᖅ ᑕᐃᒃᑯᐊ ᐊᖓᔪᖅᑲᐅᑏᑦ 
ᕿᒥᕐᕈᓇᑦᑕᐅᖃᓯᐅᔾᔭᐅᓗᑎᑦ. ᐆᒻᒪᖅᑯᑎᓕᕆᓂᐊᖅᑎᓪᓗᑕ ᐊᔪᓐᖏᑎᐊᖅᑐᓂᑦ ᐱᑐᐃᓐᓇᐅᖏᑦᑐᓕᕆᔨᖏᓪᓗ 
ᑲᒪᒋᔭᕆᐊᖃᕐᑐᒍᑦ ᐊᖓᔪᖅᑲᐅᑕᐅᓂᐊᖅᐸᑦ ᑲᖏᖅᖠᑐᐊᕐᒧᑦ ᑖᓐᓇ ᑐᕌᖓᓐᖏᒻᒪᑕ ᓄᓇᕗᓕᒫᒧᑦ. 
 
ᑖᓐᓇᖃᐃ ᒥᓂᔅᑕᕆᔭᐅᔪᑦ ᐃᓘᓐᓈᓗᖏᓐᓂ ᕿᒥᕐᕈᓇᑦᑎᑦᑎᔪᓐᓇᖅᐸ ᐊᒻᒪᓗ ᐋᖅᑭᓱᐃᓗᓂ ᖃᓄᐃᑦᑐᓂᑦ 
ᐊᔪᓐᖏᓐᓂᖃᖃᑦᑕᕆᐊᖃᕐᓂᐊᕐᒪᖔᑦ ᑕᐃᒃᑯᐊ ᐊᖓᔪᖅᑲᐅᑎᒋᔭᐅᔪᑦ ᐱᑐᐃᓐᓇᐅᖏᑦᑐᓕᕆᔩᑦ 
ᐃᓱᒫᓘᓐᓂᐊᖏᓐᓇᑦᑕ ᐆᒻᒪᖅᑯᑎᓕᕆᓂᐅᑉ ᒥᔅᓵᓄᑦ. ᐊᓯᖏᓐᓂᑦᑕᐅᖅ ᑕᐃᒪ ᐱᔭᔅᓴᖃᐅᕋᓗᐊᕐᒥᒻᒪᑦ ᓄᓇᕗᑦ 
ᐃᓗᐊᓄᑦ ᑐᕌᖓᔪᓂᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᒥᔅᑕ ᑰᓕ ᐅᖃᐅᓯᖏᑦ ᒪᐅᖓᑐᐃᓐᓇᔾᔮᖏᑦᑐᑦ. 
ᐱᓇᓱᐊᕈᓯᐅᓚᐅᖅᑐᒥ ᐅᖃᓚᐅᖅᑐᒍᑦ ᐃᒻᒥᒃᑰᖅᑐᓂᑦ ᕿᒥᕐᕈᓇᖅᑎᑦᑎᓂᐊᖅᖢᑕ ᐃᓚᓕᐅᒃᖢᒋᑦ ᑕᐃᒃᑯᐊ 
ᓴᓇᔭᐅᖃᑦᑕᕐᓂᖏᑦ ᐊᐅᓚᐅᑏᑦ ᐃᖅᑲᓇᐃᔭᖅᑎᑭᔅᓴᕐᒪᖔᖏᑦ ᐅᕝᕙᓘᓐᓃᑦ Mechanic-ᖏᑦ ᑕᒪᒃᑯᐊ 
ᐊᔪᓐᖏᓐᓂᖃᑦᑎᐊᕋᓗᐊᕐᒪᖔᑕ, ᑕᒪᒃᑯᐊ ᓇᓗᓇᐃᔭᖅᑕᐅᑦᑎᐊᕐᓂᐊᖅᑐᑦ ᐅᓂᒃᑳᓕᐅᓕᕈᑦᑕᖅ.  
 
ᐊᒻᒪᓗ ᓴᓐᖏᓂᓈᖅᖢᒍ ᒪᓕᒐᓕᐅᕐᕕᒻᒦᑦᑐᖅ ᐅᖃᐅᑎᒍᒪᔭᒃᑲ ᑕᒪᒃᑯᐊ ᐱᓕᕆᐊᖑᑎᑕᕗᑦ.  
 
ᖁᔭᓐᓇᒦᕈᒪᓪᓗᒍᓗ ᑖᓐᓇ ᒥᔅᑕ ᑰᓕ ᐊᒻᒪᓗ ᑲᖏᕐᖠᓂᕐᒥᐅᑕᐃᑦ ᐊᑲᐅᓐᖏᓕᐅᕈᑕᐅᑎᖃᕐᑎᓪᓗᑕ 
ᐃᖅᑲᓇᐃᔭᑦᑎᐊᓚᐅᕐᒪᑕ ᐊᒻᒪᓗ ᑕᐃᒃᑯᐊ ᓴᓇᔨᕗᑦ ᐅᓐᓄᐊᓕᒫᐸᓗᒃᑎᐊᖅ ᐅᓪᓗᓕᒫᖅ 
ᐃᖅᑲᓇᐃᔭᖃᑦᑕᓚᐅᖅᓯᒪᒻᒪᑕ ᖁᔭᓐᓇᒦᕈᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓱᓕᖅᑲᐅᒻᒪᑦ ᑖᒃᑯᓂᖓ ᐋᖅᑭᓱᑦᑎᐊᖅᓯᒪᒻᒪᑕ ᐊᒻᒪᓗ Mechanic-ᖏᑦ 
ᑕᒪᒃᑯᐊ ᓴᓇᑦᑎᐊᖅᖢᑎᑦ ᑕᐅᕙᓂ ᑭᕙᓪᓕᕐᒥ.  
 
ᑖᓐᓇ ᒥᓂᔅᑕ ᐊᐱᕆᔭᕋ ᕿᒥᕐᕈᓇᕐᓂᖅ ᐃᓗᓕᖃᖃᓯᐅᑎᔪᓐᓇᖅᐹ ᐊᖓᔪᖅᑲᐅᑏᑦ ᑕᐃᒃᑯᐊ ᐆᒻᒪᖅᑯᑎᓕᕆᓂᕐᒧᑦ 
ᐱᓕᕆᔩᑦ ᖃᐅᔨᓴᖅᑕᐅᖁᑕᐅᖁᓪᓗᒋᑦ ᓱᕐᓗ ᐊᖓᔪᖅᑳᖃᕈᒪᒐᔭᓐᖏᓇᑦᑕ ᓱᕐᓗ ᓂᕐᔪᑎᓂᑦ ᖃᐅᔨᓴᖅᑎᒥ 
ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᖃᕐᑎᓪᓗᑕ? ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐊᖓᔪᖅᑲᐅᑏᑦ ᓇᒥᓕᒫᖅ ᒐᕙᒪᒃᑯᑦ 
ᑎᒥᖁᑎᒋᔭᖏᓐᓂ ᐃᓕᓯᒪᔪᑦ ᓯᕗᓪᓕᐅᔾᔭᐅᑎᑕᐅᖃᓯᐅᔾᔭᐅᓯᒪᕗᑦ ᐅᕙᑎᓐᓄᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ.  
 
ᐄ, ᐃᒻᒥᒃᑰᖅᑐᓂ ᑖᓐᓇ ᕿᒥᕐᕈᓇᑦᑕᐅᓂᐊᕐᒪᑦ ᐱᕐᓗᐊᕿᓂᐅᓚᐅᖅᑐᖅ ᐃᓘᓐᓇᓗᖏᑦ ᖃᐅᔨᓴᕐᓂᐊᖅᑕᕗᑦ 
ᑭᓯᐊᓂ ᐃᒃᑯᐊ ᐊᖓᔪᖅᑲᐅᑏᑦ ᓂᓪᓕᐅᑎᒋᔭᖏᑦ ᕿᒥᕐᕈᓇᓐᓂᑦᑕ ᐃᓗᐊᓃᖃᑕᐅᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᔾᔨᕆᓯᐅᒃ ᐊᐱᖅᓱᓐᓇᖅ ᐃᓱᓕᓯᒪᓕᕐᒥᒻᒪᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᕗᑦ 7. 
ᑎᑎᖅᑲᑎᒍᑦ ᐊᐱᖅᑯᑏᑦ. ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 010 - 2(4): ᖃᓄᐃᓕᖓᓕᕐᒪᖔᑦ ᓯᐊᒻᒪᒃᑎᕆᓂᖅ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᐹᓪ ᐅᑲᓕᕐᒧᑦ, ᒥᓂᔅᑕ 
ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᑦ ᐊᐅᓚᑦᑎᔨᒃᑯᓐᓄᑦ. ᖃᓄᐃᓕᖓᓕᕐᒪᖔᑦ ᓯᐊᒻᒪᒃᑎᕆᓂᖅ ᐊᐱᖅᑯᑎ.  
 

1) ᓇᓗᓇᐃᓯᓗᑎᑦ ᑐᓴᒐᒃᓴᓂᑦ ᑕᕝᕙᓂᔅᓴᐃᓐᓇᖅ ᑐᓴᒐᒃᓴᓂᒃ ᑐᓂᔭᐅᓚᐅᖅᑐᓄᑦ ᐊᐱᖅᑯᑎᓄᑦ ᑭᐅᔾᔪᑏᑦ 
423-ᖓᓂᑦ ᑕᕝᕙᓂ, ᖃᓄᐃᓕᖓᓕᖅᐸ ᓄᓇᕗᑉ ᒐᕙᒪᒃᑯᖏᑕ ᓯᐊᒻᒪᒃᑎᕆᓂᕐᒧᑦ ᐱᓕᕆᓚᐅᖅᑕᖓ 
ᑎᓯᐱᕆ 31, 2007-ᒥᑦ.  

 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑖᒃᑯᐊ ᒪᐅᓐᖓᐅᔾᔭᐅᓕᑦ.  
 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᕗᑦ 7. ᑎᑎᖅᑲᑎᒍᑦ ᐊᐱᖅᑯᑏ. ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑏᑦ ᑎᑎᖅᑲᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 9. ᑭᐅᔾᔪᑏᑦ ᒪᑐᐃᖅᓯᒋᐊᕐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 10. 
ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᒃᓴᕗᑦ 11. ᑐᓴᖅᑎᑦᑎᔾᔪᑎᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. 
ᑲᑎᒪᔾᔪᑎᒃᓴᕗᑦ 12. ᑐᓴᖅᑎᑎᔾᔪᑎᖏ ᑲᑎᒪᔨᓛᑦ ᕿᒥᕐᕈᔭᐅᓂᖏᓐᓄᑦ ᐱᖁᔭᔅᓴᐃᑦ. ᑲᑎᒪᔾᔪᑎᒃᓴᕗᑦ 13. 
ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 204 - 2(4): ᐊᔾᔨᓕᐅᒐᐃᑦ ᑐᒃᑐᐃᑦ ᑯᕕᖅᑕᕐᕕᒻᒥᑦ ᐃᐸᕌᖅᑐᑦ ᐃᒥᖅᑐᑦ 

(ᓯᒪᐃᓚᒃ) 
ᓯᒪᐃᓚᒃ: ᒪ’ᓇ, ᐅᖃᖅᑏ. ᓴᖅᑭᑎᑦᑎᔪᒪᕗᖓ ᐊᔾᔨᐅᓕᐅᕐᓂᑰᓚᐅᖅᑐᓂᒃ ᖃᒪᓂᑦᑐᐊᒥᑦ ᑐᒃᑐᓂᒃ ᐃᐸᕌᖅᑐᓂᒃ 
ᐃᒥᖅᑐᓂᒃ ᑕᐃᑲᓂ ᑯᕕᖅᑕᕐᕕᒻᒥ. ᑖᒃᑯᐊ ᑕᑯᓪᓗᒋᑦ ᓇᖁᔭᕐᓇᖅᑐᑦ ᖁᕕᐊᓇᓐᖏᑦᑐᑦ ᓇᓗᓇᐃᔭᐃᑦᓯᐊᖅᑐᑦ 
ᑖᓐᓇ ᐊᕙᓗᑖᕆᐊᖃᕐᓂᖓᑦ ᑯᕕᖅᑕᕐᕕᐅᑉ. ᒪ’ᓈᖅᐸᕋᓗ ᐃᕐᓂᕋ ᑖᒃᑯᓂᖓ ᐊᔾᔨᓕᐅᕆᔪᓐᓇᓚᐅᕐᒪᑦ 
ᓇᒃᓯᐅᑎᔪᓐᓇᓚᐅᕐᒪᓪᓗ. ᒪ’ᓇ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᑖᒃᑯᐊ ᒪᐅᓐᖓᐅᔾᔭᐅᑲᐃᓐᓇᕐᓕᑦ.  
 
(ᑐᓵᔨᑎᒍᑦ) ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐸᕋᐅᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 205 - 2(4): ᒥᓂᔅᑕᐅᔪᑦ ᑐᐊᕕᕐᓇᖅᑐᓕᕆᓂᕐᒧᑦ ᑲᑎᒪᓂᖏᑦ ᔭᓐᓄᐊᕆ 9, 

2008ᒥ (ᐸᕋᐅᓐ) 
 
ᐊᖓᔪᖅᑳᖅ ᓕᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᓴᖅᑭᑦᑎᔭᕆᐊᒃᓴᖅ ᐅᑯᓂᖓ 
ᑲᓇᑕᐅᓪᓗ ᐊᒡᒍᖅᑐᖅᓯᒪᓂᖏᓐᓂᑦ ᑲᑎᒪᑎᓪᓗᒋᑦ ᒥᓂᔅᑕᐅᔪᑦ ᑐᐊᕕᕐᓇᖅᑐᓕᕆᓂᕐᒧᑦ ᔮᓐᓄᐊᕆ 9, 2008-
ᖑᑎᓪᓗᒍ, ᕼᐋᓕᕙᒃᔅ ᓄᕙᔅᑯᓯᐊᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅᑕ ᓇᑦᑎᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 206 - 2(4): ᓯᕗᓕᖅᑎᑦ ᒐᕙᒪᑐᖃᒃᑯᓐᓂ ᐊᕕᑦᑐᖅᓯᒪᔪᓂᑦ ᑲᑎᒪᓂᖓᑦ 

ᕚᓐᑰᕙᒥ ᕕᕝᕗᐊᕆ 6, 2008 (ᓇᑦᑎᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 207 - 2(4): ᐃᑭᐅᕋᐃᔩᑦ ᒥᓂᔅᑕᖓᑦ ᐃᓚᐅᓂᖓ ᑎᐊᔅᑕᕕᐅᓪ, ᐋᓐᑎᐅᕆᐆᒥ 

ᒪᑐᐃᖅᑕᐅᓂᖓᓂᒃ ᕕᕝᕗᐊᕆ 8, 2008 (ᓇᑦᑎᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 208 - 2(4): ᓄᓇᕗᒥ ᐱᕙᓪᓕᐊᔭᐃᓂᕐᒧᑦ ᑯᐊᐳᕇᓴᒃᑯᑦ ᐊᐅᓚᓂᕐᒧᑦ 

ᐸᕐᓇᐅᑎᖓᑦ ᐊᕐᕌᒍ 2008-09ᒧᑦ (ᓇᑦᑎᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 209 - 2(4): ᓄᓇᕗᒥ ᓇᒻᒥᓂᖃᖅᑐᓂᑦ ᐊᑐᖅᑐᐊᖅᑎᑦᑎᔨᒃᑯᑦ ᐊᕐᕌᒍᑕᒫᑦ 

ᐅᓂᒃᑳᖓᑦ ᐊᕐᕌᒍᒧᑦ ᐃᓱᓕᓚᐅᖅᑐᖅ ᒫᑦᓯ 31, 2006-ᒥ (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓄᑲᓪᓚᒃᑐᕈᓗᓐᓂᑦ ᓴᖅᑭᑦᑎᔭᕆᐊᖃᕋᒪ 
ᑎᑎᖅᑲᓂᒃ. ᓯᕗᓖᒃ ᒪᕐᕉᒃ ᑖᒃᑯᐊ ᒥᓂᔅᑕᐃ ᑲᑎᒪᑎᓪᓗᒋᑦ ᕚᓐᑰᕙᒥᑦ ᑕᐃᓐᓇ ᒪᑐᐃᖅᑎᓪᓗᒍ ᓯᕐᓗᐊᖅ 
ᓴᔅᑎᕕᐅᓪᒥᑦ ᐊᒻᒪᓗᑕᐅᖅ ᑖᒃᑯᓄᖓ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᖓᑦᑕ ᐊᕐᕌᒍᓕᒫᖅᓯᐅᑎᖏᑦ ᐅᓂᒃᑳᖅᓯᒪᔪᑦ 
ᓄᓇᕗᒻᒥᓗ ᐊᑐᖅᑐᐊᕐᕕᒃ ᐅᓂᒃᑳᖓ ᐊᕐᕌᒍᑕᒫᖅᓯᐅᑦ ᒫᑦᓯ 31, 2006-ᒧᑦ ᑎᑭᖦᖢᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 14. 
ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᒧᑦ. ᑲᑎᒪᔾᔪᑎᒃᓴᕗᑦ 15. ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᒧᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᔅᓴᖏᓐᓄᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᕗᑦ 17. ᓯᕗᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕᖓ ᒪᓕᒐᓕᕆᔨᒃᑯᑦ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 26 - ᑐᖅᑯᖅᓯᒪᔪᓄᑦ ᑮᓇᐅᔭᓐᖑᕆᒍᓐᓇᖅᑐᓄᑦ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ ᐱᖁᔨᕗᖔᕈᒻᒥᒃ, 
ᐊᐃᑉᐱᖅᑕᐅᓪᓗᖓ ᑲᖏᕐᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 26, 
ᑐᖅᑯᖅᑕᐅᓯᒪᔪᓄᑦ ᑮᓇᐅᔭᓐᖑᕆᒍᓐᓇᖅᑐᓄᑦ ᒪᓕᒐᖅ, ᓯᕗᓪᓕᖅᐸᒥᒃ ᐅᖃᓕᒫᖅᑕᐅᖁᓪᓗᒋᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᖕᒪᑦ. ᓂᕈᐊᕈᒪᓕᖅᑐᑦ. ᓈᒻᒪᒃᓴᖅᑐᑦ 
ᐱᕈᔨᕗᖔᕈᒻᒥᑦ ᐃᓵᓪᓕᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ ᐱᖁᔭᒃᓴᖅ 26 ᓯᕗᓪᓕᖅᐹᖅᒥᒃ 
ᐅᖃᓕᒫᖅᑕᐅᔭᕆᖅᐳᖅ. 
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 18. ᑐᒡᓕᐊᓂᑦ ᐅᖃᓕᒫᖅᑕᐅᓂᖏᓐᓄᑦ 
ᐱᖁᔭᒃᓴᐃᑦ. ᒥᓂᔅᑕᖓᑦ ᒪᓕᒐᓕᕆᔨᒃᑯᑦ, ᓯᕗᓕᖅᑎ ᐹᓪ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᒃᓯᕋᖅᐳᖓ ᐊᖏᖅᑕᐅᔪᒪᓪᓗᖓ 
ᒪᓕᒐᓕᐅᕐᕕᒻᒧᑦ ᐅᓪᓗᕐᒧᑦ ᐊᑕᐅᓯᕐᒧᑦ ᖃᐅᔨᒃᑲᐃᔾᔪᑎᐅᖃᑦᑕᖅᑐᑦ ᐊᑐᓐᖏᑲᐃᓐᓇᖁᓪᓗᒍ ᑐᒡᓕᐊᓂᑦ 
ᐅᖃᓕᒫᖅᑕᐅᓂᐊᕐᖓᑦ ᒪᓕᒐᒃᓴᖅ 26, ᑮᓇᐅᔭᒨᕈᓐᓇᖅᑐᖅ ᑐᖅᑯᖅᑕᐅᓯᒪᔪᑦ ᐱᖁᔭᕐᔪᐊᒃᓴᖓᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓗᓐᓇᖏᓐᓄᑦ ᐊᖏᖅᑕᐅᑲᐃᓐᓇᕈᒪᒻᒪᑦ ᐅᓪᓗᒥ 
ᐱᓕᕆᐊᕆᔭᐅᖁᓪᓗᓂᐅᒃ ᑖᓐᓇ ᐱᖁᔭᒃᓴᖅ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. ᐊᑏ, ᐱᒋᐊᓕᕆᑦ, ᒥᔅᑕ 
ᐅᑲᓕᖅ. 
 
ᒪᓕᒐᒃᓴᖅ 26 - ᑐᖅᑯᖅᓯᒪᔪᓄᑦ ᑮᓇᐅᔭᓐᖑᕆᒍᓐᓇᖅᑐᓄᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᓂᕈᐊᖅᑕᐅᖃᑎᒋᓯᒪᔭᒃᑲ.  
 
(ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓗᖓ ᒪᓕᒐᓕᐅᖅᑎᖓᓄᑦ ᓇᓄᓕᒃ, ᒪᓕᒐᒃᓴᖅ 26, 
ᑮᓇᐅᔭᒨᕈᓐᓇᖅᑐᖅ ᑐᖅᑯᖅᑕᐅᓯᒪᔪᑦ ᒪᓕᒐᖅ, ᑐᒡᓕᐊᓄᑦ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑏ, ᑖᓐᓇ ᐱᖁᔭᒃᓴᖅ ᓄᑖᕈᕆᐊᖅᑎᑦᑎᔪᖅ ᒪᓕᒐᖏᓐᓂᑦ ᓂᐅᕕᕐᓂᕐᓄᑦ ᓂᐅᕐᕈᑎᖃᕐᓂᕐᒧᓪᓗ 
ᑮᓇᐅᔭᓐᖑᕈᓐᓇᖅᑐᓂᒃ ᑐᖅᑯᖅᑕᐅᓯᒪᔪᓂᒃ ᓄᓇᕗᒻᒥᑦ.  
 
ᐱᓗᐊᖅᑐᒥᑦ ᐱᖁᔭᒃᓴᖅ ᐊᑐᓕᖅᑎᑦᑎᔪᓐᓇᖅᑐᖅ ᑕᐃᒃᑯᓂᖓ ᑲᓇᑕᐅᑉ ᓯᓚᑖᓅᕈᓐᓇᖅᑐᓂᒃ ᑖᒃᑯᐊ 
ᐃᓘᓐᓇᑦᑎᐊᖏᓐᓂᑦ ᓄᓇᕗᑦ ᐅᐸᒃᑕᐅᖃᑦᑕᕐᒪᑦ ᓄᓇᖅᑲᑎᒋᓐᖏᑕᕋᓗᐊᕗᑦ ᑲᓇᑕᒧᑦ ᑕᕝᕗᖓ ᐃᓯᖃᑦᑕᕐᒪᑕ. 
ᑖᒃᑯᐊ ᑕᐃᒪᓐᓇ ᐃᓯᕈᓐᓇᐅᑎᐅᔪᑦ ᐊᑐᖅᑕᐅᔪᓐᓇᖃᑦᑕᕐᓂᐊᖅᑐᑦ ᑮᓇᐅᔭᓂᒃ ᐱᓕᕆᔾᔪᑕᐅᓗᑎᒃ ᐊᑭᑐᔪᓂᒃ 
ᓂᐅᕕᕈᑕᐅᓗᑎᒃ ᒪᓕᒃᑕᐅᓗᑎᒃ ᐱᖁᔭᕐᔪᐊᑦ ᐊᖏᖃᑎᒌᒍᑎᐅᔪᓪᓗ ᑮᓇᐅᔭᓐᖑᕈᓐᓇᖅᑐᑦ ᑐᖅᑯᖅᑕᐅᓯᒪᔪᓄᑦ 
ᒪᓕᒐᕆᔭᐅᓂᐊᕐᒪᑕ ᐃᓕᓴᕆᔭᐅᓯᒪᓗᑎᓪᓗ ᐃᓘᓐᓇᖏᓐᓄᑦ.  
 
ᐱᓗᐊᖅᑐᒥᑦ ᐱᖁᔭᒃᓴᖅ ᐊᖏᖅᓯᓯᒪᔪᖅ ᐊᖓᔪᖅᑳᖓᑦ ᑐᖅᑯᖅᑕᐅᓯᒪᔪᓄᑦ ᑎᓕᓯᔪᓐᓇᖁᓪᓗᒍ ᐱᓕᕆᐊᒃᓴᓂᒃ 
ᑲᒪᓂᕐᒥᑦ ᓴᓐᖏᓂᕐᓂᓪᓗ ᐊᓯᖏᓐᓂᑦ ᑲᓇᑕᒥᑦ ᑐᖅᑯᖅᑕᐅᓯᒪᔪᓄᑦ ᑮᓇᐅᔭᓐᖑᕈᓐᓇᖅᑐᓂᒃ ᐊᖏᖅᓯᓗᑎᒡᓗ 
ᐱᓕᕆᐊᒃᓴᖏᓐᓂᑦ ᐊᐅᓚᔾᔪᑎᖏᓐᓂᒃ ᓴᓐᖏᓂᕆᔭᖏᓐᓂᑦ ᑲᓇᑕᐅᑉ ᐃᓗᐊᓂᑦ.  
 
ᑭᓱᑐᐃᓐᓇᕐᓃᑦᑐᑦ ᒪᓕᒡᓗᒋᑦ ᐱᖁᔭᒃᓴᖅ ᓇᓗᓇᐃᖅᓯᓯᒪᔪᖅ ᑐᓴᒐᒃᓴᖃᖅᑐᕐᓗ ᒪᓕᒐᖏᓐᓂᑦ 
ᒪᓕᒃᑕᐅᔭᕆᐊᖃᖅᑐᓂᒃ ᐃᓘᓐᓇᑦᑎᐊᖏᓐᓄᑦ ᓂᐅᕐᕈᑎᖃᕋᓱᒃᑐᓄᑦ ᑕᒪᒃᑯᓂᖓ ᑐᖅᑯᖅᑕᐅᓯᒪᔪᓂᒃ 
ᑮᓇᐅᔭᓐᖑᕈᓐᓇᖅᑐᓂᒃ ᐊᒻᒪ ᓇᓗᓇᐃᖅᓯᓯᒪᔪᖅ ᓯᖁᒥᑕᐅᔪᓐᓇᖅᑐᑦ ᖃᓄᐃᑦᑑᒐᔭᕐᒪᖔᑕ.  
 
ᐱᖁᔭᒃᓴᐅᔪᖅ ᓄᑖᖅ ᐊᖓᔪᖅᑲᖓᓐᓂᒃ ᑕᐃᒃᑯᓂᖓ ᑐᖅᑯᖅᑕᐅᓯᒪᔪᓂᒃ ᓴᓐᖏᓂᖅᑖᖅᑎᑦᑎᔪᖅ ᓄᑖᓂᒃ ᑕᐃᒃᑯᐊ 
ᓂᐅᕐᕈᑕᐅᔪᓐᓇᖅᑐᑦ ᑮᓇᐅᔭᓐᖑᕈᓐᓇᖅᑐᑦ ᐃᓚᐃᓐᓈᖅᓯᖏᓪᓗᑎᒃ ᓴᐳᒻᒥᒃᓯᖁᓪᓗᒋᓪᓗ ᑕᖅᑳᒃᑯᓂᖓ.  

ᐱᖁᔭᒃᓴᐅᔪᖅ ᑕᐃᒃᑯᐊ ᖃᐅᔨᓴᕈᓐᓇᖅᑎᑦᑎᓗᓂ ᐊᖓᔪᖅᑳᖓᓐᓂᒃ ᑕᒻᒪᖅᑐᖃᕌᖓᑦ ᐱᕋᔭᒃᑐᖃᕌᖓᓪᓗ 
ᑎᓕᔭᐅᓯᒪᔾᔪᑏ ᒪᓕᒡᓗᒋᑦ ᑕᖃᒃᑯᐊ ᓴᐳᒻᒥᔭᐅᖁᓪᓗᒋᑦ.  
 
ᑖᓐᓇ ᐱᖁᔭᒃᓴᐅᔪᖅ ᐅᓄᑲᓪᓚᒃᑐᓂᒃ ᓇᓗᓇᐃᖅᓯᓯᒪᔪᖅ ᐊᑭᓕᖅᑕᐅᔪᓐᓇᕆᔭᖏᓂᑦ ᐱᖃᓯᐅᔾᔨᓯᒪᓪᓗᑎᒃ 
ᐲᖅᓯᓂᕐᒥᑦ ᓂᐅᕕᖃᑦᑕᕐᓂᕐᒥᑦ ᑐᖅᑯᖅᑕᐅᓯᒪᔪᓂᒃ ᐊᒻᒪ ᐱᔪᓐᓇᐅᑎᖃᕐᓗᑎᒃ ᓯᖁᒥᑦᑎᔪᖃᖅᐸᑦ 
ᖃᓄᐃᑦᑐᖃᕐᓂᖅᐸᓪᓘᓐᓃᑦ.  
 
ᑭᖑᓪᓕᖅᐹᕐᒥᑦ, ᐱᖁᔭᒃᓴᖅ ᐊᖏᖅᓯᔪᖅ ᑕᒪᒃᑯᐊ ᒪᓕᒐᕋᓛᖏᑦ ᐊᐅᓚᑦᑎᔾᔪᑎᐅᔪᓪᓗ ᑐᖅᑯᖅᑕᐅᓯᒪᔪᓄᑦ 
ᑕᐅᖅᓰᖅᑕᐅᔪᓐᓇᖁᓪᓗᒋᑦ ᑕᐃᒃᑯᓂᖓ ᐊᒻᒪᓗᑦᑕᐅᖅ ᐊᓯᖏᑦ ᑕᒪᒃᑯᐊ ᐊᒃᑐᖅᑕᐅᓯᒪᔪᑦ ᐱᔅᓇᔅ ᑯᐊᐳᕇᓴᐃᑦ 
ᐱᖁᔭᕐᔪᐊᖏᓐᓄᑦ ᐊᓯᔾᔨᖅᑕᐅᖁᓪᓗᒋᑦ ᓄᒃᑎᓕᕐᓂᖏᓐᓂ. ᓄᒃᑎᓕᕐᓂᖏᓐᓂ ᒫᓐᓇᐅᔪᖅ ᑕᕝᕙᓐᖓᑦ ᐱᑐᖃᕐᓂᑦ 
ᓄᑖᓄᓐᖓᐅᑎᓪᓗᒍ ᑕᐃᓐᓇᓗ ᐱᑦᑐᖃᖓ ᐱᖁᔭᕐᔪᐊᑉ ᐊᑐᕈᓐᓃᕐᓂᐊᕐᓗᓂ ᑖᒃᑯᐊ ᐊᑐᓕᖅᐸᑕ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᖕᒪᑦ. ᐱᔾᔪᑖᓄᑦ ᐱᖁᔨᕗᖔᕈᑎᐅᑉ. 
ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᑦ ᐱᖁᔨᕗᖔᕈᑎᒥᒃ ᐊᑏ ᐃᓵᒡᓕᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᒃᓴᖅ 
26 ᑐᒡᓕᐊᓂᑦ ᐅᖃᓕᒫᖅᑕᐅᓯᒪᓕᖅᐳᖅ ᐊᒻᒪ ᑐᓂᔭᐅᓂᐊᖅᓕᖅᑐᖅ ᑲᑎᒪᔨᕋᓛᓄᑦ.  
 
ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 19. ᑲᑎᒪᑐᐃᓐᓇᕆᐊᓕᕐᓂᖅ ᐱᖁᔭᒃᓴᓂᒃ 
ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕈᑎᖃᕐᓂᐊᕐᓗᑎᒃ. ᐱᖁᔭᒃᓴᖅ 22, 23, 24, ᐊᒻᒪᓗ 25. ᐊᒻᒪᓗ ᒪᓕᒡᓗᒋᑦ ᑕᐃᒃᑯᐊ 
ᐱᔪᓐᓇᕐᓃᑦ ᖃᐅᑕᐅᓯᒪᔪᑦ ᐅᕙᓐᓄᑦ ᐱᒋᐊᖅᑎᑕᖅ 4 - 2(4)-ᒥᒃ, ᑲᑎᒪᑐᐃᓐᓇᕐᓂᐊᖅᑐᑦ ᐱᔭᕇᖅᓯᓇᓱᓐᓂᕐᒥᓂᒃ 
ᐱᓕᕆᐊᒃᓴᒥᓂᒃ.  
 
ᑲᑎᒪᑐᐃᓐᓇᕆᐊᓚᐅᖏᓐᓂᑦᑎᓐᓂ ᒥᔅᑕ ᐹᓇᐸᔅ ᐃᒃᓯᕙᐅᑕᐅᓂᐊᕐᓗᓂ, ᒫᓐᓇ 20 ᒥᓂᑦᔅ 
ᕿᑲᑲᐃᓐᓈᕐᔪᖕᓂᐊᓕᖅᐳᒍᑦ.  
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:19ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 15:50ᒧᐊᖅᑎᓪᓗᒍ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐹᓇᐸᔅ): ᖁᔭᓐᓇᒦᒃ ᐅᑎᕐᒥᒐᔅᓯ, ᑲᑎᒪᔨᐅᖃᑎᒃᑲ. ᑲᑎᒪᓂᖅᐳᑦ ᐱᒋᐊᖅᑎᓚᐅᕐᓂᐊᕐᒥᒐᒃᑯ. 
ᑕᕝᕙᓂ ᑲᑎᒪᓂᑦᑎᓐᓂ ᐅᑯᓂᖓ ᐱᓕᕆᐊᒃᓴᖃᖅᑐᒍᑦ: ᐱᖁᔭᒃᓴᖅ 22, 23, 24, ᐊᒻᒪᓗ 25. ᖃᓄᕐᓕ 
ᐃᓱᒪᖃᓕᖅᐸᑦ ᑲᑎᒪᔨᕋᓛᑦ? ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᔪᒪᔪᒍᑦ ᐱᖁᔭᔅᓴ 23 ᐃᓕᓐᓂᐊᖅᑐᓕᕆᔨᒃᑯᑦ 
ᑭᖑᓂᐊᒍᑦ ᐊᕙᑎᓕᕆᔨᒃᑰᓂᐊᖅᑯᑦ ᐊᒻᒪᓗ ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᔨᑦᑎᖅᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐊᖏᖃᑎᒌᒃᐱᑖ ᑖᒃᑯᐊ ᑲᔪᓯᓗᑕ ᑮᓇᐅᔭᖅᑑᑎᒃᓴᖏᓐᓂᒃ 
ᐱᓕᕆᐊᖃᕐᓂᐊᕐᓗᑕ ᐃᓕᓐᓂᐊᖅᑐᓕᕆᔨᒃᑯᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2008-2009 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ - ᐃᓕᓐᓂᐊᖅᑐᓕᕆᔨᒃᑯᑦ 
 
ᐃᒃᓯᕙᐅᑕᖅ: ᑕᐃᒪ ᐃᖅᑲᓇᐃᔭᖅᑎᓂ ᑕᑯᓄᖓ ᐊᐱᕐᓱᖅᑕᐅᕕᒻᒧᑦ ᐃᓚᖃᕈᒪᕕᑦ? 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ.  
 
ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐹᑦ ᑖᒃᑯᐊ ᐊᐱᕐᓱᖅᑕᐅᕕᒻᒧᐊᕈᓐᓇᖁᓪᓗᒋᑦ ᒥᓂᔅᑕ ᐲᑯ ᐃᑲᔪᖅᑎᖏᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᑖᒃᑯᐊ ᐃᓯᖅᑎᓚᐅᒃᑭᑦ ᐊᐱᕐᓱᖅᑕᐅᕕᖕᒧᑦ.  
 
(ᑐᓵᔨᑎᒍᑦ) ᓂᐱᖃᓗᐊᙱᓚᐅᕆᔅᓯ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᖅᓱᒃᑏ. ᑖᒃᑯᐊ ᑎᑎᕋᖅᓯᒪᓂᐊᕐᒪᑕ, 
ᒥᓂᔅᑕ ᐲᑯ, ᓇᓗᓇᐃᓚᐅᒃᑭᑦ ᐊᑎᖏᑦ ᑖᒃᑯᐊ ᐃᖅᑲᓇᐃᔭᖅᑎᑎᑦ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓐᓄᓴᒃᑯᑦ, ᐃᔅᓯᕙᐅᑖᖅ ᐊᒻᒪᓗ ᒪᓕᒐᓕᐅᖅᑏᑦ. ᑕᓕᖅᐱᓐᓂ 
ᑕᐃᕕᑦ ᐲᓚᐅ ᑮᓇᐅᔭᓕᕆᔨᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᓴᐅᒥᓐᓂ ᑐᖏᓕᕆᔭᕋ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᑳᑎ ᐅᑉᐱᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᑕᕝᕙᓃᓚᐅᕋᑦᑕ G-12. (ᑐᓵᔨᑎᒍᑦ) ᓇᐃᓈᖅᓯᒪᔪᑦ. ᐃᓕᓐᓂᐊᕐᕖᑦ 
ᐊᐅᓚᓂᖏᑦ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ G-12-ᒦᑦᑐᑕ ᐱᓇᓱᐊᕈᓯᐅᓚᐅᖅᑐᒥ ᑕᓪᓕᒪᓂᒃ 
ᐊᐱᖅᑯᑎᔅᓴᖃᒃᑲᒪ ᑖᒃᑯᐊ ᐱᓕᕆᓂᕐᒧᑦ ᐸᕐᓇᒍᑕᐅᔪᑦ ᐅᖃᕐᓯᒪᒻᒪᑕ ᑕᒪᓐᓇ ᐃᒻᒥᓃᖃᑦᑕᕐᓂᐅᔪᖅ 
ᑲᒪᒋᔭᐅᔭᒋᐊᖃᓕᕐᖓ ᓄᓇᓕᓐᓂ ᐃᓕᓐᓂᐊᕐᕕᐅᔪᓂ ᐊᒻᒪᓗ, ᑕᐃᒃᑯᐊ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
ᐊᑐᓕᖅᑎᑕᐅᓂᐊᓚᐅᕐᓯᒪᒻᒪᑕ 2008 ᑕᐃᒪ ᓇᓗᓇᐃᕐᓯᒍᓐᓇᖅᑮᑦ ᑖᓐᓇ ᐊᖏᕈᑕᐅᓯᒪᔪ ᒪᓕᒃᑕᐅᔭᔅᓴ ᑭᓱᒥᒃ 
ᐃᓗᓕᖃᕐᒪᖔᑦ ᑭᒃᑯᓂᓪᓗ ᐊᑐᓕᖅᑎᑕᐅᓛᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐃᒻᒥᓃᖅᑕᐅᓕᒪᑎᑦᑎᓂᕐᒧᑦ 
ᑮᓇᐅᔭᖃᖅᑎᔭᐅᔪᖅ ᑲᑐᔾᔨᖃᑎᒌᖑᔪᓂ ᓄᓇᓕᓐᓂ ᐃᒪᐃᓕᖓᔪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᐃᓅᓯᓕᕆᔨᔪᓐᓄᑦ ᐃᓄᓕᕆᔩᓪᓗ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑏᑦ ᐃᓕᓴᐃᔨᐅᔪᑦ ᐃᓅᓯᓕᕆᔨᐅᔪᓪᓗ 
ᐱᖃᑕᐅᖃᓯᐅᔾᔭᐅᒻᒪᑕ ᐃᒻᒥᓃᖅᑐᖃᖅᑎᓪᓗᒍ ᓄᓇᓕᓐᓂ ᐃᓕᓴᕕᒻᒥᓘᓐᓃᑦ ᐃᓕᓐᓂᐊᖅᑐᒥᒃ. 
 
ᑕᐃᓐᓇ ᒪᓕᑦᑕᐅᒋᐊᖃᖅᑐᖅ ᑕᐃᒃᑯᐊ ᑲᒪᒋᔭᐅᒋᐊᙵᕐᓗᓂ ᓄᓇᓕᓐᓂ ᖃᐅᔨᓕᕈᓐᓇᕋᔭᕐᖓᑕ, ᓲᕐᓗ 
ᐊᕕᒃᑐᕐᓯᒪᔪᓂ ᐃᑲᔪᕈᓐᓇᕋᔭᕐᒪᑕ ᑕᒪᒃᑯᓂᖓ ᐱᓕᕆᐊᖑᔭᕆᐊᖃᖅᑐᓂ ᐃᒻᒥᓃᖅᑐᖃᖅᑐᒥᓂᐅᑉᐸᑦ. ᐃᒫ 
ᐃᓅᓯᓕᕆᔨᑕᖃᖅᑐᓂ ᐊᖓᔪᖅᑳᕆᔭᐅᔪᑦ ᐃᓕᓐᓂᐊᖅᑎᐅᖃᑎᙱᓐᓄᑦ ᐊᒻᒪᓗ ᑕᐃᒃᑯᓄᖓ ᑲᒪᔨᐅᔪᓄᑦ 
ᐃᓚᒋᔭᖏᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. 2007-08-ᒥᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐱᒋᐊᖅᑎᑦᑎᓚᐅᕐᖓᑕ ᐆᒃᑑᑕᐅᓂᐊᖅᑐᒥᑦ ᖃᓄᖅᑑᕈᑎᔅᓴᐅᔪᓂᑦ ᐊᒥᓱᓂᑦ ᐸᕐᓇᒍᑎᓂᑦ 
ᐱᓪᓗᐊᑕᖃᕐᑐᑦ ᓴᓇᔨᐅᔭᕆᐅᖅᓴᓂᕐᒧᑦ. ᖃᑦᑎᓪᓕ ᐃᓕᓐᓂᐊᖅᑎᐅᔪᑦ ᑕᒪᒃᑯᓂᖓ ᐃᓕᓐᓂᐊᖅᓯᒪᓕᖅᑲᑦ ᐊᒻᒪᓗ 
ᖃᓄᐃᑦᑐᒥᑦ ᓇᓗᓇᐃᒃᑯᑕᖅᑖᓛᖅᐸᑦ ᑕᐃᒃᑯᐊ ᐱᔭᕇᖅᑲᑕ ᖁᑦᑎᓂᖅᓴᒥᑦ ᐃᓕᓐᓂᐊᖅᑕᖏᓐᓂ ᐱᔭᕇᖅᑲᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᖁᕕᐊᒋᔭᒻᒪᕆᐊᓗᒐ ᐊᒻᒪᓗ ᑖᓐᓇ 
ᐃᖏᕐᕋᓯᒪᓕᖅᑐᓂ ᑕᐃᑯᓂ ᖁᕐᓗᖅᑑᒥ ᐊᕐᕌᒍᓂ ᐱᖓᓱᓂᑦ ᑖᓐᓇ ᐃᓚᖓ ᐃᓱᒪᖅᓲᑕᐅᔪᖅ ᖃᓄᖅᑑᕈᑎᐅᔪᖅ 
ᐆᒃᑑᑎᒋᒐᑦᑎᒍ ᐊᐅᓚᓂᖃᑦᑎᐊᖅᑲᑦ ᓄᓇᓕᓐᓂ ᐊᓯᖏᓐᓂ ᑲᒪᒋᔪᒪᒐᑦᑎᒍ.  
 
ᐊᒥᓲᒻᒪᑕ ᖃᓄᖅᑑᕈᑎᔅᓴᐅᔪᑦ ᓴᓇᔨᕈᕆᐅᖅᓴᓂᕐᒧᑦ, ᐃᓚᒌᓂᑦ, ᑎᑎᖅᑐᒐᐅᔭᕐᓂᕐᒧᑦ, ᒥᖅᓱᓂᕐᒧᑦ ᓴᓇᓐᖑᐊᓂᕐᒧᑦ. 
ᓂᕈᐅᒃᑐᒍᑦ ᐱᔭᕇᕐᓂᐊᖅᑐᒋᓪᓗᑕ ᑕᕝᕙᓐᖓᑦ ᒪᐃ 24-ᒥᑦ ᖁᕐᓗᖅᑑᒥ ᐱᔭᕇᕐᓂᖃᓛᕐᖓᑕ. 
 
ᐊᒻᒪᓗ ᖃᐅᔨᓴᑦᑎᐊᖅᓯᒪᓕᕈᑦᑎᒍ ᑖᒃᑯᐊ ᓇᓕᐊᓐᓅᖓᒍᓐᓇᕐᒪᖔᑕ ᖁᑦᑎᓂᖅᓴᐅᔪᓂᑦ ᖁᕐᓗᖅᑑᒥ 
ᐊᑐᓕᖅᑎᒍᒪᒐᑦᑎᒍ ᐊᓯᖏᓐᓂ ᓄᓇᓕᓐᓂ ᐃᓕᓐᓂᐊᕐᕕᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐃᕝᔭᕈᑕᐃᓚᒃ.  
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖓᔪᐊᓐᓂ ᐊᐱᖅᑯᑎᒋᔭᕋ. ᖃᓄᐃᑦᑐᓂᓪᓕ 
ᐃᖅᑲᓇᐃᔮᔅᓴᐅᔪᓐᓇᖅᑐᓂᑦ ᐃᓱᒪᒋᔭᖃᖅᐸᑦ ᐃᓕᓐᓂᐊᑎᑦᑎᔾᔪᑕᐅᓂᐊᕐᓗᑎᑦ ᐊᔾᔨᒌᓐᖏᑦᑐᓂᑦ 
ᖃᓄᖅᑑᕈᑎᔅᓴᐅᒐᔭᖅᑐᓂᑦ ᐃᓕᓐᓂᐊᕋᔅᓴᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 6-ᖑᕙᓪᓚᐃᔪᓂᒃᑯᐊ ᑖᒃᑯᐊ ᐊᔾᔨᒌᓐᖏᑦᑐᑦ 
ᐱᓕᕆᓂᕐᒨᖓᔪᑦ ᖃᕋᓴᐅᔭᓕᕆᓂᕐᒧᑦ, ᑎᑎᕋᐅᔭᕐᓂᕐᒧᑦ, ᓴᓇᓐᖑᐊᓂᕐᒧᑦ, ᐊᖏᕐᕋᕆᔭᐅᔪᓂᑦ ᑲᒪᓂᕐᒧᑦ, 
ᓄᓇᓕᓐᓂᓗ ᓴᓇᔨᕈᕆᐅᖅᓴᓂᕐᒧᑦ ᐊᒻᒪᓗ ᑎᑎᕋᐅᔭᕐᓂᕐᒧᑦ. ᑕᐃᒃᑯᐊ ᐃᓚᖏᑦ ᓴᓇᔨᕈᓐᓂᕐᒧᑦ ᐃᓪᓗᓕᐅᕐᓂᕐᒧᑦ 
ᑎᑎᕋᐅᔭᕐᓂᕐᒨᖓᔪᕐᓕ ᑕᐃᓐᓇ ᐅᔭᕋᓐᓂᐊᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ ᒥᓂᔅᑕ. ᐱᓕᕆᓂᕐᒧᑦ ᐸᕐᓇᒍᑎᒋᔭᔅᓯ 
ᓇᓗᓇᐃᖅᓯᒪᒻᒪᑦ ᓄᓇᕗᒻᒥ ᐃᓕᓐᓂᐊᕐᕕᐅᔪᓕᒫᑦ ᐊᒻᒪ ᐊᖓᔪᖅᑳᖏᑦ ᐃᓚᒋᔭᐅᖃᑕᐅᓚᐅᖅᓯᒪᒻᒪᑕ ᐃᓕᓴᕕᓐᓂ  

ᐱᐅᓯᕚᓪᓕᑎᑦᑎᓂᕐᒧᑦ ᐸᕐᓇᓂᕐᒧᑦ. ᑐᓴᖅᑎᑦᑎᒍᓐᓇᖅᑮᑦ ᖃᓄᐃᓕᐅᓚᐅᕐᒪᖔᑕ ᑕᕝᕙᓂ ᐊᒻᒪᓗ ᑕᐃᓐᓇ 
ᐃᖏᕐᕋᓂᕆᔭᖓ ᐅᔾᔨᕆᔭᐅᓂᐊᕐᒪᖔᑦ ᓯᕗᓂᑦᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᐃᓕᓐᓂᐊᕐᕕᐅᔪᑦ 
ᓴᓇᖁᔭᐅᓚᐅᖅᓯᒪᒻᒪᑕ ᓵᑕᔅᓴᐅᒐᔭᕐᓂᖏᓐᓄᑦ ᐃᒫᒃ ᖃᓄᐃᓕᐅᕈᓐᓇᕐᒪᖔᑕ ᐃᓕᓐᓂᐊᓂᕐᒧᑦ ᐃᓕᓐᓂᐊᕐᓂᖅ 
ᐱᔭᕇᖅᑎᓪᓗᒍ ᖃᓄᐃᓕᐅᕐᓂᕐᒥᑦ ᐃᓗᐊᓂ ᐃᓂᖅᑎᖅᑕᐅᓂᕐᒧᑦ. ᑕᐃᒪᓕ ᑐᓂᔭᐅᓕᓚᐅᕐᒪᑕ ᑕᕝᕗᖓ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓚᒋᐅᓯᓯᒪᒋᐊᖃᕋᑦᑎᒍ ᑕᕝᕙᓂ ᓄᑖᒧ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᒧᑦ 
ᐃᓕᓐᓂᐊᕐᕕᐅᔪᓄᑦ. ᑖᓐᓇ ᐋᖅᑭᓯᒪᔾᔪᑎᐅᔪᖅ ᐋᖅᑭᓯᒪᓕᖅᑐᖅ ᐊᑐᓕᖅᑎᕈᒫᕐᓂᐊᖅᐸᕗᓪᓗ ᑕᐃᒃᑯᐊ 
ᐋᖅᑭᓯᒪᓂᕆᔭᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᑭᖑᓪᓕᖅᐹᒥ ᐊᐱᖅᑯᑎᒋᓕᖅᑕᕋ 
ᒥᓂᔅᑕᒧᑦ. ᑮᓇᐅᔭᑦ ᖃᑦᑎᐅᓂᖏᑦ ᓴᓂᕐᕙᖅᑕᐅᓯᒪᔪᑦ ᐅᐃᕖᑎᑐᑦ ᐅᖃᐅᓯᓕᕆᓂᕐᒧᑦ 
ᐊᒥᓱᕈᕆᐊᕐᓂᐊᖅᑐᒋᔭᐅᒻᒪᑕᓕ. ᑕᐃᒪᓕ ᒫᓐᓇᐅᔪᖅ ᐅᐃᕖᑎᑐᑦ ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕐᓂᐅᕙᑦᑐᖅ 
ᓄᓇᕗᒻᒥ ᐊᒻᒪ ᐊᒥᓱᕈᒃᑲᓐᓂᕐᓂᐊᖅᑐᒋᕕᒌᑦ ᐃᓕᓐᓂᐊᖅᑎᑕᐅᔭᕆᐊᖃᖃᑦᑕᓂᐊᖅᑐᑦ ᐅᐃᕖᑎᑐᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᕈᖅᐸᓪᓕᐊᓗᐊᕐᓂᐊᖅᑐᒋᓐᖏᑕᕗᑦ 
ᐅᐃᕖᑎᑐᑦ ᐃᓕᓐᓂᐊᖅᑎᑕᐅᕙᑦᑐᓂᒃ ᑕᒫᓂ ᐃᓕᓐᓂᐊᖅᑐᑦ. ᐅᐃᕖᒃᑯᑦ ᑲᑐᔾᔨᖃᑎᒌᖑᔪᑦ ᕿᒥᕐᕈᔫᒐᓗᐊᑦ ᒍᕋᐃ 
10-ᒧᑦ ᑎᑭᓐᓂᐊᕐᓗᑎᒃ ᐃᓕᓐᓂᐊᕐᕕᖓᓂ ᑕᕝᕙᓂ ᐃᖃᓗᓐᓂ.  
 
ᑕᐃᒃᑯᐊ ᑮᓇᐅᔭᖃᖅᑎᑕᐅᕙᒻᒪᑕᓕ ᐃᑦᑕᕐᓂᓴᓕᕆᓂᕐᒧᑦ ᑲᓇᑕᒥ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑕ ᐃᑲᔪᕈᑎᒋᔭᖏᑦ 
ᑕᐃᒃᑯᐊ ᐅᐃᕖᑎᑐᑦ ᐅᖃᐅᓯᕐᖓᐅᑎᖃᖅᑐᑦ ᐃᓕᓐᓂᐊᖅᑎᑕᐅᖁᓪᓗᑎᒃ ᐃᓕᓴᕕᒻᒦᓛᒃ.  
 
ᐅᖃᕈᓐᓇᖅᑐᖓᓕ 49-ᖑᒻᒪᑕ ᒥᑭᓂᖅᐹᓂᑦ ᒍᕋᐃᑦ 12-ᒨᖓᔪᑦ ᐃᓕᓐᓂᐊᖅᑐᑦ ᒫᓐᓇᐅᔪᑦ 49-ᖑᔪᑦ, 7-ᖑᔪᑦ 
ᐃᖅᑲᓇᐃᔮᖑᓪᓗᑎᒃ, ᑕᕝᕙᓂ 1.5 ᐃᓕᓐᓂᐊᕐᕕᒻᒧᑦ ᐃᓕᓴᐃᔨᐅᓐᖏᑦᑐᒧᑦ ᐃᖅᑲᓇᐃᔮᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ ᒥᓂᔅᑕ. ᐅᖃᐅᓯᖃᕆᐊᕈᒪᔪᖓ ᐊᐱᖅᓱᕐᓗᖓᐃᓛᒃ. 
ᐊᕕᑦᑐᖅᓯᒪᔪᓂᑦ ᐊᓪᓚᕝᕕᐅᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᓱᖅᑯᐃᓱᑦᑐᓴᐅᒻᒪᑦ ᒥᓂᔅᑕ 
ᐊᑲᐅᓐᖏᓕᐅᕈᑎᖃᓚᐅᕐᖓᑕ ᐃᖃᓗᑦᑑᑦᑎᐊᕐᒥ ᑲᑎᒪᔨᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐊᕕᑦᑐᖅᓯᒪᔪᓂᑦ 
ᐃᓕᓴᐃᔨᓄᑦ ᑲᒪᔨᐅᔪᑦ ᑕᐃᒃᑯᐊ ᐊᖏᖃᑎᖃᕈᓐᓇᓚᐅᓐᖏᒻᒪᑕ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 
ᐃᓱᒪᓕᐅᕈᑎᒋᔭᕋᓗᐊᖓᓐᓂᑦ.  

ᐊᐅᓚᑦᑎᔨᐅᔪᑦ, ᑕᐃᒃᑯᐊᓕ ᐊᐅᓚᑦᑎᔨᐅᔪᓂᓛᒃ ᐃᑲᔪᖅᑐᐃᖃᑦᑕᓚᐅᓐᖏᒻᒪᑕ ᑲᑎᒪᔨᐅᔪᑦ, ᑭᓯᐊᓂ  
ᐃᑲᔪᖅᑐᐃᔪᓐᓇᓚᐅᕐᖓᑕ ᐊᖏᖃᑎᖃᕈᑎᒃ. ᑕᐃᒪᓕ ᒥᓂᔅᑕᐅᔪᖃᐃ ᐅᖃᕈᓐᓇᖅᑯᖅ ᑕᒪᓐᓇ 
ᐋᖅᑭᒋᐊᖅᓯᒪᓕᕋᓗᐊᕐᒪᖔᖅ ᐊᕐᕌᓂᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᑦᑎᐊᖅᑕᕋ ᑕᒪᓐᓇ ᑕᐃᒪᐃᓚᐅᖅᓯᒪᔪᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖓᓄᑦ ᑕᐃᒃᑯᐊᓗ ᕿᑎᕐᒥᐅᓂᑦ ᐃᓕᓐᓂᐊᕐᕕᓐᓂᑦ ᑲᒪᔨᐅᔪᑦ ᖃᐅᔨᒪᓪᓗᒋᑦ 
ᒫᓐᓇᐅᔪᕐᓗ ᐱᓕᕆᖃᑎᒌᑦᑎᐊᖅᑐᒻᒪᕆᐊᓘᓕᖅᑐᑦ ᐊᓪᓚᕝᕕᒋᔭᖓᓂᑦ ᐃᓕᓐᓂᐊᕐᕕᐅᔪᓂᑦ ᑲᒪᔪᓂᑦ ᐊᒻᒪᓗ 
ᒥᓂᔅᑕᐅᔪᖅ ᑐᖏᓕᕆᔭᖓ ᑲᑎᒪᖃᑎᒋᓚᐅᕐᒥᒻᒪᒋᑦ ᐋᖅᑮᖃᑎᒌᒐᓱᐊᖅᑐᑎᒃ ᖁᕕᐊᓱᕝᕕᐅᓚᐅᓐᖏᓱᖓᖅᑎᓪᓗᒍ 
ᓄᕕᐱᕆᒦᓛᒃ. ᐃᓚᖏᑦᑕᐅᖅ ᑲᑎᖃᑎᒋᔪᓐᓇᓚᐅᕐᒥᒐᒃᑭᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓪᓗ ᑕᒪᓐᓇ 
ᐋᖅᑭᔅᓯᒪᓕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᓪᓗᒍᓗ ᒥᓂᔅᑕᐅᔪᖅ. ᒥᓂᔅᑕᐅᔪᖅ 
ᓇᓗᓇᐃᖅᓯᒃᑲᓐᓂᕈᓐᓇᖅᐳᖃᐃ, ᓇᓗᓇᖅᓯᖃᑦᑕᕐᖓᑦ ᒪᓕᒐᓕᐅᖅᑎᐅᓪᓗᓂ ᐃᓕᓐᓂᐊᖅᑐᓕᕆᔨᓕᒃᑯᑦ 
ᑲᑎᒪᔨᖏᑦ ᐃᓕᔅᓯᓐᓄᑦ ᐅᕐᓂᓪᓗᒃᑲᓐᓂᖅᑕᖅᑯᑦ, ᐊᖓᔪᖅᑳᕆᔭᐅᔪᓪᓗ ᐅᕐᓂᓪᓗᑦᑕᕆᕗᑦ ᒪᓕᒐᓕᐅᖅᑎᒧᑦ 
ᒐᕙᒪᒃᑯᒡᒎᖅ ᓈᓚᑉᐸᖏᒻᒪᑕ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᐊᒻᒪᓗᑦᑕᐅᖅ ᐊᓪᓚᕝᕕᒋᔭᖏᑦ 
ᐃᓕᓴᕕᓕᕆᔨᐅᔪᑦ ᑖᒃᑯᐊ ᐊᐅᓚᑦᑎᔨᓪᓗᐊᑕᐅᓪᓗᑎᒃ ᓴᖅᑭᑕᐅᓯᒪᔪᑦ ᒪᓕᒐᓕᐅᕐᕕᒻᒥ ᒥᓂᔅᑕᐅᑉ.  
 
ᐊᖓᔪᖅᑲᐅᓪᓗᖓ ᒪᓕᒐᓕᐅᖅᑎᐅᓪᓗᖓᓗ, ᖃᓄᕐᓕ ᑕᐃᒪᓕ, ᖃᓄᖅ ᐃᓱᒪᒋᒋᐊᖃᖅᐱᑎᒍᑦ ᑲᑎᒪᔨᐅᔪᑦ ᐊᒻᒪᓗ 
ᓄᓇᕗᑦ ᒐᕙᒪᒃᑯᖏᑦ ᑕᐃᒃᑯᐊ ᕿᑐᕐᖓᕆᔭᕗᑦ ᐃᓕᓐᓂᐊᑦᑎᐊᕐᓂᐊᕋᓗᐊᕐᒪᖔᑕ ᐃᓕᓐᓂᐊᕐᕕᒻᒥ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᖅᑐᖃᐃ ᐅᖃᐅᓯᕆᖃᑦᑕᓚᐅᖅᑕᕗᑦ ᑕᒪᒃᑯᐊ 
ᓵᑕᔅᓴᐅᒍᓐᓃᕐᓂᖏᓐᓄᑦ.  
 
ᐃᖃᓗᒃᑑᑦᑎᐊᒥᓗ ᑕᐃᒃᑯᐊᓕ ᐊᓯᖏᓐᓂᑦ ᓂᕈᐊᕋᔅᓴᖅᑕᖃᓐᖏᒻᒪᑦ ᐃᓕᔭᐅᑐᐃᓐᓇᓚᐅᕐᒥᒻᒪᑕ, 
ᐃᓕᑐᐃᓐᓇᕐᓯᒪᔪᒡᒍᑕᐅᓪᓗᑎᒃ. ᑖᒃᑯᐊ ᓇᓕᒧᑦᑎᓕᑦᑎᑕᐅᒋᐊᖃᕋᓗᐊᕐᖓᑕ ᖃᓄᖅ 
ᐃᓕᓐᓂᐊᖅᑎᑕᐅᓂᐊᕐᒪᖔᑕᓗ ᑕᐃᑲᓂ ᐃᖃᓗᑦᑑᑦᑎᐊᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᒥᓂᔅᑕᐅᔪᖅ. ᐃᒫᒃ ᐅᑎᕐᓂᐅᓴᑐᐃᓐᓇᕐᖓᓂᓛᒃ. 
ᑕᐃᒃᑯᐊ ᓄᓇᓕᖃᖅᑑᔪᑦ ᐊᖓᔪᖅᑳᕆᔭᐅᔪᑦ ᓂᕈᐊᕐᓯᒪᒻᒪᑕ ᑲᑎᒪᔨᖏᓐᓂᒃ ᑭᒡᒐᑐᕐᓂᐊᕐᓗᑎᒃ ᐃᓕᓴᐃᔨᔅᓴᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐊᖓᔪᖅᑳᓂᓪᓗ.  
 
ᑖᒃᑯᐊᓕ ᒪᓕᑐᐃᓐᓇᕐᖓᑕ ᐱᓕᕆᐊᔅᓴᖏᓐᓂ ᑲᑎᒪᔨᐅᔪᑦ, ᓄᓇᕗᑦ ᒐᕙᒪᒃᑯᖏᓐᓂ ᐅᖃᐅᔾᔭᐅᓕᖅᑐᑎᒃ 
ᐃᓕᓴᕕᓐᓄ ᑲᒪᔨᐅᔪᓂᒃ ᑕᐃᒪᐃᒍᓐᓇᖏᓐᓂᕋᖅᑕᐅᓪᓗᑎᒃ, ᑕᒪᓐᓇᓕ ᖃᓄᖅ ᐃᓱᒪᒋᔭᐅᒐᔭᖅᑲ ᓄᓇᓕᓐᓂ 
ᐊᖓᔪᖅᑳᕆᔭᐅᔪᓂᑦ, ᐃᒫᒃ ᓂᕈᐊᖃᑦᑕᖅᑕᕋᓗᐊ ᑭᒡᒐᑐᖅᑎᒋᓂᐊᖅᑕᖏᓐᓂᑦ ᐊᒻᒪᓗ ᐃᓚᖏᑦ 
ᐅᖃᕐᕕᖃᕈᓐᓇᐸᑦᑐᑎ ᐊᐅᓚᓂᖏᓐᓄᑦ ᑲᑎᒪᔨᐅᔪᑦ ᐋᖅᑭᑎᐊᖏᓐᓄᑦ.  
 
ᓄᓇᓖᑦ ᑭᒡᒐᖅᑐᕋᓱᑦᑐᒋᑦ ᐅᖃᐅᔾᔭᐅᑐᐃᓐᓇᓕᕆᓪᓗᓂ ᐊᓪᓚᕕᖏᓐᓂ ᐃᓕᓴᕕᓕᕆᔨᒃᑯᑦ, ᑕᐃᒪᐃᒍᓐᓇᓐᖏᑦᑐᓯ. 
ᐃᒫᒃ ᖃᐅᔨᒪᓱᒋᒐᓗᐊᖅᑐᑎ ᑕᐃᒪᐃᒍᓐᓇᖅᑐᒍᒋᓪᓗᑎᒃ ᑖᓐᓇᑕᐅ ᑕᕝᕙ ᐱᒻᒪᕆᐅᒻᒥᒻᒪᑦ ᓇᓕᐊᓐᓂ ᐅᖃᐅᓯᕐᒥᒃ 
ᐊᑐᕐᓗᑎᒃ ᐃᓕᓴᐃᖃᑦᑕᓂᕐᐊᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᑕᐃᒪ ᒪᓕᒐᓕᐅᖅᑎ ᐅᖃᐅᓯᕆᔮ ᐅᑎᕐᕕᒋᓗᒍ, ᑐᑭᓯᓇᕐᓯᓗᒍ. 
ᐅᖃᖃᑎᒌᒍᑎᒋᓂᕐᒧᑦ ᑐᐊᕕᕐᓗᓂ ᑖᓐᓇ ᐱᖁᔭᒃᓴᑦ 21 ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐋᖅᑭᒃᑕᐅᓯᒪᓂᖏᑦ 
ᐊᒻᒪᓗ, ᑎᒥᐅᔪᑦ ᐊᐅᓚᑦᑎᓂᕐᒥᓪᓗ ᐊᐅᓚᑕᐅᓂᖓᓗ ᐃᓕᓐᓂᐊᕐᕕᐅᑉ. ᑕᒡᕙᓂ ᐱᖁᔭᒃᓴᒥ ᓄᑖᒥ ᐃᓕᖓᔪᖅ. 
ᑖᓐᓇ ᐱᖁᔭᒃᓴᑦ 21-ᒥ, ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ ᐊᒃᑐᐊᔪᑦ. ᐱᔪᓐᓇᐅᑎᖃᖅᑐᑦ 
ᓄᓇᓕᐅ ᐃᓗᐊᓂ ᐱᔪᓐᓇᐅᑎᖃᕐᖢᑎᒃ. ᐱᓕᕆᐊᖏᓪᓗ ᐃᖅᑲᓇᐃᔭᕆᐊᖃᖅᑕᖅᑐᓪᓗ 
ᓇᓗᓇᐃᖅᑕᐅᖃᑦᑕᕐᓂᖏᓐᓄᑦ.  
 
ᐊᖏᖃᑎᒋᔭᕋ ᒪᓕᒐᓕᐅᖅᑎ ᐱᔾᔪᑎᑕᖃᖃᑦᑕᕐᒪᑦ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᐃᓛᓐᓂᒃᑯᑦ 
ᐊᔪᕐᓇᖃᑦᑕᕐᒪᑦ. ᑖᓐᓇᓗ ᑐᑭᖓ ᐱᓪᓗᒍ ᐊᓯᔾᔨᖅᑕᐅᔪᑦ ᑐᑭᓯᕋᐅᑎᓂ ᐊᒻᒪᓗ ᖃᓄᐃᓕᐅᕋᓱᖕᒪᖔᑕ 
ᐊᓱᒫᓘᑎᓪᓗ ᒪᓕᒃᖢᒋᑦ.  
 
ᑕᐃᒪ ᐅᒃᐱᕈᓱᒃᑲᒪ ᐱᓕᕆᖃᑎᒌᑦᑎᐊᕐᓂᐊᖃᕋᑦᑕ ᐃᖃᓗᒃᑑᑦᑎᐊᒥ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ ᐊᒻᒪᓗ, 
ᑕᐃᑲᓂ ᐃᓕᓐᓂᐊᖅᑐᓕᕆᓂᕐᒧᑦ. ᒥᓂᔅᑕᐅ ᑐᖏᓕᕋᓗ ᐊᒻᒪ ᑖᒃᑯᐊᓗ ᓄᓇᓕᖕᓂ ᐊᐅᓚᑦᑎᔨᐅᔪᑦ 
ᐃᓕᓐᓂᐊᖅᑐᓕᕆᓂᕐᒧᑦ, ᑕᒪᓐᓇ ᑐᓴᐅᒪᖃᑦᑕᐅᓂ ᐅᒃᑯᐃᖓᔪᖅ. ᐊᖏᖃᑎᒋᓇᔭᖅᑰᖅᑕᖓ ᒪᓕᒐᓕᐅᖅᑎᐅᑉ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖁᔭᓐᓇᒦᖅᐸᕋ. ᐅᒡᓚᕈᓐᓇᕋᔭᕐᒪᑦ ᑕᐅᕗᖓ ᐱᔾᔪᑎᒋᓪᓗᒍ 
ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐃᓕᖓᓂᖏᑦ ᐅᑭᐅ ᒪᕐᕉᒃ ᓈᓯᒪᓕᖅᑐ, ᐱᔾᔪᑎᖃᓚᐅᕋᑦᑕ ᒪᑯᐊ 
ᐃᓕᓐᓂᐊᕈᑕᐅᖃᑦᑕᖅᑐᑦ ᐃᓗᐊᓂ ᐱᔾᔪᑕᐅᔪᑦ ᐊᖓᔪᖅᑳᖑᔪᓪᓗ  

ᐃᓱᒫᓘᑎᖏᑦ ᐊᒻᒪ ᑖᓐᓇ ᐱᔾᔪᑕᐅᔪᖅ ᑭᐳᒃᓯᒪᖔᓚᐅᕐᓯᒪᖕᒪᑦ ᓄᓇᓕᖕᓂ ᐊᖓᔪᖅᑳᖑᔪᑦ ᐃᓕᓐᓂᐊᕐᕕᖕᒥ 
ᐃᖅᑲᓇᐃᔭᖃᑎᒋᓗᒋᑦ ᐱᓕᕆᖃᑎᒋᓗᒋᓂᓛᒃ ᒥᓂᔅᑕᒧᑦ ᐅᓐᓂᕐᓗᓚᐅᕐᓯᒪᖕᒪᑕ.  
 
ᐊᒻᒪᓗ ᒐᕙᒪᒃᑯᑦ ᓄᓇᕗᑦ ᒐᕙᒪᖏᑕ ᐊᐅᓚᑕᖏᑦ ᐃᒡᓗᐊᒍᖔ ᓲᕐᓗ ᐊᖏᖃᑎᒋᓇᔭᖅᑰᖅᑕᖓ 
ᐃᓱᒪᓕᐅᕈᑕᐅᔪᒧᑦ. ᑖᒃᑯᐊ ᐊᖓᔪᖅᑳᖑᔪᑦ ᐱᔨᒥᒃ ᐊᓯᔾᔩᖁᔨᒃᐸᑕ ᒐᕙᒪᒃᑯᑦ ᐊᖏᖃᑎᒋᓇᔭᙱᑕᖏᑦ 
ᐊᖓᔪᖅᑳᖑᔪᑦ, ᐊᓯᔾᔨᖅᑕᐅᖁᔭᖏᓐᓂᑦ. ᐊᔭᐅᖅᑐᐃᔭᕆᐊᖃᓕᕋᔭᕐᒪᑕ ᐋᖅᑭᒋᐊᖅᑕᐅᖁᓪᓗᒍ ᑕᒪᓐᓇ.. ᒪᑯᐊ 
ᐃᓕᓐᓂᐊᕐᓂᐅᑉ ᐊᑯᓂᐅᓂᕆᖃᑦᑕᖅᑕᖏᑦ ᐃᓗᐊᒍᑦ.  
 
ᐊᒻᒪ ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐹ ᖃᓄᖅ ᐊᖓᔪᖅᑳᖑᔪᑦ ᓄᑕᕋᓂᒃ ᑭᒡᒐᖅᑐᕐᖢᓂᒋᑦ ᐱᔪᒪᔭᖏᓐᓂᑦ 
ᓯᕗᓂᐊᒍᑦ ᐱᔾᔪᑎᖃᖅᑎᓪᓗᒍ ᐃᓕᓐᓂᐊᕐᓂᖅ ᐃᓕᖓᔪ ᓄᓇᓕᖕᓂ ᐱᓪᓗᒍ, ᑭᓇᒥᓪᓕ ᑐᙵᕕᖃᕈᓐᓇᖅᐸᑦ 
ᐃᓱᒪᒋᔭᖏᑦ ᐃᒪᓐᓇ ᐆᒻᒪᑎᖏᓐᓄᑦ ᑎᒍᔭᐅᑦᑎᐊᕋᔭᕐᒪᖔᑕ ᑲᒪᔨᐅᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᑖᓐᓇ ᐱᔾᔪᑎᒋᓪᓗᒍ ᒪᓕᒐᓕᐅᖅᑎ 
ᐅᖁᐅᓯᖓ ᑕᒪᒃᑯᐊᓗ ᐃᓕᖓᓂᕆᔭᖏᑦ ᐱᓕᕆᐊᖑᔪᑦ ᐊᓯᔾᔨᖅᑕᐅᕙᓪᓕᐊᔪᑦ ᑕᒪᒃᑯᐊ ᐃᓕᓐᓂᐊᕈᑕᐅᖃᑦᑕᖅᑐᑦ 
ᐊᑯᓂᐅᓂᖏᑦ ᐃᓗᐊᓂ ᐅᑭᐅᑉ. ᑕᒪᒃᑯᐊ ᐱᔭᕆᐊᑐᓐᖏᑐᓪᓗ ᐱᓪᓗᒋᑦ ᑖᓐᓇ ᒪᓕᒐᓕᐅᖅᑎᒧᑦ ᐅᖃᐅᓯᕆᓯᒪᔭᕋ 
ᐊᒻᒪᓗ ᐱᔾᔪᑕᐅᓐᖏᑦᑐᑦ ᓄᓇᓕᓐᓂ ᑕᒪᒃᑯᐊ ᐃᓚᖏᑦ ᒪᑯᐊ ᐱᔾᔪᑎᓖ ᓴᖅᑭᖃᑦᑕᕐᒪᑕ ᐊᑯᓚᐃᑦᑐᒥᑦ 
ᑕᐃᒪᓐᖓᓂᑦ ᑕᐅᕙᓐᖓᑦ ᑕᐃᒪᓐᓇ ᐱᓕᕆᐊᕆᔭᐅᓯᒪᓕᖅᑑᒐᓗᐊᑦ ᐃᓚᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᒥᓂᔅᑕ ᑭᐅᒻᒪᑦ. ᐃᓛ ᐱᓕᕆᐊᖑᓕᖅᑑᒐᓗᐊᖅ ᖃᐅᔨᒪᔪᖓ 
ᑭᓯᐊᓂ ᐊᖓᔪᖅᑳᑦ ᐃᓚᖏᑦ ᑲᔪᓯᖁᔨᒐᓗᐊᕐᒪᑕ ᓯᕗᒧᑦ ᐱᓕᕆᐊᖑᔪᓂᑦ ᐃᒪᓐᓇ ᐅᕗᖓ ᑎᑭᐅᑎᔪᒪᓐᖏᒻᒪᑕ 
ᓄᓇᓖᑦ ᐊᕕᑦᑐᖅᓯᒪᔭᖏᓐᓂ ᐊᐃᕙᔾᔪᑕᐅᔪᓂᑦ ᐅᓇᑕᕈᑕᐅᔪᓂᑦ ᐃᓕᓐᓂᐊᖅᑐᓕᕆᓂᐅᑉ ᐱᔪᓐᓇᐅᑎᖏᓐᓂ 
ᐊᐅᓚᓂᖏᓐᓄᓪᓗ. 
 
ᑭᓯᐊᓂᓕ ᑕᐃᒪ ᖃᓄᖅ ᐊᖓᔪᖅᑳᖑᔪᑎᒍᑦ ᓄᓇᓕᓐᓂ ᓇᓗᓇᐃᕐᕕᐅᔪᓐᓇᖅᐊᑦ ᓄᑕᕋᕗᑦ 
ᑕᐅᑐᑦᑕᐅᑐᐃᓐᓇᖏᓪᓗᑎᑦ ᐅᕙᓂ ᐃᓗᐊᓅᑐᐃᓐᓇᖏᓪᓗᑎᑦ ᐱᔫᒥᓵᖅᑐᓄᑦ ᐱᔭᒃᓴᐃᑦ ᐃᓗᐊᓂ 
ᐃᓕᓐᓂᐊᕆᐊᑐᐃᓐᓇᖁᓐᓇᕋᓗᐊᕐᒪᑕ ᑲᔪᓯᓗᑎᑦ ᐃᓕᓐᓂᐊᕌᓂᑦᑎᐊᕐᓗᑎᑦ ᑲᔪᓯᓗᑎᓪᓗ 
ᐃᓕᓐᓂᐊᕆᐊᒃᑲᓐᓂᕈᒪᓂᕐᒧᑦ ᓯᕗᒧᑦ ᐊᒻᒪ ᐱᔭᕇᕌᖓᑕ ᐃᓕᓐᓂᐊᖅᑕᖏᑦ. ᐊᖓᔪᖅᑳᑦ ᑕᐃᒪᐃᓕᐅᕈᒪᒻᒪᑕ 
ᓲᖃᐃᒻᒪ ᓄᑕᕋᒥᓐᓂᑦ ᐅᓄᑕᖁᔨᑐᐃᓐᓇᖏᒃᖢᑎᑦ ᑖᒃᑯᐊ ᐱᔾᔪᑕᐅᑎᓪᓗᒋᑦ ᒐᕙᒪᒃᑯᑦ ᐃᓕᓐᓂᐊᕈᑎᓕᓂᕐᒧᑦ 
ᑲᑎᒪᔨᖏᑦ ᐱᓪᓗᒋᑦ ᓄᓇᓕᓐᓂ. ᑕᐃᒪ ᒥᓂᔅᑕ ᑕᒪᑐᒧᖓ ᐅᖄᕐᔪᒍᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᑐᑭᖃᑦᑎᐊᖅᑐᓂᑦ ᓴᖅᑭᑎᑦᑎᔪᖅ 
ᒐᕙᒪᓕᕆᔨᓂᑦ ᐅᖃᖅᑎᓪᓗᒍ. 
 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᐃᑯᖓ ᑲᑎᒪᔨᐅᔪᑦ ᐊᓯᔾᔩᔪᒪᔪᖃᕋᔭᖅᐸᑕ ᐃᓕᓐᓂᐊᕈᑏᑦ 
ᐊᑯᓂᐅᓂᖏᑦ ᖃᓄᖅ ᐃᓕᖓᓇᔭᕐᒪᖔᑕ. ᐃᓕᓴᐃᔩᑦ ᑕᐃᒪ  

ᐊᐅᓪᓗᔾᔨᓇᔭᖅᐳᑦ ᐃᓕᓐᓂᐊᕈᑎᒥᑦ ᐃᓕᖓᔪᑕᖃᖁᔨᑉᐸᑕ ᑕᐃᒪᓐᓇ ᐊᑐᓃᖅᑕᖃᑦᑕᕐᓗᒋᑦ ᖁᑦᑎᖅᓯᕙᓪᓕᐊᔪᖅ 
ᑕᒪᓐᓇ ᐊᓯᔾᔨᕈᓐᓇᖏᓐᓇᑦᑎᒍ ᑭᓯᐊᓂ ᑕᒪᓐᓇ ᐃᓕᖓᓂᐊ ᐃᓕᓐᓂᐊᕈᑕᐅᖃᑦᑕᖅᑐᑦ ᐱᐅᓂᖅᓴᐅᖅᑰᔨᒻᒪᑕ 
ᑕᐃᒪᓐᓇ ᐋᖅᑭᓱᖅᓯᒪᑎᓪᓗᒋᑦ ᐃᓕᓐᓂᐊᖅᑕᐅᓂᐊᖅᑐᑦ ᐊᔾᔨᒌᓐᖏᓂᖏᑦ ᐃᓱᒪᒋᔭᐅᖃᑦᑕᕐᒪᑕ ᐃᓱᒪᖏᓐᓃᓛᒃ.  
 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᓕᖓᑎᓪᓗᒋᑦ ᐅᑭᐅ ᒪᕐᕉᓐᓄᒃ ᐃᓕᖓᓕᖅᑐᑦ ᐊᒻᒪᓗ 
ᐃᖅᑲᓇᐃᔭᖅᑎᑖᕋᓱᑦᑎᓪᓗᒋᑦ ᐊᖓᔪᖅᑳᖑᔪᒥᓪᓘᓐᓃᑦ. ᐊᒻᒪ ᑖᒃᑯᐊ ᑕᕝᕙ ᐃᓕᖓᖅᑰᔨᒻᒪᑕ ᐃᓕᓐᓂᐊᕈᑎᓂᑦ. 
ᑭᓇ ᑭᖑᓪᓕᖅᐹᒥ ᐃᓱᒪᓕᐅᕆᔨᐅᒐᔭᖅᐸ ᑖᒃᑯᓄᖓ ᐃᓕᖓᔪᑦ ᐃᓕᓐᓂᐊᖅᑕᐅᖃᑦᑕᖅᑐᑦ ᐃᓗᐊᓂ 
ᐃᓕᓐᓂᐊᕐᕕᐅᑉ?  
 
ᐃᒪᓐᓇ ᐱᑕᖃᐃᓐᓇᓲᖑᒻᒪᑦ ᒐᕙᒪᓕᕆᓂᕐᒧᑦ ᐃᑏᓐᓇᓲᖑᓪᓗᑎᑦ ᐱᓕᕆᐊᖑᓂᖏᓐᓄᑦ ᐊᒻᒪ ᕿᒥᕐᕈᔨᐅᔪᑦ 
ᑎᒥᐅᔪᒥᑦ ᑕᒪᒃᑯᐊ ᕼᐊᒻᒪᓚᒃᑯᓪᓘᓐᓃᑦ ᐃᓕᓐᓂᐊᖅᑐᓕᕆᔩᓪᓗ ᑲᑎᒪᔨᖏᑦ ᐃᓱᒫᓘᑎᖃᕐᐸᑕ ᐅᒃᐱᕆᔭᖏᓐᓂ 
ᓂᕈᐊᕈᑎᖃᕈᓐᓇᕐᒪᑕ ᐊᒻᒪ ᑕᒪᒃᑯᐊ ᑕᒪᓐᓇ ᐃᖏᕐᕋᓂᐅᔪᖅ ᐱᑎᓪᓗᒍ.  
 
ᐱᓕᕆᔪᒪᑉᐸᑕ ᓲᕐᓗ ᑕᕝᕙᓂ ᐃᕐᖐᓇᖅ ᐱᓕᕆᐊᕆᔭᐅᔪᓐᓇᖃᑦᑕᖏᒻᒪᑕ ᐱᐊᓂᑦᑕᐅᓇᓱᐊᕐᓂᖏᓐᓄᑦ, ᑕᐃᒪ 
ᓴᖅᑯᒥᔫᔭᖅᑑᒐᓗᐊᖅ ᒪᓕᒐᓕᐅᕐᕕᒻᒥ ᑕᒫᓂ ᑲᒪᒋᔭᐅᑎᓪᓗᒋᑦ ᐊᒻᒪᓗ ᓄᓇᓕᓐᓂᓗ ᑲᑎᒪᔨᓄᑦ 
ᐃᓕᓐᓂᐊᖅᑐᓕᕆᔩᓪᓗ ᐃᓗᐊᓂ ᐃᓚᖏᑦ ᐱᓕᕆᐊᕆᔭᐅᒍᓐᓇᖅᖢᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᒃᓯᕙᐅᑖᕐᓗ. ᐊᐃᕙᐅᑎᒋᔪᓐᓇᖅᑕᕗᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ 
ᐃᓕᓐᓂᐊᓂᓪᓗ ᑕᖅᑭᐅᔪᒥᑦ. 
 
ᓱᓕ ᐱᓕᕆᐊᔅᓴᓐᓄᑦ ᐸᕐᓇᐅᑏᑦ ᐃᓗᐊᓂ G-18-ᒦᑦᑐᖅ. ᑕᒃᑲ 2008-09-ᒥᓗ ᑖᒃᑯᐊ ᓄᓇᓕᓐᓂ ᐃᓕᓴᐃᔩᑦ 
ᕿᑎᕐᒥᐅᓂᑦ ᐃᓕᓐᓂᐊᖅᑐᓕᕆᔨᑦ ᑲᑎᒪᔨᖏᓪᓗ ᓯᕗᓪᓕᐅᑎᑕᐅᔪᑦ ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᑖᒃᑯᐊ 
ᓱᓇᐅᕙᑦ ᐱᒋᐊᖅᑕᐅᓯᒪᔪᑦ ᓱᓇᓂ ᐃᓗᓕᓕᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᖅᑭᑎᑦᑎᓪᓗᑎᒍ ᖁᕐᓗᖅᑐᒧᑦ 
ᐅᓂᒃᑳᓕᐊᖑᓯᒪᔪᑦ ᒪᓕᒐᓕᐅᕐᕕᒻᒥ ᓴᖅᑭᑎᑕᐅᒃᑲᓂᕐᓂᖏᓐᓂ ᑖᒃᑯᐊ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕈᑎᔅᓴᐃᑦ ᐊᒻᒪ 
ᑕᐃᒪᓐᓇᐃᓕᐅᕈᓐᓇᖁᓪᓗᒋᑦ ᑖᒃᑯᐊ ᑐᑭᖏᑦᑕᐅᖅ ᐃᓚᖏᑦ ᐃᓚᐅᓪᓗᑎᑦ ᑖᒃᑯᐊ ᐱᔫᒥᓵᕈᓐᓇᖅᓯᓗᑎᑦ ᐊᒻᒪ 
ᐱᓇᓱᒃᑲᓐᓂᕋᑎᒃ ᐃᓄᓐᓂᒃ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᖅᑎᑦᑎᒃᑲᓐᓂᕐᓂᕐᒧᑦ ᓄᓇᓕᓕᒫᖓᔪᑦ. 
 
ᑮᓇᐅᔭᐃᑦ ᑕᒪᒃᑯᓄᖓ ᐱᓕᕆᐊᖑᔪᓄᑦ ᕿᑎᕐᒥᐅᓂᑦ ᑖᒃᑯᐊ ᐃᓕᖓᒻᒪᑕ ᑮᓇᐅᔭᐃᑦ ᐊᑐᐃᓐᓇᐅᔪᑦ. ᐃᖃᓗᓐᓂᑦ 
ᐊᖏᔪᓄᑦ ᑕᕝᕗᖓ ᓯᓚᑦᑐᖅᓴᕐᕕᒻᒧᑦ ᐅᑭᐅᖅᑕᖅᑐᒥ. ᑲᖏᕐᖠᓂᕐᒥᓗ ᐊᐅᓚᑦᑎᒐᑦᑕ  

ᐅᑭᐅᓄᑦ ᓯᑕᒪᓄᑦ ᐃᓕᖓᔪᓂᑦ ᑮᓇᐅᔭᖃᖅᑎᑕᐅᓪᓗᓂ, ᑕᐃᒃᑯᐊᓗ ᐃᖃᓗᑦᑑᑦᑎᐊᕐᒧᑦ ᑖᓐᓇ ᐸᕐᓇᐅᑎᖏᓐᓂ 
ᐱᓕᕆᐊᖏᓐᓄᑦ ᐃᓕᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑖ, ᖁᔭᓐᓇᒦᒃ. ᑕᐃᒪ ᓄᓇᕗᒻᒥ ᐃᓕᓴᐃᔨᐅᓂᕐᒧᑦ 
ᕿᑎᕐᒥᐅᓃᓐᖔᖅᑐᑦ ᐃᓕᓐᓂᐊᕆᐊᖅᓯᒪᕙᑦ ᒫᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᕿᑎᕐᒥᐅᑕᐃᑦ ᐃᓕᓐᓂᐊᖅᑐᐃᑦ 
ᐃᓕᓴᐃᔨᐅᓂᕐᒧᑦ ᐅᑭᐅᖓᓂ ᑐᒡᓕᐊᓂ ᐃᓕᓐᓂᐊᓕᖅᑐᑦ ᖁᓕᐅᔪᑦ ᐃᓕᓴᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᐃᓕᓴᐃᔪᓪᓕ ᐃᓕᓐᓂᐊᕐᕕᓐᓂ 
ᐃᓕᓐᓂᐊᕌᓂᒃᓯᒪᔪᑦ, ᐱᐊᓂᒃᓯᒪᔪᑦ ᐃᓕᓴᐃᔨᐅᓂᕐᒧᑦ ᓄᓇᕗᒻᒥ ᖃᑦᑎᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ 300 ᐅᖓᑖᓄᑦ ᐃᓕᓴᐃᔨᐅᔪᑦ 
ᐃᓕᓐᓂᐊᕐᕕᒻᒥ ᓄᓇᕗᒻᒥ ᐱᓗᐊᖅᑐᒥ ᕿᑎᕐᒥᐅᓂᑦ ᖃᑦᓯᐅᒻᒪᖔᑕ ᕿᓂᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᑉ ᐅᖃᐅᑎᔪᓐᓇᖅᐹᖔ ᖃᑦᓯᐅᒻᒪᖔᑕ ᓄᓇᕗᒻᒥ 
ᐃᓕᓴᐃᔨᐅᓂᕐᒧᑦ ᐅᑭᐅᓂᒃ ᐱᖓᓱᓂᑦ ᓄᖅᑲᖅᓯᒪᓕᖅᑐᑦ, ᐅᑭᐅᑦ ᐱᖓᓱᓂᑦ ᓄᖅᑲᖓᓕᖅᓯᒪᔪᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᑎᓂᒃ ᑐᓂᓂᐊᕋᒃᑯ. ᒫᓐᓇ ᕿᑭᖅᑕᓂ 142 
ᐃᓄᐃᑦ ᐃᓕᓴᐃᔩᑦ ᐃᖅᑲᓇᐃᔭᖅᑐᑦ, ᑭᕙᓪᓕᕐᒥ 66, ᕿᑎᕐᒥᐅᓂ 38-ᖑᔪᑦ ᑲᑎᑦᑐᒋᑦ 246-ᖑᔪᑦ. ᑖᒃᑯᓇᓐᖓᑦ 
ᐃᓕᓐᓂᐊᖅᑐᑦ 1980-70 ᓇᓗᓇᐃᒃᑯᑕᓖᑦ ᑎᑎᖅᑲᑎᒍᑦ ᐱᔪᓐᓇᖅᑲᑎᑦ ᒥᓂᔅᑕᓂᑦ. 45 ᕿᑎᕐᒥᐅᓂᑦ ᑲᑎᑦᑐᒋᑦ 
115-ᖑᔪᑦ ᐃᓕᓴᐃᔩᑦ ᐃᓄᐃᑦ ᐃᓕᓴᐃᔩᑦ 38-ᖑᓪᓗᑎᒃ ᐃᓄᓪᓚᑦᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᑭᐅᒻᒪᑦ. ᐅᖃᕈᓐᓇᖅᐹ ᒥᓂᔅᑕ ᕿᑎᕐᒥᐅᓂ 
ᐃᓕᓴᐃᔩᑦ ᐃᓅᒻᒪᖔᑕ ᓄᓇᕗᒻᒥ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᖅᓯᒪᔪᑦ ᓄᖅᑲᕐᓂᐊᓕᖅᑐᑦ, ᐅᑭᐅᓐᓄᑦ 
ᒪᕐᕉᓐᓄᓪᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓯᒪᓐᖏᑕᒃᑲ ᐊᒥᓲᓂᖏᑦ ᑕᐃᒃᑯᐊ 
ᓄᖅᑲᖅᐸᓪᓕᐊᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᒥᑦ ᐱᔪᒪᔭᕋᓗᐊᒃᑲ, ᐅᓇ ᑐᑭᓕᐅᕋᓱᑦᑕᕋ ᑕᐃᒃᑯᐊ 
ᓄᓇᕗᒻᒥ ᐃᓕᓐᓂᐊᕌᓂᒃᓯᒪᔪᑦ ᐃᓕᓴᐃᔨᐅᓂᕐᒧᑦ ᐱᑕᖃᓐᖏᓗᐊᖃᑦᑕᕐᒪᑕ ᐊᒥᒐᖅᑐᑎᒃ. ᐃᓂᓪᓚᐃᔪᓐᓇᓚᖓᕖᑦ 
ᐋᖅᑭᒃᓯᓗᑎᑦ ᑐᕌᕈᒪᔭᒃᓯᓐᓂᑦ ᒪᓕᓪᓗᒍ ᒪᓕᒐᖅ, ᐱᖁᔭᖅ ᓴᖅᑭᑎᑦᑎᔾᔪᑕᐅᔪᓐᓇᕐᓗᓂ ᕿᑎᕐᒥᐅᓂᑦ ᐱᓗᐊᖅᑐᒥ, 
ᐃᒃᓯᕙᐅᑖᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖃᑎᒋᔭᕋ ᒪᓕᒐᓕᐅᖅᑎ. ᐅᖃᐅᓯᕆᔭᕗᑦ 
ᐱᒃᑲᓐᓂᕈᒪᒐᑦᑕ ᐃᓕᓴᐃᔨᐅᓂᕐᒧᑦ ᐃᓕᓴᒃᑲᓐᓂᕆᐊᖃᖅᑐᓂᒃ, ᐃᓕᓯᑐᐃᓐᓇᕈᓐᓇᖏᓐᓇᑦᑕ ᐃᓕᓐᓂᐊᖁᓗᒍ 
ᒍᕋᐃᑦ 12, 11-ᒥ, ᒍᕋᐃᑦ 12-ᖃᕐᓗᑎᓪᓗ. 
 
ᑭᓯᐊᓂ ᒫᓐᓇ ᐱᑕᖃᖅᑐᒍᑦ 36-ᖑᔪᑦ ᑖᒃᑯᓇᓂ ᓄᓇᕗᒻᒥ ᐃᓕᓴᐃᔨᐅᓂᕐᒧᑦ ᓱᓕ 17-ᖑᓂᐊᖅᑐᑦ. 
ᐅᖃᐅᓯᓕᕆᔨᐅᓂᕐᒧᑦ ᖃᐅᔨᒪᔨᒋᔭᐅᓂᐊᖅᑐᑦ ᑕᓪᓕᒪᑦ ᑎᒥᐅᔪᒥ ᑲᖏᕐᖠᓂᕐᒥ ᑖᒃᑯᐊ ᑲᑎᑦᑐᑎᒋᑦ 58-ᖑᔪᑦ ᒫᓇ 
ᐊᒥᓲᓂᖏᑦ ᐃᓕᓐᓂᐊᕌᓂᒃᓯᒪᔪᑦ ᐃᓕᓴᐃᕕᓐᓂᓗ ᐃᓕᓴᐃᔨᐅᔪᓪᓗᑎᑦ ᐃᖅᑲᓇᐃᔭᖅᑐᑦ. ᑖᒃᑯᓇᓂ 
ᐱᓕᕆᐊᕆᔭᑦᑎᓐᓂ ᑖᒃᑯᓂᖓ ᑐᓐᖓᕕᖃᓕᖅᑎᑦᑎᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᒥᓂᔅᑕ ᖁᔭᓐᓇᒦᖅᐸᕋ. ᐅᓇᖓ ᐃᓚᖑ 2008 
ᓯᕗᓪᓕᐅᑎᑕᐅᔪᒪᔪᖅ ᐃᓂᓪᓚᑦᑕᐅᓂᐊᖅᑐᑎᑦ ᐅᖃᐅᓯᓕᕆᓂᕐᒧᑦ ᐊᔪᕈᕐᓃᖅᓴᓂᕐᒧᑦ ᕿᑎᕐᒥᐅᓂᑦ ᒍᕋᐃᑦ 9-ᒥᑦ 
ᐱᒋᐊᕐᓗᑎᑦ. ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐸ ᓱᓇᒥ ᐱᓕᕆᐊᖃᕐᒪᖔᑦ ᑕᐃᓐᓇ ᑐᑭᓕᐅᕆᔨᖓ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᐃᓐᓇᖅᑐᑦ ᐅᖃᐅᓯᖓ ᐅᖃᐅᓯᖏᓐᓂ 
ᐱᓕᕆᔩᑦ 17 ᐅᖓᑖᓃᑦᑐᓂᑦ ᐃᓚᒋᔭᐅᖃᑕᐅᔪᖅ. ᑕᐃᑲᓂ ᐃᓛᒃ ᐃᓕᓐᓂᐊᖅᑐᖁᑎᖃᕐᑐᒍᑦ ᑕᐃᑲᓂ 
ᓯᓚᑦᑐᓴᕐᕕᒻᒥ ᖁᕐᓗᖅᑑᒥᑦ ᐃᒻᒥᑰᖅᑐᓂᓪᓗ ᐱᑕᖃᕆᓪᓗᓂ ᑕᐃᒃᑯᑎᒎᓈᖃᑕᐅᔪᒥᑦ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᖢᒍ ᑖᓐᓇ ᓇᓗᓇᐃᒐᓚᒻᒪᒍ. ᑕᐃᓐᓇ ᒪᓕᒐᓕᐅᕐᕕᒻᒥ 
ᐅᖃᐅᓯᕆᔭᐅᓚᐅᖅᑐᖅ ᐃᓕᓴᐃᔩᑦ ᓇᓗᓇᐃᒃᑯᑕᖅᑖᖃᑦᑕᕐᓂᖏᓐᓂ ᐱᔾᔪᑎᓖᑦ. 

ᐊᒻᒪᓗ ᒥᓂᔅᑕᐅᑉ ᑐᖏᓕᖓ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑕᒪᒃᑯᐊ ᐊᐅᓚᓂᖏᑦ ᐱᐅᓯᑲᓐᓂᕈᓐᓇᕐᒪᖔᑦ 
ᐃᓕᓴᐃᔩᑦ ᓇᓗᓇᐃᒃᑯᑎᖅᑕᐅᖃᑦᑕᕐᓂᖏᓐᓄᑦ ᑐᕌᖓᔪᑦ? ᕿᓂᖅᐸᓪᓕᐊᔪᔅᓴᐅᕗᑦ ᐃᓕᓴᐃᔨᓂᑦ 2008-09-ᒥᑦ  
ᐃᖅᑲᓇᐃᔭᕐᓂᐊᖅᑐᓂᑦ ᑕᒪᒃᑯᐊᕈᓘᔭᐃᑦ ᐃᓗᓕᕈᓘᔭᖏᑦ ᓇᓗᓇᐃᔭᕈᓐᓇᖅᐸᖐᑦ ᖃᓄᕐᓗ 
ᐊᖏᖅᑕᐅᖃᑦᑕᕐᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ ᐊᐃᐳᕈᓪ-ᒪᐃ-ᖑᓂᐊᓕᕐᒪᑦ 
ᐃᓕᓴᐃᔨᒃᓴᖅᓯᐅᕆᐊᕐᓂᐊᓕᕐᒥᔪᒍᑦ ᖃᓯᓂᑦ ᐱᔭᕆᐊᖃᕐᒪᖔᑦ ᖃᓯᓂᓪᓗ ᐃᓚᔭᕆᐊᖃᕐᒪᖔᖏᑦ ᑕᐃᒃᑯᐊ 
ᐃᓕᓴᐃᔩᑦ. ᐃᓕᓴᐃᔨᔅᓴᖅᓯᐅᓕᖅᑎᓪᓗᑕ ᑕᐃᒃᑯᐊ ᖃᐅᔨᓴᖅᑕᐅᓕᕌᖓᑕ ᐃᖅᑲᓇᐃᔭᖅᑎᑕᐅᔪᒥᓇᖅᑐᑦ 
ᐱᔭᕇᖅᑕᐅᓂᒃᑳᕌᖓᑕ ᑕᐃᒃᑯᐊ ᑕᐃᓯᒪᔭᖏᓪᓗ ᐊᐱᕆᔭᐅᓯᒪᓕᖅᑎᓪᓗᒋᑦ.  
 
ᐃᖅᑲᓇᐃᔭᖅᑎᑖᕆᓲᕆᔭᕗᑦ, ᐊᕐᕕᐊᓂ ᑕᐃᑲᓂ ᑎᑎᕋᕐᕕᖅᑕᖃᕐᒪᑦ ᓇᓗᓇᐃᒃᑯᑕᖅᑖᖅᑎᑕᐅᔪᐃᓐᓇᐅᖃᑦᑕᖅᑐᑦ 
ᓄᓇᕗᒻᒥ ᐃᖅᑲᓇᐃᔭᕐᓂᐊᖅᑐᑦ ᑕᐃᑲᓂᓗ ᐅᖃᖅᑲᐅᒐᒪ ᐊᕐᕕᐊᓂ ᑎᑎᕋᕐᕕᖃᖅᖢᑎᑦ. 
ᐃᖅᑲᓇᐃᔭᖅᑎᖏᓐᓂᒃᑯᐊ ᐊᓯᔾᔨᑕᖅᑐᕐᔪᐊᕐᒪᕆᐋᓘᒻᒪᑕ 2007-ᒥ ᑭᖑᕙᖅᓯᒪᓕᖅᑐᑦ ᑕᐃᒃᑯᐊ 
ᐸᐃᑉᐹᓕᕆᔭᐅᔭᕆᐊᓖᑦ ᐊᒻᒪᓗ ᖁᔭᓐᓇᒦᖅᖢᒍ ᑕᒪᓐᓇ ᐊᐱᖅᑯᑎᒋᒻᒪᒍ 
ᓯᕗᒧᐊᖅᐸᓪᓕᐊᔾᔪᑎᒋᔪᓐᓇᕐᓂᐊᓕᕋᑦᑎᒃᑯᑦ.  
 
ᐃᓕᓴᐃᔩᑦ ᑕᐃᒃᑯᐊ ᓇᓗᓇᐃᒃᑯᑕᖃᖅᑐᑦ Step 4-ᒧᑦ ᑮᓇᐅᔭᓂᑦ ᑮᓇᐅᔾᔭᔅᓴᕐᕕᖃᓕᖅᑐᑦ ᐊᒻᒪᓗ 
ᓇᓗᓇᐃᖅᑕᐅᓯᒪᓕᕌᖓᑕ ᓇᒧᓐᖓᖅᑎᑕᐅᓂᐊᕐᒪᖔᑦ ᐋᖅᑭᔅᓱᐃᓕᓲᖑᔪᒍᑦ ᑮᓇᐅᔭᖅᑎᒍᑦ 
ᐱᓇᔫᑎᖃᕐᓂᐊᖏᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᖅᖢᒍ ᒥᓂᔅᑕ. ᑖᓐᓇᖃᐃ ᒥᓂᔅᑕ ᖃᐅᔨᒪᕗᖅ 
ᖃᔅᓯᓂᑦ ᐃᓕᓴᐃᔨᓂᑦ ᓄᑖᓂᑦ ᐱᔭᕆᐊᖃᕐᓂᐊᕐᒪᖔᑦᑕ 2008-09 ᐃᓕᓐᓂᐊᕐᓂᖓᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᖅᑲᓇᐃᔭᖅᑎᓄᑦ ᐊᖏᕈᑏᑦ 
ᐊᖅᑯᑎᒋᓪᓗᑎᒃᑯᑦ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖃᐅᔨᒃᑲᐃᖁᖃᑦᑕᓲᕆᔭᕗᑦ 
ᐅᑎᕐᓂᐊᕈᑎᑦ ᐊᒻᒪᓘᓐᓃᒃ ᑳᓐᑐᕌᖓ ᐅᐃᒍᓂᐊᕐᒪᖔᑦ. ᑕᒪᓐᓇᐅᓚᐅᖅᑎᓪᓗᒍ ᖃᐅᔨᒪᓲᖑᔪᒍᑦ ᖃᓯᓂᑦ ᓄᑖᓂᑦ 
ᐱᔭᕆᐊᖃᕐᓂᐊᕐᒪᖔᑦᑕ. ᐅᓄᓐᖏᑦᑐᑯᓘᓂᐊᕐᕙᓗᑦᑐᑦ ᑕᕝᕙᓂ ᐊᕐᕌᒍᑎᓐᓂ ᐅᑎᔾᔮᖏᑦᑐᑦ ᑭᓯᐊᓂ 
ᐃᒪᓐᓇᐅᓂᐊᖅᑑᓪᓚᕆᒍᓐᓇᖏᑦᑐᒍᑦ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ. ᑖᓐᓇᖃᐃ ᒥᓂᔅᑕᕆᔭᖅ ᓇᓗᓇᐃᖅᓯᔪᓐᓇᖅᐳᖅ 
ᖃᔅᓯᑖᓚᑐᖃᑦᑕᕐᒪᖔᖅ ᐊᑕᐅᓯᕐᒥ ᐃᓕᓴᐃᔨᒥᒃ ᓄᓇᕗᒨᖅᓯᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓱᓂᒃ ᐃᓗᓕᖃᐅᕐᒪᖔᑦ ᒪᓕᒡᓗᒍ, ᕿᓂᕐᓂᖅ 
ᐃᓕᓴᐃᔨᓗ ᓄᒃᑎᕐᓂᐊᕐᓂᖓ, $10,000 ᐊᒻᒪ $20,000 ᐊᑯᓐᓂᖓᓃᖃᑦᑕᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ, ᑖᔅᓱᒥᖓᔅᓴᐃᓐᓇᖅ ᐊᐱᕆᔪᒪᓪᓗᖓ ᑭᓯᐊᓂ ᐆᒥᖓᓕ, ᑐᓴᐅᒪᓇᒐᓚᖕᒪᑦ 
ᑕᐃᑲᓂ ᑲᖏᕐᖠᓂᕐᒥ NTEP Program-ᒥᒃ ᐃᖏᕐᕋᑎᑦᑎᓂᐊᕆᐊᒃᓴᖏᓐᓂ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᓱᓕᕗᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐄ. ᑕᐃᑲᓂ ᐋᖅᑭᒃᓯᔪᒪᔪᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓖᖃᐃ ᐊᓯᖏᓐᓂᒃ ᓄᓇᓖᒃ ᐊᓯᖏᓐᓄᑦ ᐊᑐᖅᑕᐅᔪᓐᓇᓚᖓᕗᖅ 
ᐅᕝᕙᓗ ᑲᖏᕐᖠᓂᕐᒥᐅᑕᐃᓐᓇᕐᓄᑦ ᐃᓕᖓᓚᖓᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ, ᖁᕕᐊᓱᒃᑐᖓ ᐊᕐᕕᐊᓃᓚᐅᕋᒪ 
ᑕᐃᒃᑯᐊ ᐃᓕᓴᖅᑏᑦ ᑕᑯᔭᖅᑐᖅᖢᒋᑦ ᐊᕐᕌᓂ.  
 
ᑲᖏᕐᖠᓂᕐᒥ ᑕᐃᖕᓇ ᐃᓕᓴᐃᔨᒃᓴᓄᑦ ᐃᓪᓕᓐᓂᐊᕈᑎᐊ ᑲᖏᖅᖠᓂᕐᒧᑦ ᑐᕌᖓᓂᐊᖅᑐᑦ ᐊᒻᒪᓗ ᐃᓂᒃᓴᖃᖅᐸᑦ 
ᓱᓕ ᑭᕙᓪᓕᕐᒥᐅᓂᒃ ᐃᓕᓐᓂᐊᖅᑐᖃᕈᒪᒃᐸᑦ ᐱᕕᖃᖅᑎᑕᐅᓂᐊᕐᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᖏᓐᓇᒃᑯ, ᑭᕙᓪᓕᕐᒥ ᐃᓛᒃ ᑲᖏᖅᖠᓂᐅᑉ ᓯᓚᑖᓃᑦᑐᓄᓪᓘ? 
ᐃᓕᓐᓂᐊᕐᕕᐅᔪᓐᓇᓚᖓᔪᖅ? ᑕᐃᓐᓇ ᐅᑭᐊᒃᓵᖅ ᐱᒋᐊᓚᖓᔪᖅ, ᑖᓐᓇ ᑐᓴᑦᑎᐊᖏᕋᑖᕋᒃᑯ, ᑕᐃᒪᐃᓕᖓᔫᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖃᐅᔪᖓ ᓲᕐᓗ ᐆᒃᑑᑎᒋᓗᒍ ᖁᓕᐅᖕᒪᑕ 
ᐃᒃᓯᕙᐅᑕᐃᑦ, 8-ᖏᓐᓇᑯᓗᐃᑦ ᑲᖏᕐᖠᓂᕐᒥᐅᑦ ᐃᓕᓐᓂᐊᕈᒪᒃᐸᑕ ᑭᕙᓪᓕᕐᒥ ᕿᓂᓕᕋᔭᖅᑐᒍᑦ ᒪᕐᕈᒃᑲᓐᓃᖕᓂ  
ᐃᓕᓐᓂᐊᕈᒪᔪᓂᒃ ᖁᓕᐅᒃᐸᑕ ᑲᖏᖅᖠᓂᐅᕐᒥᐅᑕᐃᑦ ᓯᓚᑖᓃᑦᑐᓂᒃ ᕿᓂᕋᔭᖏᑦᑐᒍᑦ. ᑲᖏᖅᖠᓂᐅᑉ 
ᓯᓚᑖᓃᑦᑐᓂᒃ ᕿᓂᕋᔭᖏᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᓄᓇᓖᑦ, ᓯᕗᓪᓕᖅᐹᒥᖃᐃ ᑕᐃᒃᑯᐊ ᐃᓕᓐᓂᐊᓚᐅᖅᑐᑦ 
ᐊᓕᐊᓇᐃᖅᑐᕐᔪᐊᕌᓗᓚᐅᕐᒪᑕ ᐊᕐᕕᐊᓂ ᐊᒻᒪᓗ ᖁᔭᒋᔭᐅᑦᑎᐊᓪᓚᕆᓚᐅᖅᖢᑎᒃ ᖁᕕᐊᒋᔭᐅᓪᓗᑎᒡᓗ ᐊᒻᒪᓗ 
ᑕᐃᒃᑯᐊ ᓴᓇᕝᕕᒃᓴᖅᑖᓚᐅᖅᖢᑎᐅᖕᒪᑕ ᐊᒥᓱᑲᓪᓚᖕᓄᑦ ᓱᓕ ᑐᓱᒋᔭᐅᖕᒪᑕ ᓲᕐᓗ 
ᐃᖏᕐᕋᑦᑎᐊᖅᑐᐊᓘᓚᐅᕐᓂᖓᓂᒃ. ᑕᐃᖕᓇ ᑲᖏᕐᖠᓂᕐᒥᐅᑦ ᑕᒫᓂᓕ ᑭᕙᓪᓕᕐᒥ ᐱᔪᑑᓚᖓᕗᖃᐃ? ᓄᓇᓖᑦ 
ᐊᓯᒃᑲᓐᓂᖏᓐᓂᖅ ᑭᕙᓪᓕᕐᒥ ᐱᔪᖃᔾᔮᖏᑦᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᐊᑕᐅᓯᕐᒥ ᓯᓚᑦᑐᖅᓴᕐᕕᒃᑕᖃᕐᒪᑦ 
ᑕᒫᓂ ᐃᖃᓗᖕᓂ ᓄᓇᕘᕐᒥ ᓇᓂᕐᒥᐅᑕᓕᒫᑦᑎᐊᓄᑦ ᒪᑐᐃᖓᓪᓗᓂ ᐊᒻᒪᓗ ᓄᓇᓕᖕᓂ ᑐᕌᖓᔪᑦ ᓲᕐᓗ ᐊᕐᕕᐊᓂ 
ᐊᕐᕕᐊᕐᒥᐅᓄᑦ ᑐᕌᖓᓪᓗᓂ ᐃᓕᓐᓂᐊᕈᑎᒃᓴᓕᐅᓚᐅᕋᑦᑕ ᐆᒃᑐᕈᒪᔪᓪᓗ ᑕᒪᒃᑯᐊ ᐃᓂᒃᓴᖃᖅᑎᓐᓇᓱᒃᐸᒃᖢᑎᒃᑯ.  
 
ᒫᓐᓇ ᑕᒪᑐᒪᓂ ᑲᖏᕐᖠᓂᕐᒥ ᒪᑐᐃᕐᓯᓂᐊᖅᑐᒍᑦ ᐅᓄᙱᓗᐊᕐᐸᑕ ᑲᖏᕐᖠᓂᕐᒥᐅᑕᐃᒃ ᐃᓕᓐᓂᐊᕈᒪᔪᑦ 
ᐃᓕᓐᓂᐊᕈᓐᓇᖅᑐᓪᓗ ᑖᖅᑳᖓᑦ ᕿᓂᓕᕋᔭᖅᑐᒍᑦ.  
 
ᐅᑭᐅᖅᑕᖅᑐᓕᒫᒧᑦ ᑐᕌᖓᔪᑦ ᐅᕙᓂ ᐃᖃᓗᖕᓂ ᐋᖅᑭᒃᑕᐅᓯᒪᖃᑦᑕᖅᑐᑦ ᐊᒻᒪᓗ ᐃᒃᐱᐊᕐᔪᖕᒥ, ᐃᒡᓗᓕᖕᒥ 
ᐊᒻᒪᓗ, ᑰᒑᕐᔪᒃ, ᐱᒋᐊᖅᑎᑦᑎᕙᓪᓕᐊᓕᕐᖢᑕᓗ ᑲᖏᕐᖠᓂᕐᒥ ᑕᓪᓕᒪᐅᓪᓗᑎᒃ ᐃᓕᓴᖅᑏᑦ ᐊᒻᒪᓗ, 
ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑐᑦ 17-ᖑᓪᓗᑎᒃ ᐃᓕᓴᐃᔨᙳᕆᐅᕐᓴᕐᓂᕐᒥᒃ ᐃᓕᓐᓂᐊᖅᑐᑦ ᑰᒑᕐᔪᖕᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓕ ᑕᐃᒪ ᑕᑕᐅᑎᓐᓂᖏᑉᐸᑕ ᑲᖏᕐᖠᓂᕐᒥᐅᑕᓄᑦ 
ᐱᔪᒪᔪᖃᒃᑲᓂᖅᑎᓪᓗᒍ ᑕᐃᒃᑯᐊ ᐊᖏᕐᕋᒃᓴᖃᖅᑎᑕᐅᓇᔭᕆᕗᓃ ᑲᖏᕐᖠᓂᐅ ᓯᓚᑖᓂ 
ᐃᓕᓐᓂᐊᕆᐊᖅᑐᖃᕐᓂᕈᓂ ᑕᐃᑯᖓ ᑕᕝᕗᖓ? ᐊᖏᕐᕋᒃᓴᒐᓚᖏᓐᓄᑦ ᐊᑐᐃᓐᓇᕈᕐᕕᐅᓯᒪᓇᔭᕆᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᐃᓐᓇᐅᒃᐸᑖ, ᑕᐃᑲᓂᓗ 
ᓴᓇᔪᖅᑕᖃᕐᐸᓪᓕᐊᓕᕐᒥᔪᖅ ᑐᔪᕐᒥᕕᖕᒥ  



ᓇᒡᒐᔾᔭᐅ, ᒫᑦᓯ 10, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3610 

ᐃᓂᒃᓴᖃᒃᑲᓐᓂᕐᓂᐊᕐᒪᑕ. ᑭᓯᐊᓂᑦᑕᐅᖅ, ᐃᒡᓗᓂᒃ ᐊᑐᖅᑐᐊᕋᒃᓴᓂᒃ ᐱᑕᖃᐅᕐᒥᔪᖅ ᑲᖏᕐᖠᓂᕐᒥ ᑭᓯᐊᓂ 
ᐃᓕᓴᖅᑎᒧᑦ ᐃᒡᓗᒃᓴᐃᑦ ᐊᒥᒐᙱᑉᐸᑕ ᑕᐃᒪᓐᓇᐅᒍᓐᓇᕋᔭᖅᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᖏᕐᕋᐱᖃᑲᓪᓚᒋᐊᒃᓴᖓᓃᓛ ᐅᖃᒐᓚᖅᑲᐅᖕᒪᑦ. (ᑐᓵᔨᑎᒍᑦ) 
ᐃᒃᑯᐊ ᐃᓚᒌᓄᑦ ᓈᒻᒪᒃᓯᓕᕐᓯᒪᕚᑦ ᐅᕙᓘᖕᓃᑦ ᐃᓄᑑᔪᕐᓯᐅᑕᐅᕙᑦ (ᑐᓵᔨᑎᒎᕈᓐᓃᖅᑐᖅ) . ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐸᐃᕆᕕᒃᑕᖃᕐᒥᔪᖅ ᕿᑐᕐᖓᖃᕈᑎᒃ ᐊᒻᒪᓗ ᑲᖏᕐᖠᓂᕐᒥ 
ᐃᒡᓗᒃᓴᖅᑕᖃᒃᑲᓐᓂᕆᐊᖃᕐᐸᑦ ᒫᖓᑐᐃᓐᓇᖅ ᐊᑐᖅᑐᐊᕈᓐᓇᕐᒥᕐᔪᑦ ᑕᐃᒪᐃᓕᖓᖕᒥᖕᒪᑕ ᐃᖃᓗᖕᓂ. 
ᐃᓄᑑᔪᕐᓯᐅᑏᑦ ᑕᐃᒃᑯᐊ ᑭᕙᓪᓕᖅ Hall-ᒥ ᑐᔪᕐᒥᖃᑦᑕᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐊᓚᕋᓚᒃ. ᑕᒡᕙᓃᓐᓇᑦᑕ (ᑐᓵᔨᑎᒍᑦ) ᓇᐃᓈᖅᓯᒪᔪᖅᐱᓕᕆᕕᒃ. 
ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᑖᓐᓇ ᒥᓂᔅᑕᕆᔭᐅᔪᖅ ᐅᓂᒃᑳᑲᓐᓂᖁᔭᕋ ᒪᑐᐃᕐᓯᒋᐊᕈᑎᖕᓂ ᐅᖃᓕᒫᕈᒥᓇᖅᑐᐊᓗᖕᒥᒃ 
ᐃᓗᓕᖃᖅᑲᐅᖕᒪᑦ ᐃᓕᓐᓂᐊᕐᓂᓕᕆᓂᕐᒥᒃ ᐅᖃᐅᓯᓕᒃ ᓄᓇᕗᒻᒥ. ᐅᓂᒃᑲᐅᑎᒋᒐᓛᑲᐃᓐᓇᕈᒍᓈ ᒐᕙᒪᒃᑎᒍᑦ 
ᐅᖃᐅᓯᖅᑕᖃᐅᙱᒻᒪᑦ. ᐊᐱᖅᑯᑎᒃᑲᓐᓂᕋᓗ, ᖃᓄᖅ ᑖᓐᓇ ᑐᑭᖃᕐᒪᖔᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᕐᖢᒍᓗ ᑖᓐᓇ ᒪᓕᒐᓕᐅᖅᑎ. 
ᐅᖃᐅᓯᒃᓴᒃᑎᓐᓂ. ᐅᖃᖃᑦᑕᕐᓯᒪᒐᒪᐃᓛ 2004-ᒥ ᐊᓯᔾᔨᕐᐹᓪᓕᓚᐅᕐᓯᒪᖕᒪᑦ ᐃᓕᓐᓂᐊᕐᓂᓕᕆᓂᐅ ᐱᕙᓪᓕᐊᔾᔪᓯᐊ 
ᐅᖃᐅᓯᑐᐃᓐᓇᐅᙱᑦᑑᑦ ᓇᓕᐊᖕᓂᒃ ᐅᖃᐅᓯᕐᓂᒃ ᐊᑐᕐᓗᑎᒃ ᐃᓕᓐᓂᐊᖅᑎᑦᑎᓂᐊᕐᒪᖔᑦ ᐸᕐᓇᐅᑎ 
ᐃᓕᓐᓂᐊᖅᑐᓕᕆᓂᕐᒧᑦ ᐸᕐᓇᐅᑎᑦ. ᑕᒪᒃᑯᐊᓕᒫᕈᓘᔭᐃᑦ ᐋᖅᑭᒃᓱᖅᑕᐅᒃᑲᓐᓂᓚᐅᖅᑐᑦ ᓄᓇᕗᒧ 
ᐃᓕᖅᑭᒃᑲᓐᓂᕐᓂᐊᕐᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᑭᓯᐊᓂ ᐅᓇ ᐅᖃᓚᐅᖅᑕᐃᑦ ᑖᓐᓇ ᑭᖑᓪᓕᕐᐹᖅ ᐊᒡᒍᖅᑐᕐᓯᒪᓂᖓ $14,000,000-ᒧᑦ 
ᐊᒃᑐᐃᓂᖃᕐᒪᑦ ᓱᖕᒪᑦ ᓱᖕᒪᑭᐊ, ᓱᖕᒪᓄᓇ ᐊᑲᐅᙱᓕᐅᕈᑕᐅᕙ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓱᓕᔪᙳᕈᓇᖅᑎᑕᐅᒍᓇᖅ  
ᐃᓕᓐᓂᐊᖅᑐᓕᕆᔨᒃᑯᑦ ᐱᖁᔭᕐᔪᐊᖓᑦ ᑲᔪᓯᑎᑕᐅᑉᐸᑦ ᑲᔪᓯᓂᐊᖅᑐᑦ ᐃᓚᖏᑦ ᐊᒻᒪᓗ ᐃᓗᐊᓃᑦᑐᑦ ᒫᓂ $14 
ᒥᓕᐊᓐᖏᓐᓃᒐᔭᖅᑐᖅ ᐊᒻᒪᓗ ᐱᖁᔭᕐᔪᐊᖅ ᑖᓐᓇ ᐊᑐᓕᖅᑎᑕᐅᕙᓪᓕᐊᓂᖓᓄᑦ ᒪᓕᒐᔭᖅᑐᖅ. ᑕᐃᒫ ᑕᕝᕙ 
ᑐᑭᖃᖅᐳᑦ ᑎᑎᕋᖏᑦᑕ ᐋᖅᑭᓱᖅᓯᒪᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐄ, ᑖᔅᓱᒪ ᓂᕆᐅᒋᔭᖓ ᒪᓕᒃᐸ ᓯᑕᒻᒪ ᑕᓪᓕᒪᐅᓚᐅᕐᒪᑕᐃᒃᑯᐊ ᐅᓄᖅᑐᓪᓗ 
ᑲᔪᓯᑎᑕᐅᖏᓐᓇᕆᐊᖃᖅᖢᑎᑦ ᓴᓐᖏᓕᖅᐹᓕᕐᓂᐊᕐᒪᑦ ᐃᓕᓐᓂᐊᕐᓂᓕᕆᓂᖅ ᐃᓚᒋᔭᐅᖃᑕᐅᓪᓗᒍ ᓄᓇᕗᒻᒥ 
ᐃᓕᓴᐃᔨᓐᖑᕆᐅᖅᓴᓂᕐᒧᑦ ᐃᓕᓐᓂᐊᖅᑐᑦ ᒪᕐᕉᓐᓂᒃ ᐅᖃᐅᓰᕐᓂᑦ ᐃᓕᓐᓂᐊᑎᑦᑎᓂᖅ ᒪᕐᕈᐃᓐᓂᒃ ᐅᖃᐅᓯᕐᒥᑦ 
ᐊᑐᓕᕇᕐᒪᑕ ᐅᐃᕖᑦ ᐊᒻᒪᓗ ᖃᓪᓗᓈᑦ ᐅᖃᐅᓯᖏᑦ ᑕᒫᓂ ᐃᖃᓗᓐᓂ.  
 
ᑭᓯᐊᓂᓕ ᐃᓕᓐᓄᑦ ᐊᐱᕆᔪᒪᔪᖓ: ᖃᓄᐃᒻᒪᓪᓕ ᐅᑯᐊᓕ ᑭᓱᓂ ᐱᔾᔪᑎᖃᖅᖢᑎᑦ ᒪᑯᐊ ᑲᔪᓯᑎᓯᒪᖏᓚᑎᑦ ᓄᑖᑦ 
ᐅᓪᓗᒥ ᐊᑐᖅᑕᑦᑕ ᐃᓗᐊᓃᑦᑐᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐱᖁᔭᒃᓴᖅ ᑲᔪᓯᒃᐸᑦ ᐊᐅᓚᑕᐅᒐᔭᕐᒪᑕ 
ᑖᔅᓱᒧᖓ ᐃᖅᑲᓇᐃᔭᖅᑐᓪᓗ ᐅᓄᖅᓯᒋᐊᖅᑕᐅᑲᓐᓂᕐᓗᑎᑦ ᐃᓕᓐᓂᐊᕈᑎᔅᓴᐃᓪᓗ ᐋᖅᑭᓱᖅᑕᐅᓗᒋᑦ ᒍᕋᐃᑦ 
7,8,9,10,11 ᓈᓴᐅᓯᕆᓂᖅ ᒪᑯᐊ ᖃᐅᔨᓴᐅᑏᑦ.  
 
ᑮᓇᐅᔭᖅᑐᕐᒪᑕ ᐊᑐᕈᒫᕐᓂᐊᖅᑐᖁᑎᑦᑕᓗ ᐃᓗᐊᓃᓐᖏᖦᖢᑎᑦ, ᒫᓐᓇ ᑕᐃᒪ ᐊᑐᓕᖅᑎᑦᑎᔪᓐᓇᕋᔭᓐᖏᑦᑐᒍᑦ 
ᑕᒪᒃᑯᓂᖓ ᓂᕆᐅᒋᔭᐅᔪᓂᑦ ᐸᕐᓇᐅᑎᓂᓪᓘᓐᓃᑦ ᑮᓇᐅᔭᖃᓐᖏᓪᓗᑕ. ᑕᐃᒪᐃᑦᑑᒻᒪᑦ ᐱᖁᔭᒃᓴᐃᑦ 
ᐊᑐᓕᖅᑎᑕᐅᔭᕌᖓᒥ ᖃᓯᑖᓚᖃᐃᓐᓇᐅᔭᕐᒪᑕ ᓇᓕᖅᑯᓯᒪᔭᕗᑦ $14 ᒥᓕᐊᓐ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᒋᒃᑲᓐᓂᕈᒪᔭᕋ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᒪᕐᕉᓂᒃ ᐅᖃᐅᓰᓐᓂᒃ 
ᐊᑐᕐᓗᑎᑦ ᐃᓕᓴᐃᖃᑦᑕᓂᐊᕐᓂᖓᑦ ᐊᒻᒪ ᐅᖃᐅᓯᕐᒥᑦ ᐊᑐᕐᓗᑎᑦ ᐃᓕᓐᓂᐊᑎᑦᑎᖃᑦᑕᓂᐊᕐᓂᖓᑦ ᓄᓇᕗᒥ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᓄᓇᕗᒥ ᐃᓕᓐᓂᐊᖅᑐᓕᕆᓂᖅ ᑖᓐᓇ ᑕᐃᒪᓐᖓᑦ 1996-ᖑᑎᓪᓗᒍ 
ᓄᓇᑦᓯᐊᕐᒥᐅᑦ ᒐᕙᒪᖓᐅᑎᓪᓗᒍ ᐃᖅᑭᓖᑦ, ᐊᓪᓚᐃᑦ, ᑖᑯᕆᑉ ᐅᖃᐅᓯᖏᓐᓂ ᑕᒪᒃᑯᐊᕈᓘᔭᐃᑦ 
ᐅᖃᐅᓯᐅᖃᑦᑕᑎᓪᓗᒋᑦ ᐅᐊᓕᓂᕐᒥᐅᑦ  

ᑭᓯᐊᓂᓕ ᐋᖅᑭᓯᓯᒪᔪᑦ ᐃᓕᓐᓂᐊᕈᑎᔅᓴᓕᐅᕈᑎᔅᓴᓄᑦ ᐋᖅᑭᓱᖅᓯᒪᓂᕐᒥᑦ ᑕᐃᒃᑯᐊ ᒪᕐᕉᓐᓂᒃ ᐅᖃᐅᓰᓐᓂᒃ 
ᐊᑐᕐᓗᑎᑦ ᓴᖅᑭᑦᑎᓗᑎᑦ ᐃᓕᓐᓂᐊᑎᑦᑎᖃᑦᑕᕐᓂᖅ.  
 
ᑖᓐᓇ ᒫᓐᓇᐅᔪᖅ ᓯᕗᒧᐊᖅᐸᓪᓕᐊᓕᒃᑲᓐᓂᑕᐃᓐᓇᖅᑐᖅ ᓄᑖᖅ ᐃᓕᓐᓂᐊᕈᑎᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᕐᔪᐊᖅ ᐊᑭᖃᕐᒥᒻᒪᑦ ᖄᒃᑲᓐᓂᐊᒍᓪᓕ ᐃᖅᑲᓇᐃᔭᖅᑎᔅᓴᒃᑲᓂᕐᒥᑦ ᑖᒃᑯᐊ ᐱᔪᓐᓇᕐᓂᖅ ᑕᒪᒃᑯᓂᖓ 
ᑮᓇᐅᔭᓂᑦ ᐊᑐᕈᓐᓇᖁᓪᓗᒋᑦ ᑕᐃᒪᓐᓇ ᓯᕗᒧᐊᑦᑎᑦᑎᔪᓐᓇᖁᓪᓗᒋᑦ ᑮᓇᐅᔭᓄᑦ ᐅᓄᖅᑎᒋᔪᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᖏᑦ ᑕᒪᒃᑯᐊ ᖃᓄᐃᒻᒪᑦ ᒫᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᐱᖁᔭᕐᔪᐊᖓ 
ᐊᑐᖅᖢᒍ ᒫᓐᓇ ᓴᖅᑭᑎᔾᔪᑎᖃᕈᓐᓇᖏᓚᖅ ᖄᒃᑲᓐᓂᐊᒍᑦ ᐃᖅᑲᓇᐃᔭᖅᑎᓂᑦ? ᑲᔪᓯᓂᐊᖅᑎᓪᓗᒋᑦ 
ᐱᐅᓯᒋᐊᖅᑕᐅᓂᐊᖅᑎᓪᓗᒍ ᒪᕐᕉᓂᒃ ᐅᖃᐅᓰᓐᓂᒃ ᐊᑐᕐᓗᑎᑦ ᐃᓕᓴᐃᓂᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᒥᔅᑕ ᑰᓕ ᐅᖃᖅᑐᖅ ᑕᐃᒃᑯᐊ ᒥᑭᑦᑐᑯᓗᐃᑦ ᐃᓚᐃᓐᓇᕆᒻᒪᒍ ᒪᕐᕉᓐᓂᒃ 
ᐅᖃᐅᓯᕐᓄᑦ ᐊᑐᕐᓗᓂ ᐅᐸᓗᖓᐃᔭᐅᑎᓕᐅᕆᓂᖅ.  
 
ᑕᐃᓐᓇ ᓄᓇᕗᒻᒥ ᐃᓕᓐᓂᐊᖅᑐᓕᕆᔾᔪᑎᐅᖃᑦᑕᖅᑐᖅ ᐅᖃᐅᓯᐅᒻᒪᑦ ᓄᓇᕗᒻᒥ ᐃᓕᓐᓂᐊᓕᓵᖅᑐᓂᑦ ᒍᕋᐃᑦ 12-
ᒧᑦ ᑎᑭᓪᓗᒋᑦ ᐃᓐᓇᕐᓄᑦ ᐃᓕᓐᓂᐊᖅᑐᓄᑦ. ᑕᐃᓐᓇ ᓴᖅᑭᓯᒪᓕᕐᒪᑦ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᑎᑦ 
ᐅᐸᓗᖓᐃᔭᐅᑎᑦ. ᐅᐸᓗᖓᐃᔭᐅᑎᑦ ᑕᐃᓐᓇ ᓴᖅᑭᑎᓯᒪᒻᒪᑦ ᖃᓄᖅ ᐃᒪᓐᓇ ᐅᓄᖅᑎᒋᔪᓂᑦ ᐃᖅᑲᓇᐃᔮᔅᓴᓂᑦ 
ᓴᖅᑭᑦᑎᔪᓐᓇᖅᐸ ᐊᒻᒪᓗᑦᑕᐅᖅ ᓄᑖᓂ ᓴᓇᑎᓪᓗᒋᑦ ᐊᒃᑐᐊᓂᖃᖅᑐᖅ ᐱᖁᔭᒃᓴᖅ 21-ᒧᑦ ᑖᒃᑯᐊ ᑮᓇᐅᔭᐃᑦ. 
ᑭᐅᒐᓗᐊᖅᐸᕋᖃᐃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ.  
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑖᖅ, ᐅᐃᒻᒪᒃᑎᑦᑎᔪᖅ ᐅᕙᓐᓂᒃ. ᐅᖃᕐᒪᑦ ᐱᓕᕆᐊᖃᕋᔅᓯᒎᖅ ᓄᓇᕗᒥ 
ᐃᓕᓴᐃᔨᒃᓴᓄᑦ ᐃᓕᓴᐃᔨᓄᑦ ᐃᓕᓐᓂᐊᕈᑎ, ᐊᑕᐅᑦᑎᒃᑯᓪᓗ ᐅᖃᓕᖅᖢᑎᒃ ᒫᓐᓇᒎᖅ ᐱᓕᕆᔪᓐᓇᖏᓯ $14 
ᒥᓕᐊᖃᕈᕕᑦ ᑭᓯᐊᓂ.  
 
ᐅᒃᐱᕈᓱᓐᖏᑦᑐᖓ, ᑕᕝᕙᓂ ᐱᖁᔭᕐᔪᐊᓂ ᐅᖃᖅᓯᒪᔪᖅᑕᖃᖏᑦᑎᐊᖅᑐᖅ ᐅᓄᖅᓯᒋᐊᖅᑎᑦᑎᔪᓐᓇᖏᑦᑐᒥᒃ $14 
ᒥᓕᐊᓐᓂᒃ ᐆᒻᒪᖅᑎᒃᑲᓐᓂᖁᓪᓗᒍ ᒫᓐᓇ ᐱᓂᐊᕐᓂᐅᕙᒃᑐᖅ ᑕᖅᑭᓄᑦ 10-ᑲᓐᓂᕐᓄᑦ 
ᐅᑕᖅᑭᔭᕆᐊᖃᕐᓂᐊᓕᖅᑐᒍᑦ. ᐊᐅᓚᑦᑎᔾᔪᑎᓄᑦ ᒪᓕᒐᕋᓛᖏᓐᓂᒃ ᓄᑖᒥᒃ ᐱᖁᔭᕐᔪᐊᒥᒃ ᑲᒪᓂᐊᖅᑎᓪᓗᑕ 
ᖃᓄᐃᒻᒪᓪᓕ ᐱᔭᕐᓂᖏᓕᖅᑎᓯᒪᔪᐊᓘᕙᑦ ᑕᒪᓐᓇ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᒃᓴᐃᑦ ᑖᒃᑯᐊ ᐅᖃᐅᓯᕆᔭᕗᑦ ᒫᓐᓇ 
ᐊᖏᔪᐊᓘᖕᒪᑕ ᐊᔾᔨᒌᖏᑦᑐᕈᓘᔮᓗᖕᓂ ᐊᒃᑐᐃᓪᓗᑎᒃ ᐃᓕᓐᓂᐊᖅᑐᓕᕆᓂᕐᒥ ᓄᓇᕗᒥ ᑖᒃᑯᐊ ᐃᒪᓐᓇ 
ᓴᖅᑭᑦᑎᔪᒪᔪᑦ ᓄᓇᕗᒧᑦ ᑐᕌᖓᔪᓂᒃ ᓄᓇᕗᒥᓗ ᐱᖁᔭᕐᔪᐊᒧᑦ ᑐᕌᖓᔪᑦ ᑖᒃᑯᐊᑐᐊᑦᑎᐊᖅ  

ᔭᓗᓇᐃᕝᑕᖃᕈᓐᓃᕐᓗᓂ. ᑐᓴᕋᓱᐊᕐᕕᒋᓚᐅᖏᑕᕗᓪᓘᓐᓃᑦ ᑕᐃᒃᑯᐊ ᓄᓇᕗᒥᐅᓂᒃ ᑐᓴᕋᓱᐊᓚᐅᖅᑐᒍᑦ 
ᑐᓴᖅᓯᒪᓪᓗᑕ ᑭᓯᐊᓂ ᐊᑕᐅᓯᕐᒥ 100-ᓂ ᓲᕐᓗ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᓴᖅᑭᑕᐅᒃᑲᓐᓂᖁᓪᓗᒋᑦ.  
 
ᐃᒪᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᒃᓴᖅ ᐱᕚᓪᓕᖅᑎᑦᑎᔪᖅ ᑮᓇᐅᔭᖃᖅᑎᑦᑎᓂᖅᓴᐅᓪᓗᑎᒃᓗ ᐃᓕᓐᓂᐊᕐᕖᑦ  
ᐊᐅᓚᑕᐅᓂᖏᓐᓂᒃ ᐃᓕᓐᓂᐊᓕᓵᖅᑐᓄᑦ ᒍᕋᐃᑦ 12-ᒧᑦ ᑎᑭᓪᓗᒍ. ᑕᐃᒃᑯᐊ ᐃᓐᓇᐃᓪᓗ ᐃᓕᓐᓂᐊᕈᑎᒃᓴᖏᓐᓄᑦ 
ᐅᐸᓗᖓᐃᔭᐅᑎᖃᕐᓂᕐᒧᑦ ᐅᖃᐅᓯᖃᖅᑐᑦ ᓄᓇᓕᖕᓂᓗ ᐊᐅᓚᑦᑎᓂᕐᒥᒃ ᐃᓕᓐᓂᐊᓕᓵᖅᑐᓂᒃ ᒍᕋᐃᑦ 12-ᒧᓪᓗ 
ᑎᑭᖢᒋᑦ ᐊᒻᒪᓗ ᐆᒻᒪᖅᑎᑕᐅᒃᑲᓐᓂᕐᓂᖓᑦ ᐃᓕᓴᐃᔨᕈᖅᓴᓂᕐᒧᑦ ᐃᓕᓐᓂᐊᕈᑎᒃᓴᓄᑦ ᑖᒃᑯᐊ 1996-ᒥ 
ᐊᐅᓚᑕᐅᔪᓐᓇᖅᐹᑦ ᐱᖁᔭᕐᔪᐊᑎᒍᑦ ᑕᐃᒃᑰᓇ? ᐋᒡᒐ, $14 ᒥᓕᐊᓐᓂᒃ ᐱᔪᓐᓇᖅᐹ ᐊᑐᖅᑕᐅᓂᐊᕐᓗᑎᒃ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓐᓄᑦ? ᐅᐸᓗᖓᐃᔭᐅᑎᒥᒃ ᑐᓂᓚᐅᖅᑎᒍᑦ-ᓚᓗᑎᒃ ᐅᑯᐊ ᐱᓕᕆᔭᐅᓂᐊᕐᒪᑕ, 
ᑭᓯᐊᓂ ᑕᐃᒪᓐᓇᐃᑦᑐᓐᓇᖅᑐᒃᓴᐅᒐᓗᐊᖅᑐᒍᑦ ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑏᑦ ᖃᓄᐃᒃᓴᖏᑉᐸᑕ.  
 
ᑖᓐᓇ ᐱᖁᔭᕐᔪᐊᖅ ᓯᕗᓪᓕᖅᐹᑦᑎᐊᒥ ᐅᖃᖅᓯᒪᔪᖅ ᐃᓕᓴᐃᔩᑦ ᐃᓄᒋᐊᒋᐋᖃᕐᓂᖏᑦ ᐅᓄᕆᐊᖃᕐᓂᖏᑦ 
ᐃᓕᓐᓂᐊᖅᑎᑕᖏᓪᓗ ᐃᒪᓐᓇ ᒪᓕᒐᖃᕇᕐᒪᑕ ᑖᓐᓇ ᐅᖃᐅᑎᐅᖃᑦᑕᓚᐅᖅᑐᖅ ᒪᓕᒐᓕᐅᕐᕕᖕᒥ. ᐃᓐᓇᑐᖃᐃᑦ 
ᓲᕐᓗ ᐃᓕᓴᐃᖃᑦᑕᕐᓂᐊᖅᑎᓪᓗᒋᑦ ᐊᑐᖃᑦᑕᖅᓯᒪᔭᖏᑦ ᓲᕐᓗ ᐃᓕᓴᖅᓯᒪᓂᖏᑦ ᐃᓕᓴᕆᔭᐅᓗᑎᒃ ᓄᑖᓂᒃ 
ᑮᓇᐅᔭᖅᑐᕆᐊᖃᕐᓂᐊᕐᒪᑕ. 
 
ᑕᒪᒃᑯᐊᓕᒫᑦᑎᐊᑦ ᑮᓇᐅᔭᖅᑐᕆᐊᖃᕐᒪᑕ ᐊᑐᐊᒐᕐᓂᒃ ᐊᓯᔾᔩᓂᐊᖅᑎᓪᓗᒋᑦ. ᖄᒃᑲᓐᓂᐊᒍᑦ ᑕᕝᕙ 
ᐊᑭᖃᕐᓂᐊᖅᐳᖅ. ᓇᓗᓇᐃᖅᓯᒐᓗᐊᖅᐳᖓᖃᐃ? ᐱᔾᔪᑎᐅᔪᒥᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ ᑭᐅᒐᕕᒃ ᒥᓂᔅᑕ. ᐅᖃᖅᑲᐅᖕᒪᑦ ᐱᓗᐊᖅᑐᒥᒃ ᐊᐱᖅᓱᖏᑦᑐᖓ ᐅᕙᓐᓄᑦ 
ᐱᔾᔪᑎᖃᕐᓗᖓ ᐃᓕᓐᓂᐊᖅᑐᓕᕆᓂᖅ ᐱᒻᒪᕆᐊᓘᖕᒪᑦ ᐅᕙᖓ ᐱᓕᕆᐊᒃᓴᕆᖏᓐᓇᒃᑯ ᐱᓕᕆᐊᒃᓴᕆᒐᒃᑯᓕ 
ᐃᕝᕕᑦ ᐊᔾᔨᒌᒍᓐᓃᖅᑎᓪᓗᒋᑦ ᑖᒃᑯᐊ ᖃᓄᐃᒻᒪᑦ ᐃᓚᐃᓐᓇᖏᑦ ᓲᕐᓗ ᐱᐅᓯᒋᐊᖅᑎᑦᑎᔾᔪᑎᖃᖅᐸ 
ᐃᓚᐃᓐᓇᖓᓂᒃ? ᒫᓐᓇ ᐱᖁᔭᕐᔪᐊᖅ ᑖᓐᓇ ᐊᕗᖓᐅᔨᑎᑦᑎᓗᐊᖂᕐᒪᑦ ᐃᓚᖏᓐᓂᑦ. ᒥᓂᔅᑕ 
ᐃᓚᐃᓐᓈᕆᔭᕆᐊᖃᖏᑦᑑᒐᓗᐊᖅ ᐅᒃᐱᕈᓱᒃᑲᒪ ᓄᓇᕗᒥᐅᑦ ᐃᓕᓐᓂᐊᖅᑐᓕᕆᓂᕐᒥᒃ ᐱᔪᒪᖕᒪᑕ ᐊᒻᒪ 
ᐊᑐᑦᑎᐊᖅᖢᑎᒃ ᐃᖏᕐᕋᓂᕆᔭᖓᓂ ᑕᒪᑐᒪ. 
 
ᑕᐃᒪᐃᓕᓚᐅᖅᑎᓪᓗᖓ, ᐊᐱᕆᔪᒪᔭᕋ ᐱᔾᔪᑎᖃᖅᑐᒥᒃ, ᐃᓄᒃᑎᑐᑦ ᐅᖃᐅᓯᖅ ᐃᓕᓴᕈᑕᐅᑎᓪᓗᒍ ᐊᒻᒪ 
ᐃᓕᖅᑯᓯᖅ. ᐱᔾᔪᑎᒋᓪᓗᒍ ᐅᒃᐱᕈᓱᒃᑲᒪ ᒫᓐᓇᐅᔪᖅ ᐱᖁᔭᕐᔪᐊᖅ ᐊᑐᖅᑕᐅᓗᑎᒃ ᓂᕈᐊᖅᑕᐅᕕᒋᓯᒪᔭᒃᑲ 
ᐅᖃᖅᑲᑦᑕᕐᒪᑕ ᐅᕙᓐᓄᑦ ᑕᑯᔪᒪᒐᔭᕋᓗᐊᕐᒪᑕᒎᖅ ᐃᑲᔪᕐᓂᐊᕋᓗᐊᖅᐸᑦ ᐃᑲᔪᔾᔮᖏᒃᑲᓗᐊᖅᐸᑦ ᐃᓄᐃᑦ 
ᐃᓕᖅᑯᓯᖓᓐᓂᒃ ᐃᓕᓴᕐᕕᖕᒥ ᑕᑯᔪᒪᖕᒪᑕ ᓄᓇᓕᖓᓐᓂ ᐃᓕᓴᐃᔪᓐᓇᖃᑦᑕᕐᓂᐊᕐᒪᑕ ᐃᓕᖅᑯᓯᕐᒥᖕᓂ 
ᐊᒃᑐᐃᓂᖅᓴᐅᓗᑎᒡᓗ ᐊᑑᑎᖃᕐᓂᖅᓴᒃᑯᑦ ᐃᓕᓴᐃᓗᑎᒃ. ᐃᓄᒃᑎᑐᑦ ᐱᐅᓯᖓᓂᒃ ᐃᒻᒥᒃᑰᖅᑐᒥᒃ ᐃᓕᓴᐃᓗᑎᒃ. 
ᑕᐃᒪᓐᓇ ᐱᔪᓐᓇᕐᓂᐊᖅᐹᑦ ᖃᓄᑐᐃᓐᓇᖅ ᐋᖅᑭᒃᓯᒪᓗᓂ ᒫᓐᓇ ᐱᖁᔭᕐᔪᐊᖅ ᐊᑐᖅᑕᕗᑦ ᒪᓕᒡᓗᒍ ᐅᕝᕙᓘᓐᓃᑦ 
ᓄᑖᒥᒃ ᐱᖁᔭᕐᔪᐊᖅᑕᖃᕆᐊᖃᖅᐸ ᐃᓱᒪᒃᓴᖅᓯᐅᕈᑎᒋᓂᐊᕐᓗᒍ ᑖᓐᓇ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑖᒥᒃ ᐱᖁᔭᕐᔪᐊᕐᒥ ᓇᓗᓇᐃᖅᓯᔪᖅ 
ᐃᓕᖅᑯᓯᓕᕆᓂᕐᒧᑦ. ᐃᓄᐃᑦ ᐃᓕᖅᑯᓯᖓ ᐃᓄᐃᑦ ᓄᓇᕗᒻᒥ ᐃᓕᖅᑯᓯᖓ ᑖᒃᑯᐊ ᐃᓕᓐᓂᐊᕈᑕᐅᓂᐊᖅᑎᓪᓗᒋᑦ 
ᐃᓕᓐᓂᐊᕕᒻᒥ.  
 
ᒥᔅᑕ ᑰᓕᐅᑉ ᐅᖃᐅᓯᕆᔭᖓ ᐱᐅᒋᔭᕋ ᐃᒪᓐᓇ ᐅᖃᖅᑕᖏᑦ. ᐃᓕᓐᓂᐊᕐᕕᒃ ᑕᐃᒪᓐᓇ 
ᐋᖅᑭᒃᓯᒪᖅᔪᐊᕌᓗᖏᒃᑲᓗᐊᕐᓗᓂ ᐊᓯᔾᔨᕈᓐᓇᖏᓪᓗᓂ, ᐊᓯᔾᔨᕈᓐᓇᕐᓗᓂ ᓯᓚᑖᓄᐊᕈᓐᓇᕐᓗᓂᓗ ᑖᒃᓱᒪ. 
ᐆᑑᑎᒋᓗᒍ ᓄᓇᓕᓐᓂ ᑲᖏᕐᖠᓂᕐᒥᐅᑦ ᓲᕐᓗ ᐃᓕᓐᓂᐊᑐᓕᕆᔨᖏᑦ ᐃᓕᖅᑯᓯᕐᒥᑦ ᐃᓕᓐᓂᐊᖅᕕᖃᕈᒪᑉᐸᑕ 
ᐃᓕᖅᑯᓯᓕᕆᓂᕐᒧᑦ. ᓲᕐᓗ ᑕᐅᕙᓂ Area 6-ᒥᑦ ᐃᓕᓴᖅᕕᐅᑉ ᓯᓚᑖᓂ ᑕᐃᓐᓇ ᐃᓕᓴᖅᕕᒃ ᑐᐱᖅᑕᖃᕐᓗᓂ 
ᐊᐅᔭᒃᑯᑦ, ᐃᒡᓗᕕᒐᖃᕐᓗᓂᓗ ᐅᑭᐅᒃᑯᑦ. ᐃᓕᖅᑯᓯᓕᕆᓂᕐᒧᓪᓗ ᐃᓕᓐᓂᐊᕈᑎᖃᕐᓗᑕ. ᑕᐃᒪᐃᓘᕈᓐᓇᖅᑐᖅ ᒫᓐᓇ 
ᐊᑐᖅᑕᐅᓯᒪᔪᖅ ᓄᑖᖅ ᐱᖁᔭᒃᓴᐅᑉ ᐃᓗᐊᒍᑦ. ᓯᕗᓪᓕᖅᐹᑦᑎᐊᒥᑦ ᑕᒫᓂ ᐅᖃᐅᓯᖅᐳᑦ, ᐅᐃᕖᑎᑐᓪᓗ 
ᖃᓪᓗᓈᑎᑐᓪᓗᖏᓐᓇᐅᔭᕐᒪᑕ ᓄᓇᖃᖅᑳᖅᓯᒪᔪᑦ ᐅᖃᐅᓯᖓᓂᑦ ᐊᑐᕆᐅᓂᐊᕐᓕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᓕᓐᓂᐊᕐᕕᐅᑉ ᐊᐅᓚᑕᐅᓂᖏᑦ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᐅᖃᐅᓯᕆᔭᐅᓛᖅᑐᑦ ᐱᖁᔭᒃᓴᐃᑦ ᐱᓕᕆᐊᕆᔭᐅᓕᖅᐸᑕ. 
 
ᑭᓯᐊᓂ ᐃᒪᓐᓇ ᐅᖃᕈᒪᔪᖓ ᐃᓚᖏᑦ ᐃᓐᓇᐃᑦ ᐅᖃᓕᕐᒪᑕ ᐅᕙᑦᑎᓐᓄᑦ ᒪᓕᒐᓕᐅᖅᑎᓄᑦ ᑭᓇᒃᑯᑦ 
ᐱᓕᕆᐊᒃᓴᕆᕙᐃᑦ ᐃᓄᐃᑦ ᐃᓕᖅᑯᓯᖓᓂ ᐃᓕᓴᐃᓂᐊᕐᓗᓂ. ᐅᖃᐅᓯᖓᓂᓪᓗ ᐃᓕᓴᕈᑎᒃᓴᐅᑉ 
ᐃᓗᐊᓃᓐᓂᐊᕐᐹᑦ ᐅᕝᕙᓘᓐᓃᑦ ᓯᓚᑖᓃᑦᑕᕆᐊᖃᖅᑲᑦ. ᐃᓱᒪᒋᔭᒃᑯᓪᓕ ᑕᐃᒪᐃᓘᖅᐸᓪᓕᐊᓕᕇᕐᒪᑕ ᑐᕌᒐᒃᓴᖓ 
ᐃᓕᓐᓂᐊᖅᑐᓕᕆᔨᒃᑯᑦ ᐅᐃᒻᒪᑎᑦᑎᖃᑦᑕᖅᑰᓕᕐᒪᑦ ᓄᓇᕗᒻᒥ. ᑕᐃᒪᓕ ᐃᑲᔪᖅᑐᐃᓂᐊᕐᓗᑕ ᑕᐃᒃᑯᓂᖓ 
ᒥᓂᔅᑕᐅᔪᖅ ᑖᓐᓇ ᐸᕐᓇᒃᓯᒪᔪᖃᖅᐹ ᑲᔪᖏᖅᓴᐅᑎᖃᓂᐊᕐᓗᑎᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒥᑦ 
ᐊᖏᕋᕆᔭᐅᔪᓂᑦ. ᐃᓕᓐᓂᐊᕆᐊᑐᐃᓐᓇᖃᑦᑕᕐᓂᐅᑉ ᓯᓚᑖᒍᑦ ᐅᖓᑖᓄᓪᓗ ᒍᕋᐃᑦ 12. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᐹᓇᐸᔅ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᖃᖅᑐᖓ ᒥᔅᑕ ᑰᓕᒥᑦ 
ᑐᓴᐅᒪᖃᑎᒌᑦᑎᐊᕐᓗᑕ ᐃᓕᓐᓂᐊᖅᑐᓕᕆᓂᕐᒧᑦ ᓄᓇᕗᒻᒥ ᑕᐃᒪᓐᓇ ᐅᖃᐅᓯᖃᖅᓯᒪᓕᕐᒥᔪᑦ ᐱᖁᔭᒃᓴᒥᑦ. 
ᐅᖄᓚᑎᑦᑎᖃᑦᑕᖅᖢᑎᓪᓗ ᓄᓇᓕᓐᓂ ᓇᓗᓇᐃᖅᓯᓗᑎᑦ ᖃᓄᐃᑦᑐᓂᑦ ᓇᓖᕌᕈᑎᓂᑦ ᐅᓄᖅᑐᓂᖏᓛᒃ 
ᓇᓖᕌᕈᑎᑕᖃᕐᒪᖔᑦ. ᐊᒃᓱᐊᓗᓪᓗ ᐱᔪᒥᓇᓕᖅᖢᓂᑦ ᒫᓐᓇ ᐃᓕᓐᓂᐊᖅᑐᓕᕆᓂᕐᒧᑦ, ᑕᑯᔪᓐᓇᖅᓯᓂᐊᕐᒪᑕ 
ᐊᓯᔾᔨᖅᐸᓪᓕᐊᔪᓂᑦ ᐃᓕᓐᓂᐊᕐᕕᓐᓂᑦ ᑕᐃᖃᑦᑕᖅᑕᑦᑎᓐᓂ.  
 
ᖃᕆᓴᐅᔭᒃᑯᑦ ᑎᑎᕋᐅᓯᐊᕋᑖᕋᒪ ᐊᖓᔪᖅᑳᖏᑦ ᐃᓕᓴᐃᔩᑦ ᐅᖃᖅᓯᒪᓕᕐᒪᑕ ᓄᓇᓕᓐᓂ ᒥᑭᓐᓂᖅᐹᒥᑦ ᖃᓄᖅ 
ᓯᕗᓕᖅᐹᑦᑎᐊᒥᑦ 6-ᖑᔪᑦ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᓚᐅᖅᑐᑦ ᐊᓪᐴᑕᒥ ᖃᐅᔨᓴᕈᑎᐅᖃᑦᑕᖅᑐᓂᒎᖅ 
ᐊᓂᒍᖅᓯᓯᒪᒻᒪᑕ ᓄᓇᓕᓐᓂ ᒥᒃᑭᓐᓂᖅᐹᖑᒐᓗᐊᖅ ᓄᓇᕗᒻᒥ 2004-ᒥᑦ ᐊᓯᔾᔨᖅᑕᐅᒋᐊᓚᐅᕐᒪᑦ 
ᐆᒻᒪᖅᑎᑕᐅᒋᐊᖅᖢᑎᑦ ᐃᓕᓐᓂᐊᕈᑏᑦ ᓄᓇᕗᒻᒥ. 
 
ᑕᐃᒃᑯᐊ ᑕᑯᔭᐅᖁᔭᐅᑕᕋᓗᐊᒃᑲ ᒥᔅᑕ ᑰᓕᐅᑉ ᐅᖃᐅᓯᕆᔭᖏᓐᓂ ᑕᕝᕙ ᐊᓯᔾᔨᖅᐸᓪᓕᐊᓪᓚᕆᓕᕐᒪᑕ 
ᐊᕗᑎᓚᐅᖅᓯᒪᒐᑦᑕ ᑕᐃᔅᓱᒪᓐᖓᓂᑦ ᐱᓕᕆᐊᖅᑕ ᐃᓗᓕᕆᔭᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓕᕗᖓ. ᑕᐃᓐᓇ ᑐᓴᕈᒥᓇᕐᓂᐊᕐᒥᔪᖅ, ᐃᒃᓯᕙᐅᑖᖅ. ᑭᖑᓪᓕᕐᒥᑦ ᐊᐱᖅᑯᑎᒐ 
ᐊᑦᑐᐊᓂᖃᓂᐊᕐᒥᔪᖅ ᐃᓕᓐᓂᐊᖏᓐᓇᖁᔨᖃᑦᑕᓂᕐᒧᑦ ᐱᓕᕆᔾᔪᑎᐅᔪᖅ ᐃᑉᐸᒃᓵᓂᕋᑖᖅ 
ᐅᖃᐅᓯᕆᓚᐅᖅᑕᕋᓗᐊᕋ. ᑐᓴᖅᑕᐅᓕᕋᓗᐊᖅᐸᖅᑲᐃ ᐊᖓᔪᖅᑳᕆᔭᐅᔪᔪᓇᐃᑦ ᐅᑉᐱᕈᓱᒃᑲᒪ ᐃᓱᒪᒋᔭᒃᑯᓪᓕ ᑖᒃᑯᐊ 
ᐊᖓᔪᖅᑳᕆᔭᐅᔪᑦ ᐅᑉᐱᕈᓱᓕᖅᑎᑦᑎᓂᖅᓴᐅᔭᕆᐊᖃᕐᒪᑕ ᐃᓕᓐᓂᐊᖅᑎᓂᑦ.  
 
ᐃᒫᒃ, ᐊᑖᑕᓐᓄᑦ ᐊᑭᓴᖅᑐᖅᑕᐅᒋᐊᖃᑦᑕᓚᐅᖅᓯᒪᒐᒪ ᓄᑲᑉᐱᖑᑎᓪᓗᖓ ᐊᒃᓱᐊᓗᒎᖅ ᐱᒻᒪᕆᐅᖑᓂᐊᕐᒪᑦ 
ᐃᓕᓐᓂᑦ ᐅᖃᓪᓚᒍᓐᓇᖅᑎᑐᑦ ᖃᓪᓗᓇᐅᔭᕈᓐᓇᕐᓗᑎᓪᓘᔭᕆᐊᖃᓛᕋᕕᑦ ᓯᕗᓂᒃᓴᑎᓐᓂ. ᐸᐃᑉᐹᒥᓪᓘᓐᓃᑦ 
ᑎᑎᕋᖅᓯᒪᔪᒥᑦ ᐱᑕᖃᓚᐅᖅᓯᒪᖏᑦᑑᒐᓗᐊᖅ ᐊᑖᑕᒐ ᑐᓴᖅᑎᑦᑎᓚᐅᖅᓯᒪᒻᒪᑦ ᑕᐃᒪᓐᓇ ᐱᓯᒪᐃᓐᓇᓚᐅᖅᑕᕋᓗ 
ᑕᐃᓐᓇ ᐱᒻᒪᕆᐅᓇᓱᒋᒻᒥᒐᒃᑯ ᑕᒪᓐᓇ ᑐᓴᖅᑕᐅᔭᕆᐊᖃᕐᒥᒻᒪᑦ ᐃᓕᓐᓂᐊᕐᕕᐅᑉ ᒥᒃᓵᓄᑦ.  
 
ᐱᒻᒪᕆᐅᓂᖓᓂᓪᓗ ᐃᓕᓐᓂᐊᕆᐊᖃᑦᑕᕐᓂᐅᑉ. . . ᓇᓗᓇᐃᖅᓯᑦᑎᐊᕈᓐᓇᓐᖏᒃᑯᑦᑕ ᑭᓱ ᐃᓕᓐᓂᐊᕐᓂᖅ 
ᑭᓲᒻᒪᖔᑦ, ᑭᓯᐊᓂ ᐱᒻᒪᕆᐊᓘᒻᒪᑦ ᐃᓕᓐᓂᐊᕆᐊᖏᓐᓇᖃᑦᑕᕆᐊᖃᕐᓂᖅ ᐱᒻᒪᕆᐊᓘᒻᒪᑦ ᑕᒪᓐᓇ  
ᐊᖓᔪᖅᑳᕆᔭᐅᔪᓄᑦ ᐱᕐᔪᐊᕆᔭᐅᔭᕆᐊᖃᕐᒪᑦ ᕿᑐᓐᖓᕗᑦ ᐃᓕᓐᓂᐊᕆᐊᖃᑦᑕᕐᓗᑎᑦ ᑕᒪᓐᓇ ᐊᖏᕈᓐᓇᖅᐱᐅᒃ? 
ᑐᓴᖅᑎᑦᑎᔪᓐᓇᕐᒪᖔᖅᐱᑦ ᐊᖏᕋᕆᔭᐅᔪᓂᑦ ᐊᖓᔪᖅᑳᕆᔭᐅᔪᓂᓪᓗ. ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᐊᒃᓴᑐᐊᕆᖏᒻᒪᔾᔪᒃ ᒥᓂᔅᑕᐅᓪᓗ ᐱᓕᕆᐊᒃᓴᑐᐊᕆᓐᖏᒻᒪᒍ, ᑖᒃᑯᐊ ᓴᓇᓗᑎᒃ ᐃᓐᓇᕐᓄᑦ 
ᐱᖃᓯᐅᔾᔭᐅᓂᐊᕐᒪᑕ ᑎᓕᐅᕆᖃᑦᑕᕐᓗᑎᓪᓗ ᕿᑐᕐᖓᒥᓐᓂᒃ ᐃᓕᓐᓂᐊᖁᓪᓗᒋᑦ. ᑕᐃᒪᐃᒍᓐᓇᕐᓂᐊᖅᐲᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇᐃᑦᑐᓐᓇᕐᓂᐊᖅᑐᖓ. ᒫᓐᓇ 
ᐃᖅᑲᓇᐃᔭᖅᑕᐅᔪᑦ ᓯᕗᒧᐊᖅᐸᓪᓕᐊᒻᒪᑕ ᑕᒪᒃᑯᐊ ᐃᓕᓐᓂᐊᖅᑐᑦ ᐱᔭᕇᖅᓯᕚᓪᓕᖁᓪᓗᒋᑦ. 
 
ᒪᓕᒐᓕᐅᖅᑎ ᑖᓐᓇ ᐅᖃᑦᑎᐊᖅᑐᖅ ᑕᕝᕘᓇ, ᕿᑐᕐᖓᕗᑦ ᐃᓕᓐᓂᐊᖏᓐᓇᖅᐸᑕ ᐃᑲᕐᕋᓄᑦ ᑕᓪᓕᒪᓄᑦ 
ᐅᓪᓗᓕᒫᑦ ᐃᓕᓐᓂᐊᖃᑦᑕᕐᒪᑕ 25-ᓄᑦ ᐃᑲᕐᕋᓄᑦ ᐃᓕᓐᓂᐊᖅᑎᑕᐅᖃᑦᑕᖅᑐᑎᒃ ᐱᓇᓱᐊᕈᓯᓕᒫᒥᑦ 
ᐸᐃᑉᐹᓕᕆᔨᐅᓂᕐᒧᑦ ᐃᓕᓐᓂᐊᖅᑎᓪᓗᒋᑦ. ᐃᓚᖓᑦᑕᐅᖅ ᐱᔾᔪᑎᓂᐅᓂᖅᐹᖑᔪᖅ ᓄᖅᑲᖃᑦᑕᖅᑐᓄᑦ 
ᐃᓕᓐᓂᐊᖅᑐᓂᒃ ᐃᓅᓯᓕᕆᓂᕐᒧᑦ ᐊᑦᑐᐊᓂᖃᖅᑐᑎᑦ ᐊᖏᕐᕋᖓᓂ.  
 
ᒥᔅᑕ ᑰᓕᐅᑉ ᐊᑖᑕᖓ ᐅᖃᖅᑐᕕᓂᖅ ᑖᒃᓱᒧᖓ ᐅᓪᓗᒥᒧᑦ ᓱᓕ ᓱᓕᔪᖅ ᑕᐃᒪᓐᓇ ᐱᒻᒪᕆᐅᒻᒪᑦ 
ᐃᓕᓐᓂᐊᕐᓂᕐᒥᓂᒃ ᐃᓕᓐᓂᐊᕐᕕᐊᓗᒻᒥ ᐱᔭᕇᖅᓯᖃᑦᑕᕆᐊᖃᕐᒪᑕ ᐅᓪᓗᒥᐅᓕᖅᑐᖅ ᐅᐊᔭᒨᖅᑐᑦ ᑕᒪᒃᑯᐊ 
ᓴᓇᔾᔪᑎᐅᓕᕐᒪᑕ ᐊᖓᔪᖅᑳᕆᔭᐅᔪᓪᓗ ᐃᓕᓐᓂᐊᖅᑐᓕᕆᔨᐅᔪᓪᓗ ᓄᓇᓕᒻᒥᑦ ᐃᖅᑲᓇᐃᔭᖃᑎᖃᕐᓗᑎᒃ 
ᕿᑐᕐᖓᕗᑦ ᐃᓕᓐᓂᐊᖏᓐᓇᖁᓪᓗᒋᑦ ᑕᐱᕇᓪᓗᑕ ᐱᓕᕆᔭᕆᐊᖃᕋᑦᑎᒍ ᐃᓚᒌᓐᓂᖅ ᐱᒋᐊᕐᓗᒋᑦ. 
ᐊᖏᖃᑎᒋᑦᑎᐊᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᖁᕕᐊᒋᑦᑎᐊᖅᑕᕋ. ᑕᐃᒪ ᐊᒥᓱᑎᒍᖅᑲᐃ 
ᐊᖓᔪᖅᑳᕆᔭᐅᓪᓗᑕ ᓄᓇᓕᓐᓂ ᑕᐃᒃᑯᐊ ᐸᓯᕙᒻᒥᒐᑦᑎᒍ ᐃᓕᓐᓂᐊᖅᑎᐅᔪᑦ, ᐃᒫᒃ ᐃᓕᓐᓂᐊᓐᖏᑉᐸᑕ, 
ᐅᑉᐱᕈᓱᒃᑲᒪ ᐊᔾᔨᒌᓐᖏᓗᐊᖅᑐᓂᖅᑲᐃ ᐱᑕᖃᖃᑦᑕᕐᖓᑦ ᐃᓕᓴᕕᓐᓂᑦ ᐃᓚᖏᑦ ᖃᓄᐃᓕᔭᐅᔪᓐᓇᓐᖏᑦᑐᑦ 
ᐃᓕᓐᓂᐊᖅᑎᐅᔪᓄᑦ.  
 
ᐆᑦᑑᑎᒋᓗᒍ, ᓯᓂᓕᖅᓴᕋᐃᑉᐸᓐᖏᒻᒪᑕ ᐊᒻᒪ ᐃᓚᖏᑦ ᐅᐱᕐᖓᐸᓪᓕᐊᓕᖅᑎᓪᓗᒍ ᐊᓃᑯᑖᖃᑦᑕᕐᓂᐊᓕᕐᒥᔪᑦ 
ᐊᒻᒪᓗ ᐃᓚᖏᑦ ᐊᖓᔪᖅᑳᕆᔭᐅᔪᑦ ᑕᐃᒪᐃᓕᖓᐅᔾᔨᑐᐃᓐᓇᐅᔾᔨᓂᖅᓴᐅᒻᒪᑕ ᐃᓚᖏᓐᓂᑦ ᑕᐃᒪᓕ ᑖᒃᑯᐊ 
ᐋᖅᑭᔅᓯᒪᔭᕆᐊᖃᖅᐳᑦ ᐊᖓᔪᖅᑳᕆᔭᐅᔪᓄᑦ ᐃᓛᓐᓂᒃᑯᑦ ᐅᕙᒍᑦ ᐊᖓᔪᖅᑳᕆᔭᐅᓪᓗᑕ 
ᐱᓕᕆᐊᕆᔭᕆᐊᖃᖅᑕᕋᓗᐊᑦᑎᓐᓂᑦ ᐃᑉᐱᒍᓱᓗᐊᓲᖑᓐᖏᓇᑦᑕ ᐃᓚᖏᓪᓗ ᓇᓪᓕᒋᔭᐅᓂᖅᓴᐅᓪᓗᑎᓘᓐᓃᑦ, ᐃᒫᒃ 
ᐊᑲᐅᑦᑎᐊᓐᖏᑉᐸᑦ ‘ᐊᖏᕐᕋᖅᓯᒪᓕᕆᑦ’, ᑕᒪᒃᑯᐊᕈᓘᔭᐃᑦ. 
 
ᑕᐃᒪᐃᓛᒃ ᐊᒃᓱᕈᕐᓇᕆᓂᐊᕋᕕᑦ ᐊᒻᒪᓗ ᑲᒪᒋᔭᕆᐊᖃᕋᔅᓯᐅᒃ ᑐᓴᐅᒪᑎᑦᑎᖃᑦᑕᕈᓐᓇᓂᐊᖅᑮᑦ ᑕᒪᔅᓱᒪ ᒥᔅᓵᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᔭᕋ ᒥᔅᑕ ᑰᓕ. 
ᐅᐱᕐᖓᐸᓪᓕᐊᓕᖅᑎᓪᓗᒍ ᑖᖅᑭᖃᑦᑕᕈᓐᓃᑎᓪᓗᒍ ᐊᓃᑯᑖᖃᑦᑕᕐᓂᐊᓕᕐᒥᒻᒪᑕ ᐊᖏᕐᕋᕈᑎᒃ ᐅᐃᕐᖓᕐᓗᑎᒃ. 
 
ᐱᓐᖑᐊᕈᑎᖃᖅᑐᑎᒃ ᖃᕋᓴᐅᔭᓂᓪᓗ ᐊᒻᒪᓗ ᑕᓚᕖᓴᐅᒋᓪᓗᓂ, ᐱᔭᔅᓴᓕᒻᒪᕆᐅᕙᓕᕐᖓᑕ, ᐱᓗᐊᒻᒪᕆᑦᑐᑦ 
ᑕᒪᒃᑯᐊ ᐅᓪᓛᒃᑯᑦ ᐅᐸᓐᖏᑦᑐᑦ ᐊᒥᓲᕙᒻᒪᑕ 20-30-ᐳᓴᓪᓘᓐᓃᑦ ᓴᖅᑭᑐᐃᓐᓇᐸᑦᑐᑦ. ᑕᒪᓐᓇ ᐃᑲᔪᕆᐊᖃᖅᐸᕗᑦ 
ᑕᒪᒃᑯᐊ ᓱᕈᓯᐅᔪᑦ ᐃᓕᓐᓂᐊᕆᐊᕐᓂᐊᕐᒪᑕ. 
 
ᐅᖃᖃᑦᑕᕋᒪ ᑕᒪᒃᑯᐊ 80-ᐳᓴᖏᓐᓃᓕᖅᑎᓪᓗᒋᑦ, ᐃᒃᓯᕙᐅᑖᖅ ᑕᐃᒃᑯᐊ ᖄᖐᔪᓐᓇᖅᑐᑦ ᒍᕋᐃᑦ 11 ᐊᒻᒪᓗ 
ᒍᕋᐃᑦ 12 ᐱᔭᕇᒻᒪᕆᓕᖅᑐᑦ ᐋᓪᕘᑕᒥ ᐃᓕᓐᓂᐊᕈᑕᐅᕙᑦᑐᓂᑦ, ᑕᐃᓐᓇ ᐊᖓᔪᖅᑳᕆᔭᐅᔪᖅ ᓄᓇᓕᒻᒥ 
ᒥᑭᓂᖅᓴᐅᔪᒥᑦ ᐅᖃᕐᕕᐅᖅᑲᐅᒐᒪ. 
 
ᑕᒪᓐᓇ ᐊᓐᖑᑎᒋᐊᕐᓂᐊᖅᑕᕗᑦ ᑭᓯᐊᓂ ᐅᓪᓗᒥᓗ ᐅᖃᐅᓯᕆᔭᕗᑦ ᑕᕝᕙᓂ ᑲᑐᔾᔨᖃᑎᒌᒋᐊᖃᓕᕋᑦᑕ 
ᐃᓚᒌᖑᔪᒍᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᖓᔪᖅᑳᕆᔭᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᒋᔭᕋ ᑕᒪᓐᓇ ᐃᑲᔪᖅᑐᑕᐅᑦᑎᐊᕋᔭᖅᑐᑎᑦ ᐊᖓᔪᖅᑳᖑᔪᓄᑦ 
ᐊᒥᓱᓄᑦ ᐃᓕᓐᓂᐊᖅᑎᓄᓪᓗ. ᑭᒥᔫᓯᒪᒻᒥᒐᑦᑕ, ᓱᕈᓯᐅᓯᒪᒻᒥᒐᑦᑕ ᐃᓕᓐᓂᐊᕆᐊᖏᓐᓇᕈᒪᕙᓚᐅᖅᓯᒪᓐᖏᒻᒥᔪᒍᑦ 
ᑕᐃᒪᐃᑉᐸᔪᒻᒥᔪᖓ. ᐆᑦᑑᑎᒋᔪᓐᓇᖅᑐᖓ ᐃᒫᒃ ᐊᖑᓇᓱᖔᕈᒪᓪᓗᖓ ᐊᐅᓪᓚᕈᒪᓪᓗᖓ.  

ᐃᒫᒃ ᐊᑖᑕᒐ ᐊᐅᓪᓚᓂᐊᖅᑲᑦ ᐃᓚᐅᓂᐊᕋᒪ. ᖃᐅᔨᒪᓚᐅᕐᒪᑦ ᓂᓪᓕᓚᐅᕋᓂ ᐃᓕᓐᓂᐊᕕᒻᒨᕈᑎᓚᐅᖅᓯᒪᒻᒪᖓ 
ᑕᐃᒪᓐᖓᓂᑦ ᐊᐅᓪᓚᕈᓐᓇᐃᓕᔪᔪᖓ.  
 
ᑕᒪᒃᑯᓂᖓ ᐃᓕᒍᓐᓇᕋᑦᑕ, ᑖᓐᓇ ᐅᖃᐅᓯᕆᖃᑦᑕᖁᕙᕋ ᐃᓕᓐᓄᑦ ᐊᒻᒪᓗ ᐃᑲᔪᖅᑐᓂᐊᖅᑯᒍᑦ ᑕᒪᔾᔭ 
ᐅᖃᐅᓯᔅᓴᑐᐊᒃᑲ. ᐃᔅᓯᕙᐅᑕᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕘᓇ ᓇᐃᑦᑑᒪᔮᖑᓂᐊᖅᑐᖅ. ᐅᑯᐊ School Counsellors 
ᑕᕝᕙᓃᖁᑕᐅᖅᑰᕐᒪᑕ ᐃᓕᓐᓂᐊᕐᕖᑦ ᐊᐅᓚᓂᖏᑕ ᐃᓗᐊᓂ ᑖᒃᑯᐊ ᑕᒪᕐᒥᑦᑎᐊᖅ professionally trained 
ᐃᓕᓴᕆᔭᐅᓯᒪᕙᑦ ᐃᓕᓐᓂᐊᕐᓯᒪᓂᖏᑦ School Counsellor-ᖑᓂᖏᓐᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᐊᐱᖅᑯᑎᔅᓴᔅᓯᐊᖅ. ᑕᐃᒃᑯᐊ 
ᐃᓅᓯᓕᕆᔨᒋᔭᕗᑦ ᑕᕝᕙᖓ ᓄᓇᓕᓐᓂ ᐱᕙᒻᒪᑦ ᐱᒐᓱᑉᐸᒃᑲᑦᑎᒍ ᐅᖃᐅᓯᕐᒥᓂᓪᓗ ᐊᒻᒪᓗ, ᖃᐅᔨᒪᓪᓗᑎᒃ 
ᐅᖃᖅᑎᐅᖃᐅᑦᑕᕐᖓᑦ ᑕᒪᒃᑯᓇᖓᑦ ᓄᓇᓕᓐᓂ ᐃᓕᓴᕕᓐᓂᓗ ᐊᒻᒪᓗ, ᑕᐃᒃᑯᐊ ᐃᓕᓐᓂᐊᖅᑎᑕᐅᒃᑲᓂᕐᐸᑦᑐᑎᒃ 
ᐊᔪᕈᓐᓃᕐᓴᕙᓪᓕᐊᓂᐊᕐᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᖅᑰᕐᒪᖓ ᐊᒃᑲ ᑖᒃᑯᐊ ᐃᓕᓐᓂᐊᖅᑎᑕᓯᒪᙱᑦᑐ ᐃᒪᓐᓇᐃᑎᒋᔪᒥ 
ᐊᔪᙱᑦᑕᕆᐊᖃᕐᓂᖏᓐᓂᒃ. ᐸᕐᓇᒃᓯᒪᕚᑦ? ᑖᒃᑯᐊ ᐃᓕᓐᓂᐊᖅᑎᑕᐅᔪᒫᖁᓪᓗᒋᑦ Counsellor-ᖑᓂᕐᒥᒃ. ᐅᓇ 
ᐱᔾᔪᑎᒋᓪᓗᒍ, ᑖᒃᑯᐊ ᐃᓕᓐᓂᐊᖅᑐᑦ ᐊᕿᑦᑐᒻᒪᕆᐊᓘᖕᒪᑕᐃ ᐃᓱᒪᖏᑦ, ᓲᖃᐃᒻᒪᒃ ᒪᒃᑯᒃᑲᒥᒃ. 
ᐅᖃᖃᑎᒋᑦᑎᐊᕆᐊᖃᕐᒥᒻᒪᒋᑦ ᐃᒃᐱᒋᓂᖓ ᒪᓕᒡᓗᒍ. ᑕᐃᒪ, ᐊᐱᕆᔾᔪᑎᒋᔭᕋ, ᐃᓕᓐᓂᐊᖅᑎᑕᐅᕙᓪᓕᐊᓂᕐᐹᑦ? 
ᓲᕐᓗ ᐃᓕᓴᕆᔭᐅᓯᒪᔪᒥᒃ ᐃᓕᓐᓂᐊᕈᑎᖃᖁᓪᓗᒋᑦ School Counselling-ᓂᐅ ᒥᒃᓵᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐊᖏᖃᑎᒋᑦᑎᐊᖅᑕᕋ. ᑖᓐᓇᑦᑕᐅᖅ 
ᐱᕙᓪᓕᐊᒐᓱᒃᑲᑦᑎᒍ ᓇᓗᓇᐃᒃᑯᑕᖃᕈᓐᓇᖁᓪᓗᒋᑦ ᐃᓅᓯᓕᕆᔨᐅᔪᑦ ᐊᒻᒪᓗ, ᐃᑲᔪᖅᑎᐅᕙᑦᑐᑦ, ᑕᒪᓐᓇ 
ᐱᓕᕆᐊᖑᐃᓐᓇᖅᑐᑦ.  
 
ᐃᓕᓐᓂᐊᑎᑦᑎᔪᖃᕋᐃᒻᒪᑦ ᑖᒃᑯᐊᑦᑕᐅ ᐃᑲᔪᖅᑎᐅᕙᑦᑐᑦ ᐃᓅᓯᓕᕆᔨᐅᔪᑦ ᐃᖅᑲᓇᐃᔭᖅᑎᑦᑎᓚᐅᖅᑎᓐᓇᒋᑦ, ᐃᒫ 
ᐃᓕᓐᓂᐊᕐᓂᕆᔭᖓ ᐃᑉᐱᒋᓗᐊᙱᒃᑲᓗᐊᖅᑐᒍ ᑭᓯᐊᓂᓕ ᐃᓅᓯᓕᕆᔪᓐᓇᕐᓂᖓ ᐊᒻᒪᓗ, 
ᐃᖅᑲᓇᐃᔭᖃᑦᑕᖅᓯᒪᓂᖏᑦ ᑕᐃᒃᑯᐊ ᐃᖅᑲᓇᐃᔭᖃᑦᑕᖅᓯᒪᔪᑦ ᐃᕐᕌᒍᓂᒃ ᐊᒥᓲᓕᖅᑐᓂᒃ, ᓱᕈᓯᕐᓂᒃ 
ᐱᓕᕆᖃᑎᖃᖃᑦᑕᖅᓯᒪᔪᑦ. ᑕᒪᒃᑯᓂᖓᓗ ᐃᓕᙵᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᖑᓗᖓ, ᑖᓐᓇ ᑐᓂᓯᖃᑦᑕᕐᓂᖅ (Grants and Contributions) 
$10,000,000-ᑐᖃᑦᑕᖅᑐᖅ. ᐅᓇ DEA-ᒃᑯᓐᓄᑦ ᑐᕌᖓᔫᖅ? ᐊᒻᒪᓗ, DEA-ᒃᑯᓐᓄᑦ ᑐᕌᖓᑉᐸᑦ ᐃᓚᖓ 
ᐊᑐᖅᑕᐅᖃᑦᑕᖅᐸ, ᓲᕐᓗ ᐃᓕᓐᓂᐊᕐᕕᐅᑉ ᐱᖁᑎᒃᓴᖏᓐᓄᑦ (School Supplies)? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓ ᐅᓪᓗᑐᐃᓐᓇᐅᑎᓪᓗᒍ 
ᓇᓗᓇᐃᖅᓯᓚᐅᕋᑦᑕ $444,000 ᖃᑦᑏᓐᓇᕈᕆᐊᓚᐅᕐᒪᑦ, ᐹᓯᖃᖅᑎᑦᑎᓂᕐᒧᑦ ᐃᖃᓗᓐᓂ ᐊᒻᒪᓗ, 
ᐃᓕᓐᓂᐊᕈᑎᔅᓴᐅᔭᓄᑦ ᑮᓇᐅᔭᖃᖅᑎᑕᐅᕙᒻᒥᔪᑦ ᑕᕝᕙᓂ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖁᑎᖏᓐᓂ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᑕᕝᕙᓐᖓᑦ $10 ᒥᓕᐊᓐᒦᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᕆᒃᑲᓂᕐᓕ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᑐᑭᓯᓇᖅᑎᒋᐊᒃᑲᓂᕐᓗᒍ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᕋᑖᕐᒪᑦ ᑖᒃᑯᐊ ᐃᓕᓐᓂᐊᕈᑎᔅᓴᐅᔪᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐊᓪᓚᕕᖓᑎᒍᑦ ᑕᕝᕙᖓᓄᑯᐊ $10- ᒥᓕᐊᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᓱᓕᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᕕᑖ ᖃᑦᑎᑦ ᑕᕝᕙᓐᖓᑦ ᐊᑐᖅᑕᐅᕙᒻᒪᖔᑕ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ? ᖃᑎᖓᑭᐊᖓᐃ ᐊᒥᓲᓗᐊᖅᑐᓂᑦ ᐱᕙᓪᓚᐃᕙᓐᖏᒻᒪᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐃᑲᔪᕈᑎᓄᑦ ᑖᒃᑯᐊ ᑐᓐᓂᕈᑏᓪᓗ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓅᐸᑦᑐᑦ ᑕᕝᕙᓐᖔᖅᑐᑦ. ᐄ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᒍᖔᖅ ᑐᓴᖅᑐᕐᔫᔮᖅᑲᐅᒐᒪ ᑖᒃᑯᐊᒎᖅ $10 ᒥᓕᐊᓐ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓅᖅᑕᐅᕙᑦᑐᑦ? ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᓱᓕᔪᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑕᐃᒪᓕ ᐊᑐᓂ ᑲᑎᒪᔩᑦ $500,000-ᓃᑦᑐᓂᑦ ᐱᖃᑦᑕᖅᑳ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐋᒡᒐᐃ, ᒪᓕᒃᑐᖅ ᐃᓕᓐᓂᐊᕐᕖᑦ ᐃᒫ ᓄᓇᓖᓐᓄᑦ ᓂᐊᖁᓐᖒᖅ 
ᒥᑭᔪᑯᓘᒻᒪᑦ ᑕᐃᒃᑯᐊ ᖃᑦᑏᓐᓇᐅᓂᖅᓴᓂᑦ ᐱᒐᔭᕐᒥᔪᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᑕᕝᕙᓃᓐᓇᑦᑕ G-12. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑐᓐᖓᓱᑦᑎᒍᒪᓪᓗᒍ ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖏᓪᓗ.  
ᐊᐱᖅᑯᑎᐅᕋᑖᕐᒥᔪᖅ ᒪᓕᒐᓕᐅᖅᑎᐅᖃᑎᓐᓄᑦ ᑕᐃᒃᑯᐊ ᓄᖅᑲᖃᑦᑕᕐᒃᓂᐅᔪᑦ ᖃᓄᖅ ᑲᒪᒋᔭᐅᕙᒻᒪᖔᑕ 
ᒪᐅᓇᕈᔪᒃ ᐊᒥᓲᒻᒪᑕᐃᓛᒃ ᒪᐅᓇᕈᔪᒃ ᓄᖅᑲᖃᑦᑕᖅᑐᑦ ᒫᓐᓇᑭᐊᕐᖓᐃ ᖃᑦᑎᖏᓐᓃᑉᐸ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᓕᔪᖅ ᐳᖅᑐᔪᑲᓪᓚᐅᔪᖅ 
ᐱᐅᓯᕚᓪᓕᖅᓯᒪᓕᖅᑑᒐᓗᐊᑦ 25-ᐳᓴᓐᑎᒥᑦ 28-29-ᐳᓴᓐᑎᐅᓕᖅᑐᑦ ᐊᕐᕌᒍ ᐱᖓᓱᓂᑦ. ᐱᐅᓯᐊᕐᔪᔅᓯᒪᓕᖅᑐᖅ 
ᑭᓯᐊᓂ ᖁᑦᑎᑦᑐᕈᓗᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐃᒪᓕᒻᒪᑦ 29-ᑐᐃᓐᓇᐃᑦ 100-ᖑᑉᐸᑕ ᐱᔭᕇᖃᑦᑕᖅᑐᑦ. 
ᑕᐃᒪᐃᓕᖓᔪᓄᑯᐊ? ᑕᒪᐅᓇᕈᔪᒃ ᓄᖅᑲᑉᐸᒻᒪᑕ 75-ᐳᓴᓐᑎᒨᖓᔪᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒻᒪᖅᑑᔮᕐᒪᑦ 75-ᐳᓴᓐᑎ ᑖᒃᑯᐊ ᐃᓕᓐᓂᐊᕆᐊᖅᑑᒐᓗᐊᑦ 
ᐱᔭᕇᖃᑦᑕᖏᒻᒪᑕ ᑲᑉᐱᐊᓇᐅᔭᒻᒪᕆᑦᑐᑦ. ᖃᐅᔨᒪᓪᓗᖓᓗ ᖃᓪᓗᓈᓂᓕ ᐃᓗᐊᓄᖔᖓᕙᓪᓚᐃᔪᖅ 25-30-
ᐳᓴᓐᑎᖃᐃ ᐱᔭᕇᖅᐸᓐᖏᑦᑐᖅ ᓄᖅᑲᐸᑦᑐᑦ ᑕᒪᐅᓇᕈᔪᒃ.  
 
ᐃᓱᒪᒐᓗᐊᕋᒪᓕ ᑕᐃᒫᑎᒋᐋᓗᒃ ᐊᒥᓲᑎᓪᓗᒋᑦ ᑖᒃᑯᐊᖃᐃ ᐃᓕᓐᓂᐊᖅᑐᓕᕆᔨᒃᑯᑦ 
ᐋᖅᑭᓯᒐᓱᑉᐸᓪᓕᐊᒍᓐᓇᕆᐊᓕᐅᒐᓗᐊᑦ. ᓇᓗᓇᐃᖅᓯᒍᓐᓇᖅᐳᖃᐃ ᒥᓂᔅᑕᐅᔪᖅ ᖃᓄᐃᓕᐅᖅᓯᒪᓕᕐᒪᖔᑕ 
ᖃᓄᐃᓕᐅᖅᐸᓪᓕᐊᖃᑦᑕᓂᐊᕐᒪᖔᑕᓘᓐᓃᑦ ᑕᒪᓐᓇ ᑲᒪᒋᓇᓱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. (ᑐᓵᔨᑎᒍᑦ) ᒥᓂᔅᑕᒨᓚᐅᓐᖏᓂᕐᓂ ᐅᖃᕈᒪᓪᓗᖓ ᑕᐃᒫ ᐱᔪᓐᓇᑎᓐᓂᐊᕋᔅᓯ 
ᐊᐱᖅᓱᖃᑦᑕᓚᐅᕐᕋᔅᓯ ᐅᓪᓗᑐᐃᓐᓇᐅᑎᓪᓗᒍ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇᓗ ᐊᐱᖅᑯᑎᖓ ᖁᕕᐊᒋᓪᓗᒍ. 
ᕿᒥᕐᕈᐃᓇᖅᑐᒋᑦ ᑕᒪᒃᑯᐊ ᐃᓕᓐᓂᐊᖅᑐᓕᕆᓂᖏᓛᒃ ᕿᒥᕐᕈᓪᓗᒍ ᐅᖃᖅᑐᖃᐃᓐᓇᖃᑦᑕᓂᐊᖅᑐᖅ ᑕᒪᒃᑯᐊ 
ᓄᖅᑲᐸᒃᑐᑦ ᐊᒥᓱᐊᓘᒻᒪᑕ, ᐊᒻᒪᓗ ᐊᒥᓲᓂᖅᓴᐃᑦ ᐱᔾᔪᑎᖃᖅᑐᑦ ᑕᒫᓂ ᐃᓅᕐᒥ ᐃᓅᓯᕆᔭᐅᔪᓂ, 
ᖃᓄᐃᓐᓂᖏᓐᓄᑦ ᐊᖏᕐᕋᖏᓐᓂ.  
 
ᐃᓕᓐᓂᐊᕕᒻᒥᓕ ᐊᔪᓐᖏᑎᑕᐅᒍᒪ, ᐊᕐᕌᒍᓂᑦ ᑎᓴᒪᐅᔪᓂᑦ ᐃᓕᓐᓂᐊᕐᕕᒥᓄᑦ ᐱᔭᕇᔭᓂᕐᒧᑦ 
ᑲᔪᖏᖅᓴᐃᒃᑲᓐᓂᖅᑐᑦ ᐊᒻᒪᓗ ᓴᓇᔨᕈᕋᓱᐊᕋᔭᖅᑐᓂᑦ ᓴᖅᑭᔮᖅᑎᑦᑎᒃᑲᓐᓂᕐᓂᕐᒧᑦ ᐃᓐᖏᕆᐅᔅᓴᓂᕐᒧᑦ 
ᖁᓐᖏᐊᖅᑕᐅᓂᕐᒧᑦ, ᐃᒫᒃ ᑲᔪᖏᖅᓴᖅᑎᑦᑎᒐᓱᒃᑐᑕ ᑕᒪᒃᑯᓄᖓ ᓄᓇᕗᒥᐅᓄᓪᓗ ᑐᕌᖓᓂᖅᓴᐅᓗᓂ.  
 
ᐃᒫᒃ ᐱᐅᓂᖅᐸᐅᔪᓐᓇᕋᓗᐊᕐᖓᑕ ᐃᓕᓐᓂᐊᕕᒻᒥ, ᑕᐃᒃᑯᐊ ᐊᒥᓱᕈᒃᑲᓐᓂᕋᔭᓐᖏᑦᑐᖅᑲᐃ ᐱᔭᕇᖅᑐᑦ ᒥᔅᑕ ᑰᓕ 
ᐅᖃᖅᑲᐅᒻᒪᑦ. ᓯᓚ ᐃᒪᐃᑦᑑᓕᖅᑎᓪᓗᒍ ᐅᐱᕐᖓᐸᓪᓕᐊᓕᖅᑎᓪᓗᒍ ᐄᐳᕈ 1-ᖑᒌᖅᑲᑦ ᖃᐅᒪᐃᓐᓇᓕᕐᒥᑉᐸᑦ, 
ᐅᓐᓄᐊᒃᑯᑦ ᐱᓱᕋᔭᖃᑦᑕᓛᕐᒥᒻᒪᑕ, ᐅᐸᓐᖏᑦᑐᑦ ᐊᒥᓲᖃᑦᑕᓛᕆᓪᓗᑎᑦ, ᑕᐃᒪᐃᑉᐸᓪᓕᐊᖃᑦᑕᕐᓂᐊᖅᑐᑦ. 
ᐃᓄᒋᐊᓗᐊᕐᓂᖏᓐᓄᓪᓘᓐᓃᑦ ᐊᖏᕐᕋᒥᓐᓂ ᑕᒪᒃᑯᐊ ᐱᔾᔪᑕᐅᓚᕿᕙᒻᒥᒻᒪᑕ ᐃᓕᓐᓂᐊᕕᑦᑎᓐᓂ ᐊᒥᓱᓂᑦ. 
ᐅᐊᑦᑎᐊᕈ ᐃᓱᒪᓇᖅᐸᓚᐅᓐᖏᒻᒥᔪᖅ ᐅᓪᓛᕈᒻᒥᑕᖃᑦᑕᓕᖅᑐᑦ ᑭᓯᐊᓂ ᐅᓪᓛᕈᒻᒥᑕᖅᐸᓕᕐᒥᔪᑦ 
ᐃᓕᓐᓂᐊᕐᕕᓕᒫᑲᓴᓐᓂ ᓄᓇᕗᒻᒥ.  
 
ᑕᒪᒃᑯᐊ ᐃᓅᓯᓕᕆᓂᕐᒧᑦ ᑐᕌᖓᔪᑦ ᐊᑦᑐᐃᓐᓂᖃᖅᐸᒻᒪᑕ ᐃᓕᓐᓂᐊᖅᑎᖁᑎᑦᑎᓐᓂᑦ, ᑭᓯᐊᓂ ᖃᐅᔨᒪᔪᒍᑦ 
ᐃᓕᓐᓂᐊᖏᓐᓇᑎᓪᓗᒋᑦ ᐅᐸᐃᓐᓇᑎᓪᓗᒋᑦ ᐱᔭᕇᖃᑦᑕᕐᓂᐊᖅᑐᑦ. ᑕᒪᓐᓇᓕ ᐃᓕᓐᓂᐊᕐᓂᖅ 
ᖃᓄᐃᓐᖏᑦᑑᒐᓗᐊᖅ, ᑕᐃᒪᓕ ᓱᒻᒪᑦ ᐅᐸᖃᑦᑕᓐᖏᓚᑦ, ᐅᐸᖃᑦᑕᓐᖏᑦᑐᑦ ᐊᒥᓲᕙᑦ ᓄᖅᑲᑐᐃᓐᓇᐸᑦᑐᓪᓘᓐᓃᑦ 
ᐊᔾᔨᒌᖃᑦᑕᓐᖏᒻᒪᑕ, ᐊᑕᐅᓯᓕᖅᑲᒻᒥᓐᖏᒻᒥᒻᒪᑦ, ᓇᔾᔨᓂᕐᒧᓪᓗᖃᐃ ᐃᓅᓯᖏᑕ ᐃᓕᖅᑯᓯᕆᕙᑦᑕᒥᓐᓄᑦ 
ᐊᖏᕐᕋᖏᓐᓂᑦ ᑖᒃᑯᐊ ᓯᓚᑖᓂᑦ ᐃᓕᓐᓂᐊᕐᕖᑦ ᐱᔾᔪᑕᐅᕙᒻᒥᒻᒪᑕ.  

ᑕᑯᕙᒃᑐᒍᓪᓕ ᑭᓯᐊᓂ ᐅᐸᐃᓐᓇᖃᑦᑕᖅᑎᓪᓗᒋᑦ ᓄᓇᕗᒻᒥ ᒥᑭᓂᖅᐹᒥᒃ ᐊᖏᓂᖅᐹᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᓕᐅᕆᔪᒪᔪᖓ ᒥᓂᔅᑕᒧᑦ ᐱᒋᐊᒃᑲᓐᓂᕈᓐᓇᖅᐸᑕ ᐊᖏᓂᖅᓴᒥᒃ 
ᐊᐅᓚᑦᑎᓂᒃᑯᑦ ᓯᕗᓪᓕᐅᑎᑦᑐᒪᔭᖏᑦ 2008-09-ᒧᑦ ᑖᒃᑯᐊ ᐱᓕᕆᐊᕆᓗᒋᑦ ᓄᖅᑲᖃᑦᑕᖅᑐᑦ ᓯᕗᓂᐊᒍᑦ 
ᐅᖃᖅᓯᒪᔪᑦ ᐅᕙᓂ ᓇᓪᓕᐊᓐᓂᒃ ᐊᑐᕋᔭᕐᒪᖔᑕ ᐃᓕᓐᓂᐊᕈᑎᒃᓴᓂᑦ ᑕᖅᑳᓃᑦᑐᓪᓗ ᐃᓕᓐᓂᐊᕐᑏᑦ 
ᐊᑦᑐᖅᑕᐅᓇᔭᓐᖏᒻᒪᑕ ᑖᒃᑯᓄᖓ.  
 
ᐊᐱᖅᑯᑎᒐᓕᐅᓇ ᑐᒡᓕᐊ, ᐃᒃᓯᕙᐅᑖ, ᓯᕗᓪᓕᐅᑎᑕᐅᔪᒪᔪᓂ ᒥᓂᔅᑕᐅᑉ ᓯᕗᓪᓕᐅᑎᑦᑐᒪᔭᖏᑦ 2008-09-ᒥ 
ᐊᓯᔾᔨᖅᑕᐅᔪᒪᓂᖏᑦ ᑖᒃᑯᐊ ᐃᓕᓐᓂᐊᕌᓂᑉᐸᓪᓕᐊᔪᑦ ᐃᓕᓐᓂᐊᕐᕕᔾᔪᐊᓂ. ᑐᑭᓯᐅᒪᑦᑎᑦᑐᓐᓇᖅᐹᑎᒍᑦ ᓱᓇᒥᒃ 
ᕿᒥᕐᕈᕙᒻᒪᖔᑕ ᓱᓇᓗ ᐊᓯᔾᔨᖅᑕᐅᓂᐊᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᔪᒍᑦ ᐊᓪᐴᑕᒧᑦ ᐃᓕᓐᓂᐊᕈᑏᑦ ᐊᑐᖅᖢᑎᒍ 
ᕿᒥᕐᕈᒐᑦᑎᒍ ᓄᓇᕗᒥ.  
 
ᓯᕗᓂᐊᒍᑦ ᐊᑐᕈᒪᒐᔭᖅᑕᕗᑦ ᓇᓪᓕᐊᑦ ᓇᓗᓇᐃᖅᓯᒪᑦᑎᐊᖅᑐᐃᑦ ᓄᓇᕗᒧᑦ ᐱᓕᕆᐊᕆᔭᐅᓂᐊᖅᑐᑦ. 
ᐃᓕᓐᓂᐊᕐᕕᔾᔪᐊᓂᑦ, ᑖᒃᑯᐊ ᕿᒥᕐᕈᓗᑎᒃᑯ ᐃᓕᓐᓂᐊᕈᑎᑦ ᓴᖅᑭᑎᓪᓗᒍ ᐊᔾᔨᒌᓐᖏᑦᑐᓂᑦ ᐅᑭᐅᖅᑕᖅᑐᒥ 
ᖃᓪᓗᓈᓪᓗ ᓄᓇᖓᓐᓂ, ᑖᒃᑯᐊᓗ ᑎᒍᓗᒋᑦ ᓇᓪᓕᐊᒃ, ᐅᓇ ᒍᓚᐃ 10-ᒧᑦ 11-ᒧᓪᓗ ᓈᓴᐅᑎᓕᓐᓄᑦ 
ᐊᑐᖅᑕᐅᒐᔭᖅᑐᓂᑦ. ᑕᕝᕙ ᑕᐃᒪᐃᓕᐅᕈᑎᒋᓯᔭᕗᑦ ᐱᓕᕆᐊᕆᓪᓗᑎᒃᑯ ᐱᓕᕆᐊᑦᑎᓐᓂ.  
 
ᐊᒻᒪᓗ ᑕᐃᒃᑯᐊ ᑐᒡᓕᐊᓂ ᓯᕗᓂᐊᓂᓗ ᐃᓕᓐᓂᐊᖅᑐᑦ ᖁᑦᑎᓐᓂᖅᓵᖅᔪᒻᒥ ᐃᓄᒃᑎᑐᑉᓗ ᓴᖅᑭᑎᑦᑎᓪᓗᑎᑦ 
ᐃᓕᓴᐃᔾᔪᑎᒃᓴᓂᑦ. ᑖᒃᑯᐊ 20 ᑲᓇᑕᒥ ᐃᓕᑕᕆᔭᐅᓯᒪᓕᖅᑐᑦ ᑖᓐᓇ ᓯᕗᓪᓕᐅᑎᑕᐅᔭᕆᐊᖃᕐᓂᖓᓂᒃ 
ᐃᓕᓐᓂᐊᕐᕕᒻᒧᑦ ᐃᑎᓕᕌᖓᑕ ᑖᒃᑯᐊ ᐃᓕᑕᕆᔭᐅᓯᒪᓕᖅᑐᑦ 10-ᒥ 11-ᒧᓪᓗ ᐃᓕᓐᓂᐊᕈᑎᖏᓐᓂᑦ ᑕᐃᒫᒃ. ᑕᕝᕙ 
ᓄᓇᕗᒥ ᐃᓕᓐᓂᐊᕈᑎᖏᓐᓄᑦ ᐃᓕᓇᓱᐊᕈᒪᔭᕗᑦ.  
 
ᐊᒻᒪ ᓇᓪᓕᐊᑦ ᑖᒃᑯᐊ ᐊᑐᖅᑕᐅᒐᔭᕐᒪᖔᖅ ᐃᓕᓯᕙᓪᓕᐊᒐᑦᑕ ᐊᓯᖏᓐᓂᑦ ᐱᓕᕆᐊᖑᔪᒥᒃ. ᑖᒃᑯᐊ 
ᓈᓴᐅᓯᕆᓂᕐᒧᑦ ᐃᓕᓐᓂᐊᕈᑕᐅᖃᑦᑕᖅᑐᑦ ᐊᒻᒪᓗ ᓯᕗᓂᐊᒍᑦ ᐃᖅᑲᓇᐃᔮᒃᓴᓄᑦ ᐃᓕᓐᓂᐊᖅᑎᑦᑎ ᐊᒻᒪᓗ 
ᐱᖅᑯᓯᓕᕆᓂᕐᒧᑦ ᐃᓕᖅᑯᓯᖏᓐᓂ ᓄᓇᒥᓗ ᓄᓇᓕᖕᓂᓗ ᓴᓇᐅᒐᐃᑦ, ᒪᑯᐊᓗ ᖃᕆᑕᐅᔭᓕᕆᓂᕐᒧᓪᓗ.  
 
ᐃᓕᓐᓂᐊᕐᕕᒡᔪᐊᓂ ᐱᕙᓪᓕᐊᖕᒪᑕ ᑕᒪᒃᑯᓂᖓ ᖃᕆᓴᐅᔭᕆᓕᕐᓂᒧᑦ ᓇᕿᑦᑕᕐᓂᕐᒥᒃ ᐊᒻᒪᓗ ᑕᒪᒃᑯᐊ ᐊᒻᒪᓗ  

ᓇᖕᒥᓂᖃᕐᓂᕐᒧᑦ ᐃᓕᓐᓂᐊᕈᑕᐅᕙᓪᓕᐊᔪᑦ ᐱᓕᕆᐊᑦᑎᓐᓂᒃ ᐊᔾᔨᒌᖏᑦᑐᑎᒍᑦ ᒪᑯᑎᒎᓇ ᓄᓇᓖᑦ ᓇᖕᒥᓂᖃᖅᑐᑦ 
ᑲᑐᔾᔨᖃᑎᒌᖏᑎᒍᑦ ᐃᓱᒪᒋᔭᐅᓯᒪᔪᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᕐᒪᖅ ᐊᑐᖃᑦᑕᕐᓂᕋᖅᖢᓂ ᐊᓪᐴᑕᐅᑉ ᐃᓕᓴᕈᑎᖏᓐᓂᑦ 
ᐊᒥᓱᐃᑦ ᐃᓕᓐᓂᐊᖅᑏᑦ ᐱᔭᕇᖅᓯᒪᔪᑦ ᐅᑭᐅᓂᒃ ᓯᕗᓂᐊᒍᑦ ᐊᔪᓕᖃᑦᑕᕐᒪᑕ ᒍᕋᐃᑦ 12-ᓖᑦ ᐱᔪᓐᓇᐅᑎᓖᑦ 
ᐱᐊᓂᒍᑎᖏᓐᓂ ᐊᒻᒪ ᑐᒡᓕᐊᓂᒃ ᐃᓕᓐᓂᐊᕆᐊᒃᑲᓐᓂᕈᒪᓪᓗᑎᒃ ᖁᑦᑎᖕᓂᖅᓴᒧᑦ ᑐᒡᓕᐊᓂᒃ 
ᐃᓕᓐᓂᐊᕈᑎᒃᓴᖏᓐᓂᒃ ᐱᔪᒪᖃᑦᑕᕐᒪᑕ ᐊᑐᕆᐊᓖᑦ ᐃᓕᓐᓂᐊᖅᐸᑕ ᐃᓕᓐᓂᐊᕐᕕᖕᒧᑦ ᒪᑯᓄᖓ 
ᐃᓕᓐᓂᐊᕈᒪᔭᖏᓐᓄᑦ ᐊᒻᒪ ᐃᓱᒪᒐᒪ ᒥᓂᔅᑕ ᖃᓄᖅ ᕿᒥᕐᕈᓲᖑᖕᒪᖔᑕ ᑕᒪᔅᓱᒥᖓᓗ ᐊᑲᐅᖏᓕᐅᕈᑦ 
ᐱᓕᕆᐊᕆᓲᕆᕙᖓᔾᔪᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᓕᓐᓂᐊᕐᕕᒡᔪᐊᒥ ᐃᓕᖓᔪᖓᓕ 
ᐅᑭᐅᓄᑦ ᐊᒥᓱᓄᑦ ᖄᖏᖅᓯᒪᔪᓂ ᐊᔾᔨᒌᖏᑦᑐᓂ ᑕᐃᒃᑯᐊ ᐱᐊᓂᒃᓯᒪᔪᑦ ᐃᓕᓐᓂᐊᕈᑎᖏᓐᓂ ᐃᒻᒪᖃ 100-ᓂᑦ 
ᐃᓕᓐᓂᐊᕌᓂᒍᑎᖃᖅᖢᑎᒃ 100 ᑖᒃᑯᐊ ᑐᒡᓕᐊᓂ ᐃᓕᓐᓂᐊᕈᑎᒋᓂᐊᖅᑕᖏᓐᓂ ᐊᓪᐴᑕᒥ ᐆᒃᑐᕈᑕᐅᖃᑦᑕᖅᑐᑦ 
ᖃᐅᔨᓴᕈᑕᐅᖃᑦᑕᖅᑐᖅ ᖃᐅᔨᓴᕈᑎᑦ ᐱᓪᓗᒋᑦ.  
 
ᐆᑦᑑᑎᒋᓗᒍ, ᑖᓐᓇ ᐃᓕᓴᖅᑐᖅ ᓇᓪᓕᐊᓐᓂ ᐊᑐᕐᓂᖅᐸᑦ ᐃᓕᓐᓂᐊᖅᑕᖏᓐᓂ ᒍᕋᐃᑦ 12-ᒥ ᐱᐊᓂᒃᓯᒪᓐᓂᖅᐸᑕ 
ᐊᒻᒪᓗ ᓇᓪᓕᐊᓐᓂᒡᓗ ᐃᓕᓐᓂᐊᕈᑎᖃᕐᓂᖅᐸᑕ ᐃᒻᒪᖃ ᐃᑎᕈᓐᓇᕈᑎᖃᖏᓪᓗᓂ ᖃᓪᓗᓈᑎᑐᑦ 
ᐅᖃᕆᐅᖅᓴᓂᕐᒧᑦ 30-ᒥ ᐃᓕᓐᓂᐊᕐᓗᑎᒃ ᐅᕝᕙᓘᓐᓃᑦ ᑕᐃᒪᓐᓇᑐᐃᓐᓇᖅ ᓄᓇᒥᑐᐃᓐᓇᖅ ᐃᓕᖓ, 
ᑕᐃᒪᓐᓇᑐᐃᓐᓇᖅ ᐊᑲᐅᖏᓕᐅᕈᑕᐅᖏᒻᒪᑦ ᓇᓂᑐᐃᓐᓇᖅ ᑖᓐᓇ ᐊᒃᑐᐊᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᕐᕕᓗᒃᑖᑦ ᐊᑐᐃᓐᓇᐅᑎᑦᑎᖃᑦᑕᖅᐸᑦ ᖁᑦᑎᖕᓂᖅᓴᒧᑦ 
ᐃᓕᓐᓂᐊᕈᑎᓂᒃ ᐃᓕᓴᖅᑎᐅᑉ ᐃᑎᕈᑎᒋᔪᓐᓇᕋᔭᖅᑕᖏᓐᓂᑦ ᑐᒡᓕᐊᓂᒃ ᖁᑦᑎᖕᓂᖅᓵᕐᔪᖕᒧᑦ 
ᐃᓕᓐᓂᐊᕆᐊᕈᒪᓕᖅᐸᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᓕᓐᓂᐊᖅᑐᖅᑕᖃᕐᒪᑕ 
ᓄᓇᓕᐊᓛᖑᓂᖅᓴᐅᔪᓂ ᐊᒻᒪᓗ ᐊᖏᓂᖅᓴᓂ ᐃᓚᐅᔪᑦ ᖃᓪᓗᓈᑦ ᓄᓇᖓᓐᓂ ᓯᓚᑦᑐᖅᓴᕐᕕᖕᓂ 
ᐱᐊᓂᒃᓯᒪᓕᖅᑐᑦ ᐃᓕᓐᓂᐊᕈᑎᒋᔭᖏᓐᓂ ᓄᓇᓕᖕᓂᓗ. 
 
ᑕᐃᒪ ᓱᓇᐅᖕᒪᖔᑦ ᐃᓕᓴᖅᑕᖓ ᐱᔾᔪᑕᐅᖃᑦᑕᕐᒪᑦ ᑎᑎᖅᑐᒐᖅᑎᐅᓗᓂ ᐃᒡᓗᕐᔪᐊᓕᐅᕐᓂᕐᒧᓪᓘᓐᓃᑦ ᐃᒻᒪᖃ 
ᐊᔪᕋᔭᖅᑐᒃᓴᐅᔪᖅ ᒍᕋᐃᑦ 12-ᒦᑉᐸᑦ, ᑭᓯᐊᓂ ᐃᓕᓯᓯᒪᔪᒍᑦ ᐱᓕᕆᐊᑦᑎᓐᓂ ᐃᓕᓐᓂᐊᕈᑎᒋᔭᐅᓂᐊᖅᑐᑦ 
ᐃᓕᑦᑎᔾᔪᑕᐅᓂᐊᖅᑐᓄᑦ ᑕᒪᒃᑯᓄᖓ ᐊᒃᑐᐊᒐᔭᖅᑐᓂᒃ ᑕᐃᒪᐃᑦᑐᓕᕆᔨᐅᔪᒪᒃᐸᑕ ᑕᒡᕙ ᑖᒃᑯᐊ ᐃᓚᖓᑦ 
ᐊᑐᖃᑦᑕᖅᑕᕗᑦ. 

ᓄᓇᓕᓕᒫᑦ ᓄᓇᕗᒥ ᐊᑐᐃᓐᓇᕈᐃᔪᓐᓇᖏᒻᒪᑕ ᐃᓕᓴᕈᑎᒃᓴᓕᒫᓂᒃ, ᐱᔪᒪᔭᐅᔫᒐᓗᐊᓂᒃ 
ᓯᓚᑦᑐᖅᓴᕐᕕᒡᔪᐊᓂᓘᓐᓃᑦ ᐊᔪᕐᓇᖃᑦᑕᖅᑐᖅ ᑕᐃᒫᒃ ᑕᐃᒪᐃᓕᐅᕋᓱᒋᐊᖅ. ᑕᐃᒪ ᐃᓚᖏᑦᑎᒍᑦ ᐱᔪᒪᔪᖃᖅᐸᑦ 
ᑕᐃᒪᓐᓇᐃᑦᑐᑦ ᐊᒥᓲᓂᖅᓴᐃᑦ ᓇᓗᓇᐃᖅᓯᓯᒪᑦᑎᐊᖅᐸᑕ ᐃᓕᓴᕐᕕᖕᒥ ᐃᓕᓐᓂᐊᕐᕕᖕᒥᓗ 
ᐊᑐᐃᓐᓇᕈᐃᔪᓐᓇᕋᔭᖅᑑᒐᓗᐊᑦ ᐱᔪᒪᒃᐸᑕ. 
 
ᐊᒻᒪᓗᑦᑕᐅᖅ ᓱᓕ ᒪᒃᑯᐊ ᖁᑦᑎᒃᓯᕙᓪᓕᐊᓕᕈᑕᐅᖃᑦᑕᖅᑐᑦ ᐃᓕᓐᓂᐊᕐᕕᖏᓐᓂ ᐃᒻᒪᖄ ᑕᒡᕙᓂ ᑐᙵᕕᐊᓂ 
ᐃᓕᓐᓂᐊᕈᑎᓂᒃ ᐱᒋᐊᓚᐅᕐᓗᑎᒃ ᐱᔪᓐᓇᕋᔭᖅᑐᑦ ᓄᓇᕗᑐᐃᓐᓇᐅᖏᑦᑐᒥ ᑭᓯᐊᓂ ᑲᓇᑕᓕᒫᒧᑦ ᑕᒪᓐᓇ 
ᑕᐃᒪᐃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑕᒻᒪᕈᒪ ᐋᖅᑭᒋᐊᕐᓂᐊᖅᐹᖓ, ᑐᑭᓯᐅᒪᔭᒃᑯᓪᓕ 
ᐃᓕᓐᓂᐊᕐᕕᒡᔪᐊᒦᒃᑯᕕᑦ ᓄᓇᓕᖕᓂ ᑕᐃᒪ ᐊᒥᓱᒐᓚᖕᓂ ᐃᓕᑦᑎᕙᒌᖅᓯᒪᖃᑦᑕᕐᒪᑕ ᐃᓕᓐᓂᐊᕈᑎᖏᓐᓂ ᑖᓐᓇ 
ᐃᓕᓴᖅᑎ ᓂᕈᐊᖅᓯᖃᑦᑕᕐᒪᑦ ᓈᓴᐅᓯᕆᓂᕐᒧᑦ ᖁᑦᑎᒃᓯᕙᓪᓕᐊᓂᕐᒧᑦ ᖁᑦᑎᖕᓂᖅᓴᐅᒃᐸᓪᓗ ᐃᓕᓴᖅᑕᖓ 
ᑲᔪᓯᓗᓂᐅᒃ ᐃᓕᓐᓂᐊᕐᕕᒡᔪᐊᕐᒥ ᐃᓕᓴᖅᑎᓪᓗᒍ ᓂᕈᐊᖅᓯᓲᖑᖕᒪᑕ ᑕᐃᒪ ᐃᓱᒪᒐᒪ ᐊᓯᔾᔩᓯᒪᓕᕐᒪᖔᖅᐱᑦ 
ᐊᓯᔾᔩᓂᐊᕐᒪᖔᖅᐱᑦ ᐃᓂᓪᓚᒃᓯᒪᔪᑦ ᑕᐃᒃᑯᓄᖓ ᐃᓕᓐᓂᐊᕌᓂᒍᑕᐅᓂᐊᖅᑐᓄᑦ ᐲᖅᓯᖃᑦᑕᖅᐱᓰ ᑕᐃᑲᓐᖓᑦ 
ᐃᓕᓴᖅᑐᓂᒃ ᐃᒪᓐᓇ ᑕᐃᑯᖓ ᑎᑭᐅᑎᓂᐊᖅᐸᑕ ᓈᓴᐅᓯᕆᓂᕐᒧᑦ ᐃᓕᓴᕈᑎᒋᓂᐊᖅᑕᖏᓐᓂᑦ ᑕᐃᒫᒃ 
ᓂᕈᐊᖃᑦᑕᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᓲᕐᓗ ᒥᑭᓛᖑᒻᒪᑦ ᓄᓇᕗᒻᒥ ᑕᐃᒃᑯᐊᓗ 
ᐃᓕᓐᓂᐊᕌᓂᒃᓯᒪᔪᑦ ᐃᓕᓐᓂᐊᕐᕕᔾᔪᐊᕐᒥ 100-ᓂᒃ ᓲᕐᓗ ᐃᓕᓐᓂᐊᕈᑎᖄᓂᒃᓯᒪᑉᐸᑕ ᐱᐊᓂᖕᓂᐊᖅᐸᑕ 
ᐃᓕᓐᓂᐊᕈᑎᖏᓐᓂᑦ ᐃᒻᒪᖃ 15 ᖃᓪᓗᓈᑐᑦ 10-ᒥᑦ 12-ᒧᑦ ᓈᓴᐅᑎᓕᓐᓂᑦ, ᐊᒻᒪ ᑎᓴᒪᒃᑲᓂᕐᓂᑦ 
ᐃᓕᓐᓂᐊᒃᑲᓐᓂᕆᐊᓖᑦ ᐊᒻᒪ ᖁᓕᓂᒃ ᐃᓕᓐᓂᐊᕌᓂᒍᑎᖃᕆᐊᖃᕐᒪᑕ ᐃᓕᓴᖅᑎᖏᓐᓂᑦ.  
 
ᑕᐃᒪ ᑭᓯᐊᓂ ᑐᓐᖓᕕᒋᓗᒍ ᓇᓪᓕᐊᓐᓂᒃ ᐃᓕᓐᓂᐊᕈᑎᖃᕐᓂᖅᐸᑦ ᐆᑦᑑᑎᒋᓗᒍ, ᐃᒻᒪᖃ ᑖᒃᑯᐊ 
ᐃᓯᕈᑎᒋᓇᔭᖅᑕᖏᑦ ᓯᓚᑦᑐᖅᓴᕐᕕᒻᒧᑦ. ᐊᒻᒪ ᖃᓪᓗᓈᑎᑐᑦ 4-ᒥᑦ ᓈᓴᐅᑎᓕᒻᒥᑦ ᐅᖃᕈᓐᓇᕐᓂᕐᒥᑦ ᐃᓯᕈᑎᖃᕐᓗᑎᒃ 
ᐃᓕᓐᓂᐊᖅᑕᖏᓪᓗ ᑕᐃᒪ ᑖᓐᓇ ᐅᓂᒃᑳᕐᕕᒋᓗᒍ ᐃᓕᓴᖅᑎ ᑕᐃᒪᓐᓇ ᐃᓕᓴᐃᔨᖓᓂᑦ ᑕᐃᒪᓐᓇ ᐃᓚᖏᑦ 
ᐃᓯᕈᑎᖄᓂᒍᓐᓇᖃᑦᑕᖏᒻᒪᑕ ᐃᓕᓐᓂᐊᕐᕕᕐᔪᐊᕐᒥᑦ ᐊᑐᖅᓯᒪᔭᖏᓐᓂᑦ ᐃᓕᓴᕈᑎᒋᓯᒪᖏᓐᓂᑦ ᐊᓯᐊᓅᕐᓂᐊᖅᐸᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᒡᒐᔾᔭᐅᑐᐃᓐᓇᐅᒐᓗᐊᖅ. ᑕᐃᒪ ᒥᓂᔅᑕ ᖁᔭᓐᓇᒦᖅᐸᕋ ᖃᐅᔨᒪᒐᒪ 
ᐃᓱᒫᓘᑏᑦ ᓴᖅᑭᑎᑕᐅᖃᑦᑕᖅᓯᒪᒻᒪᑕ ᓯᕗᓂᐊᒍᑦ ᖄᖓᒍᒃᑲᓐᓂᖅ ᐃᓕᓐᓂᐊᕈᑎᖏᓐᓂᑦ ᐱᑕᖃᕆᐊᖃᕐᓂᖏᓐᓂᑦ 
ᐃᓕᓴᖅᑐᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕐᕈᒻᒪᑕ ᐃᓕᓐᓂᐊᕈᑎᒃᓴᐅᔪᓂᑦ ᓯᕗᓪᓕᐅᑎᒃᓯᒪᔭᖏᓐᓂᑦ 
ᐃᓚᖏᓪᓗ ᐲᖅᓯᒪᖃᑦᑕᖅᑎᓪᓗᒋᑦ ᐱᕕᖃᓐᖏᑉᐸᑕ ᐅᑭᐅᑉ ᐃᓗᐊᓂ, ᐅᑭᐅᓄᑦ ᐱᖓᓱᓄᑦ ᑖᒃᑯᐊ 
ᐃᓕᓐᓂᐊᓗᑦᑖᕋᓱᓐᓂᐊᖅᐸᒋᑦ ᑕᐃᑯᖓ ᐱᐊᓂᒍᓂᒃᓴᖓᓄᑦ ᑎᑭᐅᑎᓗᒋᑦ. ᓇᓗᓇᓗᐃᖅᓯᔪᓐᓇᖅᐸ ᒥᓂᔅᑖ 
ᑕᐃᒪᐃᖁᓇᒋᑦ ᐃᓕᓐᓂᐊᖅᑐᓄᑦ ᑐᕌᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ, ᐅᑭᐅᒃ ᒪᕐᕉᒃ ᓈᓯᒪᓕᖅᑑᒃ 
ᐃᓱᒫᓘᑕᐅᓚᐅᕐᒪᑕ ᓯᕗᓂᐊᒍᑦ ᐃᓕᓐᓂᐊᕈᑎᓯᐅᖃᑦᑕᖅᑐᑦ ᐃᓕᓴᖅᑎᓄᑦ ᐃᓕᓐᓂᐊᕌᓂᒃᐸᑕ ᒍᕋᐃᑦ 12-ᒥᑦ  
ᑲᔪᓯᓂᐊᕐᓗᑎᓪᓗ ᐊᓯᐊᓄᑦ ᑕᐃᑲᓐᖓᑦ 12-ᒥᑦ ᓯᓚᑦᑐᖅᓴᕐᕕᒻᒧᑦ ᐃᓯᕐᓂᐊᖅᐸᑕ. ᐃᒻᒪᖃ 
ᐃᓕᖓᓇᔭᖅᑐᒃᓴᐅᓚᐅᓐᖏᒻᒪᑦ ᑭᓯᐊᓂ ᐊᓯᔾᔨᒋᐊᖃᓚᐅᕋᑦᑎᒍ ᓄᓇᕗᒻᒥ ᐃᓕᓐᓂᐊᕈᑕᐅᖃᑦᑕᖅᑐᑦ ᐱᓪᓗᒋᑦ 
ᐊᒻᒪᓗ ᐊᓯᖏᓐᓂᑦ ᐊᑐᕈᓐᓇᕐᓗᑎᒃ ᐃᓕᓐᓂᐊᕈᑎᒃᓴᖏᓐᓄᑦ ᐱᐊᓂᒍᑎᓂᒃ. ᑕᐃᒪᓕ ᐃᒪᓐᓇᐃᖃᑦᑕᖅᓯᒪᒻᒪᑕ 
ᑖᓐᓇ; ᑐᓴᖅᓯᒪᒍᓐᓃᖅᑐᖓ ᐃᓱᒫᓘᑕᐅᔪᓂᑦ ᑖᒃᑯᓄᖓ ᓄᖅᑲᖓᔾᔫᒥᖅᑰᓕᕐᒪᑕ ᐃᓱᒫᓘᑏᑦ ᑕᒪᒃᓱᒧᖓ.  
 
ᑭᓯᐊᓂ ᐃᓕᖓᑦᑎᐊᖅᑐᑦ ᑲᓇᑕᒥ ᐊᑐᖅᑕᐅᖃᑦᑕᕐᒪᑕ 20 ᓯᓚᑦᑐᓴᕐᕕᕐᔪᐊᓂ ᐊᑐᖃᑦᑕᕐᒪᑕ ᑖᒃᑯᓄᖓ 
ᐃᓱᒫᓘᑕᐅᖃᑦᑕᓚᐅᖅᑐᑦ ᒥᒃᓵᓄᑦ ᑕᐃᒪ ᐱᐊᓂᒐᓱᒋᐊᖃᖅᑐᓄᓪᓗ ᐃᓕᓐᓂᐊᕌᓂᒍᑎᖏᓐᓂᑦ ᑖᒃᑯᐊ ᐱᓪᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓂᕆᐅᓐᓇᖅᑐᖅ ᒥᓂᔅᑕ ᐃᓚᖏᓐᓃᓚᑐᐃᓐᓇᑲᐃᓐᓇᖃᑦᑕᕐᒪᑦ. 
ᓱᓕ ᑕᐃᒪ ᐱᑕᓖᑦ ᐋᖅᑭᑦᑕᐅᓯᒪᓐᖏᑦᑐᑦ ᐊᑲᐅᓐᖏᓕᐅᕈᑎᓄᑦ ᑖᓐᓇ ᑐᑭᓯᓇᖅᓯᑎᒍᓐᓇᖅᐸᐅᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᑐᑐᐃᓐᓇᕋᑖᖅᑕᕋ ᐅᖃᐅᓯᖅᑕᖓ. 
ᑐᓴᖅᓯᒪᓐᖏᑦᑐᖓ, ᐅᕙᒍᓪᓘᓐᓃᑦ ᐱᓕᕆᕕᑦᑎᓐᓂᑦ ᑖᒃᑯᐊ ᐱᓕᕆᐊᕆᔭᐅᔪᓄᑦ ᐃᓕᓴᕈᑏᑦ ᓇᓪᓕᐊᓐᓂᑦ 
ᐊᑐᕋᔭᕐᒪᖔᑕ ᒥᒃᓵᓄᑦ ᑲᔪᓯᔪᑦ. ᑭᓯᐊᓂ ᐃᓱᒫᓘᑎᒋᓚᐅᖅᓯᒪᔭᑦᑎᓐᓄᑦ ᐅᑭᐅᖅ ᖁᑉᐹᓂᓪᓗ 
ᐅᖃᐅᓯᐅᖃᑦᑕᖅᓯᒪᓚᐅᖅᑑᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. (ᑐᓵᔨᑎᒍᑦ) ᒥᔅᑕ ᑐᑐ, ᐊᐱᖅᓱᒍᓐᓇᖅᑎᕋᑖᕋᒃᑭᑦ ᑕᓪᓕᕐᒥᕐᒥ 
ᐊᒥᐊᒃᑯᒋᓚᐅᖅᑕᕕᑦ 16-ᓴᑲᓐᓯᑦ ᐅᖓᑖᓂ. (ᑐᓵᔨᑎᒎᕈᓐᓃᖅᑐᖅ) ᑐᕝᕙᓃᓐᓇᑦᑕ (ᑐᓵᔨᑎᒍᑦ) ᓇᐃᒡᓕᑎᖅᓯᒪᔪᓄᑦ. 
ᑖᒃᑯᓄᖓ ᑐᓂᕐᕈᑏᑦ ᐊᒻᒪᓗ ᑐᓂᕐᕈᓯᐊᖑᖃᑦᑕᖅᑐᑦ. $109,752,000. ᐊᖏᖅᐹᑦ ᑲᑎᒪᔨᕋᓛᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): G-3-ᒧᑦ ᐅᑎᕐᓗᑕ. ᑖᒃᑯᐊ ᐱᓕᕆᕕᒻᒥ ᓇᐃᓪᓕᑎᖅᓯᒪᔪᑦ. ᐃᓕᓐᓂᐊᖅᑐᓕᕆᔨᒃᑯᑦ. 
ᑖᒃᑯᐊ ᓇᓗᓇᐃᖅᔭᖅᓯᒪᔪᑦ ᐊᑐᖅᑕᐅᓯᒪᔪᑦ ᑮᓇᐅᔭᐃᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, 
ᓂᕈᐊᕈᑕᐅᔭᕆᐊᓖᑦ. $197,072,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐱᐊᓂᒻᒪᑖ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᔅᑕ ᐲᑯ, ᐅᖃᐅᓯᔅᓴᖃᖅᐲᑦ ᐱᐊᓂᒍᑎᓐᓂᒃ?  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᒃᑲ ᑲᑎᒪᔨᕋᓛᑦ ᐊᐱᖅᑯᑎᓂᑦ 
ᐃᓱᒪᑦᑎᐊᖃᑦᑕᖃᐅᒻᒪᑕ ᓂᕆᐅᑦᑐᖓ ᑐᓴᖅᑎᑕᐅᑦᑎᐊᖃᑦᑕᓂᐊᕐᕋᑦᑕ ᐊᒻᒪ ᐊᕙᑎᓕᕆᔨᒃᑯᑦ 
ᑕᒪᐅᓐᖓᕐᓂᐊᓕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒫᓐᓇ ᐊᐱᕆᔪᒪᔭᕋ ᐃᖅᓱᒃᑎ, ᐊᐱᖅᓱᖅᑕᐅᕕᒻᒥ ᐊᓂᑎᓚᐅᑲᒃᑭᑦ.  
 
ᒫᓐᓇ ᐊᐱᕆᔪᒪᓕᕐᒥᔭᕋ ᑖᓐᓇ ᒥᓂᔅᑕ ᐊᑭᓱᒃ, (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ, (ᑐᓵᔨᑎᒎᕈᓐᓃᖅᑐᖅ) 
ᒪᑐᐃᖅᓯᕐᖓᐅᑎᒥᓂᑦ ᐅᖃᐅᓯᔅᓴᖃᖅᐸᑦ, ᒫᓐᓇ ᑲᔪᓯᔪᓐᓇᖅᓯᕗᖅ.   
 
ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2008-2009 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ - ᐊᕙᑎᓕᕆᔨᒃᑯᑦ 
 
ᐊᖓᔪᖅᑳᖅ ᐅᓛᔪ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ ᐅᖃᐅᓯᖃᕐᓂᐊᕋᒪ ᑕᕝᕗᖓ ᑲᑎᒪᔪᓄᑦ ᑖᒃᑯᐊ 
ᐊᕙᑎᓕᕆᔨᒃᑯᑦ ᖃᓄᐃᕐᓂᕆᓂᐊᖅᑕᖏᑦ ᐊᒻᒪᓗ ᑮᓇᐅᔭᐃᑦ ᐊᑐᕐᓂᐊᖅᑕᕗᑦ.  
 
ᐃᒃᓯᕙᐅᑖᖅ, ᑖᒃᑯᐊ ᐊᕙᑎᓕᕆᔨᒃᑯᑦ ᑮᓇᐅᔭᐃᑦ ᐊᑐᕈᒪᓂᐊᖅᑕᖏᑦ 2008-09-ᖑᑎᓪᓗᒍ $16,126,000. 
ᑕᐃᒪᐃᑦᑐᓂᑦ ᐊᑐᕐᓂᐊᖅᑐᒍᑦ.  
 
(ᑐᓵᔨᑎᒍᑦ) ᑖᒃᑯᐊ ᐊᕙᑎᓕᕆᔨᒃᑯᑦ ᐊᑐᕈᒫᕐᓂᐊᖅᑐᖁᑎᖏᑦ ᐸᕐᓇᐅᑎᖏᓪᓗ 2008-09-ᒥ ᑐᕌᖓᓪᓗᐊᑕᖅᑐᑦ 
ᒪᓕᒐᖅᑎᒍᑦ ᐊᑐᕆᐊᖃᖅᑕᒥᓐᓂ ᐱᔭᒃᓴᖅᑖᕆᓯᒪᔭᖏᓂᓪᓗ ᐊᑕᐅᓯᐅᓐᖏᑦᑐᒥᑦ ᐱᖁᔭᕐᔪᐊᓂᑦ ᐊᑐᖅᖢᑎᑦ ᐊᒻᒪᓗ 
ᓄᓇᕗᒻᒥ ᓄᓇᑖᓂᕐᒧᑦ ᐊᖏᕈᑏᑦ ᐃᓗᓕᖏᑎᒍᑦ.  
 
ᐊᐅᓚᑦᑎᖃᑕᐅᔪᒍᑦ ᐱᓱᑦᑐᓂᑦ ᐆᒪᔪᓂᑦ ᓄᓇᕗᒻᒥ ᓄᓇᐃᑦ ᐊᑐᖅᑕᐅᓂᖏᓐᓂ ᐊᕙᑎᐅᑉ ᓴᐳᒻᒥᐅᓴᖅᑕᐅᓂᖓᓂᑦ 
ᐊᒻᒪᓗ ᒪᓕᒐᐃᑦ ᐃᓚᒋᓕᐅᓪᓗᒋᑦ ᑕᐃᒃᑯᐊ ᓱᕈᖅᓯᒪᔪᑦ ᓄᓇᐃᑦ ᐊᒻᒪᓗ ᖃᑦᑕᐅᔭᐃᑦ ᓴᓗᒻᒪᓴᖅᑕᐅᓂᖏᑦ 
ᐊᑐᖅᖢᒋᑦ ᐅᑭᐅᖅᑕᖅᑐᒥᑦ ᒥᕐᖑᐃᓯᕐᕖᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᑎᖏᓐᓄᓪᓗ ᐊᖏᕈᑏᑦ. 
ᐊᕙᑎᓕᕆᔨᒃᑯᑦ ᑭᒡᒐᖅᑐᐃᕗᑦ ᓄᓇᕗᑦ ᒐᕙᒪᒃᑯᖏᑕ ᐱᔪᒪᔭᖏᓐᓂ ᐋᔩᕈᑎᖃᕐᑎᓪᓗᑎᑦ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᑎᔅᓴᖏᓐᓄᓪᓗ ᐊᖏᕈᑎᓂᑦ ᓄᓇᕗᒻᒥ ᑰᖏᓄᑦ.  
 
2008-09-ᒥ ᑲᑐᔾᔨᖃᑎᒌᓐᓂᕐᒥᑦ ᐊᑐᒃᑲᓐᓂᕋᓱᒃᓯᒪᔪᒍᑦ ᐊᑭᑭᓂᖅᐹᖑᒻᒪᑦ ᐊᒻᒪᓗ ᐱᔭᕇᖅᓯᓯᕋᐃᓐᓂᖅᓴᐅᓲᖑᒻᒪᑦ 
ᑕᒪᒃᑯᓂᖓ ᐱᓕᕆᐊᕆᔭᐅᔭᕆᐊᓕᓐᓂᑦ.  

ᐊᓯᖏᓐᓂᑦ ᑎᒥᓐᖑᖅᑎᑕᐅᓯᒪᔪᓂᑦ ᐃᖅᑲᓇᐃᔭᖃᑎᒋᖃᖅᖢᑕ ᒐᕙᒪᒃᑯᓃᓐᖔᖅᑐᓂᑦ ᒐᕙᒪᐅᓐᖏᑦᑐᓂᓪᓗ, 
ᐊᕙᑎᓕᕆᔨᒃᑯᑦ ᓴᓇᔪᓐᓇᓂᕐᒥᓐᓂᑦ ᐊᖏᓪᓕᒋᐊᖅᑎᑦᑎᖃᑦᑕᖅᑐᖅ ᐊᒃᑐᐃᓂᖅᐹᖓᓂᓪᓗ 
ᐱᓕᕆᖃᑦᑕᕈᓐᓇᖅᖢᑎᑦ. ᐊᕙᑎᓕᕆᔨᒃᑯᑦ ᐃᓕᓯᓯᒪᔪᑦ ᐱᔨᑦᑎᕈᑎᓂᑦ ᓄᓇᕗᒻᒥᐅᓄᑦ ᑐᕌᖓᔪᓂᑦ. 2008-09-ᒥ  
ᐸᕐᓇᐅᓯᐅᓯᒪᔪᒍᑦ ᐃᓕᓯᔪᒪᓪᓗᑕ $946,000 ᑐᓐᓂᖅᑯᑎᓄᑦ ᐃᑲᔫᑎᔅᓴᓄᓪᓗ ᑎᒥᓐᖑᖅᑎᑕᐅᓯᒪᔪᓄᑦ ᓱᕐᓗ 
ᐊᖑᓇᓱᒃᑎᓕᕆᔨᒃᑯᓐᓄᑦ, ᐊᕕᑦᑐᖅᓯᒪᔪᑦ ᐆᒪᔪᓕᕆᔩᑦ ᖃᑎᒪᔨᖏᓐᓄᑦ ᐊᒻᒪᓗ ᐊᓯᖏᓐᓄᑦ.  
 
ᑕᒪᑐᒪᓂ ᐊᕐᕌᒍᒥ ᐊᒡᒋᖅᑐᒥ ᐊᖑᓇᓱᑦᑏᑦ ᐃᑲᔪᖅᓲᑎᔅᓴᖏᓐᓂ ᓴᖅᑭᑎᔅᓯᒪᐃᓐᓇᓂᐊᖅᑐᒍᑦ ᐊᒻᒪᓗ 
ᐃᖅᑲᓇᐃᔭᖃᑎᒋᓂᐊᖅᖢᑎᒃᑯᑦ ᑐᓐᖓᕕᒃᑯᑦ ᒪᑯᐊ ᐱᓕᕆᐊᑦ ᐊᔾᔨᒌᓗᐊᑦ ᒥᒃᖠᒋᐊᖅᑎᑕᐅᔪᓐᓇᓂᐊᕐᒪᑕ ᐊᒻᒪᓗ 
ᐱᓕᕆᐊᓐᖑᖅᑎᑕᐅᓯᒪᔪᑦ ᐱᕈᓐᓇᐹᓪᓕᕐᓂᐊᕐᒪᑕ.  
 
ᐃᒃᓯᕙᐅᑖᖅ, ᐅᔭᕋᓐᓂᐊᕐᓂᖅ ᐊᒻᒪ ᐱᖁᑎᕐᔪᐊᓕᕆᓂᖅ ᐊᒃᑐᐃᓯᒪᓪᓚᕆᑉᐳᖅ ᐊᕙᑎᑦᑎᓐᓂ ᓄᓇᒥ ᐃᒪᕐᒥᑦ 
ᐆᒪᔪᕐᓂᓪᓗ. ᐊᕙᑎᓕᕆᔨᒃᑯᑦ ᑕᒪᒃᑯᓂᖓ ᐱᓕᕆᐊᖃᕋᓱᑦᑐᑦ ᐱᕙᓪᓕᐊᓂᖅ ᑕᒪᓐᓇ ᓴᖅᑭᐸᓪᓕᐊᓂᐊᕐᒪᑦ ᐊᒻᒪᓗ 
ᐊᕙᑎ ᐊᑐᖅᑕᐅᖏᓐᓂᖅᓴᐅᒍᓐᓇᓂᐊᕐᒪᑦ.  
 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᑦ ᐊᒻᒪᓗ ᐊᓯᖏᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ 
ᐃᖅᑲᓇᐃᔭᖃᑎᒋᔭᕗᑦ ᒐᕙᒪᒃᑯᑦ ᐃᓗᐃᑦᑑᓗᑎᒃ ᐃᓱᒪᒃᓴᖅᓯᐅᕈᑎᖃᑦᑎᐊᖃᑦᑕᕐᓂᐊᕐᒪᑕ ᐊᕙᑎ ᖃᓄᖅ 
ᐊᒃᑐᖅᑕᐅᓂᐊᕐᒪᖔᖓ ᖃᐅᔨᓵᖑᓂᐊᕐᓂᖏᓐᓂᒡᓗ ᐊᒻᒪᓗ ᐊᓯᖏᓐᓂᒃ ᐊᖏᖅᑕᐅᓚᐅᖏᓐᓂᖏᓐᓂ. 
 
ᐊᕐᕌᒍᒥ ᐊᒡᒋᖅᑐᒥ ᒪᕐᕉᖕᓂᒡᓘᓐᓃᑦ ᓂᕆᐅᒃᐳᒍᑦ ᐅᓄᖅᓯᒃᑲᓐᓂᕐᓂᐊᕋᓱᒋᓪᓗᑎᒃᑯᑦ ᐱᓕᕆᐊᑦ ᐊᕙᑎᒧᑦ 
ᖃᐅᔨᓵᕆᔭᐅᔭᕆᐊᖃᖅᑐᖁᑎᓖᑦ ᐊᒻᒪᓗ ᐸᕐᓇᐃᕙᒌᖅᓯᒪᓇᓱᒃᐳᒍᑦ. 
 
ᐃᒃᓯᕙᐅᑖᖅ, ᒥᓂᔅᑕᐃᑦ ᑲᑎᒪᔨᖏᑦ ᑎᓕᓯᓯᒪᔪᑦ ᐊᕙᑎᓕᕆᔨᒃᑯᑦ ᓯᕗᒃᑲᖅᑕᖅᑎᐅᖁᔭᐅᓪᓗᑎᒃ 
ᐊᑐᒃᑲᓐᓂᕈᓐᓇᖅᑐᑦ ᒪᑯᐊ ᐃᖅᑲᒐᐃᑦ ᓴᖅᑭᑕᐅᖁᓪᓗᒋᑦ ᐊᒻᒪᓗ ᐆᒃᑑᑎᓂᒃ ᐊᑕᐅᓯᐅᖏᑦᑐᓂᒃ 
ᐱᓕᕆᐊᖃᖅᓯᒪᓕᖅᑐᒍᑦ ᐊᑭᑭᓐᓂᖅᐹᒃᑯᑦ ᑕᒪᒃᑯᐊ ᐱᓕᕆᐊᕆᔭᐅᔪᓐᓇᕐᓂᐊᕐᒪᑕ. ᐃᓕᑉᐹᓕᐅᑎᒋᓪᓚᕆᒃᓯᒪᔭᕗᑦ 
ᑕᒪᓐᓇ ᐱᓕᕆᐊᕆᔭᕗᑦ.  
 
ᑕᖅᑭᓂ ᐊᒡᒋᖅᑐᓂᑦ ᑕᒪᒃᑯᐊ ᐃᓕᔾᔪᑎᒋᓯᒪᔭᕗᑦ ᐃᓕᐅᖅᑲᖅᐸᓪᓕᐊᓂᐊᖅᑕᕗᑦ ᐊᒻᒪᓗ ᐱᐅᓂᖅᐹᓂᒃ 
ᐊᑐᕋᓱᖃᑦᑕᕐᓂᐊᖅᖢᑕ ᐊᑎᓯᔪᒪᖃᑦᑕᕐᓂᐊᖅᖢᑕᓗ ᒐᕙᒪᖃᕐᕕᖕᓂᖔᖅᑐᓂᒃ ᐊᑐᓕᖅᑎᑦᑎᕙᓪᓕᐊᓂᕐᒧᓪᓗ 
ᐸᕐᓇᐅᓯᐅᕐᓗᑕ. ᕿᒥᕐᕈᓇᖕᓂᐊᖅᑕᕗᑦ ᑕᒪᒃᑯᐊ ᑕᖅᑲᒃᑯᓇᖓᓪᓗ ᑐᑭᓯᓇᓱᐊᓂᒃᑯᑦᑕ ᒥᓂᔅᑕᐃᑦ ᑲᑎᒪᔨᖏᓐᓄᑦ 
ᐊᑐᓕᖁᔭᓕᐅᕐᓂᐊᖅᑐᒍᑦ.  
 
ᖃᑦᑕᐅᔭᐃᑦ ᓴᓗᒻᒪᖅᓴᖅᑕᐅᓂᖏᑦ, ᐊᒻᒪᓗ ᓴᓗᒪᖏᑦᑐᑦ ᓄᓇᐃᑦ ᑮᓇᐅᔭᖃᖅᑎᑕᐅᓲᖑᕗᑦ ᐅᑭᐅᖅᑕᖅᑐᒥ 
ᑮᓇᐅᔭᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑕᒪᑐᒪᓂ 2010-11-ᒥ ᑮᓇᐅᔭᑦ ᓄᖑᓐᓂᐊᕋᓱᒋᔭᕗᑦ. ᐊᓯᖏᓐᓂᒃ ᑮᓇᐅᔭᓂᒃ 
ᕿᓂᕋᓱᒋᐊᖃᕐᓂᐊᕐᒥᔪᒍᑦ. 
 
ᐊᕙᑎᓕᕆᔨᒃᑯᑦ ᐊᒃᓱᕉᓴᒃᐳᑦ ᑕᖅᑳᖓᑦ ᑮᓇᐅᔭᖅᑖᕋᓱᒃᖢᑎᒃ ᑕᒪᒃᑯᐊ ᐱᓕᕆᐊᕗᑦ ᐱᔭᕇᖅᑕᐅᒍᓐᓇᕐᓂᐊᕐᒪᑕ 
2007-08-ᒥ $1.4 ᒥᓕᐊᓐᓂ ᐱᓂᐊᕈᓇᖅᑐᒍᑦ ᐆᒪᔪᓂᒃ ᖃᐅᔨᓴᐅᑕᐅᓂᐊᖅᑐᓂᒃ ᐊᓯᖏᓐᓂᒡᓗ 
ᐱᒋᐊᖅᑎᑦᑎᓯᒪᔭᑦᑎᓐᓄᑦ, ᑕᖅᑳᖓᑦ ᑮᓇᐅᔭᓂᒃ ᕿᓃᓐᓇᖃᑦᑕᕐᓂᐊᖅᑐᒍᑦ ᐃᓚᔭᐅᒍᓐᓇᕐᓂᐊᕐᒪᑕ 
ᑮᓇᐅᔭᖁᑎᕗᑦ. 

ᐃᒃᓯᕙᐅᑖᖅ, ᓄᓇᕗᑦ ᒥᕐᖑᐃᖅᓯᕐᕕᖃᖅᑐᑦ ᑲᔾᔮᕐᓇᕐᓂᖅᐹᓂᒃ ᑕᒪᒃᑯᐊ ᐸᕐᓇᐅᓯᐅᖅᓯᒪᔭᕗᑦ 
ᑲᔪᓯᑎᑕᐅᖏᓐᓇᕈᓐᓇᕐᓂᐊᕐᒪᑕ ᑮᓇᐅᔭᖅᑐᕈᑎᖏᑦ ᐱᕚᓪᓕᐅᑎᒃᓴᕆᓂᐊᖅᑕᖏᓪᓗ ᓯᐊᒻᒪᒃᑎᖅᑕᐅᓯᒪᖏᑦᑐᓂ 
ᓄᓇᓕᖕᓂ. 
 
ᑕᐃᒃᑯᐊ ᓄᓇᕗᒻᒥᐅᑕᐃᑦ ᓂᐅᕐᕈᕙᒃᑐᓪᓗ ᑕᒫᓂ ᖁᕕᐊᒋᔭᖃᖁᒐᑦᑎᒃᑯ ᓄᓇᕗᑦ ᐃᓗᐊᓂ ᐊᒻᒪᓗ ᑕᒪᒃᑯᐊ 
ᓱᓇᒃᑲᑖᓕᐊᕆᓯᒪᔭᕗᑦ ᓄᑖᖑᕆᐊᕈᒪᓂᐊᖅᑕᕗᑦ ᒥᕐᖑᐃᖅᓯᕐᕕᖕᓂ ᐊᒻᒪᓗ ᑕᖕᒫᕐᕕᖕᓂ, ᐊᒻᒪᓗ 
ᓴᖅᑭᔮᖅᑎᒃᑲᓐᓂᕋᓱᖕᓂᐊᖅᖢᑎᒃᑯ ᐅᑭᐅᖅᑕᖅᑐᒥ ᒥᕐᖑᐃᖅᓯᕐᕖᑦ ᑲᓇᑕᒥᓗ ᑰᖁᑎᕗᑦ ᐅᖃᓕᒫᒐᕋᓛᒃᑯᑦ 
ᖃᕋᓴᐅᔭᒃᑯᑦ ᓄᓇᖑᐊᒃᑯᑦ ᐊᒻᒪᓗ ᓴᖅᑭᔮᖅᑎᑕᒃᑯᑦ.  
 
ᐃᒃᓯᕙᐅᑖᖅ, ᓄᓐᖒᑎᒋᓕᕐᓗᒍ, ᐊᕙᑎᓕᕆᔨᒃᑯᑦ ᐊᑑᑎᖃᑦᑎᐊᕐᓂᖅᐹᒃᑯᑦ ᐊᑐᕋᓱᓲᑦ ᑕᒪᒃᑯᓇᖓᑦ ᓴᓇᕐᕈᑎᒥᖕᓂ 
ᐊᒻᒪᓗ ᑕᖅᑳᖓᑦ ᑮᓇᐅᔭᖅᑖᒃᑲᓐᓂᕋᓱᖃᑦᑕᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒫᓐᓇ ᐊᐱᕆᔪᒪᔭᕋ ᑖᓐᓇ ᐃᒃᓯᕙᐅᑕᕆᔭᐅᔪᖅ ᑖᒃᑯᓇᖓᑦ ᐊᔭᐅᖅᑏᑦ 
ᑲᑎᒪᔨᕋᓛᖏᓐᓄᑦ ᒪᑐᐃᖅᓯᕐᖓᐅᑎᒥᓂᒃ ᐅᖃᐅᓯᒃᓴᖃᕐᒪᖔᑦ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᑲᑎᒪᔨᕋᓛᑦ ᐊᔭᐅᖅᑎᒃᑯᑦ ᕿᒥᕐᕈᓈᓂᒃᓯᒪᓕᖅᑐᑦ 2008-
09 ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᓐᓂᒃ ᐊᒻᒪᓗ ᐸᕐᓇᐅᓯᐊᕆᓯᒪᔭᖏᓐᓂᒃ ᐊᕙᑎᓕᕆᔨᒃᑯᑦ ᐊᒻᒪᓗ 
ᖁᕕᐊᓱᒃᖢᖓ ᑲᑎᒪᔨᕋᓛᑦ ᓂᓪᓕᐅᑎᒃᓴᖏᓐᓂᒃ ᐅᖃᐅᓯᖃᕈᓐᓇᕋᒪ. 
 
ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᐊᔭᐅᖅᑎᒃᑯᑦ ᑲᑎᒪᖃᑎᖃᕈᓐᓇᖅᓯᓚᐅᖅᑐᑦ ᒥᓂᔅᑕᒥᒃ ᐊᒻᒪᓗ 
ᐊᖓᔪᖃᐅᑎᖏᓐᓂᒃ. ᒥᓂᔅᑕᕆᔭᐅᔪᑦ ᐅᓪᓗᒥᒧᑦ ᐊᙳᑎᓯᒪᔪᓂᒃ ᐅᓂᒃᑲᐅᑎᖃᕈᓐᓇᖅᓯᓚᐅᖅᑐᑦ 
ᑮᓇᐅᔭᖅᑐᕈᑎᒃᓴᑦ ᒥᒃᓵᓄᑦ 2008-09-ᒥ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ 2007-ᒥ ᑖᒃᑯᐊ ᐊᕙᑎᓕᕆᔨᒃᑯᑦ ᑳᓐᑐᕌᒃᓴᓂᒃ ᑐᒃᓯᕋᐅᑎᓂᒃ 
ᓴᖅᑭᑦᑎᓚᐅᕐᓂᖏᓐᓂᒃ ᕿᒥᕐᕈᓇᒃᑕᐅᒍᓐᓇᕐᓂᐊᕐᒪᑦ ᐊᕙᑎᓕᕆᔨᒃᑯᑦ ᐋᖅᑭᐅᒪᔾᔪᑎᖓ ᐱᔭᒃᓴᖅᑖᕆᓯᒪᔭᖓᓗ. 
ᒥᓂᔅᑕ ᑲᑎᒪᔨᕋᓛᓂᒃ ᑐᓴᖅᑎᑦᑎᓚᐅᖅᑐᓐ ᑖᒃᑯᐊ ᐅᓂᒃᑳᑦ ᑎᒥᖁᑖᑕ ᕿᒥᕐᕈᓇᒃᑕᐅᓯᒪᓂᖓᓅᖓᔪᑦ 
ᐱᔭᕇᖅᑕᐅᕝᕕᒃᓴᖃᕐᓂᕋᖅᑕᐅᓪᓗᓂ ᒫᑦᓯ 2008-ᒥ ᐊᒻᒪᓗ ᐅᓂᒃᑳᑦ ᐊᔾᔨᖏᑦ ᐊᑐᐃᓐᓇᕈᖅᑎᑕᐅᓂᐊᖅᖢᑎᒃ 
ᑖᒃᑯᓄᖓ ᑲᑎᒪᔨᕋᓛᓄᑦ. ᓂᕆᐅᒃᐳᒍᑦ ᑐᓴᐅᒪᑎᑕᐅᖃᑦᑕᕐᓂᐊᕐᓂᑦᑕ ᖃᓄᐃᑦᑐᓂᒃ ᐊᓯᔾᔨᖅᑐᖃᕌᖓᑦ 
ᕿᒥᕐᕈᓇᖕᓂᐊᓚᐅᖅᑐᖅ ᑕᐃᖕᓇ ᐱᔾᔪᑕᐅᓗᓂ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᓈᓴᐅᑎᓕᒃ 160 ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ ᐊᑐᖅᖢᒍ ᒥᓂᔅᑕ 
ᑎᒃᑯᐊᖅᓯᖃᑦᑕᕆᐊᓕᒃ ᖃᐅᔨᒪᔭᑕᕆᔭᐅᓂᐊᖅᑐᓂᑦ ᑲᑎᒪᔨᕋᓛᓂᑦ ᐃᓐᓇᕐᓄᑦ ᐃᒃᓯᕚᕐᕕᐅᔪᓂᑦ 
ᕿᒥᕐᕈᓇᖅᑕᐅᔪᓐᓇᓂᐊᕐᒪᑕ ᐱᖅᑯᓯᑐᖃᖅᑎᑐᑦ ᐊᑐᖅᑕᐅᖃᑦᑕᖅᓯᒪᔪᒍᑎᓂᓪᓗ 
ᐆᒻᒪᔪᕆᐅᖅᓴᕈᑎᒋᔭᐅᖃᑦᑕᕐᑐᓂᓪᓗ ᐊᑐᖅᖢᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᒥᓂᔅᑕ 
ᓇᓗᓇᐃᖅᓯᕕᐅᖃᑦᑕᖅᑐᓂ ᑭᓱᑦ ᐊᑐᖅᑕᐅᓗᑎᑦ ᐆᒪᔪᕈᓐᓇᕐᒪᖔᑦ ᐊᑦᑕᓇᔾᔭᐃᓯᒪᓗᑎᓪᓗ. ᖁᕕᐊᓱᑦᑐᒍᑦ 
ᓂᕈᐊᕋᔅᓴᖑᖅᑎᑕᐅᓯᒪᔪᓂᑦ ᑖᒃᑯᐊ ᐱᓯᒪᓕᕐᒪᑕ ᐃᓕᔪᔅᓴᓂᑦ ᐃᓐᓇᐃᑦ ᖃᐅᔨᒪᔭᑕᕆᔭᖏᑦᑕ ᑲᑎᒪᔨᕋᓛᖏᓐᓂᑦ 
ᐊᖅᑯᑕᐅᓪᓗᓂ ᑕᐃᓐᓇ ᐱᖁᔭᕐᔪᐊᖅ. ᓂᕆᐅᒃᐳᒍᑦ ᑕᐃᒃᑯᐊ 9 ᐃᒃᓯᕚᕐᓂᐊᖅᑐᑦ ᑎᒃᑯᐊᖅᑕᐅᕌᓂᒃᐸᑕ 
ᓇᓗᓇᐃᖅᓯᕕᐅᓂᐊᕐᓂᑎᓐᓂ.  
 
ᑲᑎᒪᔨᕋᓛᑦ ᓇᐅᑎᖅᓱᐃᖏᓐᓇᖅᐳᑦ ᓱᓕ ᐱᔭᕇᖅᑕᐅᔪᓐᓇᓂᐊᕐᒪᑕ ᒪᓕᒐᐃᑦ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ 
ᐊᑖᓃᓐᓂᐊᖅᑐᓂᑦ. ᑲᑎᒪᔨᕋᓛᑦ ᐃᓕᓴᖅᓯᒪᔪᑦ ᐃᓕᓴᖅᓯᓯᒪᔪᑦ ᓯᕗᓪᓕᖅᐹᖅᓯᐅᑏᑦ ᒪᓕᒐᐃᑦ 
ᐃᓱᒪᖅᓴᖅᓯᐅᕈᑕᐅᓯᒪᓕᕐᓂᖏᓐᓂ ᓄᓇᕗᒻᒥ ᐆᒻᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᑯᓂᑲᓪᓚᒻᒪᕆᐅᓕᖅᑐᖅ. 
ᑲᑎᒪᔨᕋᓛᑦ ᐊᔭᐅᖅᑐᐃᔪᑦ ᒥᓂᔅᑕᒥᑦ ᒪᑐᐃᖓᑦᑎᐊᕐᓗᓂ ᒪᓕᒐᓕᐅᖅᑎᓄᑦ ᓇᓗᓇᐃᖅᓯᖁᓪᓗᒍ ᓇᐅᒃᑯᑦ 
ᐊᖏᖃᑎᒌᒍᓐᓇᐃᓕᐅᖃᔾᔪᑎᖃᕐᒪᖔᑦ ᐊᒻᒪᓗ ᒐᕙᒪᒃᑯᑦ ᖃᓄᖅ  

ᐊᖏᖃᑎᒌᓐᖏᓂᖃᕐᒪᖔᑦ ᐊᓯᖏᓐᓂ ᑎᒥᓐᖑᖅᑎᑕᐅᓯᒪᔪᓂᑦ ᑕᒪᒃᑯᓂᖓ ᕿᒥᕐᕈᓇᖃᑕᐅᔪᓂᑦ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐊᕙᑎᓕᕆᔨᒃᑯᓐᓂᑦ ᐃᑲᔪᖅᓯᖅᐳᑦ ᖃᐅᔨᓴᐃᔭᕆᐊᖓᖏᑦ ᐆᒪᔪᕐᓂᑦ ᐊᒃᓱᐋᓗᒃ 
ᐱᕐᔪᐊᖑᒻᒪᖓ ᑐᑦᑐᓂᑦ ᓇᓄᕐᓂᓪᓗ ᓄᓇᕗᑦ ᐃᓗᐊᓃᑦᑐᓂᑦ. ᑲᑎᒪᔨᕋᓛᑦ ᖁᕕᐊᓱᒃᑐᑦ ᑖᒃᑯᐊ ᐊᕙᑎᓕᕆᔨᒃᑯᑦ 
ᐃᖅᑲᓇᐃᔮᖃᕐᒪᑕ ᒫᓐᓇ ᓇᓄᐃᑦ ᐊᐅᓚᑕᐅᓂᐊᕐᓂᖏᓐᓄᑦ ᐊᖏᕈᑎᓂᑦ ᒐᕙᒪᖃᕐᕖᑦ ᐱᔾᔪᑎᒋᓪᓗᒋᑦ. 
ᖁᕕᐊᓱᒻᒥᔪᒍᑦ ᑖᒃᑯᐊ ᐊᕙᑎᓕᕆᔨᒃᑯᑦ ᐱᔭᕇᖅᓯᓕᕐᒪᑕ ᐊᑐᓕᖅᑎᑦᑎᓂᐊᓕᕐᒪᑕᓗ ᑐᑦᑐᓂᑦ ᖃᑯᖅᑕᑦ 
ᐊᐅᓚᑦᑕᐅᔾᔪᑎᔅᓴᖏᓐᓂ.  
 
ᑲᑎᒪᔨᕋᓛᑦ ᐊᕙᑎᓕᕆᓂᕐᒧᑦ ᐃᑲᔪᖅᓱᐃᒻᒥᔪᑦ ᓄᓇᕗᑦ ᖃᓄᐃᓕᖓᓂᖓ ᐱᔾᔪᑎᒋᓪᓗᒍ ᑐᒃᓯᕌᕆᔭᐅᔪᑦ 
ᒥᐊᓕᒐᐃᑦ ᓄᓇᖏᓐᓂ ᐃᖃᓗᓐᓄᑦ ᐆᒪᔪᕐᓄᓪᓗ ᐱᔨᑦᑎᕈᑏᑦ ᐊᒻᒪᓗ ᓇᓗᓇᐃᖅᑕᐅᔪᒻᒪᓪᓗᑎᑦ ᓇᓄᐃᑦ 
ᐅᓗᕆᐊᓇᖅᑐᒦᓕᕐᓂᖏᑦ ᒥᐊᓕᒐᐃᑦ ᐱᖁᔭᕐᔪᐊᖏᑦᑎᒍᑦ. ᑲᑎᒪᔨᕋᓛᑦ ᐊᔭᐅᕆᔪᑦ ᒥᓂᔅᑕᕆᔭᐅᔪᒥᑦ 
ᐊᑯᓚᐃᑦᑐᒃᑯᑦ ᐅᓂᒃᑳᖃᑦᑕᖁᓪᓗᒍ ᒪᓕᒐᓕᐅᕐᕕᒻᒧᑦ ᑕᖅᑲᒃᑯᓄᖓᓗ ᖃᓄᐃᓕᖓᓕᕋᓗᐊᕐᒪᖔᑦ ᑖᓐᓇ 
ᐱᓕᕆᐊᖑᔪᖅ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖁᕕᐊᓱᓚᐅᕐᒥᔪᑦ ᑖᒃᑯᐊ ᐊᕙᑎᓕᕆᔨᒃᑯᑦ ᓇᓖᕌᕈᑎᔅᓴᓂᑦ ᐋᖅᑭᓱᐃᒻᒪᑕ ᐱᔾᔪᑎᒋᓪᓗᒍ 
ᑕᐃᒃᑯᐊ ᖃᐅᔨᓴᖅᑏᑦ ᐅᓗᕆᐊᓇᓗᐊᖅᑐᐋᓗᓐᓂᑦ ᐊᖅᑐᖢᑎᑦ ᖃᐅᔨᓴᐅᑎᓂᑦ ᐊᑐᖃᑦᑕᕐᒪᑕ. ᑕᒪᓐᓇ 
ᓴᖅᑭᑕᐅᓯᒪᖃᑦᑕᖅᓯᒪᔪᖅ ᒪᓕᒐᓕᐅᕐᕕᒻᒧᑦ ᐊᒻᒪᓗ ᐱᖁᔨᕗᖔᓕᐅᕈᑕᐅᓚᐅᖅᓯᒪᓪᓗᓂ ᓄᓇᕗᑦ ᑐᓐᖓᕕᒃᑯᑦ 
ᒫᓐᓇᒫᕈᓘᓚᐅᖅᑐᖅ ᐊᕐᕌᒍᑕᒫᖅᓯᐅᑎᒥᓐᓂᑦ ᑲᑎᒪᕕᔾᔪᐊᕐᓂᖃᕐᑎᓪᓗᒍ. ᒪᓕᒐᓕᐅᖅᑏᑦ ᐅᓪᓗᒥ ᐊᕐᖑᑎᓯᒪᔪᓂᑦ 
ᐱᕙᓪᓕᐊᓂᕐᓂᑦ ᐅᓂᒃᑳᖅᕕᐅᖃᑦᑕᕈᒪᓂᐊᖅᑐᑦ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑐᓴᖅᑎᑕᐅᔪᒻᒥᔪᑦ ᐊᕙᑎᓕᕆᔨᒃᑯᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ 
ᖃᐅᔨᓴᕐᕕᑦᑕᖃᕐᓂᕋᐃᓪᓗᑎᑦ ᐆᒃᑑᑕᐅᓂᐊᖅᑐᒥᑦ. ᑖᓐᓇ ᑎᑎᕋᕐᕕᓪᓚᕆᐅᓐᖏᒃᑲᓗᐊᕐᓗᓂ ᖃᕆᓴᐅᔭᒃᑯᑦ 
ᕿᓂᕐᕕᐅᓂᐊᖅᑐᖅ ᐊᒻᒪᓗ ᑲᑎᒪᔨᕋᓛᑦ ᑐᓴᖅᑎᑕᐅᓚᐅᖅᑐᑎᑦ ᑖᓐᓇᒎᖅ ᖃᕆᓴᐅᔭᒃᑰᖅᑎᑕᐅᓂᐊᖅᑐᖅ 
ᓴᓇᔭᐅᕙᓪᓕᐊᖅᑐᖅ. ᓂᕆᐅᒃᐳᒍ ᑖᔅᓱᒪ ᐱᔭᕇᖅᑕᐅᓂᐊᕐᓂᖓᓂ.  
 
ᐃᒃᓯᕙᐅᑖᖅ, ᑖᓐᓇ ᒥᓂᔅᑕ ᐅᖃᓚᐅᕐᒥᔪᖅ ᐊᕙᑎᓕᕆᔨᒃᑯᑦ ᓱᓕᒎᖅ ᖃᐅᔨᓴᐃᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓂ 
ᐊᒻᒪᓗ ᖃᓄᖅ ᑕᒪᓐᓇ ᐱᐅᓐᖏᑐᒃᑯᑦ ᐊᒃᑐᐃᓂᖃᑐᐃᓐᓇᕆᐊᖃᕐᓂᐊᕐᒪᖔᖅ ᓄᓇᕗᒻᒥ. ᐊᕙᑎᓕᕆᔨᒃᑯᑦ 
ᐋᖅᑭᓱᐃᕙᓪᓕᐊᒻᒥᔪᑦ ᐃᓕᖅᑭᐸᓪᓕᐊᓂᕐᒧᑦ ᐸᕐᓇᐅᑎᔅᓴᖏᓐᓂ. ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᑦ 
ᐅᓂᒃᑲᐅᔾᔭᐅᖃᑦᑕᓂᐊᕐᓂᖏᓐᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᒥᔅᓵᓄᑦ ᓄᓇᕐᔪᐊᓕᒫᒥ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑐᓴᖅᑎᑕᐅᓚᐅᕐᒥᔪᑦ ᑕᐃᒃᑯᐊ ᐃᖅᑲᒐᐃᑦ ᐊᑐᖅᑕᐅᑲᓐᓂᕈᓐᓇᖅᑐᑦ ᐆᒃᑑᑦ ᑲᖏᕐᖠᓂᕐᒥ 
ᑲᔪᓯᑦᑎᐊᓚᐅᖅᑐᑦ ᐊᒻᒪᓗ ᑕᒫᓂ ᑕᐃᒪᐃᑦᑑᒐᓗᐊᖅ ᐋᖅᑭᑦᑕᐅᓚᐅᖅᓯᒪᒻᒥᔪᖅ ᑲᔪᓯᑦᑎᐊᓚᐅᓐᖏᑭᓪᓗᓂ. 
ᑲᑎᒪᔨᕋᓛᑦ ᓂᕆᐅᑉᐳᑦ ᑖᒃᑯᐊ ᐊᕙᑎᓕᕆᔨᒃᑯᑦ ᕿᒥᕐᕈᓇᑦᑎᐊᓂᐊᕐᓂᖏᓐᓂ ᑕᒪᒃᑯᓂᖓ 
ᐆᒃᑑᑎᓕᐊᕆᔭᐅᓯᒪᔪᓂᑦ ᐊᒻᒪᓗ ᐊᑐᑦᑎᐊᖅᑐᓂᑦ ᐊᑑᑎᖃᑦᑎᐊᖅᑐᓂᓪᓗ ᐃᖅᑲᓚᕐᓃᑦ ᐊᑐᒃᑲᓐᓂᕈᑎᔅᓴᓂᑦ 
ᓴᖅᑭᑦᑎᓂᐊᕐᓂᖏᓐᓂ ᓄᓇᕗᒻᒥᐅᓄᑦ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᐊᕙᑎᓕᕆᔨᒃᑯᓐᓂᒃ ᐊᒻᒪᓗ ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᓂᒃ 
ᐃᖅᑲᓇᐃᔭᖃᑎᖃᖁᓪᓗᒋᑦ ᑲᓇᑕᐅ ᒐᕙᒪᒃᑯᖏᓐᓂᒃ, ᓇᓗᓇᐃᔭᖅᑕᐅᔪᐃᓐᓇᑦᑎᐊᖑᓂᐊᕐᒪᑕ 
ᖃᐅᔨᓴᖅᑕᐅᓗᑎᒡᓗ ᓱᕈᖅᓯᒪᔪᓄᑦ ᓄᓇᐃᑦ ᓄᓇᕗᑦ ᐃᓗᐊᓂ ᐊᒻᒪᓗ ᑮᓇᐅᔭᖅᑖᖅᑎᑕᐅᖃᑦᑕᕐᓗᑎᒃ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᐊᑭᓕᖅᓱᖅᑕᐅᖃᑦᑕᕈᓐᓇᕐᓂᐊᕐᒪᑕ ᓴᓗᒻᒪᕐᓴᖅᑕᐅᔪᑦ ᐃᓚᒋᔭᐅᖃᑕᐅᓗᒍ Cape Christian-ᒥᒃ.  
 
ᐃᒃᓯᕙᐅᑖᖅ, ᑕᐃᓐᓇ ᑲᓇᑕᐅᑉ ᒐᕙᒪᒃᑯᖏᑦᑕ ᒥᓂᔅᑕᖓᑦ ᐊᕙᑎᓕᕆᓂᕐᒧᑦ ᒫᓐᓇᕈᓘᓚᐅᖅᑐᖅ 
ᐃᖃᓗᖕᓃᓚᐅᖅᑐᖅ ᑮᓇᐅᔭᖃᖅᑖᖅᑎᑦᑎᓂᐊᕐᓂᕋᖅᖢᓂ ᐊᑐᖅᑕᐅᓂᐊᖅᑐᒥ ᐃᑳᕈᖕᒥᒃ ᓯᐅᓪᕕᐊ ᒍᕆᓂᐅᓪᒥᒃ 
ᐃᖃᓗᐃᑦ ᑰᖓᓂ. ᑲᑎᒪᔨᕋᓛᑦ ᓄᑖᓂᒃ ᑲᓇᑕᐅ ᒐᕙᒪᒃᑯᖏᓐᓂᖔᖅᑐᓂᒃ ᑮᓇᐅᔭᓂᒃ ᐃᑲᔪᖅᓯᖅᑐᑦ ᐊᒻᒪᓗ 
ᐅᔾᔨᖅᓱᕆᐊᖃᕆᓪᓗᑕ ᑖᕗᖓ ᑰᒃ ᑕᐃᓐᓇ  

ᑰᒃ ᐃᑳᖅᑕᐅᔪᓐᓇᖅᓯᒃᐸᑦ ᐊᒃᓱᕈᖅᑎᑕᐅᒃᑲᓐᓂᕐᓂᐊᕐᓂᖓᓂᒃ ᑕᒪᓐᓇ ᓄᓇ. ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ 
ᑕᐃᒃᑯᐊ ᒥᕐᖑᐃᖅᓯᕕᓕᕆᔩᑦ ᐃᖅᑲᓇᐃᔭᖁᓪᓗᒋᑦ ᓴᖅᑭᔮᖅᑎᑦᑎᑲᓐᓂᖁᓪᓗᒋᓪᓗ ᐊᕙᑎᒥᒃ ᑲᒪᑦᑎᐊᕆᐊᖃᕐᓂᖅ 
ᒥᕐᖑᐃᖅᓯᕕᐅ ᐃᓗᐊᓂ ᐱᓱᕋᔭᒃᑐᖃᕐᓂᐊᖅᑎᓪᓗᒍ.  
 
ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᖃᐅᔨᒪᖕᒥᔪᑦ ᒥᓂᔅᑕᐅᑉ ᓯᕗᓂᐊᓂ ᑕᐃᓐᓇ ᒥᓂᔅᑕᐅᓚᐅᖅᓯᒪᔪᖅ 
ᒫᓐᓇᕈᓘᓚᐅᖅᑐᖅ ᑎᑎᕋᓚᐅᕐᒪᑦ ᑲᓇᑕᐅ ᒐᕙᒪᒃᑯᖏᑦᑕ ᒥᓂᔅᑕᖓᓐᓄᑦ ᐊᕙᑎᓕᕆᓂᕐᒧᑦ ᐱᔾᔪᑎᓕᖕᓂᒃ ᑲᓇᑕᐅ  
ᒐᕙᒪᒃᑯᖏᑦᑕ ᐊᕙᑎᒧᑦ ᒪᓕᒐᓕᐊᕆᔪᒪᔭᖏᓐᓂᒃ ᐅᓇᑕᖅᑐᒃᓴᐃᑦ ᐅᒥᐊᕐᔪᐊᕐᒥᐅᑕᐃᑦ ᓱᕈᕐᓂᒃ 
ᐃᒋᐅᖅᑲᐃᔪᓐᓇᕐᓂᐊᕐᒪᑕ ᐅᑭᐅᖅᑕᖅᑑ ᑕᕆᐅᖓᓄᑦ. ᑲᑎᒪᔨᕋᓛᑦ ᐊᔭᐅᖅᑐᐃᔪᑦ ᒥᓂᔅᑕᒥᒃ ᒪᓕᒐᓕᐅᖅᑏᑦ 
ᐅᓂᒃᑲᐅᔾᔭᐅᖃᑦᑕᖁᓪᓗᒋᑦ ᐊᒻᒪᓗ ᑎᑎᖅᑲᖅᑖᕌᖓᑎᑦ ᐊᔾᔨᖏᓐᓂᒃ ᓴᖅᑭᑦᑎᖃᑦᑕᕐᓗᑎᒃ ᒪᓕᒐᓕᐅᕐᕕᖕᒧᑦ.  
 
ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᑖᓐᓇ ᑲᑎᒪᔨᕋᓛᖅ ᑕᓯᐅᔭᕐᔪᐊᕐᒧᑦ, ᐲᑕ ᑲᑦᑐᒃ, ᐊᒃᓱᐊᓗᒃ ᐃᖅᑲᓇᐃᔭᖅᓯᒪᔪᖅ 
ᐊᒥᓱᕋᔭᕐᓄᑦ ᐊᕐᕌᒍᓄᑦ ᓄᓇᕗᒻᒥ ᑕᓯᐅᔭᕐᔪᐊᕐᒥᐅᖑᖃᑎᒌᑦ ᑲᑐᔾᔨᖃᑎᒌᖏᑦ. ᑖᒃᑯᐊ ᑲᑐᔾᔨᖃᑎᒌᖏᑦ 
ᐋᖅᑭᒃᓱᐃᕙᓪᓕᐊᔪᑦ ᑐᒃᓯᕋᐅᑎᓂᒃ ᑕᓯᐅᔭᕐᔪᐊᕐᒥᒃ ᑲᑎᒪᕕᒡᔪᐊᕐᓂᖃᕈᓐᓇᕐᓂᐊᕋᒥᒃ 2009-ᒥ ᑖᒃᑯᐊ 
ᑕᓯᐅᔭᕐᔪᐊᕐᒥᐅ ᑲᑎᒪᓂᖓᑦ ᑲᑎᒪᓕᕈᑎᒃ ᐱᕐᔪᐊᓂᒃ ᐱᕚᓪᓕᐅᑎᒃᓴᓂᒡᓗ ᓴᖅᑭᑦᑎᔪᒫᕐᓂᐊᖅᑐᑦ ᐃᑲᔪᖃᑎᒌᒡᓗᑎᒃ 
ᑖᒃᑯᐊ ᐊᔾᔨᒌᙱᑦᑐᑦ ᐊᒃᑐᖅᑕᐅᓂᐊᖅᑐᑦ ᑐᑭᓯᕚᓪᓕᕐᓂᐊᕐᒪᑕ ᐊᒻᒪᓗ ᐃᖅᑲᖅᑐᐃᕕᒃᑎᒎᕈᑕᐅᔪᑦ 
ᐊᓯᔾᔨᖅᓯᓪᓚᕆᖕᓂᐊᕐᒪᑕ ᑕᓯᐅᔭᕐᔪᐊᑉ ᑕᕆᐊᖓᓂᒃ ᐆᒪᔪᖁᑎᖏᓐᓂᒡᓗ ᐊᒻᒪᓗ, ᖃᓂᒋᔭᖏᓐᓂ ᓯᔾᔭᒥᐅᑕᓂᒃ 
ᓄᓇᓕᖕᓂ. ᑲᑎᒪᔨᕋᓛᑦ ᖁᕕᐊᓱᒃᐳᑦ ᑖᒃᑯᐊ ᐊᕙᑎᓕᕆᔨᒃᑯᑦ $100,000-ᓂᒃ ᐃᓕᓯᐊᕐᒪᑕ ᑕᕗᖓ 
ᑲᑎᒪᕕᒡᔪᐊᕐᓂᐅᓂᐊᖅᑐᒧᑦ. 
 
ᑕᒪᔾᔭᐅᕗᖅ ᒪᑐᐃᕐᓯᒋᐊᕈᑎᒃᑲ ᒪᓕᒐᓕᐅᖅᑎᐅᖃᑎᒃᑲ ᓇᖕᒥᓂ ᐃᓱᒫᓘᑎᒋᔭᒥᓂᒃ, ᐅᖃᐅᓯᒃᓴᒥᒡᓂᒡᓗ 
ᓂᓪᓕᐅᑎᖃᕐᓂᐊᕐᒥᔪᑦ ᓈᒻᒪᒃᓯᒃᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᑉᓴᓛᒃ. ᒫᓐᓇ ᒥᔅᑕ ᐊᑭᓱᒃ ᐊᐱᕆᔪᒪᔭᕋ ᑖᒃᑯᐊ ᐃᖅᑲᓇᐃᔭᖅᑎᓂᒃ ᑕᑲᓄᖓ 
ᐊᐱᖅᓱᖅᑕᐅᕕᖕᒧᐊᖃᑎᒋᔪᒪᒻᒪᖔᒋᑦ, ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐸᑦ ᑖᒃᑯᐊ ᐊᐱᖅᓱᖅᑕᐅᕕᖕᒧᐊᖅᑕᐅᖁᓪᓗᒋᑦ ᒥᓂᔅᑕ ᐊᑭᓲᑉ 
ᐃᖅᑲᓇᐃᔭᖅᑎᖏᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᑖᒃᑯᐊ ᐃᓯᖅᑎᓚᐅᒃᑭᑦ ᐊᐱᖅᓱᖅᑕᐅᕕᖕᒧᑦ.  
 
ᖁᔭᓐᓇᒦᒃ, ᐃᖅᓱᒃᑏ. ᑖᒃᑯᐊ ᑲᑎᒪᔾᔪᑎᓂᑦ ᐊᑎᖏᑦ ᑎᑎᕋᖅᑕᐅᓯᒪᓂᐊᕐᒪᑕ, ᒥᓂᔅᑕ ᐊᑭᓱᒃ, ᓇᓗᓇᐃᓚᐅᒃᑭᑦ 
ᐃᖅᑲᓇᐃᔭᖅᑎᑎᑦ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓃᑦᑐᖅ ᑐᖏᓕᕋ, ᓴᐃᒪ ᐊᕙ ᐊᒻᒪ ᑖᓐᓇ 
ᓴᐅᒥᓐᓃᑦᑐᖅ ᑐᓂᖏᕐᒪ ᑐᖏᓕᖓ ᔮᓐ ᓛᒻ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑭᓱᒃ. ᑕᐃᒪ ᐱᒋᐊᓚᐅᓐᖏᓂᑦᑎᓐᓂᑦ 
ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ ᑲᑎᒪᔨᐅᔪᓂᑦ ᐅᑯᓂᖓ: ᒪᓕᓪᓗᒋᑦ ᑖᓐᓇ ᐱᖁᔭᖅ 77(1), 10-ᒥᓂᑦᓯᓂᒃ 
ᐅᖃᓪᓚᒍᓐᓇᕐᓂᐊᖅᑐᓯ ᐊᒻᒪᓗ ᒪᓕᓪᓗᒍ ᑖᓐᓇ ᐱᖁᔭᖅ 77(2), ᒪᓕᓪᓗᒍ ᑖᓐᓇ ᐃᒃᓯᕙᐅᑕᖅ 
ᐃᓱᒪᓕᐅᕈᑎᒋᔭᖓ, ᒪᓕᒐᓕᐅᖅᑎ ᐅᖃᓪᓚᒍᓐᓇᖅᑐᖅ  

ᐊᑕᐅᓯᐊᓐᖏᓪᓗᑎᒃ ᑖᔅᓱᒧᖓ ᐅᖃᐅᓯᐅᔪᖅ ᒪᓕᓪᓗᒍ ᑭᓯᐊᓂ ᑕᒪᒃᑭᑦ ᐊᓯᖏᑦ ᐅᖃᓪᓚᒍᒪᔪᑦ ᐅᖃᓪᓚᒌᖅᐸᑕ.  
 
ᐃᓛᒃ ᐅᖃᕆᐊᒃᑲᓐᓂᕈᒪᕗᖓ ᒪᓕᒐᓕᐅᖅᑎᓄᑦ ᖃᓄᑐᐃᓐᓇᖅ ᑖᒃᑯᐊ ᐊᐱᖅᓲᑎᒋᔭᓯ 
ᓇᓗᓇᐃᑦᑎᐊᕇᖅᓯᒪᑦᑎᐊᖅᑐᑦ ᑖᒃᓱᒧᖓ ᒪᑉᐱᒐᐃᑦ ᒪᑉᐱᖅᐸᓪᓕᐊᔭᑦᑎᓐᓂ ᕿᒥᕐᕈᒋᔭᑦᑎᓐᓂᑦ ᑖᒃᓱᒥᖓ 
ᐅᖃᐅᓯᖃᖃᑦᑕᕐᓗᓂ ᐊᕕᕈᑦᑐᖅᓯᒪᔪᖁᑎᒋᔭᖏᑕ ᑮᓇᐅᔭᖅᑕᐃᑦ ᒪᓕᑦᑎᓪᓗᒋᑦ. ᐅᖃᐅᓯᒃᓴᑐᐃᓐᓇᕐᓂᑦ 
ᐅᖃᐅᓯᒃᓴᖃᖅᑐᖃᖅᐹ ᑲᑎᒪᔨᓂᑦ? ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐃᒃᓯᕙᐅᑖᖅ. ᐅᖃᐅᓯᒃᓴᖃᓗᐊᓐᖏᑦᑐᖓ ᑭᓯᐊᓂ ᐃᓱᒫᓘᑎᒋᓯᒪᔭᕋᓘᓇ ᐅᕋᒋᐊᓪᓚᒍᒪᔭᕋ 
ᑕᕝᕙᓂ ᑲᑎᒪᔩᑦ ᐃᓱᒫᓘᑎᑦᓴᖏᓐᓂᑦ. ᑕᕝᕙᓂ ᐃᓪᓗᒥ ᐊᐱᕆᓯᒪᒐᓗᐊᕐᒥᓱᖓ ᑖᒃᑯᐊ ᓇᓄᐃᑦ ᒥᑦᓵᓄᑦ.  
 
ᑕᐃᑦᓱᒪᓂ ᓄᓇᓖᑦ ᐊᓯᖏᑦ ᓇᓐᓄᕋᔅᓴᓂᑦ ᐊᒥᓱᕈᕆᐊᖅᑕᐅᑎᓪᓗᒋᑦ ᑖᑦᓱᒪ ᐱᓕᕆᕝᕕᖓ ᐅᖃᓚᐅᖅᓯᒪᒻᒪᑦ 
ᑕᐅᓇᓂᒎᖅ ᕼᐊᑦᓴᓐ ᕙᐃᒥ ᖃᐅᔨᓴᖅᑕᐅᒻᒪᑕ ᓇᓄᐃᑦ ᑖᒃᑯᐊ ᓴᓂᑭᓗᐊᕐᒥᐅᑦ ᓇᓐᓄᕋᔅᓴᖏᑦ 
ᓱᕐᕋᒋᐊᖅᑕᐅᖅᑰᓐᖏᒻᒪᑕ ᖃᐅᔨᓴᖅᑕᐅᓂᖏᑦ ᐱᓪᓗᒍ ᓚᓚᐅᖅᓯᒪᒻᒪᑦ. 
 
ᐊᓱᐃᓪᓛᒃ ᑕᐃᒃᑯᓄᖓ HTO ᐅᖄᓚᐅᑎᒃᑯᑦ ᑲᑎᒪᖃᑎᖃᕋᓐᓄᒃ ᑖᒃᑯᐊ ᐅᖃᓚᐅᖅᓯᒪᒻᒪᑕ ᑖᒃᑯᐊ ᓇᓄᐃᑦ 2008 
ᐱᐊᓂᓛᕐᒪᑕᒎᖅ ᑕᐃᒃᑯᐊ ᖃᐅᔨᓴᖅᑐᐃᑦ ᓇᓄᕐᓂᑦ ᖃᐅᔨᓴᒌᖅᐸᑕᒎᖅ ᖃᓄᐃᓕᓛᕐᒪᖔᕐᒥᒃ ᑐᑭᑖᑦᓯᐊᓛᒪᑕ 
ᑕᐃᑲᓂ 2008 ᑕᐃᓐᓇ ᐱᓕᕆᕝᕕᑦ ᑕᐃᒪᓐᓇ ᐅᖃᓚᐅᖅᓯᒪᔪᖅ.  
 
ᑭᓯᐊᓂ ᐅᓪᓗᒥ ᑐᓴᕐᓇᓕᕐᒥᔪᖅ ᑖᒃᑯᐊᒎᖅ ᓄᓇᕗᒻᒥ ᒐᕙᒪᒃᑯᖏᑦ ᖃᐅᔨᓴᕐᓂᐊᕐᖓᑕ ᐊᕐᕌᒍᓂᑦ 
ᐱᖓᓱᒋᐊᓪᓚᓂᑦ. ᑖᓐᓇ ᑕᐃᑦᓱᒪᓂ ᓂᕆᐅᓇᓐᖏᑦᑎᐊᓚᐅᖅᓯᒪᔪᖅ ᖃᐅᔨᓴᕐᓂᐅᒋᐊᓪᓚᓂᐊᖅᑐᖅ, ᑭᓯᐊᓂ 
ᑕᐃᓐᓇ ᓂᕆᐅᓐᓇᖅᑐᑑᓚᐅᖅᓯᒪᔪᖅ ᑕᐃᑦᓱᒪᓂ ᓇᓄᐃᑦ ᐆᒪᔪᕐᓂᐊᑎᒃᑯᑦ ᓇᓄᕋᔅᓴᖏᑦ ᐊᒥᓲᓕᒋᐊᖅᑕᐅᑎᓪᓗᒋᑦ 
ᑖᓐᓇ ᓲᕐᓗ ᐊᓯᔾᔨᓯᐊᖅᑕᕗᑦ ᐅᓪᓗᒥ ᐃᓱᒪᔅᓴᖃᓕᕐᒥᒻᒪᑦ. ᑖᓐᓇ ᑐᑭᖃᑦᑎᐊᕆᐊᓕᒃ, ᑕᐃᔅᓱᒪᓂ ᓲᕐᓗ 
ᖃᓄᐃᓕᐅᖅᑕᕕᓂᐅᑎᓪᓗᒍᑭᐊᖅ ᑖᓐᓇ ᐃᓱᒪᓇᖅᑑᔮᓕᕐᒪᑦ ᐅᓪᓗᒥ ᑐᑭᑖᕐᕕᐅᔪᓐᓇᖏᑦᑐᖅ 
ᖃᐅᔨᓴᖅᑳᓚᐅᕐᒥᓗᑎᒃ ᑭᓯᐊᓂ.  
 
ᐊᒻᒪᓗ ᐅᓇ ᐊᐱᖅᑯᑎᒋᔪᒪᒻᒥᔭᕋ ᑖᔅᓱᒧᖓ ᒥᓂᔅᑕᒧᑦ ᑕᐃᒃᑯᐊ ᓄᓇᓕᓐᓂ ᐆᒪᔪᓕᕆᔩᑦ ᑕᐃᒃᑯᓇᓂ ᓇᕐᓗᑯᓂᑦ 
ᐊᓂᐊᑎᕆᕕᓐᓂᑦ ᐃᓚᖏᑦ ᖃᑕᑉᐸᒻᒪᑕ ᑖᓐᓇ ᐅᐱᕐᖔᖅ ᐱᐅᓯᐅᓚᐅᕐᒪᑦ ᑕᑲᓇᓂ ᓂᕈᐊᖅᑕᐅᕕᒋᓯᒪᔭᕋᓂ. 
ᑕᐃᓐᓇ ᐊᔅᓯᕕᖅᓱᖅᑐᕕᓂᐅᓚᐅᕐᒪᑦ.  
 
ᐱᔮᖅᑰᓐᖏᑦᑐᒥᑦ ᑕᐃᔅᓱᒥᖓ ᑲᖑᕐᒥᑦ ᐃᒋᑦᓯᑲᓪᓚᓐᓂᕋᒥ ᑭᓯᐊᓂ ᑕᐃᓐᓇ ᐆᒪᔪᓕᕆᔨ ᑕᑯᓐᓂᕋᒥᐅᒃ ᑕᐃᑲᓂ 
ᐊᓂᑕᕕᓂᖓᓂ, ᑕᐃᓐᓇ ᐊᑎᖓ ᓄᐃᑕᓐᓂᒪᑦ ᐊᓱᐃᓛᒃ ᑕᐃᓐᓇ ᑕᑯᔭᕕᓂᕐᒥᓂ ᐊᑎᖓᓂ ᐊᑐᖅᓱᓂ ᑕᐃᔅᓱᒥᖓ 
ᐊᒃᓱᕈᒃᑲᐃᓯᒪᓚᐅᔪᔪᖅ ᐃᒫᒃ ᐃᖅᑲᑐᐃᕕᖕᒨᑎᒃᑲᐃᒍᓐᓇᖅᑕᒋᑦ ᑖᓐᓇ ᑕᐃᑲᖓᑦ ᒪᕐᓗᑯᒦᒻᒪᑦ ᐊᑎᖅ ᑕᑯᔭᕕᓂᖓ 
ᐊᑐᖅᓱᒍ. ᑖᓐᓇ ᒥᓂᔅᑕ ᐊᐱᕆᓯᒪᔭᕋᓗᐊᕋ ᑕᐃᒪᐃᒋᐊᖃᕐᒪᖔᑕ ᑕᐃᒃᑯᐊ ᐆᒪᔪᓕᕆᔩᑦ ᓄᓇᑦᑎᓐᓂ ᑭᓯᐊᓂ 
ᑖᓐᓇ ᐱᔪᒪᑦᓯᐊᓂᐊᖅᑕᕋ ᐊᐅᓪᓚᓚᐅᖏᓐᓂᑎᓐᓂ ᑕᐃᒃᑯᐊ ᑕᐃᒪᐃᓕᐅᖅᓯᒪᒋᐊᖃᕐᒪᖔᑕ.  
 
ᐊᒻᒪᓗ ᑕᐃᔅᓱᒪ ᐃᒃᓯᕙᐅᑕᑦᑕ ᐅᖃᐅᓯᕆᒐᓛᑲᐃᓐᓇᑕᖓ ᐅᖃᐅᓯᒃᓴᖏᓐᓂ ᑖᕙᓂ ᓯᕗᓪᓕᖅᐹᖓᓂ ᕼᐊᑦᓴᓐ ᐸᐃ 
Summit ᑖᓐᓇ ᐊᖅᓱᕈᕐᓇᑑᓚᖓᒻᒪᑦ ᑖᓐᓇ ᑐᕌᒐᕕᒋᔭᓯ ᐅᐱᒋᑦᑎᐊᑕᕋ ᑮᓇᐅᔭᕐᓂ ᑖᒃᑯᓄᖓ $100,000-ᓂᒃ 
ᐊᐃᑦᑐᐃᓂᐊᕐᓂᕋᖅᓯᒪᒐᔅᓯ. 

ᑭᓯᐊᓂ ᓄᓇᕘᑉ ᒐᕙᒪᖓᓄᑦ ᐃᑲᔪᖅᑕᐅᒋᐊᖅ ᖃᓄᐃᑐᐃᓐᓇᖅ ᐃᑲᔪᖅᑕᐅᒍᓐᓇᕈᑦᑕ ᐃᑲᔪᖅᑕᐅᒍᒪᔪᒍᑦ ᑕᑲᓇᓂ 
ᕼᐊᑦᓴᓐ ᐸᐃᒥ. ᐃᓱᒫᓗᓇᖅᑐᐃᑦ ᐊᒥᓲᒻᒪᑕ ᐅᖃᖅᐸᒃᑲᒪ ᐃᒻᒪᖃ ᐃᖅᑲᒥᐅᑕᕐᓂ ᓂᕆᓂᖅᐸᐅᔪᒍᑦ ᐊᔾᔨᒌᖏᑐᓂᒃ, 
ᐅᕙᒍᑦ ᓴᓂᑭᓗᐊᕐᒥᐅᑦ ᑕᐃᒪᐃᒻᒪᑦ ᐃᓱᒫᓗᑎᒃᓴᖅ ᐊᖏᔫᖕᒪᑦ, ᑕᐅᕗᖓ ᓯᕗᓂᒃᓴᑦᑎᓐᓄᑦ. ᑕᐃᒃᑯᐊ ᑰᑦ ᐱᖓᓱᑦ 
ᐊᑕᐅᓯᖑᖅᑎᑕᐅᓂᐊᕐᒪᑕ ᐊᖏᔪᒻᒪᕆᖕᒥ ᐃᒪᕐᒥ ᑕᕆᐅᒨᖅᓯᖃᑦᑕᓚᖓᒻᒪᑦ.  
 
ᐅᑭᐅᒃᑯᖔᖅ ᐅᖃᖅᐸᒃᑲᒪ ᑕᐃᒃᑯᐊ ᑕᓴᒪᓂ ᖃᓪᓗᓈᑦ ᑖᒃᑯᓇᓂ ᐃᑯᒪᐅᑎᓂ ᐊᑐᕐᓂᓴᐅᓲᖑᒻᒪᑕ ᐅᑭᐅᒃᑯᑦ. 
ᑕᐃᒪ ᐃᑯᒪᐅᑎᓕᐅᕈᑏᑦ ᑰᒻᒧᑦ ᐅᑭᐅᒃᑯᑦ ᐊᑐᖅᑕᐅᖃᑦᑕᓂᐊᕐᒪᑕ ᐊᒻᒪ ᐅᐱᕐᖓᓴᖅᐸᓪᓕᐊᓕᖅᐸᑦ ᑰᖓ 
ᑰᑭᓪᓕᒋᐊᕐᒥᓗᒍ. ᑕᐃᒪᐃᓐᓂᖓᓄᑦ ᐃᓱᒫᓗᑎᖃᕋᑦᑕ ᑕᒪᓐᓇ ᐊᕙᑎᒋᔭᕗᑦ ᐃᒻᒪᖃ ᓱᕐᕋᑕᐅᒻᒪᕆᓚᖓᒻᒪᑦ 
ᐊᖏᔪᒥ ᑕᕆᐅᕐᒥᐅᑕᐅᒐᑦᑕ.  
 
ᖃᐅᔨᒪᒐᑦᑕ ᑕᕆᐅᓪᓗ ᐃᒪᑐᐃᓐᓇᐅᓪᓗ ᓯᑯᖓ ᐊᔾᔨᔩᔾᔭᖏᒻᒪᑦ. ᐊᖏᔪᖅ ᓴᑭᓗᐊᑉ ᕿᑭᖅᑕᖏᓪᓗ ᐃᓚᖓ 
ᖃᐅᔨᓴᖅᑕᐅᓂᖓᒍᑦ ᑎᑭᐅᑎᓯᒪᓕᕇᖅᑐᖃᐃ? ᕚᓪᓕᕇᑦᑐᖅ ᖃᐅᔨᒪᓇᖅᑐᖅ ᒪᑯᐊ ᐅᕙᖓᓕ ᓇᒻᒥᓂᖅ 
ᖃᐅᔨᒪᐅᑎᒋᔭᕋ ᑕᑉᐸᔅᓱᒪ ᓄᓇᕕᐅᑉ ᒥᔅᓵᓄᑦ ᐃᓗᐃᓕᕐᒥ ᑕᒪᓐᓇ ᓯᑯ ᐊᔾᔨᐅᕙᒍᓐᓇᐃᕐᒪᑦ 
ᑕᐃᑦᓱᒪᓂᐅᕙᓚᐅᕐᓂᖓᓂ. ᑕᐃᒪᐃᒻᒪᑦ ᑕᕝᕘᓇ ᕼᐊᑦᓴᓐ ᐸᐃ ᓴᒥᑦ ᑲᑎᒪᓂᖃᓕᖅᐸᑕ ᑖᒃᑯᓄᖓ ᓄᓇᕘᑉ 
ᒐᕙᒪᒃᑯᖏᓐᓄᑦ ᐃᑲᔪᖅᓱᖅᑕᐅᑦᓯᐊᕈᒪᓂᐊᖅᐳᒍᑦ ᐊᒻᒪ ᓄᓇᕘᕐᒥᐅᑦ ᑖᑦᓱᒧᖓ ᐊᒃᑐᖅᑕᐅᕕᖃᖅᑐᐊᓘᒻᒪᑕ ᑰᑉ 
ᓯᒥᑦᑐᖅᑕᐅᓯᒪᓂᖓᓄᑦ.  
 
ᐊᒻᒪ ᐃᓱᒫᓗᑎᖃᓗᐊᖅᑐᒍᑦ ᒪᕐᕈᓗᐊᖑᐊᓂᒃ ᑰᓂᒃ ᑕᐃᒃᑯᐊ ᒪᕐᕉᒃ ᐊᕙᓂ ᒫᓂᑑᐸᒥ Churchill and Nelson 
River ᑕᐃᒃᑯᐊ ᑲᒪᒋᔭᐅᓯᒪᖕᒥᖕᒪᑕ ᐊᒻᒪ ᑕᓴᒪᓂ Moose Factory and Moosonee River ᑕᐃᓐᓇᒐᓚᒃ 
ᑲᒪᒋᔭᐅᓯᒪᖕᒥᖕᒪᑦ ᐊᒻᒪᓗ ᑕᒫᓂ James Bay, La Grande River, East Main ᑕᐃᒃᑯᐊ ᐃᓱᒫᓗᒍᑎᒋᒐᑦᑎᒋᑦ 
ᐃᑲᔪᖅᑕᐅᒍᒪᐅᑎᒋᑦᓯᐊᓂᐊᖅᑕᕗᑦ ᑖᒃᑯᓄᖓ ᓄᓇᕗᑦ ᒐᕙᒪᒃᑯᖏᓐᓄᑦ.  
 
ᑖᒃᑯᐊ ᑕᒐ ᐅᖃᐅᓯᔅᓴᑐᐊᒃᑲ, ᐃᒃᓯᕙᐅᑖᖅ. ᓇᑯᕐᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᒥᓂᔅᑕ 
ᑐᙵᓱᒋᑦ, ᐱᓕᕆᔨᖁᑎᒡᓗ. ᓇᐃᑦᑐᒥᒃ ᓂᒡᓕᐅᑎᖄᕐᔪᒃᑐᖓ. ᑖᓐᓇ ᐊᕙᑎᓕᕆᓂᖅ ᐱᓕᕆᐊᓘᖕᒪᑦ ᓄᓇᕗᖕᒥ, 
ᐊᒃᑐᐃᓂᖃᓲᖑᖕᒪᑦ ᑭᒃᑯᒥᐊᑦᑎᐊᒻᒪᕆᖕᓂ ᓄᓇᕗᒻᒥᐅᑕᓗᒃᑖᑦᑎᐊᒻᒪᕆᖕᓂ. ᐱᓗᐊᖃᑕᐅᔪᒥ ᐊᖑᓇᓱᒃᑎᒥᒃ 
ᓂᕿᒃᓴᕐᓯᐅᕋᓱᑦᑐᓂ ᓄᓇᕘᒻᒥ. ᖃᐅᔨᓴᑦᑎᐊᕆᐊᓕᖕᒪᕆᐊᓘᖕᒪᑦ ᑖᓐᓇ ᓄᓇᕗᑦ ᓴᓗᒪᑎᑕᐅᔭᕆᐊᖃᕐᒪᑦ.  
 
ᐃᒃᓯᕙᐅᑕᖅ, ᑕᐃᖕᓇ ᐅᖃᐅᓯᖃᑦᑕᕐᐸᓪᓕᐊᓕᖅᑎᓪᓗᒍ ᐅᒥᐊᕐᔪᐊᖅ, ᐃᒪᕐᒥᐅᑕᓕᕆᙱᒃᑲᓗᐊᖅ ᐃᓛ 
ᐃᒪᕐᒥᐅᑕᒥᒃ ᐱᓕᕋᖅᑐᐃᓂᖅ ᐊᔪᖅᑐᖅ ᓇᓗᓇᙱᑦᑑᒐᓗᐊᖅ ᑭᓯᐊᓂ, ᑖᓐᓇ ᐊᒃᑐᐊᓂᖃᕐᓂᐊᕐᒪᑦ ᓇᒧᓗᒃᑖᖅ. 
ᐃᓱᒫᓘᖕᓇᕕᔾᔪᐊᕐᖢᓂᓗ ᑖᓐᓇ ᐃᖏᕐᕋᓂᕆᔪᒫᖅᑕᖓ. ᑖᓐᓇ ᐊᖅᑯᑎᒋᔪᒫᖅᑕᖓ ᓂᕐᔪᑎᖁᑎᕗᑦ ᐃᒪᕐᒥᐅᑕᐃᑦ, 
ᑕᒪᓐᓇ ᓇᓗᓇᙱᑦᑐᖅ ᓄᓇᒥᐅᑕᐃᑦ ᐃᓚᖏᑦ ᓂᕐᔪᑏᑦ ᐊᓯᓪᓕᕈᒥᓇᕐᒪᑕ.  
 
ᕿᓚᓗᒐᐃᑦ ᐅᐸᒃᑕᕐᕕᒋᖃᑦᑕᖅᑕᖏᑦ ᐅᑭᐅᕐᕕᒋᖃᑦᑕᖅᑕᖓᒍᑦ ᑕᐃᒃᑰᓇ ᑕᐃᑰᓈᓪᓚᕆᖃᑦᑕᕐᓂᐊᕐᒪᑦ. 
ᐃᓱᒫᓗᖕᓇᖅᑐᕕᒡᔪᐊᖅ ᑕᐃᓐᓇ ᑕᐃᒪᓐᓇᐃᑑᓂᐊᕐᐸᑦ ᕿᓚᓗᒐᐃᑦ ᑕᒪᒃᑯᐊ ᓇᒧᙵᖃᑦᑕᕐᓂᐊᕐᐸᓪᓕ 
ᓇᒧᙵᖃᑦᑕᕈᒫᓕᕐᐸᑦ ᐃᒪᕐᒥᐅᑕᖁᑎᕗᑦ ᑖᕘᓇ Migrate-ᕕᒋᖃᑦᑕᖅᑕᖏᑕ. ᐃᓱᒫᓗᖕᓇᕕᒡᔪᐊᖅᑐᖅ ᑖᓐᓇ 
ᐊᖑᓇᓱᒃᑎᐅᔪᓄᑦ ᑕᐃᒃᑯᐊ ᕿᓇᓗᒐᐃᑦ ᑑᒑᓖᑦ ᓇᐅᔮᓄᙵᕐᐸᒃᑐᑦ ᑖᕗᙵᕐᐸᑦᑐᑦ ᑕᒫᖔᖅᑐᑦ.  



ᓇᒡᒐᔾᔭᐅ, ᒫᑦᓯ 10, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᓱᒪᒋᔭᐅᑦᑎᐊᕆᐊᖃᓪᓚᕆᒃᑐᒻᒪᕆᐊᓘᖕᒪᑦ ᑕᐃᖕᓇ ᐅᒥᐊᕐᔪᐊᖅ ᐃᖏᕐᕋᖅᑕᕐᓂᐊᖅᑐᖅ, ᖃᓄᑭᐊᖅ. 
ᐊᑑᑎᖃᕐᓂᐊᖅᑐᒃᓴᐅᔫᒐᓗᐊᖅ ᓄᓇᕗᖕᒥᐅᓄᑦ ᖃᐅᔨᒪᓗᐊᙱᓐᓇᑯ ᑕᐃᓐᓇ ᑭᓯᐊᓂ 
ᐅᓗᕆᐊᓇᖅᑎᑦᑎᓪᓚᕆᒃᑐᖅ ᐊᒥᓱᓄᑦ ᑕᒫᓂ ᓄᓇᕗᒻᒥᐅᑕᓄᑦ ᓄᓇᕗᖕᒥᐅᑕᐅᔪᓄᑦ. ᑖᓐᓇ ᐊᕙᑎᓕᕆᓂᖅ 
ᓴᓗᒪᐃᑦᑐᑦ ᑕᒪᒃᑯᐊ ᐊᒻᒪᑦᑕᐅᖅ ᐱᓕᕆᐊᖑᔭᕆᐊᖃᓪᓚᑦᑖᒻᒪᕆᒃᓯᒪᓕᕐᒪᑕ ᓄᓇᒋᔭᐅᖃᑦᑕᕐᓯᒪᔪᑦ.  
 
ᒪᑯᐊ ᐅᐸᒃᑕᕐᕕᐅᓯᒪᖃᑦᑕᖅᑐᑦ, ᐊᐅᓪᓛᕐᓯᒪᒡᕕᐅᖃᑦᑕᖅᑐᑦ, ᓯᓂᒃᑕᕆᐊᕐᕕᐅᓯᒪᖃᑦᑕᖅᑐᑦ  
ᓴᓗᒪᑎᑕᐅᔭᕆᐊᖃᓪᓚᒃᑖᕋᓗᐅᕐᒪᑕ. ᑕᒪᒃᑯᐊ ᐊᒃᑕᑯᐃᑦ ᓱᓇᐃᑦ, ᒪᑯᐊ ᐴᕆᔭᐅᓲᑦ, ᓂᐅᕕᕐᕕᓐᓂ 
ᕿᓪᓚᔪᒃᑭᐊᕆᔭᐅᓲᑦ, ᑕᒪᒃᑯᐊᒐᓚᐃᑦ ᐊᒻᒪᓗ ᓱᓇᒐᓚᐃᑦ ᐃᐲᑦᑐᒐᓚᐃᑦ ᕿᒪᒃᑕᐅᑐᐃᓐᓇᖃᑦᑕᖅᑎᓪᓗᒋᑦ. 
ᖃᓄᑭᐊᖅ ᑕᒪᓐᓇ ᐋᖅᑭᒋᐊᕆᐊᕐᓯᒪᓪᓚᑖᒻᒪᕆᖕᒪᑦ? ᐃᓱᒫᓗᖕᓇᕐᒪᑦ ᑖᒃᑯᓄᙵᑦ ᓂᕐᔪᑎᓄᑦ ᐱᔭᐅᔭᕌᖓᒥᑦ 
ᐋᓐᓂᐊᕐᓇᖅᑐᖃᓕᑐᐃᓐᓇᕆᐊᖃᕐᒪᑕ ᑕᒪᒃᑯᐊ ᓂᕆᕙᒃᑕᕗᑦ, ᐅᓗᕆᐊᓇᖅᑐᒥᐅᖑᓪᓗᑎᒃ.  
 
ᐊᒻᒪᓗ ᑕᐃᓐᓇ ᐅᖃᐅᓯᕆᔪᒪᖅᑲᐅᓪᓗᒍ ᑕᐃᖕᓇ ᐃᓐᓇᕐᓂᒃ ᑲᑎᒪᔨᑖᕆᐊᖃᕐᓂᖅ ᒪᓕᒐᒃᓴᖅ ᑕᐃᓐᓇ ᓂᕐᔪᑎᓄᑦ 
ᓄᓇᕗᑦ ᐆᒪᔪᓕᕆᓂᕐᒧᑦ ᒪᓕᒐᖅ ᓴᖅᑭᑎᓪᓗᒍ, ᓴᖅᑭᓯᒪᓕᖅᑎᓪᓗᒍ. ᑕᐃᖕᓇ ᑐᓴᕐᓂᓪᓚᒃᑖᑦᑎᐊᒻᒪᕆᖕᒪᑦ 
ᐃᓐᓇᕐᓂᒃ ᑲᑎᒪᔨᖃᕆᐊᖃᕐᓂᖓᓂ ᑕᐃᒃᑯᓇᖓᑦ, ᕿᒥᕐᕈᖃᑦᑕᕈᓐᓇᕐᓂᐊᖅᑎᓪᓗᒋᑦ. 
ᐊᑐᖅᑕᐅᖁᓪᓚᒃᑖᖕᒪᕆᖕᓂᐊᖅᑐᑦ ᑕᐃᒃᑯᐊ ᖃᐅᔨᒪᖕᒪᑕ ᐊᖑᓇᓱᒃᑎᐃᓪᓗᑎᒡᓗ ᐊᑯᓂᓗᐊ 
ᐊᖑᓇᓱᒃᑎᐅᔪᑐᖃᐅᓪᓗᑎᒃ ᑐᓴᖅᑕᐅᔭᕆᐊᖃᓪᓚᑦᑖᒻᒪᕆᖕᓂᐊᕐᒪᑕ ᑕᒪᒃᑯᓂᖓ ᑎᒥᐅᔪᓂᒃ ᐊᔾᔨᐅᖏᑦᑐᓂᒃ 
ᐊᒻᒪᓗ ᐅᓗᕆᐊᓇᖅᑎᑦᑎᒦᓕᕋᓱᖃᑦᑕᖅᑐᓂᒃ ᓂᕐᔪᑎᖁᑎᑦᑎᓐᓂ ᓄᖑᓐᓂᕋᐃᓕᕐᓯᒪᖃᑦᑕᖅᑐᓂᒃ ᑕᒪᒃᑯᓂᖓ 
ᖃᓄᖅᑐᖅ ᓴᙱᓂᖃᖅᑎᑕᐅᑦᑎᐊᒻᒪᕆᖕᓂᐊᕐᐳᖅ.  
 
ᑕᐃᒃᑯᐊ ᐃᓐᓇᐃᑦ ᑲᑎᒪᔨᒋᓂᐊᖅᑕᖏᑦ ᑖᒃᑯᓂᖓ ᓂᕐᔪᑎᓕᕆᓂᕐᒧᑦ ᑕᐃᒃᑯᐊ ᑲᑎᒪᔨᐅᓂᐊᖅᑐᑦ. 
ᓴᓐᖏᓂᖃᓪᓚᑦᑖᕆᐊᖃᕐᓂᐊᕐᒪᑕ ᑕᐃᒃᑯᐊ ᐱᔾᔪᑎᒋᓪᓗᒍ ᖃᐅᔨᒪᓂᖅᐹᖑᒻᒪᑕ ᓄᓇᕗᒻᒥᐅ ᓄᓇᖃᖅᖢᑎᑦ 
ᓂᖅᔪᑎᖁᑎᒥᓂᑦ ᓄᓇᕗᒦᑦᑐᓂᑦ. ᑖᓐᓇ ᐊᒃᓱᐊᓗᒃ ᒥᓂᔅᑕᒧᑦ ᐊᒃᓱᕉᑕᐅᖁᓇᐅᒐᓗᐊᖅ 
ᓴᓐᖏᓂᑦᑖᑦᑎᐊᕆᐊᖃᓪᓚᑦᑖᕐᓂᐊᖅᑐᑦ ᐱᔪᓐᓇᕐᓂᖃᕐᓗᑎᓪᓗ ᑕᐃᒃᑯᐊ ᑲᑎᒪᔨᐅᓂᐊᖅᑐᑦ. 
 
ᓇᓗᓇᓐᖏᑦᑐᖅ ᐊᐱᖅᑯᑎᒃᓴᖃᕐᓂᐊᕐᒪᑦ ᑕᕝᕙᓂ ᐊᐱᖅᓱᕐᓂᐊᕐᒥᖓᒐ ᑕᐃᒫᑲᓚᐅᖅᑐᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐊᐱᕆᒃᑲᓐᓂᖅᑐᖓ ᐅᖃᐅᓯᒃᓴᑐᐃᓐᓇᕐᓂᑦ ᐱᑕᖃᒃᑲᓐᓂᕐᒪᖔᖅ. 
ᐱᑕᖃᓐᖏᒻᒪᑦ, ᑕᐃᒪ ᓄᖅᑲᖓᓚᐅᐱᓪᓚᓐᓂᐊᕋᑦᑕ 30-ᒥᓂᑦᓯᓂᑦ, ᐅᑎᕐᓂᐊᕆᕗᒍᑦ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:56ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 18:28ᒥ 
 
ᐃᒃᓯᕙᐅᑕᖅ: ᑲᑎᒪᓂᑦᑎᓐᓄᑦ ᐅᑎᕐᓂᐊᓕᕐᒥᒐᑦᑕ. ᒫᓐᓇ ᑕᕝᕙᓃᑦᑐᒍᑦ I-4. (ᑐᓵᔨᑎᒍᑦ) ᓇᐃᓈᖅᓯᒪᔪᖅ 
ᐱᓕᕆᕕᒃ. ᐱᓇᓱᐊᒐᓂᑦ ᐊᐅᓚᑦᑎᓂᖅ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖓᓱᓂᑦ ᐊᐱᖅᑯᑎᔅᓴᖃᕋᒪ ᐊᕙᑎᓕᕆᔨᒃᑯᑦ 
ᒥᓂᔅᑕᖓᓐᓄᑦ I-4-ᒥᑦ, ᐊᓪᓚᕝᕕᖓᓐᓂᑦ ᑲᒪᒋᔭᐅᓂᕐᒧᑦ.  
 
ᓯᑎᐱᕆ 3, 2007-ᒥ ᑐᓴᒐᒃᓴᓂᑦ ᓂᐅᔅ ᓄᐊᑦᑯᓐᓂᑦ ᐱᖃᓯᐅᑎᓯᒪᓚᐅᖅᓯᒪᒻᒥᒻᒪᑕ ᑳᓐᑐᕌᑦᑖᕋᓱᐊᕈᑕᐅᔪᓂᑦ 
ᐊᕙᑎᓕᕆᔨᒃᑯᓐᓂᑦ ᖃᐅᔨᓴᖅᑕᐅᓂᐊᖅᑎᓪᓗᒍ ᐋᖅᑭᔅᓯᒪᓂᖓ ᐱᓕᕆᕕᒋᔭᓯ. ᒪᓕᑦᑐᒋᑦ ᐱᓕᕆᓂᔅᓯ ᐱᓕᕆᕕᒻᒧᑦ 
ᐸᕐᓇᒍᑎᖓ ᑳᓐᑐᕌᔅᓯᔪᖃᓚᐅᖅᓯᒪᒻᒪᑦ ᕿᒥᕐᕈᓂᐊᕐᓗᓂ ᑕᒪᔅᓱᒥᖓ, ᑭᒃᑯᑦ ᑳᓐᑐᕌᑖᖅᑎᑕᐅᓚᐅᖅᐸᑦ 
ᓂᕆᐅᑉᐱᓪᓘ ᑖᒃᑯᐊ ᐋᖅᑭᒃᓯᒪᓂᕆᔭᖏᑦ ᐊᓯᔾᔩᒐᔭᕐᓂᖏᓐᓄᑦ ᐋᖅᑭᔅᓯᒪᓂᕆᔭᓯ ᖃᐅᔨᓴᕐᓂᕐᒧᑦ 
ᐊᑐᖅᑕᐅᓂᐊᖅᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐊᑭᓱᒃ, ᓯᐊᕈᐊᐃ, ᑐᓵᓐᖏᓇᑦᑕ. ᒥᔅᑕ ᐊᑭᓱᒃ.  

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᔭᕇᖅᑕᐅᓯᒪᔪᒫᕐᓂᐊᖅᓯᒪᒻᒪᑕ ᒫᑦᓯ 31, 2008-
ᖑᓕᖅᐸᑦ. ᑖᓐᓇ ᐊᓯᔾᔨᒍᒥᓇᕐᓂᐊᖅᑐᖅ ᐋᖅᑭᒋᐊᒃᑲᓐᓂᐅᑎᐅᓗᓂ ᑖᔅᓱᒧᖓ ᐊᕙᑎᓕᕆᔨᒃᑯᑦ 
ᐃᖅᑲᓇᐃᔭᕐᕕᒋᔭᖓᓐᓄᑦ. ᑖᒃᑯᐊ ᐱᔭᕇᖅᓯᒪᓕᖅᐸᑕ ᑕᐅᕗᖓ ᖁᑦᑎᓂᖅᐹᒧᑦ ᑲᑎᒪᕕᓕᓐᓄᑦ 
ᐊᓚᒃᑲᕆᐊᖃᕋᔭᕆᓪᓗᒋᑦ ᖃᓄᐃᓐᓂᖓᒋᐊᕋᔭᖅᑐᒥᑦ ᐊᓚᒃᑲᐃᒋᐊᖓᕋᔭᕐᒪᖔᑕ ᑕᕝᕗᖓ ᐋᖅᑭᒋᐊᕈᑕᐅᔪᓂᑦ 
ᐊᕙᑎᓕᕆᔨᒃᑯᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᐃᕝᔭᕈᑕᐃᓚᒃ.  
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᑐᓐᖓᓱᑦᓯᐊᕆᑦᓯ. ᖃᓄᐃᑦᑐᓂᑦ 
ᐊᑲᐅᓐᖏᓕᐅᕈᑎᐅᔪᓂᑦ ᐱᓕᕆᕕᒋᔭᔅᓯ ᐊᑲᐅᓐᖏᓕᐅᕈᑎᖃᖅᑲᑦ ᐋᖅᑭᓯᒪᓂᕆᔭᖓᓄᑦ ᒫᓐᓇᐅᔪᖅ 
ᖃᓄᐃᑦᑐᓂᓪᓗ ᒥᓂᔅᑕᐅᓪᓗᑎᑦ ᑕᑯᒍᒪᒐᔭᖅᑭᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᖅᑲᒋᑦ. ᑖᒃᑯᐊ ᐃᒻᒪᖃ ᐆᒪᔪᓕᕆᓂᕐᒨᖓᔪᐃᑦ ᐊᖏᔪᕐᔪᐊᖑᓪᓗᑎᑦ ᒫᓐᓇ 
ᖃᓄᖅ ᐋᖅᑭᒋᐊᒃᑲᓂᖅᓯᒪᒍᓐᓇᕋᔭᕐᒪᖔᑕ ᑕᒪᓐᓇ ᕿᒥᕐᕈᓪᓚᕆᒋᐊᓕᕗᑦ ᑖᒃᑯᐊ ᐆᒪᔪᕐᓂᐊᓂᕐᒨᖓᔪᐃᑦ 
ᐃᖅᑲᓇᐃᔭᖅᑎᒋᔭᕗᐃᓛᒃ ᐊᖏᔪᑲᓪᓛᓘᒋᓪᓗᑎᑦ. ᑕᐃᒪᓐᓇ ᖃᓄᖅ ᐋᖅᑭᓯᒪᔅᓯᐊᑲᓐᓂᕈᓐᓇᕐᒪᖔᑦ 
ᖃᐅᔨᓴᖅᓯᓈᖅᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᐃᕝᔭᕈᑕᐃᓚᒃ.  
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ ᒥᓂᔅᑕᒧᑦ. ᖁᔭᓐᓇᒦᒃ, ᑭᐅᒻᒪᑦ. ᖃᖓ 
ᐱᔭᕇᖅᑕᐅᓂᐊᖅᑐᒋᕕᐅᒃ, ᐊᖏᕈᓐᓇᖅᑮᑦ ᐱᔭᕇᖅᑕᐅᓯᒪᓕᖅᑲᑕ ᑐᓴᖅᑎᑦᑎᓛᕋᕕᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐅᖃᕋᑖᕋᒪ ᑖᓐᓇ ᒫᑦᓯ ᓄᓐᖑᐊᓂ ᐱᔭᕇᖅᓯᒪᒍᒫᕐᓂᐊᖅᓯᒪᔪᖅ 
ᑕᕝᕗᖓᐃᓛᒃ ᖁᑦᑎᓂᖅᐹᑦ ᑲᑎᒪᔨᖏᓐᓄᑲᐃᓐᓇᕆᐊᖃᕋᔭᕐᒥᒻᒪᑕ ᐱᔭᕇᕋᔭᕐᒪᑦ ᑕᐃᑲᓐᖔᕐᓗᓂ ᑖᒃᑯᐊᓗ 
ᑎᑎᕋᖅᑕᐅᓯᒪᔪᐃᑦ ᐃᓕᔅᓯᓐᓄᑦ ᑲᑎᒪᔨᕋᓛᓄᑦ ᐊᓚᒃᑲᕋᔭᕆᓪᓗᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐊᐱᖅᑯᑎᔅᓴᐃᑦ ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ ᒥᔅᑕ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᐊᐱᖅᑯᑎᔅᓴᑐᐃᓐᓇᕐᒥᑦ 
ᐊᐱᕆᔪᒪᔭᕋ ᐃᒻᒪᖃ ᖃᓪᓗᓈᑎᑑᕐᓗᖓ.  
 
(ᑐᓵᔨᑎᒍᑦ) ᒥᓂᔅᑕᐅᔪᖅ ᖃᐅᔨᒪᖅᑰᕐᒪᑦ ᑎᑎᕋᓚᐅᖅᓯᒪᒐᒪ ᒥᓂᔅᑕᐅᓚᐅᖅᑐᒧᑦ ᒥᔅᑕ ᓇᑦᓯᕐᒧᑦ ᐱᔾᔪᑎᖃᕐᑐᑦ 
ᐃᒃᐱᐊᕐᔪᒻᒥᐅᑕᕐᓄᑦ ᐅᖃᐅᓯᕆᔭᐅᖃᑦᑕᖅᓯᒪᔪᖅ. ᒥᓂᔅᑕᐅᔪᖅ ᖃᐅᔨᒪᒻᒪᑦ ᓇᓐᓂᐊᑎᑦᑎᔨᐅᖃᑦᑕᖅᑐᑦ ᑕᒪᓐᓇ 
ᑮᓇᐅᔾᔭᔅᓴᒍᑕᐅᖃᑦᑕᕐᖓᑦ ᐅᕙᖓ ᓄᓇᖁᑎᖓᓂ ᐊᒻᒪᓗ ᑐᓴᖅᑎᑕᐅᖃᑦᑕᖅᓯᒪᒐᒪ ᐃᓱᒫᓘᑎᒋᔭᐅᔪᓂᑦ 
ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᑐᓂᐅᖅᑲᐃᒍᓐᓇᕐᓂᖏᓐᓂ ᓂᕕᖓᑖᓂᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ 
ᑕᒪᒃᑯᓄᖓ ᐊᐅᓪᓚᐅᔾᔨᔨᑐᐃᓐᓇᐅᖏᑦᑐᓄᑦ.  

ᒥᓂᔅᑕᐅᔪᖅ ᑭᐅᓚᐅᖅᑕᕋ ᐊᒃᑐᕝᕙ 24, 2007-ᒥ ᐃᒪᐃᓕᖓᓚᐅᕐᒪᑦ, ᐆᒪᔪᕐᓂᐊᑎᒃᑯᑦ ᖃᑎᒪᔨᖏᑦ ᒫᓐᓇᐅᔪᖅ 
ᓚᐅᓴᖃᓐᖏᒻᒪᑕ ᐊᖏᔪᑏᓄᑦ ᐆᒪᔪᓄᑦ ᑕᐃᒪᓕ ᐱᓇᓱᑉᐸᑦ ᐱᔾᔪᑎᖃᖅᑲᑕ ᐃᒫᓗ ᐱᔾᔪᑎᔅᓴᖃᕐᑑᔮᖏᓪᓗᑎᑦ 
ᕿᐱᓗᑦᑕᐅᓪᓗᑎᑦ ᑕᐃᒪᓗ ᒪᓕᒐᑎᒍᑦ ᐊᕝᕕᐊᕈᑎᖃᓐᖏᓪᓗᑎᑦ ᑖᒃᑯᓄᖓ ᐊᖏᔪᓄᑦ ᐆᒪᔪᕐᓄᑦ 
ᐊᐅᓪᓚᐅᔾᔨᓂᕐᒧᑦ ᐱᓕᕆᓂᕐᒧᑦ. ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᐆᒪᔪᕐᓂᐊᑎᒃᑯᑦ ᑐᒃᓯᕋᖅᓯᒪᒻᒪᖔᑕ 
ᓚᐃᓴᑖᖅᓯᒪᓕᕐᒪᖔᑕᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᓚᐃᓴᓕᕆᖃᑦᑕᕐᒪᑕᐃᓛᒃ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 
ᐊᖅᑯᓯᐅᑎᓕᕆᔨᐅᔪᑦ. ᑕᐃᒃᑯᐊ ᐊᐱᕆᒋᐊᖃᕋᔭᖅᑕᕗᑦ ᓱᑯᑦᑎᐊᓃᒻᒪᖔᑕ. ᑖᒃᑯᐊ ᐆᒪᔪᕐᓂᐊᖅᑏᑦ ᓇᒻᒥᓂᖅ 
ᑲᒪᖃᑦᑕᕐᒪᑕ ᑕᒪᒃᑯᓂᖓ ᓇᓄᐃᑦ ᒥᔅᓵᓅᖓᔪᓂᑦ ᓄᓇᓕᓐᓄᑦ ᐃᖅᑲᓇᐃᔭᖅᓱᑎᑦ ᑖᒃᑯᐊ ᑲᑎᒪᔩᑦ 
ᑐᓂᔭᐅᖃᑦᑕᕐᒪᑕᐃᓛᒃ Quota-ᓂᑦ ᑖᒃᑯᐊ NWMB-ᑯᓐᓂ ᐃᓱᒪᖅᓲᑎᖃᖏᖅᓱᑎᓪᓗ ᓄᓇᓖᑦ 
ᖃᓄᐃᓕᖓᓂᐊᕐᒪᖔᑕ ᑖᒃᑯᐊ ᓇᓄᐃᑦ ᓇᓐᓄᒐᔅᓴᐅᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᒪᓕᒐᓕᐅᖅᑏᑦ ᒥᓂᔅᑕᐃᓪᓗ ᖃᓄᐃᓕᐅᕐᓂᖏᓐᓂᑦ 
ᐆᒪᔪᕐᓂᐊᖅᑎᒃᑯᑦ, ᑭᓯᐊᓂᓕ ᓄᓇᕗᒥ ᐆᒪᔪᓕᕆᔨᒃᑯᑦ ᒪᓕᒐᖓᓂᒃ ᐆᒪᔪᕐᓂᐊᖅᑎᒃᑯᑦ ᐋᖅᑭᒃᓯᔭᕆᐊᖃᕐᖓᑕ 
ᐊᑲᐅᓐᖏᓕᐅᕈᑕᐅᔪᓂᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᓄᓇᕗᑦ ᒐᕙᒪᒃᑯᖓᑦ ᑕᒪᒃᑯᐊ ᐆᒪᔪᕐᓂᐊᖅᑎᒃᑯᑦ 
ᑲᑎᒪᔨᖏᑦ ᐃᓚᒋᔭᐅᔪᓪᓗ ᖃᐅᔨᒪᑦᑎᐊᕋᓗᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᐃᒻᒪᖄ ᐃᖅᑲᖅᑐᐃᕕᒃᑰᕆᐊᖃᕋᔭᕋᑦᑕ ᑕᒪᓐᓇ 
ᐱᓕᕆᐊᕆᒋᐊᖃᕋᔭᓐᓂᕈᑦᑎᒃᑯ ᑕᒪᓐᓇ ᑕᐃᒪᐃᓕᖓᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖓᓂᒃ ᐊᐱᕆᓚᐅᑲᓐᓂᐊᕋᒃᑯ. (ᑐᓵᔨᑎᒍᑦ) ᒫᑦᓯ 13, 2006-ᒥ 
ᒥᓂᔅᑕ ᓴᖅᑮᓚᐅᖅᓯᒪᒻᒪᑦ ᑲᑐᔾᔭᐅᔪᒥᒃ ᐅᓂᒃᑳᒥᒃ ᓄᓇᕗᑦ ᒐᕙᒪᒃᑯᖏᑦ ᑐᓐᖓᕕᒃᑯᓂᓪᓗ 
ᕿᒥᕐᕈᓇᕆᓚᐅᖅᑕᖓᓂᒃ ᐃᑲᔫᓯᐊᖅᑖᖃᑦᑕᖅᑐᓄᑦ. ᒥᓂᔅᑕ ᐊᖏᕈᓐᓇᖅᐹ ᓴᖅᑮᓛᕐᓂᕐᒥᓂ ᒪᓕᒐᓕᐅᕐᕕᒻᒥ 
ᖃᓄᐃᓕᖓᓕᕐᓂᖓᓄᑦ ᐊᑐᓕᖅᑎᑕᐅᓂᖏᓐᓄᑦ ᐊᑐᓕᖁᔭᐅᓚᐅᖅᑐᑦ ᑕᕝᕙᓂ ᐅᓂᒃᑳᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐹᓇᐸᔅ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᐱᔭᕇᖅᑕᐅᓐᓂᖅᐸᑕ ᐊᓚᒃᑲᕋᔭᖅᑲᕗᑦ, ᑕᐃᒃᑯᐊ ᓄᓇᕗᑦ 
ᑐᓐᖓᕕᒃᑯᑦ ᐃᖅᑲᓇᐃᔭᖃᑎᒌᑦᑎᐊᕈᒪᒐᑦᑎᒍ ᐅᖃᐅᓯᕆᖅᑲᐅᒻᒥᒐᒃᑯ ᑕᐃᑲᓂ ᒪᑐᐃᖅᓯᓂᖃᖅᑎᓪᓗᖓ ᑖᒃᑯᐊ 
ᐊᔾᔨᒌᓗᐊᓐᖏᒃᑲᓗᐊᕐᒪᖔᑕ ᑕᐃᒪᐃᑦᑐᓴᐃᓐᓇᕐᓂᑦ ᐱᓕᕆᓕᓐᖏᒃᑲᓗᐊᕐᒪᖔᑦᑕ ᑕᐃᒃᑯᐊ ᐱᔭᕇᖅᔫᒻᒥᓐᓂᖅᑲᑕ 
ᐊᓚᒃᑲᕋᔭᖅᑲᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑎᒥᐅᔪᒥᒃ ᐊᐅᓚᑦᑎᓂᖅ. ᑲᑎᓪᓗᒋᑦ 
ᐊᐅᓚᔾᔪᑎᓄᑦ ᑲᒪᒋᔭᐅᔾᔪᑎᓄᓪᓗ, ᓂᕈᐊᕈᑕᐅᔪᒃᓴᐃᑦ. $3,380,000. ᑲᑎᒪᔩᑦ ᐊᖏᖅᐹᑦ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ. I-5. ᐱᓇᓱᐊᒐᓂᑦ ᐊᐅᓚᑦᑎᓂᖅ. ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖄᖅᔪᑐᐃᓐᓇᖅᑐᖓ ᑕᕝᕙᓂ ᒥᓂᔅᑕᒧᑦ. ᑕᕝᕙᓂ 
ᐃᓱᒪᒋᓯᒪᔭᑦᑎᓐᓂᑦ ᐊᑐᖅᑐᒃᓴᕆᓂᐊᖅᑕᓯ ᑮᓇᐅᔭᐃᑦ ᐃᓅᓴᑭᕚᓪᓕᖅᓯᒪᒻᒪᑕᑦ $1 ᒥᓕᐊᓐᓂᑦ ᐊᕐᕌᓂᓂᒃ. ᑖᒃᑯᐊ 
ᐱᔾᔪᑎᖃᓗᐊᖅᑑᔮᖅᑐᑎᑦ ᑖᒃᑯᓇᓐᖓ ᐃᓅᓴᓪᓕᒋᐊᕈᑎᓂᑦ ᑕᒪᒃᑯᓄᓐᖓ ᑳᓐᑐᕌᒧᑦ ᐊᑐᖅᓯᒪᖃᑦᑕᖅᑐᓄᑦ. 
ᓱᒻᒪᒃᑭᐊᖅ ᑖᓐᓇ $1 ᒥᓕᐊᓐᓂᑦ ᐃᓅᓴᖦᖠᒋᐊᒃᑲᓐᓂᖅᐸ, ᐊᒻᒪᓗ ᑖᒃᑯᓇᓐᖓᑦ ᐃᑲᔫᑏᑦ ᐃᑲᔫᑕᐅᕙᒃᑐᓪᓗ  
ᑐᓂᕐᕈᑕᐅᕙᑦᑐᒃ ᑕᒪᒃᑯᐊ ᑮᓇᐅᔭᑦ ᐃᓚᓐᖓᖃᑕᐅᓯᒪᒋᕙᑦ, ᐃᓱᒪᒋᔭᐅᓯᒪᔪᑦ ᐊᑐᕋᒫᖅᑐᒃᓴᐅᑕᐅᔪᑦ ᑕᕝᕙᓂ 
ᐅᑭᐅᕆᓂᐊᖅᑕᑉᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᐹᓇᐸᔅ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᒥᑭᓪᓕᒋᐊᕈᑎᒋᓯᒪᓗᐊᖅᑕᖓ Northern Strategy-
ᖑᓇᕋᖅᑕᐅᔪᖅ ᑐᓂᔭᐅᓚᐅᖅᓯᒪᒐᑦᑕ $5 ᒥᓕᐊᓐᓂᑦ ᑖᒃᓱᒥᓐᖓ ᐊᐅᓚᑦᓯᒍᑎᒋᓂᐊᖅᑕᑦᑎᓐᓂᑦ. ᑕᐃᒃᑯᐊ 
ᐊᑐᖃᑦᑕᖅᓯᒪᓕᕋᑦᑎᒍ Northern Strategy ᑮᓇᐅᔭᖏᑦ ᑕᒪᒃᑯᓄᖓ ᐱᓕᕆᐊᖁᔭᐅᓯᒪᔪᓄᑦ, ᐊᒻᒪᓗ 
ᑐᓂᕐᕈᑎᒋᕙᑦᑕᕗᑦ ᒥᑭᓪᓕᒋᐊᖅᓯᒪᓐᖏᑦᑐᐃᑦ ᑕᐃᒪᑦᑐᓴᐃᓐᓇᐃᑦ ᓱᓕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑕᐃᓐᓇ ᓇᓗᓇᐃᖅᓯᓯᒪᓚᐅᖅᓯᒪᔭᓯ ᒫᑦᔅ 31, 2007-ᒥ ᑕᒪᒃᑯᐊ 
ᐃᓄᓐᓂᑦ ᐃᖅᑲᓇᐃᔭᖅᑎᑦᑎᓇᓱᓐᓂᕐᒧᑦ ᐸᕐᓇᐅᑦ (Inuit Employment Plan) ᑕᕝᕙᓂ ᓇᓗᓇᐃᖅᓯᓯᒪᓚᐅᕋᔅᓯ 
ᑕᓪᓕᒪᓂᑦ, ᑕᓪᓕᒪᓂᒡᒎ ᐱᓕᕆᐊᕐᓂᑦ ᑖᒃᑯᐊ ᐃᓛᒃ ᐱᓯᒪᓚᐅᓐᖏᒻᒪᑕ, ᑕᓪᓕᒪᑦ (vacancy)-ᖃᓚᐅᖅᓯᒪᒻᒪᑕ 
ᑕᕝᕙᓂ ᐃᓪᓗᓕᒻᒥ ᑎᑎᕋᕐᕕᖓᓂ. ᒫᓐᓇᑭᐊᖅ ᑖᓐᓇ ᖃᓄᐃᓕᖅᐸ ᓱᓕ ᑕᐃᑲᓃᑦᑐᖃᐅᖅᓯᒪᓐᖏᓛᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑖᓐᓇ ᑐᖏᓕᕋ ᑭᐅᑎᓐᓂᐊᕋᒃᑯ ᑖᑦᓱᒧᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᐊᕙ. 
 
ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕ ᑕᐃᑲᓂ ᐃᓪᓗᓕᒻᒥ ᐃᖅᑲᓇᐃᔭᖅᑏᑦ ᓈᒻᒪᒃᓯᓯᒪᓕᓚᐅᕋᓗᐊᖅᖢᑎᑦ 
ᐊᒥᓱᓄᑦ ᓱᓇᑐᐃᓐᓇᕐᓄᑦ ᐱᔾᔪᑎᖃᖅᖢᑎᒃ ᐊᒥᓱᑦ ᓄᖅᑲᖅᓯᒪᓕᕐᒥᒻᒪᑕ. ᑕᐃᑲᓂᑐᐃᓐᓇᐅᓐᖏᑦᑐᖅ, ᐊᓯᖏᑦᑕᐅᖅ 
ᐃᖅᑲᓇᐃᔭᕐᕕᓐᓂᑦ ᐊᔾᔨᒌᓐᖏᑦᑐᓂᒃ ᓲᕐᓗ ᒥᕐᖑᐃᖅᓯᕐᕕᓕᕆᔨᒃᑯᓐᓂᑦ Environmental Protection) ᐊᒻᒪᓗ 
ᐆᒪᔪᕐᓂᐊᖅᑏᑦ ᐊᓯᖏᓪᓗ ᑕᒪᒃᑯᐊ ᐊᒥᓱᒐᓚᐃᑦ ᒫᓐᓇᐅᔪᖅ ᓄᖅᑲᖓᓕᕐᒪᑕ. ᑕᕝᕘᓇ ᓇᓗᓇᐃᑐᐃᓐᓇᖅᐳᖓ 
ᑭᓯᐊᓂ ᓈᓴᐅᑎᖏᓐᓂᑦ ᖃᔅᓯᐅᒻᒪᖔᑕ ᑖᒃᑯᐊ ᐃᓂᖃᓐᖏᑦᑐᐃᑦ ᐅᖃᐅᓯᕆᓐᖏᑐᐃᓐᓇᖅᑕᒃᑲ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓐᓄᑦᑐᕐᓂᐊᖅᐳᖅᑲᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐃᓐᓄᒐᓱᐊᖅᑲᕗᑦ. ᑕᒪᒃᑯᐊ 
ᐃᖅᑲᓇᐃᔮᑦᓴᐅᑎᓪᓗᒋᑦ ᐊᓚᒃᑲᕆᐊᖃᕐᒥᒐᑦᑎᒍ ᑕᕝᕘᓇ  

ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ ᑕᒪᓐᓇ ᐃᓛᒃ, ᑕᐃᒃᑯᐊ ᐊᓚᒃᑲᐃᒋᐊᖃᕐᓂᐊᕐᒥᒻᒪᑕ ᑕᒪᓐᓇ 
ᐱᒐᓱᐊᒡᒐᐃᓐᓇᕐᓂᐊᖅᑕᕗᑦ ᑕᒪᒃᑯᐊ ᐃᖅᑲᓇᐃᔭᖅᑏᑦ ᐊᑕᖏᕈᓐᓇᖁᓪᓗᒍ ᓯᕗᓂᔅᓴᑎᓐᓂ ᑕᕝᕙᓂ 
ᐊᕙᑎᓕᕆᔨᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇᑦᑕᐅᖅ ᐆᒪᔪᓕᕆᓂᕐᒧᑦ ᒪᓕᒐᖅ ᐊᓂᒍᖅᑕᐅᓯᒪᔪᓕᐅᖅᓯᒪᑎᓪᓗᒍ 
ᑕᐃᒃᑯᐊ ᐃᓗᓕᖏᑦ ᐱᓕᕆᐊᖑᓯᒪᒻᒪᑕ ᐊᑯᓂᒐᓚᒃ, ᐊᑯᓂᐊᓗᒃ ᐊᐃᕙᔾᔪᑕᐅᒐᓚᐃᓐᓇᖅᖢᑎᒃ,  
ᐊᖏᖃᑎᒌᒍᓐᓇᐃᓕᓯᒪᓪᓗᑎᓪᓗ ᑖᒃᑯᐊ ᐊᕕᑦᑐᖅᓯᒪᔪᑦ ᑕᒫᓂ ᑲᑐᔾᔨᖃᑎᒌᑦ ᓄᓇᕘᒥ. ᒫᓐᓇᓕᑭᐊᖅ ᑖᓐᓇ ᒫᓐᓇ 
ᖃᓄᐃᔅᓯᒪᓕᖅᐸ, ᐋᖅᑭᒋᐊᖅᓯᒪᓕᖅᐹ ᑕᒪᒃᑯᐊ ᐊᖏᕈᑕᐅᔪᓐᓇᓐᖏᓚᐅᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ NWMB-ᑯᑦ ᐃᖅᑲᓇᐃᔭᖃᑎᒋᖃᑦᑕᕋᑦᑎᒍᐃᓛᒃ 
ᑕᒪᓐᓇ ᐱᓕᕆᐊᕆᔭᕗᑦ ᒫᓐᓇᒧᓄᑦ. ᑕᕝᕙᓂ ᐊᕐᕌᒍᑦᑎᓐᓂᑦ ᐱᓕᕆᓯᒪᖁᑦᓯᐊᓕᕐᓇᕐᓂᐊᖅᑑᒐᓗᐊᑦ ᑖᑦᓱᒪ 
ᐱᖁᔭᐅᑉ ᐃᕐᕋᕕᒻᒥᐅᑕᖏᑦ ᖃᓄᖅ ᑕᐃᒃᑯᐊ NWMB-ᑯᓂᓛᒃ ᐃᖅᑲᓇᐃᔭᖃᑎᒋᒋᐊᖃᕋᑦᑎᒍ ᑕᒪᓐᓇ ᑕᕝᕙᓂ 
ᐊᕐᕌᒍᒋᔭᑦᑎᓐᓂ ᐱᔭᕇᖅᓯᒪᒍᓐᓇᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᐃ ᖃᐅᔨᒪᒌᓚᐅᓐᖏᓚᖅ ᑕᐃᒃᑯᐊ ᖃᓄᖅ ᐊᑯᓂᐅᑎᒋᔪᖅ ᓱᓕ 
ᐱᓕᕆᐊᖑᓂᐊᕐᒪᖔᖅ. ᑖᒃᑯᐊ ᐊᖏᕈᑎᓂᑦ ᖃᑲᒍ ᐱᔭᕇᕈᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᕋ ᑭᐅᑎᓐᓂᐊᕋᒃᑯ ᓱᑯᑦᓯᐊᓃᑦᓯᐊᓕᕐᒪᖔᑕ, 
ᑐᑭᓯᓂᐊᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᐊᕙ. 
 
ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊᓕ ᒐᕙᒪᒃᑯᑦ ᐱᓕᕆᔨᔭᕆᐊᖃᖅᑕᖏᑦ Regulations ᐃᓗᓕᔅᓴᖏᑦ 
ᐱᐊᓂᒃᓯᒪᓕᖅᑑᒐᓗᐊᑦ ᐊᒻᒪᓗ ᐃᓱᒪᓕᐅᕈᑕᐅᔭᕆᐊᖃᖅᓯᒪᔪᐃᑦ ᐊᕐᕌᓂ ᐅᐱᕐᖓᔅᓵᖓᓂ, ᐅᑭᐊᒃᓵᖓᓂ NWMB-
ᑯᓐᓂ ᐱᓕᕆᔭᐅᕙᓪᓕᐊᓕᓚᐅᖅᓯᒪᔪᑦ.  
 
ᐊᑕᐅᑦᑎᒃᑯᐊᓗᒃ ᐱᓕᕆᔭᐅᓚᐅᓐᖏᒻᒪᑕ, ᑕᖅᑭᑦ ᖃᔅᓯᒃᑭᐊᖅ ᐊᓂᒍᕌᖓᑕ ᖃᔅᓯᑲᓪᓚᓐᓂᒃ ᐱᐊᓂᒃᓯᕙᒃᖢᑎᒃ 
ᑕᐃᒪᐃᓕᐅᖅᓯᒪᒻᒪᑕ. ᒫᓐᓇᕈᓘᓚᐅᖅᑐᖅ ᑭᖑᓪᓕᖅᐹᖅᓱᖅᑰᓕᓚᐅᖅᑐᑦ ᑕᐃᒃᑯᓂᖓ 
ᐃᓱᒪᓕᐅᕈᑎᒋᔭᕆᐊᖃᖅᑕᒥᓐᓂᑦ ᐱᔪᓐᓇᕐᓂᑎᒃ ᐊᑐᖅᖢᒋᑦ ᐊᒻᒪᓗ ᓂᕆᐅᓇᖅᓯᔪᖅ ᑖᓐᓇ ᒥᓂᔅᑕ 
ᐃᓱᒪᓕᐅᕈᑕᐅᔪᒥᑦ ᑐᓂᔭᐅᓛᕋᓱᒋᓪᓗᑎᒍ ᐃᒻᒪᖃ ᑖᒃᑯᐊ ᐅᓪᓗᑦ 30 ᐃᓗᐊᓂ ᑐᖔᓂ, ᒥᓂᔅᑕ ᑐᓂᔭᐅᓚᐅᕐᓗᓂ 
ᐱᕕᒃᓴᖃᕐᓂᐊᕐᒥᖕᒪᑦ ᐃᒻᒪᖃ ᐅᓪᓗᓂᒃ 90-ᓂ ᑖᒃᑯᐊ ᐊᖏᕐᒪᖔᒋᓘᓐᓃᑦ ᐋᒃᑳᕐᒪᖔᖏᓪᓘᓐᓃᑦ 
ᐃᓱᒪᒃᓴᖅᓯᐅᕈᑎᒋᔭᕆᐊᖃᕐᓂᐊᕐᒥᖕᒪᒋᑦ. 

ᓂᕆᐅᖕᓇᖅᓯᔪᖅ ᐊᓯᐊᓂᒃ ᐊᒡᕕᐊᖅᑐᖃᓗᐊᖏᑉᐸᑦ ᑖᒃᑯᐊ ᐱᐊᓂᒃᓯᒪᔪᓐᓇᕐᓂᐊᓕᖅᑐᑦ Regulations 
ᐃᓱᒪᓇᓚᐅᖅᑑᒐᓗᐊᖅ ᑕᐃᑲᓂ ᔪᓚᐃ 1-ᒥ ᐊᑐᓕᖅᑎᑕᐅᖁᓪᓗᑎᒍᑦ 2008ᒥ ᑭᓯᐊᓂ ᑖᓐᓇ ᐱᕕᒃᓴᖃᕐᓂᐅᔪᖅ 
ᖃᓂᓗᐊᒐᓚᒃᖢᓂᓗ ᑕᐃᒪᐃᑦᑑᖕᒪᑦ ᐊᑯᓐᓂᖅᓱᕐᒪᑦ ᐃᓱᒪᓇᖅᑐᖅ ᑕᕝᕙᓂ ᐊᐅᔭᖅ ᐅᑭᐊᒃᓵᖅ 
ᐱᐊᓂᒃᓯᒪᓂᐊᖅᑐᒃᓴᐅᓕᑕᐃᓐᓇᖅᑐᑦ ᑕᐃᒃᑯᐊ ᒪᓕᒐᒃᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᒥᓂᔅᑕ ᐊᒻᒪᓗ ᒥᔅᑕ ᐊᕙ. ᑖᔅᓱᒥᖓ ᑭᐅᔪᓐᓇᕋᔅᓯ. ᐊᒻᒪᑦᑕᐅᖅ ᑮᓇᐅᔭᖅ ᑖᓐᓇ 
ᐃᓄᐃᓴᒃᖠᒋᐊᖅᑎᑕᐅᓯᒪᖕᒥᔪᖅ $745 ᑕᐅᓴᓐᒥ. ᑖᓐᓇᓕ ᑐᕌᖓᔪᖅ ᖃᐅᔨᓴᕈᑕᐅᕙᒃᑐᓄᑦ ᑕᒪᒃᑯᓂᖓ ᓂᕐᔪᑎᓂᒃ 
ᖃᐅᔨᓴᕈᑎᒐᓚᖕᓄᑦ research. ᑖᓐᓇᓕᑭᐊᖅ ᓱᖕᒪᑦ ᓇᑲᑕᐅᒋᐊᖅᓯᒪᖤᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓂᒃ ᐱᒐᓱᐊᒃᑲᓐᓂᕐᓂᐊᕋᑦᑕ ᑕᐃᑲᖓᑦ 
Implementation funding-ᖑᓂᕋᖅᑕᐅᔪᓂ ᐊᖏᖃᑎᒌᒍᑎᓂᖔᖅᓯᒪᔪᓂᒃ ᑕᒪᒃᑯᐊ ᓈᓴᐃᒃᑲᓐᓂᕈᒪᑎᓪᓗᑕ 
ᐆᒪᔪᕐᓂᒃ ᑕᐃᑲᖓᑦ ᑐᒃᓯᕋᒃᑲᓐᓂᕐᓂᐊᖅᑐᒍᑦ ᑖᒃᑯᐊ ᐃᑲᔪᕈᓐᓇᓂᐊᕐᒪᖔᑕ ᐅᕙᑦᑎᓐᓂᒃ ᖃᐅᔨᓴᕈᒪᔭᕗᑦ ᐆᒪᔪᐃᑦ 
ᑕᒫᓂ ᐱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑐᑭᓯᕗᖔ ᑕᒪᒃᑯᐊ ᖃᐅᔨᓴᕐᓂᐅᖃᑦᑕᖅᑐᑦ ᑮᓇᐅᔭᑦ 
ᐊᑐᖅᑕᐅᔪᒃᓴᐅᑕᐅᖃᑦᑕᖅᑐᑦ Third Party Funding-ᖑᖃᑦᑕᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᐃᓚᖏᑦ ᑕᐃᑲᖔᐸᑦᑐᐃᑦ. Third Party-ᑯᓐᓂ ᐱᕕᒋᕙᑦᑕᕗᑦ 
ᑕᐃᒃᑯᐊ ᑮᓇᐅᔭᓂᒃ ᐊᑐᐃᓐᓇᐅᑎᑦᓯᓲᑦ ᑖᒃᑯᐊᑦᑕᐅᖅ ᒐᕙᒪᒃᑯᑦ ᐊᓚᒃᑲᐅᒪᑎᑦᓯᓲᖑᒋᓪᓗᑎᒃ ᐃᒻᒪᖄ ᑕᒫᓂ 
$939,000-ᓐᒦᒐᔭᖅᑎᓪᓗᑕ ᑖᒃᑯᐊ ᐃᑲᔪᖅᑕᐅᔾᔪᑎᒋᕙᑦᑕᕗᑦᑕᐅᖅ ᐊᒥᓱᑲᓪᓚᐅᕙᒻᒥᒻᒪᑕ ᑕᒫᓂ $3.1 
ᒥᓕᐊᖑᖂᖅᑐᑦ ᑖᒃᑯᐊ ᐊᑐᖃᑦᑕᖅᑕᕗᑦ ᐊᕐᕌᒍᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᑭᖑᓪᓕᖅᐹᕐᒥ, ᑭᖑᓪᓕᖅᐹᖅ. ᑕᐃᖕᓇ ᒪᑐᐃᕈᑎᒧᑦ ᐅᖃᓪᓚᒃᑎᓪᓗᖓ ᑕᐃᒃᑯᐊ 
ᑲᑎᒪᔨᐅᓂᐊᖅᑐᑦ ᐃᓐᓇᐃᑦ ᑖᓐᓇ ᓴᖅᑭᑕᐅᓯᒪᓕᖅᑎᓪᓗᒍ ᓂᕐᔪᑎᓄᑦ ᒪᓕᒐᒃᓴᖅ (Wildlife Act) ᑕᐃᑲᓂ 
ᑎᑎᕋᖅᓯᒪᔪᖃᕐᓂᕐᒪᑦ ᑖᒃᑯᐊ ᑲᑎᒪᔨᓂᒃ ᐱᑕᖃᕆᐊᖃᕐᓂᐊᕐᓂᖓᓂᒃ ᐃᓐᓇᕐᓄᑦ ᑖᒃᑯᓄᖓ 
ᕿᒥᕐᕈᔨᐅᖃᑦᑕᕐᓂᐊᖅᑐᓄᓪᓗᑭᐊᖅ ᖃᓄᑭᐊᖅ. ᒫᓐᓇᑭᐊᖅ ᑕᐃᒃᑯᐊ ᓇᓃᓯᒪᓕᖅᐸᑦ ᑕᒪᑮᓯᒪᓕᖅᐹ? ᐅᕝᕙᓘᓐᓃᑦ 
ᑎᒃᑯᐊᖅᓯᓯᒪᓕᖅᐸ ᑕᐃᒃᑯᓇᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᐊᒥᓲᓂᖅᓴᒐᓛᖑᓕᕐᒪᑕ ᓯᕗᓪᓕᕐᒥᑦ ᐃᓄᐃᓴᑦᑐᖄᓗᔪᒻᒪᑕ 
ᐊᑏᑦ ᖃᐃᑕᐅᔪᑦ ᐃᓚᒋᐊᒃᑲᓐᓂᒐᓛᓚᐅᕐᒪᑕ ᐊᑏᑦ ᖃᐃᑕᐃᑦ, ᐊᒥᓲᓗᐊᖏᒻᒥᔪᓂᒃ ᐃᓚᖏᑦᑕᐅᖅ 
ᖃᐃᑦᓯᓚᐅᖏᒻᒥᒻᒪᑕ ᒪᓕᒐᓕᐅᖅᑎᐅᖃᑎᒐᓗᐊᒃᑲ ᐊᑎᕐᓂᒃ ᑭᓯᐊᓂ ᐱᔭᕇᖅᓯᒪᓂᐊᓕᖂᖅᑐᖅ ᒫᓐᓇᕈᓗᒃ 
ᑕᐃᒃᑯᐊ ᐊᑏᑦ ᕿᒥᕐᕈᕙᓪᓕᐊᓕᕋᑦᑎᒍᑦ ᐊᒻᒪᓗ ᖁᑦᓯᓂᖅᐹᑦ ᑲᑎᒪᔨᖏᓐᓄᕆᐊᖃᕐᓂᐊᕆᓪᓗᒋᑦ ᑕᐃᒃᑯᐊ 
ᑎᒃᑯᐊᖅᑕᐅᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᐊᓚᕋᓚᒃ. 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᓗᐊᙱᒻᒥᔪᖓᑦᑕᐅᖅ, ᑐᙵᓱᒋᑦᓯ, ᐊᓂᕐᓵᖅᑐᑦᑎᐊᕐᓗᓯ.  
 
ᐃᒃᑯᐊ ᑐᓴᕐᓇᕈᓘᔭᖅᑕᓕᓚᐅᕐᓯᒪᖕᒥᖕᒪᑦ ᐅᑭᐅ ᒪᕐᕉᓪᓗᑭᐊᖅ ᐊᑐᓕᕐᓯᒪᓕᖅᑑᒃ ᐅᖓᑖᓄᓪᓗᑭᐊᖅ, ᑕᐃᒃᑯᐊ 
ᑭᕙᓪᓕᕐᒥ ᑕᐅᓇᓂᓗᐊᖃᐃ ᐊᖑᓇᓱᒡᕕᒃᑎᓐᓂ ᑕᒪᒃᑯᓂᖓ ᐅᒥᖕᒪᖕᓂᒃ, ᑕᐃᒃᑯᐊᓗ ᖃᒪᓂᖅᑐᐊᕐᒥᐅᑦ ᑕᐅᕙᓂ 
ᖃᓂᒋᔭᖓᓂ ᐅᒥᖕᒪᖃᐅᕕᕐᔪᐊᖃᕐᖢᓂ ᑕᒃᐹᓂᓗ ᐅᖓᑖᓂᒃᑲᓐᓂᖅ, ᐊᒻᒪ ᑕᒪᒃᑯᐊ ᐱᔾᔪᑎᐅᓪᓗᑎᒃ ᓲᕐᓗ 
ᐅᒥᖕᒪᐃᑦ ᓇᓂᑐᐃᓐᓇᑦᑎᐊᖅ ᐱᓕᕐᒪᑕ ᐊᒥᓱᖑᕐᐹᓪᓕᕐᓯᒪᔪᕐᔪᐊᕌᓘᓂᕋᖅᑕᐅᓕᕐᒪᑕ ᑕᒫᓂ 20 years ᐃᓗᐊᓂ. 
ᓇᓂᓗᒃᑖ ᐊᖑᓇᓱᒃᑎᓄᑦ ᓇᐃᐱᑕᐅᕙᓕᕐᖢᑎᒃ ᐊᖅᑯᓵᖅᑕᐅᕙᓕᕐᓱᑎᒡᓗ.  
 
ᑕᐃᒃᑯᐊ ᐊᕕᒃᑐᕐᓯᒪᓂᖏᑦ ᒪᑯᐊ MX 1 to 20-ᐸᓗᐃᑦ ᓈᓴᐅᑎᖃᐅᖅᑐᑦ ᐊᔾᔨᒌᙱᑦᑐᓂᒃ. ᐅᒥᒻᒪᒐᓱᒃᕖᑦ 
ᐲᔭᖅᑕᐅᓗᑎᒃ ᑕᐃᒪᓐᓇᐃᑦᑐᖃᕈᓐᓃᕐᓗᓂ Management zone-ᖃᕈᓐᓃᕐᓗᓂ ᐃᓱᒪᒋᔭᐅᓯᒪᓕᓚᐅᕐᓯᒪᖕᒪᑦ 
ᖃᓄᐃᓕᖓᓕᕐᐸᓕᑭᐊᖅ? ᑕᒪᓐᓇ ᐃᓱᒪᒋᔭᐅᓕᓚᐅᕐᓯᒪᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ NWMB ᐃᓛᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑖᕙᓂ ᑭᕙᓕᕐᒥ 
ᑕᐃᒃᑯᐊ ᐆᒪᔪᓕᕆᓂᖅ Regional Wildlife Organization-ᖑᓂᕋᖅᑕᐅᔪᐃᑦ ᐃᖅᑲᓇᐃᔭᖃᑎᕗᑦ ᑕᒪᑦᓱᒪᙵ 
ᓱᓕ ᒫᓐᓇᒧᑦ ᖃᓄᐃᓕᐅᕐᐸᓪᓕᐊᒍᓐᓇᓂᐊᕐᒪᖔᑕ ᑕᒪᒃᑯᐊ ᐅᒥᖕᒪᐃᑦ ᒥᑦᓵᓄᑦ. ᑕᐃᒃᑯᐊ ᒫᓐᓇᒧᓄᑦ 
ᐃᖅᑲᓇᐃᔭᖃᑎᒋᔭᕗᑦ NWMB ᐊᒻᒪᓗ RWOs. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓇᓗᓇᙱᑦᑑᒐᓗᐊᖅ ᐃᖅᑲᓇᐃᔭᖃᑎᒋᔭᓯ, ᑭᓯᐊᓂ 
ᖃᓄᐃᓕᒋᐊᕐᓯᒪᒐᓚᒃᒪᖔᑦᓯᓕ ᐊᐱᕆᒐᓱᖅᑲᐅᔪᖓ ᑕᐃᒃᑯᐊ ᐊᕕᒃᑐᕐᓯᒪᔾᔪᑎᒋᔭᖏᑦ ᒥᐊᓂᕆᔭᐅᕕᖏᑦᑕ 
ᐅᒥᖕᒪᐃᑦ ᖃᓄᖅ ᐃᓱᒪᒋᔭᐅᓯᒪᖕᒪᖔᑕ ᖃᓄᐃᓕᐅᖅᑕᐅᓯᒪᓕᕐᒪᖔᑕᓗ ᐅᓪᓗᒥᒧᑦ ᑎᑭᑦᑐᒥᒃ. 
ᐊᐱᕆᖏᓪᓗᖅᑲᐅᔪᖓᐅᒐᓗᐊᖅ. ᑭᓱᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ NWMB-ᒃᑯᓐᓃᓛ ᐅᑕᖅᑭᒋᐊᖃᓲᖑᒐᑦᑕ ᐊᑐᓕᖁᔭᓕᐊᓂᑦ 
ᐃᒪᐃᓕᐅᕈᓐᓇᖅᑯᓰᓚᔪᓂᒃ ᑕᐃᒪᐃᑦᑐᓂᒃ ᐱᓚᐅᙱᓪᓗᑕ ᓇᓗᓇᕈᔪᖕᒪᑦ ᖃᓄᐃᓕᖓᓪᓚᕆᕙᓪᓕᐊᒐᓱᐊᕐᒪᖔᑕ. 
ᑭᓯᐊᓂ ᑕᐃᒃᑯᐊ ᖃᐃᑕᐅᓯᒪᓕᕐᐸᑕ ᑕᐃᑲᖓᑦ ᐆᒪᔪᓕᕆᔨ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓂᒃ, 
ᐃᒪᐃᓕᐅᕆᐊᕋᓱᐊᕈᓐᓇᖅᑭᓰᓚᒍᑎᐅᔪᐃᑦ, ᑐᑭᓯᓇᕐᓯᒐᔭᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᓯᕗᓪᓕᕐᐹᒥ ᐊᐱᕐᓲᑎᒐᓂ ᐊᐱᖅᑯᑎᑕᖃᖅᑲᐅᒐᓗᐊᕐᒥᖕᒪᑦ: ᑕᒪᑐᒥᖓ 
ᐱᓕᕆᕙᓪᓕᐊᕕᓰ, ᐅᕝᕙᓗ ᐊᐅᓚᔾᔭᒋᐊᕐᓯᒪᙱᑦᓯᐊᒻᒪᕆᒃᑐᕐᓘᓐᓃᑦ ᓱᓕ ᑕᒪᓐᓇ ᐃᓱᒪᒋᔭᐅᖃᑦᑕᕐᓯᒪᔪᖅ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐱᓕᕆᕙᓪᓕᐊᓂᕋᖅᑲᐅᔪᖓ, ᑖᒃᑯᐊ ᐃᖅᑲᓇᐃᔭᖃᑎᒋᔭᕗᑦ 
ᐊᐅᓚᔾᔭᒋᐊᕐᓯᒪᔪᐃᑦ. ᑭᓯᐊᓂ ᑖᒃᑯᐊ ᒪᓕᒐᓕᐅᖅᑏᑦ ᐊᑦᑐᖅᑕᐅᓂᖃᖅᑐᐃᑦ ᑕᒪᑦᓱᒪ ᒥᑦᓵᓄᑦ 
ᑐᑭᓯᑎᑦᓯᐊᕈᓐᓇᕋᔭᕆᕙᒃᑲ ᓱᑯᑦᓯᐊᓃᓪᓚᕆᓕᕐᒪᖔᑕ ᒫᓐᓇ ᑕᒪᒃᑯᐊ ᐅᒥᒻᒪᓕᕆᓂᐅ ᒥᑦᓵᓄᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᑦᓴᐃᓐᓇᖅ ᐱᓕᕆᐊᕆᔭᑦᑎᓐᓂ 5-ᒥ I5-ᖑᖅᑰᖅᑐᕐᖑᓇ. 
ᑕᒡᕙᑑᓕᖅᑰᕐᒪᑦ Page-ᖓᓂ ᐅᓇ ᐊᐱᖅᑯᓯᒋᐊᕐᔪᒃᑲᓐᓂᑲᐃᓐᓇᕈᒪᓪᓗᒍ ᑖᓐᓇᐅᖏᑦᑐᕐᓕ ᐅᒥᒻᒪᓕᕆᓂᐅᙱᑦᑐᖅ. 
ᑭᓯᐊᓂ, ᑕᐃᓐᓇ ᑐᓵᑎᑕᐅᔾᔪᑎᒋᓚᐅᖅᑕᕗᑦ ᖁᕕᐊᓇᖅᑐᕐᓕ ᑕᒡᕙᓂ ᐃᖃᓗᖕᓂ ᐃᑳᕈᑎᑦᓴᐅᒐᔭᖅᑐᖅ ᑰᖕᒧᑦ 
ᑕᒡᕗᖓ ᓯᐅᓪᕕᐊ ᒍᕆᓂᐅᓪ (ᐃᖃᓗᐃᑦ ᑰᖓ) ᐃᑳᕈᑎᐅᒐᔭᖅᑐᖅ. ᑕᒪᓐᓇ ᑐᓴᕐᓇᖅᑐᐊᓘᓕᖅᑎᓪᓗᒍ, 
ᐱᒋᐊᕐᓯᒪᒐᓚᙱᓚᓯᖃᐃ? ᖃᓄᖅᑑᕆᐊᕈᑎᖃᓪᓚᕆᒋᐊᕈᒫᕐᒪᖔᑦᓯ ᐃᓱᒪᓯᒪᔪᖃᙱᓚ, 
ᐋᖅᑭᑦᓱᐃᓯᒪᔪᖃᓚᕐᓘᓐᓃᑦ?  
 
ᐃᑳᖅᑕᓕᕐᐸᑕ ᑕᒪᒃᑯᐊ ᐊᖑᓇᓲᑎᒐᓚᐃᑦ ᐊᖑᓇᓱᒍᑎᒐᓚᐃᑦ  
ᓱᓇᑦ ᑖᕗᖓ ᐃᑳᖃᑦᑕᓕᖅᑐᒃᓴᒪᐅᑕᐅᒻᒪᑕ ᓇᔪᖅᑕᐅᖃᑦᑕᖅᑐᑐᖃᐅᔪᒃᓴᐅᔫᒐᓗᐊᑦ ᐃᓄᖕᓄᑦ ᒪᓐᓇ ᓄᓇᐅᑉ 
ᐊᓯᙳᕐᐸᓪᓕᐊᔪᒫᕐᓂᒃᓴᖓᓄᑦ, ᓂᕐᔪᑎᓗ, ᐅᑕᖅᑭᐅᕐᕕᒐᓚᖏ,ᑦ ᓯᔾᔭᒐᓚᐃᓪᓗ ᑎᕆᒐᓂᐊᑦ ᐊᒪᕈᐃᓪᓗ 
ᓇᔪᕐᐸᒃᑕᖏᑦ. ᖃᐅᔨᒪᔪᔅᓴᐅᒐᑦᑎ ᑕᐅᕙᓂ ᓄᓇᑎᓐᓂᓕ ᑕᒪᓐᓇ ᓄᓇ ᒪᓂᕌᓘᒻᒪᑦ ᓇᒧᑐᐃᓐᓇᓕᒫᑦᑎᐊᖅ 
ᑕᒪᒃᑯᓄᖓ ᐊᒃᓴᓗᐊᓕᓐᓄᑦ ᐃᖏᕐᕋᓕᓲᖑᓪᓗᑎᑦ ᓄᓇᓂᑦ ᐊᒃᓱᐋᓗᒃ ᔭᒐᑎᕆᓚᐅᐱᓪᓚᖃᑦᑕᓕᓚᐅᖅᓯᒪᒻᒪᑕ 
ᐊᖅᑯᑎᑖᑦᑎᖄᕐᑎᓐᓇᒍ.  
 
ᑕᒪᓐᓇ ᐃᓱᒪᒋᔭᐅᓪᓗᓂ ᓱᓇᓂᑦ ᐊᐅᓚᔾᔭᒋᐊᕈᑎᖃᕐᓂᐊᕐᒪᖔᔅᓯ ᖃᓄᖅᑑᕆᐊᕈᑎᖃᕐᓂᐊᕐᒪᖔᔅᓯ 
ᐱᓕᕆᔪᖃᖅᓯᒪᓐᖏᓚᖅ ᒫᓐᓇᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᑕᐃᓐᓇ ᐋᖅᑭᓱᖅᑕᐅᖏᓐᓂᖓᓂ ᑕᐅᕙᓂᑦᑕᐅᖏᓛᖅ 
Proposed ᒥᕐᖑᐃᖅᓯᕐᕕᖃᕐᒥᒐᑦᑕ ᑕᐅᕘᓈᖓᔪᒥᑦ. ᑖᒃᑯᐊ ᐃᖅᑲᓇᐃᔭᖅᑎᕗᑦ ᑕᒪᔅᓱᒪᓐᖓᑦ ᑕᐃᓐᓇ 
ᐋᖅᑭᑦᑕᐅᒐᓱᐊᕐᓂᖓᓂ ᖃᓄᐃᓕᖓᑎᓪᓗᒍ ᑐᑭᓯᑎᑦᑎᐊᕈᓐᓇᕋᔭᕐᒪᖔᑕ ᑕᒫᓂ ᐃᖃᓗᒻᒥᐅᓂᑦ ᑕᐅᕗᖓ 
ᐃᑳᖅᑎᖃᑦᑕᓕᕐᓂᖅᐸᑕ ᐊᒻᒪᓗ ᑖᒃᑯᐊ ᐳᓚᕋᕝᕕᓐᓄᑦ ᐅᐸᑦᑕᐅᖃᑦᑕᕈᒫᕐᓂᐊᖅᓯᒪᔪᑦ ᑕᐃᓐᓇ 
ᒥᕐᖑᐃᓯᕐᕕᕈᓐᓂᖅᐸᑦ.  
 
ᑖᒃᑯᐊᑦᑕᐅᖅ ᐱᓕᕆᐊᕆᑦᓯᐊᕋᓱᐊᖅᓱᑎᒍ ᓇᓗᓇᓐᖏᑦᑐᑦᑕᐅᖅ ᐃᓄᐃᑦ ᓯᖁᑦᑖᕆᒍᒪᑐᐃᓐᓇᖏᒻᒪᑕ 
ᐱᐅᓐᖏᓕᑎᒍᒪᓐᖏᑐᐃᓐᓇᖏᒻᒪᑕ ᑕᒪᓐᓇ ᐃᑉᐱᒋᔭᐅᑦᓯᐊᕋᓱᐊᓚᖓᒻᒥᔪᑦ ᑕᒪᒃᑯᓄᖓ ᐊᓯᕙᖅᑎᐅᔪᓄᑦ 
ᐆᒪᔪᖁᑎᒥᓂᑦᑕᐅᖅ ᐃᑉᐱᒍᓱᑦᑎᐊᓚᖓᒻᒥᒐᒥᑦᑕᐅᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᐅᒪᑦᑎᐊᕈᒥᓇᖅᑐᐋᓘᒻᒪᑦ ᑕᒪᓐᓇ ᐃᔾᔪᐊᒐᔅᓴᑦᑎᐊᖑᓪᓗᓂᓗ ᐃᒫᒃ 
ᐋᓐᓂᖅᑐᖃᓐᖏᑦᑎᐊᕐᓗᓂ ᐃᓱᒫᓗᑦᑐᖃᓐᖏᓪᓗᓂ ᑕᒪᓐᓇ ᐃᓕᐅᖃᖅᑕᐅᔪᕙᓪᓕᐊᔪᒫᕐᓂᐊᕐᓂᖓ ᐅᖓᓱᒃᑑᖏᒻᒪᑦ 
ᑕᐃᓐᓇ ᑮᓇᐅᔭᖅ ᐊᕗᖔᓘᖓᖏᑦᑐᓂ ᖃᓂᑦᑐᓂᑦ ᑕᒫᓂ ᐅᑭᐅᓂᑦ ᖃᐅᔪᓂᑦ ᖃᓂᑦᑐᑯᓘᒻᒥ ᑕᐃᓐᓇ 
ᐃᓱᒪᒋᔭᐅᓯᒪᕙᓪᓚᐃᒻᒪᑦ.  
 
ᑭᑐᓐᓂᓪᓕ ᑕᐃᒃᑯᓂᖓ ᐱᓕᕆᖃᑎᖃᖅᐸᓪᓕᐊᕕᓯ ᐱᒋᐊᓕᕐᓂᕈᔅᓯ ᓱᓇᐅᔪᓂᑦ City of Iqaluit or Fisheries 
& Oceans or ᑕᒪᒃᑯᓂᖓᒐᓚᒃ ᑎᒥᐅᔪᒐᓚᓐᓂ ᐊᔾᔨᒌᓐᖏᑦᑐᓂᑦ ᓄᓇᕗᑦ ᑐᓐᖓᕕᒃᑯᓐᓂᓘᓐᓃᑦ NPC-ᑯᓐᓂ 
Nunavut Planning Commission-ᑯᓐᓂᒐᓚᒃ ᐊᔾᔨᒌᓐᖏᑦᑐᓂᑦ ᑖᒃᑯᐊ ᓇᓕᐊᑦ ᐃᓛᒃ ᖃᔅᓯᐅᒐᓚᑦᑐᑦ ᑕᐃᒃᑯᐊ 
ᑲᑐᔾᔨᖃᑎᒌᒐᓚᐃᑦ ᐃᓚᒌᑦᓴᒐᓚᐃᑦ ᐱᓕᕐᒥᑉᐸᑕ ᐊᕗᖔᓗᒃ  

ᐊᑯᓂᐊᓗᒃ ᐱᓕᕆᐊᖑᔪᒫᓐᓂᐊᑐᔅᓴᐅᒻᒪᑦ. ᑭᑐᓂᑭᐊᖅ ᓇᓕᐊᓂᑦ ᐱᓕᕆᖃᑎᖃᖅᓯᒪᓕᖅᐱᓯ ᒫᓐᓇ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᐊᒃᑐᖅᑕᐅᓂᖃᕋᔭᕐᓂᖅᐸᑕ ᐃᒪᐃᑉᐸᑦ ᓱᓇ ᓄᓇᐃᑦ 
ᐊᕙᑎᖏᓪᓗ ᐊᒃᑐᖅᑕᐅᓂᖃᕋᔭᖅᐸᑕ ᑖᒃᑯᐊ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖃᑎᒋᒋᐊᖃᕋᔭᕐᒥᒐᑦᑎᒍ ᐊᒻᒪᓗ 
ᓄᓇᕗᑦ Water Board ᐃᓚᐅᒐᔭᖅᑐᔅᓴᐅᒋᓪᓗᑎᑦ ᑖᒃᑯᐊᓗ ᒐᕙᒪᑐᖃᒃᑯᓃᓐᖔᖅᓯᒪᔪᐃᑦ ᐊᒃᑐᖅᑕᐅᓂᖃᕐᑐᐃᑦ 
ᐃᓚᐅᑎᒐᔭᕆᓪᓗᑎᒍ ᑕᒪᓐᓇ ᑲᔪᓯᑦᑎᐊᕈᓐᓇᖁᓪᓗᒍ.  
 
ᐱᓕᕆᐊᕆᕙᓪᓕᐊᓂᐊᕋᑦᑎᒍ. ᐊᒻᒪᓗ ᑖᒃᑯᐊ ᐊᑐᐊᒐᐃᑦ ᐊᑐᑦᑎᐊᖅᑕᐅᓕᕋᓗᐊᕐᒪᖔᑕ ᑖᓐᓇ 
ᕿᒥᕐᕈᔭᐅᖃᓯᐅᑎᓂᐊᕐᒥᔪᖅ ᐃᑳᖅᑕᖅᑐᒥᑦ ᐱᑕᓯᓚᖓᔪᖃᕐᑎᓪᓗᒍ ᑕᒪᓐᓇ ᐃᖃᓗᓐᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᒡᒐᔾᔭᐅᑐᐃᓐᓇᕋᓗᐊᖅᑎᓪᓗᒍ ᐅᖃᓪᓗᕆᔅᓴᔭᓕᕋᑦᑕ.  
 
ᐱᖓᓱᐃᓐᓇᒐᔮᓂᓪᓕ ᐊᐱᖅᑯᑎᖃᕐᓂᐊᕋᒪ, ᐃᒃᓯᕙᐅᑖᖅ. ᐃᓛ, ᐅᓇ ᓯᕗᓪᓕᖅᐹᒥᖃᐃ ᑖᒃᑯᐊ 
ᐅᖃᐅᓯᕆᖅᑲᐅᔭᖓ $745,000-ᒥᒎᖅ ᒥᒃᖠᒋᐊᕐᓂᐊᕐᒪᑦ 2008-09 ᐊᐱᖅᑯᓯᐅᖅᑲᐅᔪᖅ. ᑖᒃᑯᓇᓐᖓᒡᒎᖅ 
ᐃᓇᖏᖅᑕᐅᓂᐊᕐᒪᑦ ᑕᒫᓂ $939,000-ᒥᑦ Implementation Fund, ᐃᓚᖓ ᒐᕙᒪᑐᖃᒃᑯᓐᓂᑦ.  
 
ᐃᒃᑯᐊ ᓄᓇᕗᑦ ᑐᓐᖓᕕᒃᑯᑦ ᐅᐸᒍᑎᓯᒪᖅᑰᓕᓚᐅᕐᒪᑕ ᐃᖅᑲᖅᑐᐃᕕᒃᑯᑦ ᑖᒃᑯᐊᒎᖅ Implementation 
ᐱᔭᕐᓂᖏᑦᑐᐋᓘᖃᑦᑕᕐᒪᑕ. ᖃᓄᕐᓕ ᐃᓕᓯᒍᑦ ᐱᔭᕐᓂᖅᑎᒋᖃᑦᑕᖅᐸᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊᑦᑕᐅᖅ ᐃᖅᑲᓇᐃᔭᖅᑎᐊᐱᕗᑦ ᑕᒫᓂ ᓄᓇᕗᒻᒥ 
ᐱᔭᕐᓂᖏᑦᑐᒃᑰᖅᐸᒻᒥᔪᐃᑦ ᑕᒪᔅᓱᒧᖓ ᑮᓇᐅᔭᓂᑦ ᑕᐃᑲᓐᖓᑦ ᐱᓇᓱᐊᖅᖢᑎᑦ ᑭᓯᐊᓂ ᐊᒃᓱᕈᐃᓐᓇᐸᑦᑐᐃᑦᑕᐅᖅ 
ᑕᒪᓐᓇ ᐊᒃᓱᕈᑏᒋᔭᐅᓪᓚᕆᑦᑐᓂ ᑭᓯᐊᓂ ᐱᔭᐅᖃᑦᑕᕐᒪᑦ ᑕᐃᒪᐃᓕᖓᔪᖅ ᒫᓐᓇ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫ ᑕᒪᑐᒪᓂ 2008-09 ᐊᑐᖅᑎᓪᓗᒍ, ᑖᒃᑯᐊ $745,000 
ᐃᓇᖏᐅᑎᒃᓴᖏᓐᓂᒃ ᐱᔪᓐᓇᕐᓂᐊᕋᓱᒋᕕᓯ? ᑖᓐᓇ ᐱᙱᑳᓪᓚᑯᓯᓕ ᖃᓄᖅ ᑕᐃᒪ? ᑖᓐᓇ $745,000 ᑕᒡᕗᖓ 
Budget-ᒧᑦ Supplementary-ᒧᓪᓘᓐᓃᑦ ᐅᑎᕆᐊᖃᕐᓂᐊᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᐱᓐᓂᓐᖏᒃᑯᑎᒍ ᑕᕝᕙᖓᑦ ᑮᓇᐅᔭᖁᑎᒋᔭᑦᑎᓐᓂᒃ 
ᐊᖏᖅᑕᐅᒪᔪᓂᒃ ᕿᓂᕆᐊᖃᕋᔭᖅᑐᒍᑦ ᓇᑭᖔᕋᔭᕐᒪᖔᑕ ᑖᒃᑯᐊ ᑮᓇᐅᔭᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑰᔨᓚᐅᕋᕕᑦ ᑕᐃᒪ ᐸᕐᓇᒃᑲᑦᓯᒎᖅ, ᑐᒃᑐᓂᒎᖅ ᖃᐅᔨᓴᕈᒪᓪᓗᓯ, ᑕᒫᓂ 
ᓄᓘᔮ ᖃᓂᒋᔮᓂ. ᖃᓄᖅ ᑐᒃᑐᖃᖅᑎᒋᖕᒪᖔᑦ ᖃᐅᔨᒋᐊᕈᒪᓪᓗᓯ, ᐃᓱᒪᖕᓇᖅᑐᖏᓛᒃ ᖃᖓᐅᓕᕐᒥᒃᐸᖅᑲᐃ 
ᐅᔭᕋᕐᓂᐊᖅᑐᐊᓘᓕᖅᐸᑕᓘᓐᓃᑦ ᓈᓴᐃᓛᕐᒥᒐᑦᓯ, ᖃᓄᕐᓕ ᑐᒃᑐᖃᓕᖅᑎᒋᖕᒪᖔᑦ.  
 
ᑭᓯᐊᓂ ᑕᑉᐸᒃᑯᐊ ᐅᐊᖕᓇᖓᓃᑦᑐᑦ ᕿᑭᖅᑕᓃᑦ, ᕿᑭᖅᑖᓘᑉ, ᒥᑦᑎᒪᑕᓕᒃ, ᐃᒃᐱᐊᕐᔪᒃ, ᐃᒡᓗᓕᒃ, ᑲᖏᕐᑐᒑᐱᒃ 
ᖃᐅᔨᒪᐅᖅᑰᕐᒪᑕ. ᑐᒃᑐᑭᑦᑐᓪᓚᒻᒪᕆᐊᓘᖕᒪ ᒫᓐᓇ, ᐃᑳᕐᓇᐅᖅᑰᔨᓕᕐᐳᖔ? ᖃᓄᕐᓕ ᑕᒪᓐᓇ 
ᖃᐅᔨᒪᕙᒌᕐᓂᐊᕐᐱᓯ? ᑐᒃᑐᑭᓈᕐᓯᒍᑦᓯ ᒫᓐᓇ. ᑕᒪᒃᑯᐊ ᐅᖃᐅᓯᕆᔭᐅᑦᓯᐊᕐᓂᐊᕋᓗᐊᕐᐹ? 
ᖃᐅᔨᒪᔭᕐᔪᐊᖁᑎᑦᑎᓐᓄᑦ ᑐᑦᑐᐃᑦ ᓄᖅᑲᕈᓐᓇᙱᒻᒪᑕ ᓇᒧᖓᕐᔫᒥᔮᖅᑕᕐᒪᑕ ᐃᓛᓂ ᐊᕐᕌᒍᕋᓴᐃᑦ 10 
ᐊᓂᒍᕌᖓᑕ ᐃᓛᓂ 20 ᐊᓂᒍᕌᖓᑕ 0-ᕈᐃᓐᓇᕐᓂᑦ ᖃᐅᔨᒪᖅᑰᕐᒪᑕ ᒫᓂ ᐊᕐᕌᒍ 9 ᐊᓂᒍᕌᖓᑕᒍᖏᑦᑐᐅᓘᒻᒪᑕ.  
ᑕᐃᒪ ᑖᒃᑯᐊ ᐅᓂᒃᑳᖅᑕᐅᑦᑎᐊᓛᕋᓗᐊᕆᕚᑦ?  
 
ᒫᓐᓇ ᑐᒃᑐᖃᙱᐅᒻᒥᓯᒪᔪᕐᔪᐊᖕᒪᕆᐊᓘᖕᒪᑦ ᑕᒪᑐᒧᖓ ᐃᒪᓐᓇᐃᓕᐅᖁᔨᙱᑦᑐᐃᓐᓇᖅᑐᖓᐃ. 
ᐅᔭᕋᖕᓂᐊᕐᕕᖃᓕᖅᑎᓪᓗᒍᓕ ᐱᓕᕆᔪᐊᓘᓕᕋᓗᐊᖅᑎᓪᓗᒋᑦ ᑕᐃᑦᓱᒪᓂ 2008-ᖑᑎᓪᓗᒍ 
ᑐᒃᑐᑭᓐᓂᕐᓴᒃᑲᓐᓂᐊᓘᓚᐅᖅᑐᖅ, ᐊᐃᕙᔪᓐᓇᖏᓚᓯ ᑕᐃᒪ, ᐃᒪᐃᓕᔭᐅᔪᒪᙱᖦᖢᖓ ᐅᔭᕋᖕᓂᐊᖅᑎᒧᑦ 
ᐊᐱᕆᓇᓱᒃᐳᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᖃᐅᔨᓴᖅᓯᒪᓕᕈᑦᑎᒍ ᑐᑭᓯᓇᕐᓯᑦᓯᐊᓛᕐᒪᑦ. ᐃᒻᒪᖃ ᑖᓐᓇ 
ᑐᖏᓕᕋ ᐃᓚᒋᐊᕆᒐᔭᕐᓂᖅᐸᑦ ᑭᐅᔾᔪᑎᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᑭᓱᒃ. ᒥᔅᑕ ᐊᕙ. 
 
ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ ᑖᒃᑯᐊ ᐅᔭᕋᕐᓂᐊᖅᑎᒃᑯᑦ ᐃᑲᔪᖅᑎᒋᓂᐊᕋᑦᑎᒍᑦ ᑕᑉᐹᓂ ᕿᑭᖅᑖᓘᑉ 
ᐅᐃᓐᓇᖅᐸᓯᐊᓂ ᑐᒃᑐᓂ ᖃᐅᔨᓴᖅᐸᓪᓕᐊᑎᓪᓗᑕ. ᓯᕗᓪᓕᕐᐹᒥᖃᐃ ᐅᖃᐅᓯᕆᓗᒍ ᕿᑭᖅᑖᓗᖕᒥ ᑕᕝᕙᓂ Baffin 
Island-ᖑᓂᕋᖅᑕᐅᔪᒥ ᕿᑭᖅᑖᓗᖁᑎᑦᑎᓐᓂ, ᑐᒃᑐᐃᑦ ᖃᖓ ᖃᐅᔨᓴᖅᑕᐅᓚᐅᕐᓯᒪᖕᒪᖔᑕ 
ᐃᖅᑲᐅᒪᔪᖅᑕᖃᙱᑦᑐᖅ. ᖃᐅᔨᓴᖅᑕᐅᐱᓪᓛᕐᔪᓯᒪᓪᓚᖅᑰᖅᑑᒐᓗᐊᖅ ᖃᖔᓗᑭᐊ ᑭᓯᐊᓂ, ᐱᒋᐊᕈᑎᒃᓴᑦᑎᓐᓂ 
ᓈᓴᐅᑎᓂᒃ ᐱᓯᒪᙱᑦᑐᒍᑦ.  
 
ᐊᓯᖏᓐᓂᓕ ᑭᕙᓪᓕᕐᒥᓗ ᖃᐅᔨᓴᖅᑕᐅᖃᑦᑕᖅᓯᒪᓪᓗᑎᒃ, ᕿᑎᕐᒥᐅᓂᓗ ᑕᒪᒃᑯᐊ ᑐᑦᑐᖁᑎᖏᑦ ᐊᔾᔨᒌᙱᑦᑐᑦ 
ᖃᐅᔨᓴᖅᑕᐅᕌᕐᔪᖃᑦᑕᖅᓯᒪᓪᓗᑎᒃ ᒫᓂ ᕿᑭᖅᑖᓗᖕᒥᒃ ᐱᓕᕆᔪᖃᓚᐅᖅᓯᒪᖅᑰᖏᑦᑎᐊᕐᒪᑦ. ᑕᐃᒪ ᑕᒃᐹᓂ 
ᕿᑭᖅᑖᓘᑉ ᐅᐊᓐᓇᖅᐸᓯᐊᓂ ᐱᓕᕆᓗᕈᑦᑕ ᑕᒪᒃᑯᐊ ᖃᐅᔨᒪᔪᐃᑦ ᐃᓄᐃᑦ ᐃᓐᓇᐃᑦ ᑕᑉᐹᓂ ᓄᓇᖃᖅᑐᑦ 
ᖃᐅᔨᓱᒋᐊᖃᕐᓂᐊᖅᑕᕗᑦ. 1920-ᖑᑎᓪᓗᒍ ᑐᒃᑐᖏᑦ ᖃᓂᒃᑑᓚᐅᕐᓯᒪᔪᑦ, 1930-ᒥ, 1940, 1950 ᑕᒪᒃᑯᐊ.  
 
ᓲᕐᓗ ᖃᐅᔨᒪᓂᖏᑦ ᐊᒃᓱᓪᓕ ᑐᓂᓯᐊᕐᔪᒃᑲᔭᕐᒪᑕ ᐅᕙᑦᑎᓐᓄᑦ ᑐᒃᑐᖏᑦ ᐃᒪᓐᓇᐃᑦᑑᓚᐅᕐᓯᒪᔪᑦ ᑕᐃᑦᓱᒪᓂ 
ᑐᒃᑐᓕᐊᓘᓚᐅᖅᑐᖅ ᐅᕙᓘᓐᓃᑦ ᑐᒃᑐᖃᙱᑐᐊᓘᓚᐅᖅᑐᒍᑦ ᐅᓇ ᐊᕐᕌᒎᑎᓪᓗᒍ. ᐅᓪᓗᒥ ᖃᐅᔨᓴᓕᕈᑦᑎᒍ, ᐄ, 
ᑖᒃᑯᐊ ᖃᐅᔨᒪᔭᖏᑦ ᒪᓕᒡᓗᒋᑦ ᑭᓯᐊᓂ ᐱᒋᐊᕈᑎᒋᖃᓯᐅᑎᓗᒍ. ᑕᐃᒫᒃ ᑕᒪᓐᓇ ᐱᓕᕆᑦᑎᐊᓚᖓᔪᒍᑦ. 
ᑭᖑᓂᖓᒍᓪᓗ ᐅᔭᕋᓐᓂᐊᕐᕕᒃ ᐃᖏᕐᕋᓕᕋᓗᐊᖅᐸᑦ ᖃᐅᔨᓴᒃᑲᓐᓂᕆᐊᖃᓛᕐᒥᔭᕗᑦ ᑕᑉᐹᓂ ᕿᑭᖅᑖᓘᑉ 
ᐅᐊᓐᓇᖅᐸᓯᐊᓂ ᐊᓯᖏᓐᓂᓪᓗ.  

ᐅᖃᑐᐃᓐᓇᖅᐳᖓ ᐃᒃᓯᕙᐅᑖᖅ ᑖᒃᓱᒧᖓ ᒪᓕᒐᓕᐅᖅᑎᒧᑦ ᒫᓐᓇᐅᔪᖅ ᓈᓴᐅᑎᓂᒃ ᑐᑦᑐᑦ ᖃᑦᓯᐅᒻᒪᖔᑕ 
ᐱᒋᐊᕈᑎᒃᓴᖃᓐᖏᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᓐᖏᓐᓄᐊᕌᕐᔪᓪᓗᒍ ᐊᐱᖅᑯᑎᒐ ᑖᓐᓇᓪᓗᐊᑕᐸᓘᔪᔅᓴᐅᒐᓗᐊᖅ, 
ᖃᐅᔨᓴᕐᓂᕐᒨᓐᖏᑦᑐᖅ ᐃᓛᒃ. ᐅᓇ, ᖃᐅᔨᓴᖅᑰᕐᒪᑕ ᐆᒪᔪᕐᓂᐊᖅᑎᒃᑯᑦ ᐊᐅᔭᐅᓂᐊᖅᑐᒥᑦ ᑖᒃᑯᐊ ᐅᒥᐊᕐᔪᐊᒃᑯᑦ, 
ᐅᒥᐊᕐᔪᐊᕐᓄᑦ ᖃᔅᓯᓄᒃᑭᐊᖅ, ᑕᓪᓕᒪᓅᕙᓪᓚᐃᔪᖅ 4-ᓄᓪᓗᑭᐊᖅ ᐅᒥᐊᕐᔪᐊᓄᓐᓖ ᑕᕝᕘᓇ ᒥᐅᓪ ᐃᓐᓚᑦᑯᑦ  
ᐅᔭᕋᒃᓴᓂᑦ ᖃᐅᔨᓴᐅᑎᒃᓴᐅᓂᐊᖅᑐᓂᒃ ᐅᓯᓕᖅᓱᕐᓂᐊᕐᒪᑦ ᑕᕝᕘᓇ ᓄᓇᒃᑰᕈᑎᒃᑯᑦ ᐊᖅᑯᑎᖃᓕᕐᒪᑦ 
ᓄᓇᒃᑰᕈᑎᒃᑯᑦ ᕿᓐᖑᐊᓅᖅᑕᐅᖃᑦᑕᕐᓂᐊᖅᓗᑎᒃ. 
 
ᐸᕐᓇᒃᓯᒪᕕᓰ ᑖᒃᑯᐊ Environmental Protection Plan ᓲᕐᓗ ᐸᕐᓇᐅᑏᑦ ᓱᕈᖅᑕᐅᖁᓐᖏᖦᖢᒍ ᑕᒪᓐᓇ 
ᓄᓇᖓᓗ ᐊᒻᒪᓗ ᑕᕆᐅᖓ ᑲᒪᔨᐅᓂᐊᖅᑐᓂᑦ. ᓲᕐᓗ ᐆᒪᔪᕐᓂᐊᖅᑎᖃᕋᑦᑕ ᒥᑦᑎᒪᑕᓕᒻᒥ 
ᒥᕐᖑᐃᖅᓯᕐᕕᒃᑕᖃᖅᖢᓂᓗ, ᐃᓚᔭᐅᒃᑲᓐᓂᕐᓂᐊᖅᐹᑦ ᑖᒃᑯᐊ ᑕᒪᓐᓇ ᑲᒪᒋᔭᐅᑦᑎᐊᕐᓂᐊᕋᓗᐊᕐᒪᖔᖅ 
ᐅᔭᕋᓐᓂᐊᖅᑎᒃᑯᓐᓄᑦ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒐᕙᒪᑐᖃᒃᑯᓐᓂᑦ ᐃᒪᕐᒥᐅᑕᓕᕆᔨᒃᑯᑦ 
ᐃᖅᑲᓇᐃᔭᖃᑎᒋᒋᐊᖃᕐᓂᐊᕋᑦᑎᒍ ᑕᒪᓐᓇ ᖃᓄᖅ ᐃᑉᐱᒋᔭᐅᑦᓯᐊᕋᓗᐊᕐᒪᖔᖅ ᐃᒻᒪᖃᓗ ᑖᒃᑯᐊ Canadian 
Coastguard ᓯᔾᔭᒥᐅᑕᓕᕆᔨᒃᑯᑦ) ᐅᒥᐊᕐᔪᐊᓂᑦ ᑕᑉᐹᓃᒐᓚᓐᓂᖅᐸᑕᑦᑕᐅᖅ ᖃᐅᔨᓴᖅᓯᓐᓈᖃᑦᑕᕐᓗᑎᒃ 
ᐱᐅᒐᔭᕐᒪᑦ. ᑖᒃᑯᐊ ᒐᕙᒪᑐᖃᒃᑯᑦ ᐃᖅᑲᓇᐃᔭᖃᑎᒋᑦᓯᐊᕆᐊᖃᕐᓂᐊᖅᑕᕗᑦ ᑕᒪᓐᓇ 
ᑲᔪᓯᓂᖃᑦᓯᐊᕈᕐᓇᕋᓗᐊᕐᒪᖔᖅ ᑕᑉᐸᐅᓈᖅᑐᖃᕐᓂᐊᖅᑎᓪᓗᒍ ᐊᑦᓱᕈᕐᓇᖅᑐᒐᓚᒻᒥᑦ 
ᐱᔪᖃᓗᐊᕐᓂᖏᒃᑲᓗᐊᕐᒪᖔᖅ ᑖᒃᑯᐊ ᐱᓕᕆᒋᖃᑎᒋᓂᐊᕆᕙᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖑᖁᔭᕋᓗᐊᕋᐅᓇ ᒥᓂᔅᑕᐅᑉ ᑭᐅᑦᑎᐊᑐᐊᖅᐸᖓ 
ᑭᖑᓪᓕᖅᐹᖑᓂᐊᓕᖅᖢᓂᖅ. ᓄᓇᕐᒥᐅᑕᓂᑦ ᑲᒪᔨᐅᓂᐊᖅᐸᑦ ᓄᓇᕗᑦ ᒐᕙᒪᑦ, ᑕᒪᓐᓇ ᓄᓇ ᓱᕈᖅᑕᐅᖁᓐᖏᓪᓗᒍ 
ᑕᑉᐱᑲᓐᖓᑦ ᓄᓘᔮᕐᒥᑦ ᑕᕝᕗᖓ ᕿᓐᖑᐊᓄᑦ ᒥᐅᓐ ᐃᓐᓚᑦᖑᓂᕋᖅᑕᐅᔪᒧᑦ ᑕᕝᕗᖓ ᑎᑭᓐᓇᓱᓐᓂᖓᓂ 
(ᒐᕙᒪᑐᖃᒃᑯᑦ) ᑕᕝᕗᖓ ᒥᐊᓪ ᐃᓐᓚᑦᒥ ᐊᑐᑐᐊᖅᐸᑕ ᑲᒪᒋᓂᐊᖅᑎᓪᓗᓂᔾᔪᒃ. 
 
ᑲᒪᔨᐅᓂᐊᕈᔅᓯ, ᐅᓇ ᐱᔾᔪᑎᒋᔪᕐᖓᐃ ᑕᒪᓐᓇ ᐊᖅᑯᑎᓕᒫᑦᑎᐊᑲᓴᒃ ᐃᓐᓇᐅᔾᔨᓐᓇᖅᑐᖃᐅᖢᓂ Truck-ᓄᑦ 
ᐊᖏᔪᓄᑦ ᐊᒻᒪᓗ ᑰᖓᑕ ᑭᓪᓕᖓᒎᖓᓪᓗᓂ. ᐅᓗᕆᐊᓇᖅᑐᕐᔪᐊᕌᓘᒻᒪᑦ ᑕᐅᓄᖓᓕᒫᖅ ᒥᐅᓪ ᐃᓐᓚᑦᒥ ᑰᒻᒪᑦ 
ᑕᑉᐹᓐᖓᑦ ᓄᓘᔮᖕᓂᑦ ᐊᒻᒪ ᓇᓘᔮᑉ ᐅᖓᑎᑦᑎᐊᖓᓂ ᑕᐅᕗᖓ ᑭᓱᕈᓗᖏᓐᓇ ᑲᖏᖅᖢᒪᔪᒧᑦ ᑰᒃᖢᓂ, ᐃᓛᒃ 
ᑕᕆᐅᔭᒻᒧᑦ. ᑕᐃᒪᓐᓇᐃᑦᑑᒻᒪᑦ ᑕᒪᓐᓇ ᐊᓯᓕᒫᖓ ᑕᒪᐅᖓ ᑐᖏᒧᑦ ᑰᖕᒪᑦ, ᓄᓇᒃᑰᕈᑏᓪᓗ ᑭᓪᓕᖓᒍᑦ 
ᐊᖅᑯᑎᖃᖅᖢᑎᒃ. ᑕᒪᓐᓇ ᑲᒪᒋᓂᐊᖅᐱᔫᒃ ᐅᕝᕙᓘᓐᓃᑦ ᓄᓇᑦᑕᐅᖅ ᒐᕙᒪᒃᑯᓐᓄᑦ ᑲᒪᒋᔭᐅᓂᐊᐊᕆᕙ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᖁᑎᒋᒻᒪᐅᖏᓛᒃ Federal-ᖑᓂᕋᖅᑕᐅᒻᒪᑦ 
ᑯᐃᓐᒧᑦ ᓄᓇᖁᑎᒋᓂᕋᖅᑕᐅᒻᒪᑦ ᑕᐃᒃᑯᓄᖓ ᑲᒪᒋᔭᐅᓂᐊᖅᑐᖅ. ᑖᒃᑯᐊᒎᖅ Regional Inuit Associations-ᓄᑦ 
ᐃᓚᐅᓚᖓᔪᑦᓴᐅᕗᑦ ᓄᓇᖁᑎᖃᕐᓂᕈᑎᑦᑕᐅᒃ ᑕᑉᐱᑰᓇ ᑭᓯᐊᓂ ᐅᕙᒍᓪᓕ ᑕᒪᒃᑯᐊ ᓱᕈᕐᓇᖅᑐᐃᑦ 
ᓱᖁᑦᑕᐃᔭᐅᓕᓐᖏᒃᑲᓗᐊᕐᒪᖔᑕ ᐃᓛᒃ, ᓱᖁᑦᑖᕆᓐᖏᒃᑲᓗᐊᕐᒪᖔᑕ ᑕᒪᒃᑯᓂᖓ ᐱᓕᕆᐊᕆᒋᐊᖃᓚᐅᖅᑕᒥᓐᓂᒃ 
ᐊᖏᖃᑎᒌᒍᑎᓃᑦᑐᕕᓂᐅᔪᓂᑦ ᖃᐅᔨᓴᕐᓂᖅᓴᐅᓂᐊᖅᑐᒍᑦ ᑭᓯᐊᓂ ᑖᒃᑯᐊ  

ᒐᕙᒪᑐᖃᒃᑯᑦ ᐊᒻᒪᓗ ᐃᓄᐃᑦ ᓄᓇᒥᑦ ᑎᒍᒥᐊᖅᑏᑦ ᑕᒪᑦᓱᒥᖓ ᑲᒪᓂᖅᓴᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᑕᐃᒪᐃᒻᒪᑦ ᒐᕙᒪᑐᖃᒃᑯᑦ 
ᐅᖃᐅᑎᓯᒪᑦᑎᐊᕐᓂᐊᖅᐱᓯᐅᒃ, ᒐᕙᒪᑐᖃᒃᑯᓐᓂᑦ ᐃᖅᑲᓇᐃᔭᖅᑐᓂᒃ ᐊᕙᑎᓕᕆᔨᕆᔨᓂᑦ ᓱᕈᖅᑕᐅᑦᑕᐃᓕᒪᔪᓂᑦ 
ᓇᐅᑦᑎᖅᓱᖅᑎᖃᓪᓚᑦᑖᕐᓂᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᑕᐃᒪᐃᑦᑐᒥᑦ ᐱᑕᖃᓪᓚᕆᖁᓂᐊᖅᑕᕗᑦ ᐊᒻᒪᓗ ᐃᒻᒪᖃ 
ᑖᒃᑯᐊ ᐃᖅᑲᓇᐃᔭᖅᑎᕗᑦ ᑕᑉᐸᐅᖓ ᖃᐅᔨᒋᐊᕐᔫᒥᔭᖃᑕᐅᖃᑦᑕᖅᐸᑕ ᐱᐅᒐᔭᕆᓪᓗᓂ ᑕᒪᓐᓇ ᓄᓇᖁᑎᕗᑦ 
ᓱᕈᓐᓇᖅᑐᒥᑦ ᐱᑕᒃᓯᑎᖅᑕᐅᓗᐊᓕᓐᖏᒃᑲᓗᐊᕐᒪᖔᖅ ᐅᕝᕙᓘᓐᓃᑦ ᑕᐃᒃᑯᐊ ᐊᑐᐊᒐᐃᑦ 
ᓯᖁᑦᑕᐃᔭᐅᓕᓐᖏᒃᑲᓗᐊᕐᒪᖔᑕ ᖃᐅᔨᓴᖅᑕᐅᑦᑎᐊᕈᓐᓇᖁᓪᓗᒋᑦ ᑖᒃᑯᐊ ᒐᕙᒪᑐᖃᒃᑯᑦ 
ᐃᖅᑲᓇᐃᔭᖃᑎᒋᒍᒪᑦᑎᐊᓂᐊᖅᑲᕗᑦ ᑕᒪᔅᓱᒧᖓ ᐱᓕᕆᒋᐊᖃᕐᐸᓪᓕᐊᑎᓪᓗᒋᑦ ᐅᔭᕋᓐᓂᐊᓂᕐᒧᑦ ᑕᑉᐹᓂ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐃᒃᓯᕙᐅᑖᖅ ᐊᐱᕆᔪᒪᒐᓗᐊᖅᑐᖓ ᓇᓄᐃᑦ ᒥᔅᓵᓄᑦ. ᒥᓂᔅᑕ ᓯᕗᓪᓕᖅᐹᒥ ᑐᓐᖓᓱᑦᑎᐊᕆᑦ 
ᑕᕝᕗᖓ Portfolio-ᒋᓚᐅᖅᑕᓐᓄᑦ ᐅᑎᖅᓯᒪᓕᕋᕕᑦ ᐊᒻᒪ ᒥᓂᔅᑕᐅᑉ ᑐᖏᓕᐊ, ᓴᐃᒪᓐ ᐊᕙ, ᔮᓐ, 
ᑐᓐᖓᓱᑦᑎᐊᕆᔅᓯ.  
 
ᐆᒥᖓ ᐊᐱᕆᔪᒪᔪᖓ ᓯᕗᓪᓕᖅᐹᒥ ᒥᓂᔅᑕ ᓇᓄᐃᑦ ᒥᔅᓵᓄᑦ ᑐᓴᑦᑎᐊᕈᒥᓇᐅᒐᓗᐊᖅ ᖃᖓᒃᑯᒃᑭᐊᖅ 
ᖃᖓᑐᐃᓐᓇᑯᖅᑲᐃ ᐅᕙᓂ ᑲᑎᒪᔨᑎᒍᑦ ᓇᓄᐃᑦ ᒥᔅᓵᓄᑦ ᑐᓴᖅᑎᑕᐅᓪᓗᐊᑕᐃᓐᓇᕋᔭᖅᐳᒍᑦ Expert-ᖃᕈᓐᓃᕐᒪᑦ 
ᓇᓄᕐᓄᑦ ᑕᐃᒃᑯᐊ ᐃᓕᓯᒪᔫᒐᓗᐊᑦ ᓴᖅᑭᒍᓐᓇᖏᒻᒪᑕ. ᑕᒪᓐᓇᓕ ᖃᓄᖅ ᐃᓱᒪᒋᒻᒪᖔᓐᓂ ᐊᐱᕆᔪᖓ 
ᓯᕗᓪᓕᖅᐹᒥ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᐃᒻᒪᖃ ᑲᑎᒪᑲᓐᓂᓕᕐᒥᒍᑦᑕ, ᒪᐃᒥᖃᐃ ᑲᑎᒪᓂᐊᕆᕕᑕ, 
Presentation-ᖃᕐᑎᒍᓐᓇᖅᓱᒋᑦ ᐃᖅᑲᓇᐃᔭᖅᑎᒃᑲ ᑕᐃᒃᑯᐊ ᓇᓄᐃᑦ ᒥᔅᓵᓄᑦ ᐊᒡᒍᑐᖅᓯᒪᔪᐃᓪᓗ ᒥᔅᓵᓄᑦ 
ᑲᑎᒪᓕᕐᒥᒍᑦᑕ ᑕᐃᒃᑯᐊ ᓇᐅᒃᑯᑦ ᐃᓕᔅᓯᓐᓂ ᐅᖃᖃᑎᖃᓚᐅᕐᓗᖓ ᕿᒥᕐᕈᕆᐊᕈᒪᒐᔭᕐᒪᖔᔅᓯ ᐱᒍᓐᓇᕋᔭᖅᑕᕗᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᖃᓄᖅ ᐅᓂᒃᑳᖃᕐᔪᒃᑯᕕᓪᓘᓐᓃᑦ ᖃᓄᐃᓕᖓᔪᒥᑦ ᐃᓱᒪᒋᔭᔅᓯᓐᓂ ᐱᐅᔫᖅᑰᖅᑐᖅ. ᑕᐃᒃᑯᐊ 
ᐊᒥᓱᐃᑦ ᐃᓱᒫᓘᓐᓇᒐᓚᓕᕐᒪᑕ ᓯᓚᕐᔪᐊᕐᒥᓗ ᓇᓪᓕᒍᓱᒃᑏᑦ ᑐᓴᖅᑕᑑᖃᑦᑕᑎᖅᖢᒋᑦ ᑕᒪᓐᓇ ᐱᓪᓗᒍ 
ᑐᓴᕆᐊᕐᕕᒋᔫᓪᓗᐊᕋᑦᑎᒍ ᑕᒪᒃᑯᐊ ᐃᓐᓇᐅᖁᑎᕗᑦ ᓄᓇᑎᓐᓂ ᖃᓄᐃᒻᒪᖔᑕ ᒫᓐᓇ Quota-ᑐᐃᓐᓇᕐᓂ 
ᐃᓱᒪᖏᓐᖏᑦᑐᖓ ᓯᓚᕐᔪᐊᕐᒥᓕᒫᖅ ᖃᓄᐃᑦᑑᔮᕆᔭᐅᓂᖏᓐᓂ. 
 
ᐆᒥᖓᓕ ᐊᐱᖅᑯᑎᖃᕈᒪᔪᖓ ᑕᐃᒪ ᒫᓐᓇ ᐅᓪᓗᒥᓘᓐᓃᑦ ᓰᐲᓰᒃᑯᑦ ᐅᓂᒃᑳᖅᑕᐅᖃᐅᓪᓗᓂ ᐊᒻᒪᓗ ᑐᓴᒐᒃᓴᑎᒍᑦ 
ᑲᓇᑕᒥ ᓇᓂᓕᒫᖅ ᑐᓴᖅᑕᐅᒐᓚᒃᖢᓂ ᑕᐃᒃᑯᐊ ᓇᓄᐃᑦ ᐅᓗᕆᐊᓇᖅᑐᒦᓕᕐᓂᖏᓐᓂ ᐊᒥᐊᓕᒐᐃᑦ  

ᐋᖅᑮᒐᓱᐊᖏᓐᓇᕐᒪᑦ ᐅᑭᐅᓕᒫᑦ ᐱᓇᓱᐊᕆᐊᖃᓚᐅᖅᖢᓂ ᑐᓴᖃᑦᑕᕆᐊᖃᓚᐅᖅᖢᑎᑦ ᓇᑭᑐᐃᓐᓇᑦᑎᐊᖅ 
ᑕᕝᕙᓂ ᔮᓄᐊᕆᒥᑦ ᒪᓕᒐᖅ ᑕᐃᓐᓇ ᓴᓇᔭᐅᓯᒪᒋᐊᖃᓚᐅᖅᖢᓂ ᑕᖅᑭᓂᑦ ᒫᓐᓇᒧᑦ ᑎᑭᖅᖢᒍ 
ᑭᖑᕙᕆᐊᖅᑕᐅᓯᒪᓕᕐᒪᑦ. ᑖᓐᓇᓕ ᑭᖑᕙᕆᐊᖅᑕᐅᓂᖓ ᖃᓄᖅ ᐃᓱᒪᒋᒻᒪᖔᖅ ᒥᓂᔅᑕ ᐊᐱᕆᔪᒪᔭᕋᓗᐊᕋ? 
(ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᐃᒃᑯᐊ ᐊᑯᓂᒋᔭᕋᓗᐊᕗᑦ ᑭᓯᐊᓂ ᑖᓐᓇ 
ᐊᒃᑐᐃᓂᖃᖅᓯᒪᓗᐊᓐᖏᒻᒪᑦ ᐅᖃᓚᐅᖅᑎᓐᓇᒋᑦ ᑕᒪᑦᓱᒧᖓ ᓇᓄᓕᕆᔭᑦᑎᓐᓂ. ᑖᒃᑯᐊ ᐅᖃᖅᓯᒪᓕᖅᐸᑕ 
ᖃᓄᐃᓕᐅᕆᐊᕆᐊᖃᕐᓂᑎᓐᓂ ᑐᑭᓯᓇᖅᓯᓂᐊᕐᒪᑦ ᖃᓄᐃᓕᐅᕆᐊᕆᐊᖃᓐᖏᑯᑦᑕ ᐱᐅᓂᖅᓴᐅᒐᓗᐊᖅᓱᓂ 
ᑭᓯᐊᓂ ᑖᒃᑯᐊ ᐊᑯᓂᒋᒐᓛᓯᕙᑦᑕᒃᑲ ᑐᑭᓯᐅᒪᓇᕈᒥᓇᕋᓗᐊᕐᒪᑦ ᖃᓄᖅ ᑖᒃᑯᐊ ᓇᓄᐃᑦ ᑎᑎᕋᖅᑕᐅᓯᒪᓂᐊᕐᒪᖔᑕ 
ᑕᐅᓇᓂ ᒥᐊᓕᒐᐃ ᓄᓇᖓᓐᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑕᐃᓐᓇ ᒥᓂᔅᑕᕆᓚᐅᖅᑕᕗᑦ ᑕᐅᓄᖓᓕ ᐊᒥᐊᓕᒐᐃᑦ ᓄᓇᖓᓄᓐᖓᐅᓯᒪᓚᐅᖅᖢᓂ ᑕᒪᓐᓇ 
ᓇᓄᐃᑦ ᐅᓗᕆᐊᓇᕐᓂᖓᑕ ᒥᔅᓵᓄᑦ ᓈᒻᒪᒋᓐᖏᒃᖢᒋᑦ. ᖃᓄᕐᓕ ᑕᒪᓐᓇ ᑕᐃᒃᑯᓇᓂ Endangered Species-ᓄᑦ 
ᐃᓕᓇᐅᔭᕐᓂᖓ ᖃᓄᕐᓕ ᐃᓱᒪᒋᕕᐅᒃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᑎᑎᕋᖅᑕᐅᒐᔭᕐᓂᖏᑉᐸᑕ ᐱᐅᒋᑦᓱᒍ ᑎᑎᕋᖅᑕᐅᒐᔭᕐᓂᖅᐸᑕ 
ᐱᐅᒋᓐᖏᑕᓪᓚᕆᒋᓪᓗᒍᑦᑕᐅᖅ ᑎᑎᕋᖅᑕᐅᓯᒪᖁᓇᓐᖏᑦᑑᒐᓗᐊᖅ ᑕᐃᒃᑯᓄᖓ. ᐊᑯᓂᐅᔾᔪᑎᒥᓂᑦ ᓱᓇᐅᒻᒪᖔᑕ 
ᓇᓗᓇᕐᒪᑦ ᒫᓐᓇ ᓱᒻᒪᑦ ᑕᖅᑮᓐᓂᒃ ᒪᕐᕈᐊᓗᒻᒪᕇᓐᓂᒃ ᑭᐅᒐᓱᐊᖅᓯᒪᒻᒪᖔᑕ ᑕᒪᑦᓱᒪᖓᑦ. ᑕᒪᓐᓇ 
ᐱᐅᒋᒐᔭᓐᖏᑕᕋᓕ ᑎᑎᕋᖅᑕᐅᒐᔭᕐᓂᖅᐸᑕ ᑕᐃᒃᑯᐊ ᓇᓄᐃᑦ ᐃᓅᓴᓕᕐᓂᕋᑦᑕᐅᓗᑎᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑰᓕ.  
 
ᑰᓕ: ᖁᔭᓐᓇᒦᒃ. ᑖᓐᓇ ᐱᓪᓚᕆᐊᓘᖅᑰᕐᒪᑦ ᐅᖃᐅᑕᐅᒃᑲᓐᓂᖃᓪᓕ ᐱᐅᒋᔭᕋᓗᐊᕗᑦ ᑲᑐᔾᔨᖃᑎᒌᒐᓚᓐᓄᑦ ᑕᒪᑐᒪ 
ᒥᔅᓵᓄᑦ ᐅᓂᒃᑲᐅᔾᔭᐅᑲᓐᓂᖃᑦᑕᖅᐸᑕ ᐆᒪᔪᕐᓂᐊᑎᓗ ᑲᑎᒪᔩᑦ.  
 
ᐊᒥᐊᓕᒐᐃᑦ ᑕᐃᒃᑯᐊ Endangered Species-ᒧᑦ ᒫᓐᓇᓘᓐᓃᑦ ᐃᖅᑲᖅᑐᐃᕕᒃᑰᓕᕋᔭᕐᒪᑕ ᑕᐃᒃᑯᐊ ᐊᑭᕋᖅᑐᖅᑐᑦ 
ᐃᓕᓯᖁᔨᔪᑦ ᑭᖑᕙᕆᐊᕐᒪᒡᒎᖅ ᐱᖓᓱᓂᑦ ᓱᕐᓗ ᒪᓕᒐᖅ ᓯᖁᒥᑕᐅᕌᕐᔪᑐᐊᕌᖓᑦ ᐊᒥᐊᓕᒐᐃᑦ ᓄᓇᖓᓂᓕ 
ᐃᖅᑲᖅᑐᐃᕕᒃᑰᓲᖑᒻᒪᑕ ᓴᓐᖏᔪᓪᓚᕆᐅᓪᓗᑎᓪᓗ ᐃᖅᑲᖅᑐᐃᕕᑎᒍᑦ ᑕᐃᑯᖓᒧᑦ ᐃᓱᐊᓄᑦ ᑎᑭᓪᓗᒋᑦ ᑭᓯᐊᓂ 
ᐱᓂᐊᕐᒥᒻᒪᑕ.  
 
ᑖᓐᓇ ᐱᔾᔪᑎᒋᓪᓗᒍ ᑲᓇᑕ ᒪᓕᒃᓴᖅᑐᕕᓂᐅᑐᐃᓐᓇᕆᐊᖃᖅᐸᓪᓚᐃᒻᒪᑦ ᐊᒥᐊᓕᒐᐃᑦ ᓄᓇᖓᓄᐊᓚᐅᖅᖢᓂ 
ᒥᓂᔅᑕᕗᑦ ᐊᒻᒪ ᑲᓇᑕ ᐱᓕᕆᐊᕆᕙᓪᓕᐊᒋᕕᓯᐅᒃ ᑕᐃᒪᓪᓕ ᒪᓕᔅᓴᖁᓐᖏᒃᖢᒋᑦ ᐊᒥᐊᓕᒐᓂᑦ. 
ᐱᒋᐊᓚᐅᓐᖏᓂᖅᐸᓪᓘᓐᓃᑦ ᒫᓐᓇᒧᑦ ᖃᓄᐃᒻᒪᑦ ᖃᓄᐃᓕᓯᒪᕕᓯᐅᒃ ᒫᓐᓇᒧᑦ ᑎᑭᒃᖢᒍ? (ᑐᓵᔨᑎᒍᑦ) ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᒥᓂᔅᑕ ᐱᐊᑦ ᒫᓃᒻᒪᑦ ᒫᓐᓇᐅᓚᐅᖅᑐᖅ ᐃᒃᓯᕚᖃᑎᒋᓚᐅᕋᑦᑎᒍ 
ᓂᕆᔭᖅᑐᖅᓯᒪᑦᓱᑕ ᑖᒃᑯᐊ ᓯᕗᓕᖅᑎᓗ, ᒥᔅᑕ ᓇᑦᓯᕐᓗ ᐊᒻᒪᓗ ᓕᕖᓂᐊ, ᒥᔅᑕ ᐸᕋᐅᓐ. ᑕᐃᓐᓇ 
ᐃᒃᓯᕚᖃᑎᒋᓚᐅᕋᑦᑎᒍ. ᑕᒪᓐᓇ ᓇᓄᓕᕆᓂᖅ ᐅᖃᐅᓯᕆᔭᐅᒐᓛᓚᐅᕐᒥᔪᖅ ᑕᐃᑲᓂ ᑕᐃᓐᓇ ᒥᓂᔅᑕᖓᑦ 
ᑕᐃᒪᐃᑦᑐᒥᑦ ᐃᑲᔪᖅᑐᖁᓇᑎᒍ ᑖᓐᓇ ᐅᖃᐅᓯᕆᓚᐅᖅᑕᕗᑦ ᑕᐃᑯᖓ ᐃᒻᒪᖃ ᑎᑎᖅᑲᑎᒍᑦ 
ᐱᓕᕆᐊᕆᒃᑲᓐᓂᕈᑦᑎᒍ ᐱᐅᒐᔭᖅᑐᑦᓴᐅᕗᖅ ᑕᐃᓐᓇ ᒥᓂᔅᑕ ᐱᐊᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᐊ ᐱᔭᕆᐊᑐᔪᓪᓚᕆᐋᓘᒻᒪᑕ ᐊᒥᓕᑲᓂᓕ 
ᑐᑭᓯᓇᖅᓯᒌᕐᒪᑦ ᓇᓄᐃᑦ ᑕᐃᒃᑯᐊ ᐃᓕᔭᐅᑉᐸᑕ ᑕᐃᑯᖓ ᐅᖅᓱᐋᓗᒃᓯᐅᕐᓂᕐᓗ ᑕᕆᐅᕐᒥᑦ ᐊᔪᓕᕋᔭᕐᒪᑕ ᓇᓄᐃᑦ 
ᑕᐃᓐᓇ ᓇᔪᓗᐊᖃᑦᑕᖅᑕᕕᓂᖏᑦ ᐃᑉᐱᓇᖅᓯᑉᐸᑦ.  
ᓄᖅᑲᖅᑎᑕᐅᓚᖓᔪᑦ ᑕᐃᒃᑯᓄᖓ ᐆᒪᔪᕐᓂᐊᖅᑎᖏᑦ ᐃᓛ, ᑕᒪᒃᑯᓂᖓᓕᕆᔪᓄᑦ, under the law. ᐊᒻᒪ ᐃᒻᒪᖃ 
ᕿᑐᕐᖏᐅᕐᕕᖏᑦ ᓄᓇᒥ ᑲᓴᑦᑕᐅᔪᓐᓇᐃᓪᓕᒐᔭᖅᖢᑎᑦ ᑕᐃᒪᐃᓕᒐᔭᖅᑑᔮᕐᒥᒻᒪᑦ ᑲᓇᑕ ᒪᓕᒃᓴᖅᐸᑦ. 
 
ᐊᒻᒪᓗ ᑖᒃᑯᐊ ᒪᓕᒑᓗᖏᑦ ᑲᓇᑕᒥ ᐊᒥᓱᒐᓚᐅᒻᒪᑕ Park-ᖑᓐᖏᒃᑲᓗᐊᕐᐸᑦ ᐅᕝᕙᓘᓐᓃᑦ Designation-
ᖑᓐᖏᒃᑲᓗᐊᖅᐸᑦ ᐅᓇ ᐆᒪᔪᐃᑦ ᐱᖓᑦ ᒥᓂᔅᑕᒎᖅ ᐱᔪᓐᓇᕐᓂᖃᕐᒪᑦ ᓇᓄᐃᑦ ᓇᔪᖃᑦᑕᓚᐅᕐᐸᔾᔪᒃ 
ᐅᔭᕋᖅᓯᐅᕐᕕᐅᓂᖅ ᖃᓄᐃᓕᐅᕐᓂᖅ ᐊᔪᕋᔭᕐᒪᑦ. ᕿᑐᕐᖏᐅᕐᕕᖃᕐᒪᑕ ᓄᓇᐃᑦ ᐊᒥᓱᑦ ᓄᓇᕗᒻᒥ ᑕᐃᒃᑯᐊ 
ᑲᓴᑦᑕᐅᔪᓐᓇᐃᓕᒐᔭᖅᑐᑦ ᐅᔭᕋᓐᓂᐊᖅᑐᓄᑦ. ᑕᒪᓐᓇ ᐱᔾᔪᑎᒋᓪᓗᒍ ᒫᓐᓇ ᑲᓇᑕ ᐱᓕᕆᐊᕆᕙᒌᕈᕕᐅᒃ 
ᐱᐅᔫᒐᓗᐊᖅ. ᑕᐃᒪᓕᐅᕋᓱᐊᕈᓐᓇᖅᐳᓯᖃᐃ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᐃ, ᑕᐃᒪᐃᓕᐅᕋᓱᐊᕐᓂᐊᖅᐳᒍᑦ ᐃᒻᒪᖃ ᑎᑎᕋᖅᐸᓪᓕᐊᖏᓐᓇᐅᔭᓕᕐᓗᑕ 
ᑕᐃᓐᓇᓗ US Fish & Wildlife-ᑯᓐᓄᑦ ᑎᑎᖅᑲᑦ ᐃᓛ ᖃᓄᐃᓕᖓᓂᑦ ᐊᓚᒃᑲᐃᖏᑉᐸᑕ 
ᐊᑑᑎᒋᓪᓚᕆᓪᓗᒍᑦᑕᐅᖅ ᐊᒃᓱᕉᑎᒋᒋᐊᖃᕐᓂᐊᕋᑦᑎᒍ. ᑖᒃᑯᐊ ᐱᓕᕆᐊᕆᓪᓚᕆᓐᓂᐊᖅᑲᕗᑦ ᐊᒻᒪᓗ 
ᐃᖅᑲᓇᐃᔭᖃᑎᒋᑦᓯᐊᕈᒪᓂᕋᖅᓱᒍ ᐅᖃᐅᑎᓚᐅᖅᓯᒪᒐᒃᑯ ᑕᒪᓐᓇ ᑲᔪᓯᑦᑎᐊᖁᓇᖅᑐᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑐᐊᕕᕐᓇᒐᓚᑉᐸᓪᓚᐃᓕᖅᑐᖅ ᓯᕗᓂᐊᓂ ᑐᓴᐅᒪᕙᒌᖅᐸᑕ ᐅᓗᕆᐊᓇᕐᓂᖓᓂ ᓄᓇᕗᑦ ᑕᒪᓐᓇ 
ᐱᓇᓲᑎᕗᑦ ᑮᓇᐅᔭᓕᐅᒐᒃᓴᓄᑦ ᓱᕐᓗ ᐱᕈᖅᑎᒋᓯᒪᓐᖏᒻᒪᑦ ᑕᐅᓇᓂ ᐋᓐᑎᐊᕆᐅᑎᑐᑦ ᖃᓄᒐᓚᒃ Provinces.  
 
ᒥᓂᔅᑕ ᑎᓕᒃᑲᓐᓂᕈᒪᒐᓗᐊᖅᑕᒋᑦ ᑖᒃᑯᐊ Endangered Species Act-ᖓ ᑲᓇᑕᒥ ᑲᑎᒪᔨᖃᕐᒪᑦ ᒪᕐᕉᓐᓂᒃ 
ᐊᖏᔪᑲᓪᓛᓘᒃ ᑕᐃᒃᑯᐊ ᐱᖃᑖ Canadian Council on Endangered Species, Conservation Council. 
ᑕᐃᑯᖓ Provinces-ᓄᑦ ᒥᓂᔅᑕ ᐃᓚᖏᑦ ᑎᓕᓯᔫᓪᓗᐊᕐᓂᕐᒪᑕ, ᑕᐃᑯᖓᓕ ᐃᓕᓯᓇᓱᓚᐅᖏᒻᒪᒑᔅᓯ ᓲᖅ 
ᐊᐱᖅᓱᕋᔭᕋᔅᓯᐅᒃ recommending-ᓯᒍᓐᓇᖅᓯᑲᓪᓚᖕᓂᕈᔅᓯᓘᓐᓃᑦ ᐆᒃᑐᕋᔭᕋᔅᓯ. 
 
ᐱᖃᑖ ᑖᓐᓇ COSEWIC-ᕈᓗᒃ ᑕᐃᒃᑯᐊ scientist-ᒐᓚᐃᑦ ᐃᓕᓯᒪᔪᖅᑕᖃᕐᒥᖕᒪᑦ ᐃᓄᐃᑦ ᓄᓇᖓᓐᓂ ᓇᓄᐃᑦ 
ᒥᒃᓵᓄᑦ ᑕᒪᒃᑯᐊ ᐆᒃᑐᕋᕈᓐᓇᕋᔭᖅᐱᓯᐅᖃᐃ ᑕᐃᒃᑯᓄᖓ ᐃᓚᓕᐅᑎᔪᒧᖃᑦᑕᖅᐸᒌᕐᓂᕋᓕᕐᓗᓯ. (ᑐᓵᔨᑎᒍᑦ) 
ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᑕᐃᒪᐃᓕᐅᕐᓂᐊᖁᒍᑦ. ᑕᒪᓐᓇ 
ᐱᒻᒪᕆᕐᔪᐊᖑᕙᓪᓕᐊᑎᓪᓗᒍ ᐊᒻᒪ ᓇᓄᐃᑦ ᐊᒥᓲᓂᖅᐸᐅᑎᓪᓗᒋᑦ ᑕᒫᓂ ᓄᓇᕗᒻᒥ ᑕᐃᒃᑯᐊ 
ᐃᓚᐅᑎᑦᓯᓪᓚᕆᒋᐊᖃᕐᒪᑕ ᑕᒪᖔᖅᓯᒪᔪᓂᒃ ᑕᐃᒃᑯᐊ ᑎᑎᕋᕐᕕᒋᒋᐊᕐᓂᐊᖃᕗᑦ. ᖃᓄᖅ ᐃᓕᓯᑲᓪᓚᒍᓐᓇᕐᒪᖔᑦᑕ 
ᑕᐃᑯᖓ ᑲᑎᒪᔨᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᑕᒫᓂ ᐃᓄᐃᑦ ᓄᓇᖓᓅᖃᑦᑕᓕᓚᐅᕐᒪᑕ ᐊᕐᕌᓂᓂᒃ 
ᐱᒋᐊᖅᖢᒋᑦ COSEWIC-ᑯᑦ ᐊᒻᒪ ᐅᐱᕐᖓᒃᓵᖅ ᐅᑭᐅᕐᖏᓛᒃ ᑲᑎᒪᓂᐊᓚᐅᕈᓗᐊᖅᖢᑎᒃ ᐃᖃᓗᖕᓂ ᐱᖅᑐᒧᑦ 
ᓄᖅᑲᖅᑰᓚᐅᕐᒪᑕ ᐃᓛᒃ, ᑭᕙᓪᓕᕐᒥᐅᓪᓕ ᑎᑭᑦᑐᓐᓇᐃᓪᓕᓚᐅᖅᓯᒪᔪᑦ ᑕᒪᐅᖓ ᐊᓄᕆᔪᒧᑦ. 
 
ᑭᓯᐊᓂ ᑖᒃᑯᐊ ᐃᓚᒋᔭᐅᖃᑕᐅᒻᒪᑕ ᐃᓚᐅᑎᑦᑎᓪᓗᑎᒃ Royal Society of Canada. COSEWIC 
ᓱᓇᕈᓘᒐᓗᐊᒃᑭᐊᖅ ᐃᓕᓯᒪᔪᕐᔪᐊᒡᒎᖅ Scientist-ᒐᓚᐃᑦ, ᑲᑐᔾᔨᖃᑎᒌᖏᑦ. ᑕᒪᓐᓇ ᐱᔾᔪᑎᒋᓪᓗᒋᑦ ᐃᓚᖏᑦ 
ᐃᓄᐃᑦ ᓄᓇᖓᓐᓂ ᑐᑭᓯᐊᖏᒻᒪᕆᒃᑐᒃᓴᐅᖕᒪᑕ ᑖᓐᓇ ᐱᓪᓗᒍ ᐊᔭᐅᖅᑐᒃᑲᓐᓂᓪᓚᕆᒃᑕᒋᑦ ᑕᒫᓂ 
ᐆᒪᔪᕐᓂᐊᖅᑎᒃᑯᓪᓗ ᑲᑎᒪᔨᖏᑦ ᐊᒥᓱᒐᓚᐅᖕᒪᑕ ᐆᒃᑐᕋᒃᑲᓐᓂᖁᓪᓚᕆᒃᑕᒋᑦ ᑭᓇᐅᑎᖏᒻᒪᕆᒡᓗᒋᑦ ᑕᐃᒃᑯᓄᖓ 
ᐊᐅᓚᑕᐅᑐᐃᓐᓇᓕᒑᓗᐊᓕᕐᒪᑦ ᓂᕐᔪᑎᓄᑦ ᓇᒡᓕᒍᓱᒃᑐᐊᓗᐃᑦ ᑕᒪᐅᖓ ᐃᓄᐃᑦ ᓄᓇᖓᓄᑦ 
ᑎᑭᑉᐸᓪᓕᐊᓪᓛᓕᕐᒪᑕ ᐃᓐᓇᖅᐳᑦ ᐊᒃᓱᕉᓴᒃᑎᑕᐅᓗᐊᖅᖢᑎᒃ. ᑕᐃᒪᐃᒍᓐᓇᖅᐱᖃᐃ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᐃᒪᐃᒍᓐᓇᖅᑐᒍᑦ ᐃᓛᒃ ᑕᐃᒪᐃᑎᑦᓯᒐᓱᐊᕈᓐᓇᖅᐳᒍᑦ ᑕᐃᑯᖓ 
ᐃᖏᑦᑐᖃᕋᔭᕐᓂᖅᐸᑦ ᐊᒻᒪᓗ ᐃᓅᒐᔭᕐᓂᖅᐸᑦ ᐱᐅᒋᐊᓪᓚᒃᑲᔭᕆᓪᓗᓂ ᑕᐃᑯᖓᕋᔭᖅᑐᖅ ᐊᒥᓱᐊᓘᓕᕐᒪᑕ 
ᑲᑎᒪᔨᐅᖃᑦᑕᖅᓯᒪᔪᐃᑦ ᓇᒧᑐᐃᓐᓇᖅ ᖃᐅᔨᒪᔪᓪᓚᕆᐅᓕᖅᓱᑎᓪᓗ ᑕᐃᒃᑯᐊ ᑲᑎᒻᒪᔩᑦ, ᑕᐃᒪᐃᑦᑐᒥᒃ 
ᐱᒐᓱᐊᕐᓂᐊᖅᐳᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑰᓕ. 
 
ᑰᓕ: ᑖᒃᑯᐊ ᐅᖃᐅᓯᕆᕋᑖᖅᑕᒃᑲ ᐱᔭᕆᐊᑐᔪᓪᓚᕆᐊᓘᔮᕐᒪᑕ ᒪᓕᒑᓗᖏᑦ ᐊᒥᐊᓕᑲᓐ ᐊᒻᒪᓗ ᓯᓚᕐᔪᐊᕐᒧᑦ 
ᓇᒧᓗᒃᑖᖅ ᐃᒃᐱᖕᓇᖃᑦᑕᖅᖢᑎᒃ ᑕᐃᒪᐃᓕᒑᖓᑕ ᐊᒻᒪ ᑲᓇᑕ ᒪᓕᒃᓴᕋᔭᖅᑑᔮᖅᖢᓂ ᐊᒻᒪᓗ 
ᐱᔭᕆᑐᔪᓪᓚᕆᐅᓪᓗᓂ ᑐᑭᖓᓂ ᑐᑭᓯᑎᑦᑎᒐᓱᐊᕆᐊᒃᓴᖅ ᐃᒻᒪᖄᓘᓐᓃᑦ ᐃᖅᑲᓇᐃᔭᖅᑎᖃᑦᑎᐊᖏᓐᓇᑦᓯ ᑕᒪᑐᒪ 
ᒥᒃᓵᓄᑦ. 
 
ᑲᑎᒪᔨᓪᓕ ᐅᕙᓂ ᑲᑎᒪᔨᑎᒍᑦ ᐃᑲᔪᖅᑐᐃᑐᐃᓐᓇᕋᓱᒋᓇᔭᕋᔅᓯ ᑕᒪᑐᒪ ᒥᒃᓵᓄᑦ ᑐᑭᓯᑎᑦᑎᒐᓱᐊᓂᐊᕐᓂᐅᑉ 
ᒥᒃᓵᓄᑦ ᑎᓕᓯᒐᔭᕈᔅᓯ ᐅᕝᕙᓘᓐᓃᑦ ᑳᓐᑐᕌᒃᓯᒐᔭᕈᔅᓯ ᑕᒪᒃᑯᐊ ᒥᒃᓵᓄᑦ ᐃᓕᓯᒪᒐᓚᒃᑑᔮᖅᑐᒥᒃ ᑕᒪᒃᑯᐊ ᒥᓂᔅᑕᓕ 
ᐃᑲᔪᖅᑐᓪᓚᕆᒃᑲᓗᐊᖅᑕᒋᑦ ᑕᐃᒪᐃᒐᔭᕈᕕᑦ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᒐᓱᐊᕋᔭᖅᐳᒍᑦ. ᐊᒻᒪᓗ ᐃᑲᔪᖅᑐᖅᑕᐅᒐᔭᕈᑦᑕ 
ᓴᙱᓂᖃᕐᓂᖅᓴᐅᒐᔭᖅᑐᒍᑦ ᓇᓗᓇᓐᖏᑦᑐᖅ,  

ᐃᑦᓯᕙᐅᑕᖓᓐᓃᖔᖅᑐᒥᓪᓗ ᑎᑎᕋᖅᑐᖃᕋᔭᕐᓂᖅᐸᑦᑕᐅᖅ ᑕᐃᒃᑯᓄᖓ ᑎᑎᕋᔭᕐᕕᒋᒐᔭᖅᑕᓐᓅᕙᖓ 
ᐱᐅᒐᔭᖂᖅᑐᖅ ᑕᒪᓐᓇ ᓴᙱᓂᖃᕐᓂᖅᓴᐅᒍᓐᓇᖁᓪᓗᒍ ᐱᓕᕆᐊᕆᔪᒪᕗᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑕᐃᒪ ᑕᐃᑲᓂ ᐊᒥᐊᓕᑲᓂ ᓄᖅᑲᖓᖏᒻᒪᑕ ᑭᖑᕙᕆᐊᕐᓂᖅ under the law ᑕᖅᑭᓄᑦ 
ᐱᖓᓱᓂᒃ ᐃᖅᑲᖅᑐᐃᕝᕕᒃᑰᖅᑕᐅᓕᕇᖅᖢᑎᒡᓗ ᐃᓚᒋᔭᐅᓪᓗᓂ Green Peace ᑕᐃᒃᑯᐊ ᒪᕐᕉᕈᓘᒃ ᐊᑎᖏᑦ 
ᑐᓴᓕᒪᓇᖏᑦᑑᒃ ᓂᕐᔪᑎᓂᒃᑕᐅᖅ ᓇᒡᓕᒍᓱᒃᑎᑦ.  
 
ᑕᐃᒃᑯᐊ information ᐱᕙᓪᓕᐊᒍᑦᓯᐅᒃ ᐃᒻᒪᖄ ᑕᐃᑲᓂ ᔫᓐᒥ ᑲᑎᒪᓕᕈᑦᑕ ᒪᐃᒥ ᓄᕐᖑᐊᓂ ᑕᐃᑲᓂ 
information-ᖃᒃᑲᓐᓂᕐᓂᐊᕋᑦᑕ ᑕᖅᑮᑦ ᑕᐃᒃᑯᐊ ᐃᓱᓕᑉᐸᓪᓕᐊᓂᖏᑦ ᐃᖅᑲᖅᑐᐃᕕᒃᑰᕋᓱᒃᑐᓪᓗ 
ᖃᓄᐃᓕᖓᖕᒪᖔᑕ ᑐᑭᓯᒃᑲᓐᓂᕐᓗᑎᒍᑦ ᑕᐃᑲᓂ motion-ᖃᕋᔭᕆᐊᒃᓴᕐᓕ ᐃᓱᒪᒐᒪ. ᐃᑲᔪᖅᑐᐃᔪᓂᒃ ᐃᓕᔅᓯᓐᓂᒃ 
ᓇᓄᐃᒃ ᒥᒃᓵᓄᑦ ᑕᐃᒪ ᑖᓐᓇ ᑐᓴᖃᑦᑕᖅᑎᑦᑎᕙᓪᓕᐊᓂᖅ.  
 
ᑲᑎᖅᓱᐃᒐᓚᒍᓐᓇᖅᐳᓯᖃᐃ ᑕᐃᑯᖓ ᐅᓂᒃᑳᓛᖅᑕᕐᓂᒃ ᐅᖃᓕᒫᓛᖅᑕᕐᓂᒡᓘᓐᓃᑦ ᑖᔅᓱᒪ endangered 
species-ᖑᖅᑕᐅᒐᓱᖕᓂᖓ ᐃᓛᒃ ᖁᐊᖅᓵᕐᓇᖅᑐᒦᓕᕐᒪᑕᒎᖅ ᐃᓄᒃᑎᑐᑦ ᐅᖃᕋᔭᕈᒃᑯ ᓇᓄᐃᑦ 
ᐃᓕᔭᐅᓇᓱᖕᓂᖏᑦ ᐊᒥᐊᓕᑲᒃᑯᓐᓄᑦ. ᐊᒻᒪ ᖁᓚᕐᓇᕋᓂ ᑲᓇᑕ ᒪᓕᖏᑐᐃᓐᓇᕆᐊᖃᕐᓂᕋᖅᑕᐅᒐᓗᐊᖅ ᒥᓂᔅᑕ 
ᑭᓯᐊᓂ ᒪᓕᒃᓴᖅᑎᑕᐅᓂᐊᖅᑐᒃᓴᐅᖕᒥᖕᒪᑕ ᓂᕐᔪᑎᓄᑦ ᓇᒡᓕᒍᓱᒃᑎᑦ ᓴᙱᔪᐊᓘᓕᕐᒪᑕ. ᑕᐃᒪᐃᒍᓐᓇᕋᔭᖅᐱᖃᐃ? 
(ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑎᑎᖃᑎᒍᖃᐃ ᑖᒃᑯᐊ ᐱᓕᕆᐊᕆᒐᔭᕋᑦᑎᒍ 
ᑕᒪᐅᖓᖏᓐᓂᔅᓯᓘᓐᓂᑦ ᑕᑯᓯᒪᒐᔭᕈᔅᓯᐅᒃ ᐱᐅᓂᖅᓴᐅᒐᔭᖅᑰᕐᒪᑦ ᐊᓪᓛᑦ ᑕᒪᓐᓇ ᐱᓕᕆᐊᕆᓂᐊᖃᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑲᑦᑐᒃ. 
 
ᑲᑦᑐᒃ: ᐃᒃᓯᕙᐅᑖᖅ, ᑖᓐᓇ ᐃᑲᔪᖅᑐᓯᐊᖅᑕᕋ ᐅᖄᕋᑖᖅᑐᖅ ᐃᒃᑯᓄᖓ ᓯᕐᓈᖅᑎᓄᑦ 
ᐊᐅᓚᑕᐅᑐᐃᓐᓇᕆᐊᖃᖏᓐᓇᑦᑕ.  
 
ᐃᓛᒃ ᓯᕐᓈᐸᒻᒥᒐᒪᓕ ᐆᒪᔪᕐᓂ ᑕᐃᒃᑯᐊ ᑕᓚᕖᓴᒃᑯᑦ ᐊᑲᐅᖏᑦᑐᐊᓘᕙᑦᑐᓂ ᓯᕐᓈᕆᔭᖃᖅᐸᒻᒥᒐᒪ ᐆᒪᔪᕐᓂ. 
ᑕᐃᒃᑯᐊ ᐃᖃᓗᒃᓯᐅᑏᑦ, ᓱᔪᑭᐊᖅ, ᐃᖃᓗᒃᑲᒥᐅᒃ ᖁᕕᐊᑦᑐᐊᓘᓕᖅᑐᖅ ᑕᓐᓇ ᐃᖃᓗᒃ ᑕᐃᑦᓱᒧᖓ ᐱᒐᒥᐅᒃ 
ᐃᔪᕆᓴᖅᑐᖅ ᐃᔪᖅᑐᖅ ᖁᕕᐊᑦᑐᖅ ᓂᕆᓂᐊᕈᓂᐅᒃ ᑕᐃᒪᐃᒋᐊᓕᒃ. ᐃᒫᒃ ᑐᖁᓂᐊᖏᓪᓗᒍ ᑕᐃᒫᒃ 
ᐱᐅᓯᖃᒋᐊᖃᖏᑦᑐᖅ. 
 
ᑖᓐᓇᓕ ᖃᐅᔨᒪᔭᕋ, ᑕᐃᒪ ᐱᒐᒥᐅᒃ ᒪᐅᓇ ᑎᒍᑦᓱᒍ, ᓈᒻᒪᖏᑦᑐᖅ ᑖᓐᓇ. ᑕᒪᐅᓇ ᖃᓂᖓᒍᑦ ᑎᒍᑦᓱᒍ ᐃᒫᒃ 
ᑕᑯᔭᐅᑎᑕᖓ ᐃᔪᖅᑐᖅ ᖁᕕᐊᓱᑦᑐᖅ. ᓱᓕ ᑐᖁᓚᐅᕐᓇᒍ ᑕᐃᓐᓇ ᐃᖃᓗᒋᐊᖅᑕᖓ ᐲᖅᓱᒍ ᑕᐃᒪ ᑕᑲᓄᖓ 
ᐃᒪᕐᒨᓕᕐᒥᒐᒥᐅᒃ ᐊᐅᓪᓚᑎᑉᐸᐅᒃ.  
 
ᑖᓐᓇ ᓯᕐᓈᓇᖅᑐᖅ ᐃᖃᓗᒃ. ᐅᕙᖓ, ᑕᐃᓐᓇ ᑕᐃᒪᐃᑎᑦᓯᔪᖅ  

ᐃᒪᕐᒨᖅᑕᐅᒍᓂ ᐊᑯᓂᐅᖏᑦᑐᖅ ᐃᐱᒐᔭᖅᑐᖅ. ᐅᕙᖓ ᐃᓅᒐᒪ ᐃᒪᕐᒥᐅᑕᐅᖏᓐᓇᒪ ᐊᑯᓂᐅᖏᑦᑐᖅ 
ᐃᐱᒐᔭᖅᑐᖓ. ᑕᐃᓐᓇ ᐃᖃᓗᒃ ᑕᐃᒫᒃᑕᐅᖅ ᐊᖅᓱᕈᖅᑐᖅ ᐃᒪᕐᒥᐅᑕᐅᒐᒥ ᒪᐅᖓ ᐃᒪᖃᖏᑦᑐᒦᓕᕋᒥ 
ᐊᖅᓱᕈᖅᐸᒻᒥᔪᖅ. ᑕᐃᒪᐃᓂᖓᓄᑦ ᑕᐃᒃᑯᐊ ᐃᖃᓗᐃᑦ ᓯᕐᓈᕆᕙᑦᑕᒃᑲ. ᑖᓐᓇ ᐅᖃᐅᓯᒃᓴᑐᐃᓐᓇᖅ ᓯᕗᓪᓕᖅ.  
 
ᑭᓯᐊᓂ ᐊᐱᕆᒍᒪᔭᕋ ᑕᕝᕙᓂ ᐃᓪᓗᒥ ᐊᐱᕆᐅᑎᒋᔪᒪᒐᓗᐊᕐᒥᔅᓱᒍ ᑕᐃᒃᑯᐊ ᓇᓄᐃᑦ ᒥᑦᓵᓄᑦ ᖃᐅᔨᓴᕐᓂᐅᓯᒪᔪᖅ 
ᑕᑲᓇᓂ South Eastern Hudson Bay ᓇᓄᖁᑎᖏᑦ ᐋᓐᑎᐅᕆᐆ ᒐᕙᒪᒃᑯᖏᒎᖅ ᖃᐅᔨᓴᖅᓯᒪᖕᒪᒋᑦ 
ᒥᓂᔅᑕᖃᐃ ᑐᑭᓯᒪᒐᓚᓕᖃ ᓱᓇᐃᑦ ᖃᐅᔨᓴᖅᑕᐅᓯᒪᓐᓂᕐᒪᖔᑕ ᑕᑲᓇᓂ ᓇᓄᖃᕐᕕᐅᔪᒥ. ᓇᑯᕐᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ. ᑕᐃᒃᑯᐊ, ᑎᑎᕋᖅᑕᐅᓯᒪᔪᐃᑦ ᑖᒃᑯᓄᖓ ᐋᓐᑎᐅᕆᐆ 
ᒐᕙᒪᒃᑯᖏᓐᓄᑦ ᑕᒪᒃᑯᐊ ᓇᓄᐃᑦ ᒥᑦᓵᓄᑦ ᑕᐅᓇᓂ ᐊᕙᓂᒋᐊᖔᖅ ᐃᓪᓗᖔᖓᓂᖅᓴᕆᔭᖓ ᑕᐃᒃᑯᐊ 
ᖃᐅᔨᓴᖅᑕᐅᓯᒪᒻᒪᑕ ᑕᒫᓂ Northern Quebec-ᒥᐅᖏᑦᑐᖔᖅ ᐊᕙᓂᖔᖅ ᐋᓐᑎᐅᕆᐆᑉ ᓄᓇᖁᑎᖓᓂ 
ᐋᓐᑎᐅᕆᐆᒃᑯᓐᓄᑦ ᖃᐅᔨᓴᖅᑕᐅᒪᑦᓱᓂ ᑕᐃᒃᑯᐊᓕᒎᖅ ᖃᐅᔨᓴᖅᑕᐅᔾᔪᑎᒥᓂᖏᑦ ᑕᐃᑲᓃᑦᑐᐃᑦ. ᑕᐃᒫᑦᓴᐃᓐᓇᖅ 
ᓇᓄᐃᑦ ᑕᐃᒪᐃᓪᓗᐊᑦᓴᐃᓐᓇᑐᐃᓐᓇᖅᑐᐃᑦ ᑕᐃᒪᖓᑦ ᖃᐅᔨᓴᖅᑕᐅᒃᑲᓐᓂᕐᓂᕋᒥᒃ ᑕᐃᒪᐃᓕᖓᔪᓂᒃ ᑕᐃᒃᑯᐊ 
ᑎᑎᕋᖅᓯᒪᔪᓂᒃ ᐱᓯᒪᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑲᑦᑐᒃ. 
 
ᑲᑦᑐᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊᓕ, ᐃᓛᒃ, ᐅᖃᖅᐲ, ᑕᐃᒃᑯᐊ ᓴᓂᑭᓗᐊᖅ ᕿᑭᖅᑕᖏᓐᓃᑦᑐᑦ 
ᑕᐃᒃᑯᓄᖓ ᖃᐅᔨᓴᖅᑕᐅᓚᐅᓐᖏᑦᑑᓚᕖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓴᖅᑕᐅᓯᒪᓐᖏᑦᑐᐃᑦ ᕿᑭᖅᑕᖓᓃᑦᑐᐃᑦ ᑕᐃᒃᑯᐊ 
ᐊᕙᓂᖔᖅ ᔭᐃᒻᔅ ᐸᐃ, ᐃᓛᒃ ᐋᓐᑎᐅᕆᐅ ᓄᓇᖓᓐᓃᓐᖔ ᖃᐅᔨᓴᖅᓯᒪᒻᒪᑕ ᑕᐃᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐃᒃᓯᕙᐅᑖᖅ. ᑭᓯᐊᓂ ᑕᐃᑦᓱᒪᓂ ᓄᖅᑲᖓᒍᑎᑦᓴᐅᓚᐅᓐᖏᑦᑑᒐᓗᐊᑦ ᓴᓂᑭᓗᐊᕐᒥᐅᑦ 
ᓇᓐᓄᕋᔅᓴᖏᓐᓂᑦ ᐅᓄᖅᓯᒋᐊᖅᑕᐅᖁᔨᑎᓪᓗᒋᑦ ᖃᐅᔨᓴᖅᑕᐅᓛᕐᒪᑕᒎᖅ ᑕᐃᔅᓱᒪᓂ ᑲᒪᒋᔭᐅᖅᑳᓚᐅᖅᓯᒪᓐᖏᒻᒪᑕ 
ᓴᓂᑭᓗᐊᕐᒥᐅᑦ ᓇᓐᓄᕋᑦᓴᖏᑦ.  
 
ᑐᑭᓯᒍᒪᔪᖓᓕ. . . ᐃᓱᒫᓗᒍᑎᒋᒋᐊᖃᕐᓂᖏᑦᑕᕗᑦ ᐋᓐᑎᐅᕆᐅᔪᑦ ᖃᐅᔨᓴᕐᓂᖓ. ᑭᓯᐊᓂ ᒥᓂᔅᑕ ᐊᐱᕆᒍᒪᒻᒥᔭᕋ 
ᐅᖃᖅᓯᒪᓕᕐᒥᒐᑦᓯ ᑕᐃᒃᑯᐊᒎᖅ ᕿᑭᖅᑕᓃᑦᑐᑦ ᓇᓄᐃᑦ ᖃᐅᔨᓴᖅᑕᐅᓂᐊᕐᒪᑕ ᓱᓇᖏᓐᓂᒃᑭᐊᖅ, ᖃᓄᑭᐊᖅ 
ᖃᐅᔨᓴᕐᓂᐊᖅᑲᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑕ ᑖᒃᑯᓂᖓ ᕿᑭᖅᑕᓂᑦ? ᓇᑯᕐᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᒃ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᒋᐊᖅᐸᓪᓕᐊᒐᓱᓕᑕᐃᓐᓇᑎᓪᓗᒍ 
ᖃᓄᐃᓕᖓᓂᐊᕐᒪᖔᑕ ᑕᐅᓇᓂ, ᑖᒃᑯᐊᓗ HTO-ᖑᓂᕋᖅᑕᐃᑦ ᓄᓇᓕᓐᓂᑦ ᐆᒪᔪᕐᓂᐊᖅᑎᓄᑦ ᑲᑎᒪᔨᒋᔭᐅᔪᐃᑦ 
ᐃᓚᐅᔭᕆᐊᖃᕋᔭᕆᓪᓗᑎᒃ ᖃᓄᖅ ᐱᐅᓂᖅᐸᐅᒐᔭᕐᒪᖔᖅ ᓚᓗᑎᒃᑯᑦ ᓇᐅᒃᑯᑦ  



ᓇᒡᒐᔾᔭᐅ, ᒫᑦᓯ 10, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᖃᐅᔨᒪᓂᖅᓴᐅᒻᒪᑕᐃᓛᒃ ᑕᒪᒃᑯᓇᓐᖓᑦ ᖃᐅᔨᓴᖅᑎᐅᔪᓂᑦ ᓱᑯᑦᓯᐊᓃᒻᒪᖔᑕ ᑖᒃᑯᐊᑦᑕᐅᖅ 
ᐱᓕᕆᖃᑎᒋᒋᐊᖃᕐᓂᐊᕐᒥᒐᑦᑎᒍ. ᐃᒻᒪᖃ ᑖᑦᓱᒪ ᑐᖏᓕᕐᒪ ᐃᓚᒋᐊᕋᔭᕐᓂᖅᐸᐅᒃ ᑖᓐᓇ ᑭᐅᔾᔭᔪᑎᒐ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᐊᕙ. 
 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᑭᐅᔾᔪᑎᒋᖅᑲᐅᔭᖓ ᐃᓚᒋᐊᕈᑎᑐᐃᓐᓇᕐᓗᒍ ᐋᓐᑎᐅᕆᐅᒥᐅᑦ 
ᖃᐅᔨᓴᕐᓂᕆᓚᐅᖅᑕᖓᓄᑦ 1999-ᒥ 2005-ᒧᑦ ᑎᑭᖦᖢᒍ. ᑕᐅᓇᓂ ᐋᓐᑎᐅᕆᐅᑦᑕᐃᓐᓇᕐᒥᑦ ᓄᓇᖁᑏᓐᓇᕐᒥᓂᑦ 
ᖃᐅᔨᓴᓚᐅᖅᑐᐃᑦ ᕿᑭᖅᑕᖏᑦ ᑕᒪᒃᑯᐊ ᑕᑯᒋᐊᖅᑕᐅᓐᖏᑦᖢᑎᒃ.  
 

ᑭᓯᐊᓂ ᐊᐱᖅᓱᕋᑦᑎᒍ ᓱᒻᒪᑦ ᑖᔅᓱᒪ Southern Hudson Bay ᐃᓚᖓ ᖃᐅᔨᓴᖅᑕᐅᓐᖏᒻᒪᖔᖅ ᐊᐱᖅᓱᕋᑦᑎᒍ 
ᐅᖃᐅᔾᔭᐅᑐᐃᓐᓇᓚᐅᖅᓯᒪᔪᒍᑦ ᑕᐃᒃᑯᐊᒎᑦ ᖁᓛᒎᓕᑦ ᐊᑐᖃᑦᑕᖅᑕᖏᑦ ᒐᕙᒪᒃᑯᖏᑕ ᐋᓐᑎᐅᕆᐆ  
ᖁᓛᒎᓕᖁᑎᖏᑦ ᐃᒫᒍᑦ ᑕᕆᐅᑉ ᖄᖓᖑᑦ ᐊᑐᕆᐊᖃᓐᖏᒻᒪᑕ ᐳᒃᑕᓛᕈᑎᖃᓐᖏᓐᓂᖏᓐᓄᑦ ᑕᐃᒫᒃ ᕿᑭᖅᑕᐃᑦ 
ᖃᐅᔨᓴᖅᑕᐅᔪᓐᓇᓚᐅᓐᖏᑦᑐᑦ. ᑕᐃᒫᑐᐃᓐᓇᖅ ᑭᐅᔭᐅᓚᐅᖅᑐᒍᑦ, ᐃᒫᒎᕆᐊᖃᓐᖏᒻᒪᑕ. ᐅᕙᒍᑦ ᒫᓂ 
ᖃᐅᔨᓴᕈᑎᒋᖃᑦᑕᖅᑕᕗᑦ ᑖᒃᑯᐊᓕ ᐃᔅᓴᓐᖑᐊᕌᓗᖏᑦ ᐳᓪᓚᖃᓲᖑᒻᒪᑕ ᑕᐃᒃᑯᐊ ᐳᓪᓚᖃᓐᖏᑦᑐᓂᑦ ᓱᓇᐅᕝᕙ 
ᖃᖓᑕᓲᖁᑎᖃᕐᓂᕋᒥᒃ ᐊᓯᖏᓐᓂᓪᓗ ᐊᑐᓲᖑᓐᖏᑦᖢᑎᒃ, ᑕᐃᒫᒃ ᑭᐅᔭᐅᑐᐃᓐᓇᓚᐅᖅᑐᒍᑦ. ᑕᐃᒪᐃᑦᑑᓂᖓᓄᑦ 
ᐃᓱᒪᔅᓴᖅᓯᐅᓕᓚᐅᕋᑦᑕ ᖃᓄᕐᓕᑭᐊᖅ ᑖᒃᑯᐊ ᕿᑭᖅᑕᐃᑦ ᑕᑯᒋᐊᖅᑕᐅᓂᓐᖏᑦᑐᐃᑦ, ᖃᐅᔨᓴᖅᑕᐅᓂᓐᖏᑦᑐᐃᑦ 
ᐱᓕᕆᔭᐅᔪᓐᓇᖅᐸᑦ?  
 

ᐃᓱᒪᒃᓴᖅᓯᐅᕈᑎᒋᓕᕋᑦᑎᒍ ᐃᒻᒪᖄᑐᐃᓐᓇᖅᑯᒍᑦ ᒫᓐᓇᐅᔪᖅ ᑮᓇᐅᔭᖃᕐᓂᐊᕐᒪᖔᑦ ᐱᕕᔅᓴᖃᕐᓂᐊᕐᒪᖔᓪᓗ 
ᑐᑭᓯᐊᓂᓐᖏᑦᑐᒍᑦ ᑭᓯᐊᓂ. Foxe basin ᐱᓕᕆᓕᕈᑦᑎᒍ ᐃᒻᒪᖃ ᑖᒃᑯᐊ ᖃᐅᔨᓴᖅᑎᕗᑦ ᓇᓄᓕᕆᔨᕗᑦ 
ᑕᐅᔅᓱᒥᖓᑦᑕᐅᖅ ᑕᑯᒋᐊᕈᓐᓇᕆᕗᑦ ᑭᓯᐊᓂ ᐃᒪᓐᓇᐃᓕᐊᑐᐃᓐᓇᖅᑐᖓ, ᑭᓯᐊᓂ ᐱᐅᑉᐸᑕ ᐊᒻᒪᓗ ᑮᓇᐅᔭᓂᒃ 
ᑕᐅᓇᓃᔾᔪᑎᒃᓴᓂᑦ ᐱᑕᖃᖅᑐᕕᓂᐅᓐᓂᖅᐸᑦ ᑕᐃᒫᑐᐃᓐᓇᖅ ᑖᓐᓇ ᓇᓗᓇᐃᕈᒪᔭᕋ. ᒥᓂᔅᑕ ᐅᖃᕋᑖᕐᒪᑦ 
ᐋᔩᒃᑲᑎᒌᒃᑲᓐᓂᕆᐊᖃᖅᑐᒍᑦ ᓱᓕ ᑕᒪᑐᒧᖓ ᑐᑭᑖᕌᓂᔅᓯᒪᓂᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᒥᔅᑕ ᑲᑦᑐᒃ. 
 

ᑲᑦᑐᒃ: ᓇᑯᕐᒦᒃ, ᐃᒃᓯᕙᐅᑖᖅ, ᐊᒻᒪᓗ ᒥᓂᔅᑕ. ᓇᓄᐃᖅᑲᐃ ᐊᓯᐊᓅᑲᐃᓐᓇᕐᓗᖓ, ᐅᓇ ᑕᕝᕙᓂ ᐃᓪᓗᒥ 
ᐅᖃᖅᐸᒻᒥᔭᕋ ᐊᕙᑎᓕᕆᓂᐅᑉ ᒥᑦᓵᓄᑦ ᑕᒪᒃᑯᐊ ᑰᑦ ᐱᓕᕆᐊᕆᔭᐅᓂᐊᕐᓂᖓᑕ ᒥᑦᓵᓄᑦ Eastmain 1-A.  
 

ᑕᐃᑲᓂ ᒪᓐᑐᕆᐊᒥ public hearing-ᖃᖅᑎᓪᓗᒋᑦ ᓴᓂᑭᓗᐊᕐᒥᐅᑦ ᐃᓱᒫᓘᑎᒋᔭᕐᒥᓂᒃ 
ᐅᖃᕆᐊᖅᑐᑎᑕᐅᓚᐅᕐᓯᒪᒻᒪᑕ, ᐃᒻᒪᖃ ᐊᕐᕌᒍ ᒪᕐᕉᕈᓕᖅᑑᒃ. ᑕᐃᓐᓇ ᖃᐅᔨᓴᖅᑕᐅᓕᕈᑲᑎᕗᑦ ᑖᒃᑯᐊ ᑰᒃ ᐃᒪᐃᑦ 
ᐊᑲᐅᓪᓕᐅᖃᓐᓂᖏᑦ ᖃᓄᐃᓕᕙᓪᓕᐊᒪᖔᑕ. ᖃᐅᔨᓴᖅᑐᖁᑎᖃᖅᑐᒍᑦ ᑕᐃᒃᑯᐊ NTK ᖃᐅᔨᓴᖅᑎᖁᑎᓖᑦ 
ᖃᐅᔨᓴᕐᐸᑦᑐᓂ ᑕᒪᑦᓱᒥᖓ. ᑕᐃᒃᑯᐊ ᖃᐅᔨᕙᑦᑕᖏᑦ ᐊᑐᕐᓱᒋᑦ ᐊᒻᒪᓗ ᓴᓂᑭᓗᐊᕐᒥᐅᑦ ᐃᓱᒫᓘᑎᒋᔭᖏᑦ 
ᐊᑐᕐᓱᒋᑦ. ᑖᒃᑯᐊ ᐅᖃᐅᓯᕆᒋᐊᖅᑐᕐᓯᒪᓚᐅᕐᓯᒪᒐᑦᑎᒋᑦ ᑕᑲᓇᓂ ᒪᓐᑐᕆᐊᒥᒃ ᐊᒻᒪ, ᑖᒃᑯᐊ ᒐᕙᒪᑐᖃᒃᑯᑦ 
ᑖᑦᓱᒥᖓ ᖃᐅᔨᒪᑎᑕᐅᔪᑦ. ᐅᓇ ᐊᐱᕆᐅᑎᒋᒍᒪᑐᐃᓐᓇᑕᕋ, ᑕᐃᓐᓇᖃᐃ ᒐᕙᒪᑐᖃᒃᑯᑦ ᐊᕙᑎᓕᕆᓂᕐᒧᑦ 
ᒥᓂᔅᑕᕆᔭᖓ ᑖᒃᑯᐊ ᓴᓂᑭᓗᐊᕐᒥᐅᑦ ᐃᓱᒫᓘᑎᒋᓯᒪᔭᖏᑦ ᖃᓄᐃᑕᐅᓂᐊᕐᓂᖏᓐᓂᖃᐃ, ᑕᐃᓐᓇ ᒐᕙᒪᑐᖃᒃᑯᓂ 
ᐊᕙᑎᓕᕆᓂᕐᒥ ᒥᓂᔅᑕᕆᔭᐅᔪᖅ ᐅᖃᕐᓯᒪᓕᕐᐸᖃᐃ ᑐᓴᐅᒪᑎᑎᑕᐅᓕᕐᐸᓕᖃᐃ ᖃᓄᐃᓕᐅᕐᓂᐊᓂᕐᖓᑕ 
ᑕᐃᒃᑯᐊ? ᓇᑯᕐᒦᒃ, ᐃᑦᓯᕙᐅᑕᖅ. 
 

ᐃᒃᓯᕙᐅᑕᖅ: ᓇᑯᕐᒦᒃ, ᒥᔅᑕ ᑲᑦᑐᒃ. ᒥᔅᑕ ᐊᑭᓱᒃ. 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᒐᕙᒪᑐᖃᒃᑯᓐᓂᑦ ᖃᐅᔨᓴᖅᑎᐅᔪᐃᑦ ᑕᒪᑦᓱᒪᙵᑦ 
ᒫᓐᓇᒧᓄᑦ ᐊᓚᒃᑲᐅᒪᑎᑦᓯᓗᐊᕐᓯᒪᙱᒻᒪᑕ ᖃᓄᐃᓕᐅᕐᐸᓪᓕᐊᓂᕆᓯᒪᔭᒥᓐᓂᒃ. ᑭᓯᐊᓂ, ᐅᕙᒍᑦ ᑕᒫᖔᕐᓯᒪᔪᒍᑦ 
ᑐᑭᓯᐅᒪᒍᒪᑦᓯᐊᕐᓂᐊᕋᑕ ᐃᒻᒪᖃ, ᑖᓐᓇ ᐊᑦᓱᕉᑎᒋᒋᐊᒃᑲᓐᓂᒋᐊᖃᕐᓂᐊᖅᑕᕋ. ᑖᒃᑯᐊ 
ᐊᑭᓕᑦᓴᐅᑎᒋᒍᓐᓇᕐᓂᕐᓴᐅᒍᓐᓇᖁᓪᓗᒋᑦ ᒐᕙᒪᑐᖃᒃᑯᑦ. 
 

ᐊᒻᒪᓗ ᑕᐃᓐᓇ ᑲᑎᒪᓂᐅᓂᐊᖅᑐᖅ 2009-ᒥ ᑖᑦᓱᒪᙵᑦ ᖃᓄᖅ ᐱᓕᕆᐊᑦᓯᐊᑲᓐᓂᕈᓐᓇᕐᒪᖔᑦᑕ 
ᐅᖃᐅᓯᖃᑦᓯᐊᕆᐊᖃᕐᓂᐊᕐᒪᑕᐃᓛᒃ ᒐᕙᒪᒋᔭᕗᑦ ᑕᒪᑦᓱᒧᖓ ᖃᓄᐃᓕᐅᕐᐸᓪᓕᐊᒍᒪᑦᓯᐊᕐᒪᓗᑎᒃ, 
ᐃᓚᐅᑎᑕᐅᒍᒪᑦᓯᐊᕐᓗᑎᓪᓗ ᐊᒻᒪ ᑖᒃᑯᐊ ᓴᓂᑭᓗᐊᕐᒥᐅᑦ ᐃᑲᔪᖅᑐᑕᐅᑦᓯᐊᓂᕐᐊᒪᑕ ᑖᒃᑯᐊᓄᖓ ᓄᓇᕗᑦ 
ᒐᕙᒪᒃᑯᓐᓄᑦ ᑕᒪᓐᓇ ᐊᑦᑐᐃᓂᖃᕋᔭᖅᑎᓪᓗᒍ ᐃᒪᖁᑎᒋᔭᑦᑎᓐᓂᒃ. ᑖᒃᑯᐊ ᒫᓐᓇᒧᑦ ᖃᓄᖅ ᐃᒪᐃᓕᖓᔪᒥᖃᐃ 
ᒐᕙᒪᑐᖃᒃᑲᑦ ᐅᖃᐅᑎᒐᔭᕐᓂᕈᑦᑎᒍ,  

ᐃᒪᐃᓕᐅᖁᔨᕗᒍᑦ ᐃᓕᑦᓯᓐᓂᒃ ᐊᒻᒪᓗ ᑕᐃᒪᐃᓕᐅᕈᒪᓗᓯ ᑐᓴᕈᓐᓇᑦᓯᐊᖅᑯᒍᑦ, ᑕᒪᓐᓇ 
ᑲᔪᓯᓂᖃᕈᓐᓇᑦᓯᐊᕈᓐᓇᖁᓪᓗᒍ ᑕᐅᓇᓂ ᐱᓕᕆᐊᕆᔭᐅᕙᓪᓕᐊᔪᖅ Eastmain-ᒥ ᐅᖃᖅᑕᐅᓯᒪᔪᖅ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᑭᓱᒃ. ᒥᔅᑕ ᑲᑦᑐᒃ. 
 

ᑲᑦᑐᒃ: ᓇᖁᕐᒦᒃ ᐃᑦᓯᕙᐅᑖᖅ, ᐃᓛ ᑖᓐᓇ ᑭᐅᑦᓯᐊᒪᑦ ᒥᓂᔅᑕ ᓇᑯᕐᒦᑕᕋ ᐊᐱᕐᓲᑎᖃᕈᓐᓃᑐᖓ, ᐃᑦᓯᕙᐅᑕᖅ. 
 

ᐃᒃᓯᕙᐅᑕᖅ: ᓇᑯᕐᒦᒃ, ᒥᔅᑕ ᑲᑦᑐᒃ. ᒥᔅᑕ ᑐᑐ. 
 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᑦᑎᒍᒪᓪᓗᒍ ᒥᓂᔅᑕᐅᔪᖅ ᐊᒻᒪᓗ ᒥᔅᑕ ᓛᒻ, ᒥᔅᑕ ᐊᕙᓗ.  
ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᐅᖃᐅᓯᐅᐱᓪᓚᖅᑲᐅᔫᒐᓗᐊᖅ, ᖃᐅᔨᒍᒪᒐᓗᐊᖅᑐᖓ ᖃᓄᐃᓕᖓᓕᕐᒪᖔᑦ.  
ᐱᔭᕇᔭᖅᑕᐅᕙᓪᓕᐊᓂᖓ ᑖᒃᑯᓂᖓ ᒪᕐᕉᓂᒃ ᒐᕙᒪᒃᑰᔫᓐᓂᒃ ᑕᐃᒃᑯᐊ ᐆᒪᔪᐃᑦ 
ᐊᑦᑕᓇᖅᑐᒦᑐᐃᓐᓇᕆᐊᖃᓕᖅᑐᒧᑦ ᐊᖏᕈᑕᐅᔪᖅ ᑭᓱᓂ ᐱᓂᐊᕐᒪᖔᑕ ᖃᓄᕐᓗ ᐃᑲᔪᕐᐹᓪᓕᐅᑎᓂᐊᕐᒪᖔᑦ 
ᑕᒪᐅᖓ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐊᒃᓯᕙᐅᑕᖅ. ᑐᖏᓕᕆᔭᕋ ᑭᐅᑎᓐᓂᐊᕋᒃᑯ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᐊᕙ. 
 
ᐊᕙ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᕇᔭᕆᐊᑭᓪᓚᕆᓕᖅᑐ ᑕᐃᓐᓇ ᐊᖏᖃᑎᒌᒍᑕᐅᔪᖅ ᒐᕙᒪᒃᑰᓪᓗᑕ 
ᓇᓗᓇᖅᑎᓗᐊᕐᓗᒍ ᐅᖃᐅᓯᕆᔪᓐᓇᖏᑦᑕᕋᓗᐊᕋ ᑭᓯᐊᓂ ᖁᓚᓐᖏᑦᑐᖓ ᐃᑲᔪᖅᐹᓪᓕᐊᑎᓚᖅᑐᖅ ᑕᒪᐅᖓ 
ᓄᓇᕗᒻᒧᑦ ᒫᓐᓇᐅᔪᖅ ᑕᐃᒫᒃ ᑭᓯᐊᓂ ᐅᖃᕈᓐᓇᖅᑐᖓ. ᑖᔅᓱᒧᖓᓕ ᐋᔩᖃᑎᒌᖕᓂᕐᒧᑦ 
ᐱᔭᕆᕆᐊᑭᓪᓕᓚᕆᓕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᔪᓐᓇᖅᐳᖃᐃ ᑖᒃᑯᐊ ᐊᖏᖃᑎᒌᒍᑕᐅᓂᐊᖅᑐ 
ᒐᕙᒪᒃᑯᓐᓂᑦ. ᒐᕙᒪᒃᑯᑦ ᖃᓄᖅ ᓄᖅᑲᖓᑎᑦᑎᒐᓱᒐᔪᒻᒪᖔᑕ ᑖᒃᑯᐊ ᓂᒋᖔᖓᓂᑦᑐᑦ ᑲᓇᑕᐅᑉ. ᑕᐃᑯᐊ 
ᖃᐅᔨᒪᓐᖏᑦᑐᑦ ᓇᓄᕐᓂᒃ ᐊᑦᑕᕐᓇᖅᑐᒨᖁᔨᔪᑦ ᒥᐊᓕᒐᐃᑦ ᓄᓇᖏᓐᓂ. ᖃᓄᑭᐊᕐᖓᐃ ᑕᐃᒪᖃᐃ 
ᐱᑎᑦᑎᔪᓐᓇᕋᔭᖅᐸ? ᖁᔭᓐᓇᒦ,ᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑦᓱᒪ ᑐᖏᓕᕐᒪ ᑭᐅᒋᐊᕐᓂᐊᕐᒪᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᐊᕙ. 
 
ᐊᕙ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᐊᖏᖃᑎᒌᒍᑕᐅᔪᑦ 
ᐃᑲᔪᖅᐹᓕᐅᑎᒐᔭᖅᑐᒃᓴᒐᓗᐊᖅᑯᑦ ᓄᓇᕗᒻᒥᐅᓄᑦ ᐊᒻᒪ ᐊᑲᐅᓂᖅᓴᐅᓕᕐᓗᓂᓗ ᓄᓇᕗᒻᒧᓪᓗ.  

ᓂᕆᐅᓐᓂᖃᖅᐳᖓᓗ ᓄᓇᕗᒻᒥᐅᓂᒃ ᐃᒫᒃ ᑕᑯᒃᓴᐅᑎᑦᑎᒃᑲᓐᓂᕈᓐᓇᓂᖅᓴᐅᒐᔭᖅᐳᒍᖅᑲᐃ ᑖᒃᑯᐊ 
ᐅᖃᐅᓯᕆᔭᖏᓐᓂᑦ ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᑕᐃᒃᑯᐊ ᒥᐊᓕᒐᐃ ᓄᓇᖏᓐᓂᕐᒥᐅᑕᐅᔪᑦ 
ᐊᑕᕐᓇᖅᑐᒨᖅᓯᒍᒪᓂᕆᔭᖏᓐᓂᒃ ᓱᖁᑎᒃᓴᓗᐊᕋᔭᓐᖏᑦᑑᒐᓗᐊᑦ ᐴᔪᕈᔪᕐᓂᒃ ᐴᔫᓗᐊᖅᑕᐃᓕᒪᑎᑦᑎᓂᕐᒧᑦ. 
ᑕᐃᔅᓱᒧᖓᓗ ᐃᓚᐅᔪᒪᒻᒥᓇᑎᒃ. ᐅᖃᐅᑎᓗᒋᖅᑲᐃ ᐃᒫᒃ ᐱᐅᔪᕐᒥᑦ ᐱᑕᖃᕐᒥᒻᒪᑦ ᑕᐃᒃᑯᐊ ᐸᓐᒍᐃᓐ ᐅᓇᓂ 
ᓄᓇᕐᔪᐊᑉ ᐊᑖᓂᑦᑐᑦ ᐃᓱᒫᓗᒍᑎᖃᑦᑎᐊᖅᑲᑕ ᑕᒫᓂ ᐅᑭᐅᖅᑕᖅᑐᒥᑦ. ᑖᓐᓇ ᐅᖃᐅᓯᔅᓴᓗᐊᑐᐃᓐᓇᕐᓕ.  
 
ᑭᖑᓪᓕᕐᒥ ᐊᐱᖅᑯᑎᒐ, ᐃᒃᓯᕙᐅᑖᖅ, ᑮᓇᐅᔭᖃᖅᑎᑕᐅᓂᐊᕙᒃᑐᑦ ᐊᒥᓱᕈᕆᐊᖅᑕᐅᓚᐅᕐᒪᑕ 
ᐃᓄᓕᕆᔨᑐᖃᒃᑯᓐᓂᑦ. ᐱᖃᓯᐅᔾᔨᓪᓗᑎᒡᓗ ᑮᓇᐅᔭᓂᒃ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ, ᐊᒻᒪ ᑕᕝᕙᓂ 
ᐃᓚᖏᓐᓂᑦ ᐃᑲᔪᕈᑕᐅᔪᓄᑦ ᐱᖃᓯᐅᑎᓯᒪᔪᖅ. $317,000-ᖑᒪᑕ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ. ᖃᓄᖅ 
ᐊᕕᒃᑕᐅᓲᖑᒻᒪᖓ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᑐᓂᕐᕈᑎᒋᕙᒃᑕᕗᑦ ᐅᖃᐅᓯᕆᒋᐊᕐᓂᐊᕐᒪᒋᑦ, 
ᒥᔅᑕ ᐊᕙᐅᑉ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᐊᕙ. 
 
ᐊᕙ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑐᓂᑦ ᓄᓇᕗᒻᒥᑦ ᐊᔾᔨᒌᖏᑦᑐᓂ ᐃᓛᒃ ᑲᒪᒋᔭᐅᕙᒃᑐᑦ. 
ᕿᑭᖅᑖᓗᒻᒥ ᑮᓇᐅᔭᒋᕙᒃᑕᕗᑦ $115,000-ᖑᕙᑦᑐᑦ, ᐃᑲᔪᕈᑕᐅᓪᓗᓂ ᓄᓇᕗᒻᒥᑦ ᐆᒪᔪᓕᕆᔨᒃᑯᖏᓐᓄᑦ ᑕᐅᕙᓂ 
ᑲᖏᖅᓯᓂᕐᒥᑦ. ᑕᐃᒃᑯᐊ ᐊᐅᓚᑦᑎᖃᑦᑕᖅᑐᑦ ᑖᒃᑯᓂᖓ ᓄᓇᕗᑦ ᒐᕙᒪᒃᑯᖏᓐᓂᑦ ᕿᑭᖅᑖᓗᒻᒧᓪᓗ. ᑭᕙᓪᓕᕐᒥᓕ, 
$50,000-ᓂᒃ ᑐᓂᓯᖃᑦᑕᕐᒥᔪᑦ ᑕᒃᑯᓂᖓ 7-ᖑᔪᓂᒃ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂᑦ. ᕿᑎᕐᒥᐅᓂᓕ, 
ᐊᔾᔨᒋᓐᖏᐊᕐᔪᒻᒥᔭᖓ ᓄᓇᓖᑦ ᑐᔅᓯᕋᐅᑎᓕᐅᖅᐸᒃᑐᑦ ᑕᕝᕗᖓ ᐊᕙᑎᓕᕆᔨᒃᑯᓐᓄᑦ ᑐᒃᓯᕋᖅᑐᑎᒃ 
ᑮᓇᐅᔭᖃᖅᑎᑕᐅᒍᒻᒪᒫᖓᕐᒥᒃ. ᑖᒃᑯᐊ $317,000 ᐊᕕᒃᑐᖅᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᐊᕙ ᑭᐅᒐᕕᑦ. ᑖᓐᓇ ᐊᖏᓂᖓ ᕿᑭᖅᑖᓗᒻᒧᑦ 
ᑎᒥᐅᔪᓄᑦ ᑲᖏᕐᖠᓂᕐᒥᓗ ᒪᖃᐃᑎᑦ ᐊᖑᓇᓱᒃᑎᑦ ᑲᑎᒪᔨᖏᓐᓄᑦ ᑖᒃᑯᐊᓕ ᑕᒫᓂ ᖃᓄᖅ ᒐᕙᒪᒃᑯᓐᓂᑦ 
ᑮᓇᐅᔭᖅᑖᓱᖑᕙᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ HTO-ᓕᒫᑦ ᑐᓂᕙᑦᑕᕗᑦ. ᐃᒻᒪᖃ ᒥᔅᑕ ᐊᕙ 
ᐅᖃᕆᐊᑲᐃᓐᓇᓂᐊᕐᖓᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᐊᕙ. 
 
ᐊᕙ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ ᒪᒥᐊᓪᖓ ᒪᓕᒐᓕᐅᖅᑎᓄ ᐱᔾᔪᑎᖃᕋᓱᒋᑲᐃᓐᓇᕋᒃᑯ 
ᓄᓇᓕᓐᓂ ᑕᒪᒃᑯᐊ ᐃᑲᔫᓯᐊᖑᖃᑦᑕᖅᑐᑦ ᒪᖃᐃᖅᑎᓄᑦ. ᑖᓐᓇ ᒪᖃᐃᑎᓄ ᐊᖓᓇᓱᑦᑎᓄ ᑲᑎᒪᔨᖏᓐᓂ.  
 
ᑖᓐᓇ $317,000 ᐊᑐᐃᓐᓇᐅᖃᑦᑕᖅᑐᖅ ᑕᒪᐃᓐᓄᑦ ᓄᓇᓕᓐᓂ ᐊᖑᓇᓱᑦᑏᑦ ᑲᑎᒪᔨᖏᓐᓄᑦ ᑖᒃᑯᓄᖓ 
ᒪᒥᐊᑦᑐᖓ ᑕᐃᒃᑯᓄᖓ ᑕᒻᒪᖅᑲᐅᒐᒪ ᐅᖃᐅᓯᕆᖅᑲᐅᔭᕋᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᐅᖃᐅᓯᕆᔭᕗᑦ I-6-ᒦᑦᑐᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐃᒪᓐ ᑐᑭᓯᓇᖅᑎᑎᒻᒪᑦ ᐊᒻᒪ ᖃᐅᔨᒪᒐᑦᑕ ᐊᒥᓱᐃᑦ ᐊᖑᓇᓱᑦᑏᑦ 
ᑲᑎᒪᔨᖏᑦ ᓄᓇᓕᓐᓂ ᐊᔪᖅᓴᖃᑦᑕᕐᒃᒪᑕ ᐊᒻᒪᓗ ᐊᓯᖏᑦᑕᐅᖅ ᑕᒪᒃᑯᐊ ᒐᕙᒪᒃᑯᑦ ᖁᑦᑎᒃᓯᕙᓪᓕᐊᒻᒪᑕ ᐊᑮᑦ. 
ᐅᕙᓂ ᐊᖏᓂᐊ ᐊᔾᔨᓴᐃᓐᓇᕆᒻᒪᒍ. ᐃᓱᒪᒐᒪ ᓱᓇᒥᑦ ᐱᔾᔪᑎᖃᖅᖢᓂ ᑕᐃᒪᐃᒻᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑕᐃᒃᑯᐊ $317,000 HTO-ᒨᖃᑦᑕᖅᑐᐃᑦ ᐃᑯᖓ NWMB-ᑯᓐᓄ 
ᑐᓂᑐᐃᓐᓇᖃᑦᑕᕋᑦᑎᒍᑦ. ᑕᐃᒃᑯᐊ NWMB-ᑯᑦ ᑐᓂᓯᖃᑦᑕᕐᒪᑕ ᑕᐃᒃᑯᐊᓂᖓ ᐆᒪᔪᕐᓂᐊᖅᑎᐅᔪᓂᑦ. ᑭᓯᐊᓂ  
ᑖᓐᓇ ᑕᐃᒫᒃᓴᐃᓐᓇᑐᐃᓐᓇᖅ ᐊᓚᒃᑲᐅᒪᒻᒪᑦ $317,000 ᐅᕝᕙᓘᓐᓃᑦ ᑖᒃᑯᐊ ᐊᓯᒐᓚᖏᑦ ᐊᔾᔨᒋᔭᐅᖏᑦᑐᖅ. 
Disaster compensation ᐊᖏᓪᓕᒋᐊᖅᓯᒪᓂᖅᐹᑑᒃᓱᓂ ᑮᓴᐅᔭᖃᖏᓂᕐᒧᑦ ᑕᒪᓐᓇ ᑮᓇᐅᔭᓂ 
ᓇᒧᖓᐃᒋᐊᕈᑎᒃᓴᓂᑦ ᐱᑕᖃᓗᐊᖏᒧᑦ ᑕᒪᐃᓕᖓᒻᒪ. ᑭᓯᐊᓂ ᑕᒪᓐᓇ ᕿᒥᕈᔭᐅᔭᕆᐊᖃᓂᐊᖅᑐᖅ 
ᓇᓗᓇᖏᑦᑐᖅ ᐊᑯᓂ ᑕᐃᒪᐃᓕᖓᑎᖅᓪᓗᒋᑦ ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᒐᒪ ᑐᑭᓯᐅᒪᖃᑎᒋᓪᓚᕐᒪᑕ ᖃᓄᖅ ᑮᓇᐅᔭᐃᑦ 
ᐃᓕᖓᑎᑕᐅᓲᖑᒻᒪᖔᑕ ᑐᕌᖅᑕᐅᔪᒪᔪᓪᓗ ᓈᒻᒪᖅᑰᔨᖏᒻᒪᑦ ᐃᖢᐊᖏᒪᓪᓗ ᒐᕙᒪᒃᑯᓐᓂ ᐃᓕᔅᓯᑑᖏᑦᑐᖅ ᐊᓯᖏᑦ 
ᒐᕙᒪᒃᑯᓐᓂᑦ ᐊᕕᑦᑐᖅᓯᒪᔪᑦ ᐱᓕᕆᕕᖏᑦ ᐃᓚᒋᐊᖅᓯᖃᑦᑕᕐᒪᑕ ᑮᓇᐅᔭᓂᑦ ᑖᒃᑯᐊ ᕿᒥᕈᔭᕆᐊᖃᕐᓂᐊᕋᑦᑎᒍᑦ 
ᐊᑐᓃᖅᑕᕐᓗᒋ ᐅᑯᐊ ᑮᓇᐅᔭᐃᑦ ᐃᓕᖓᓂᖏᑦ. ᐆᒪᔪᓕᕆᓂᕐᒧᑦ ᐊᐅᓚᑕᐅᓃᑦ ᐆᑦᑑᑎᒋᓗᒍ ᐊᕐᕌᓂᐅᓚᐅᖅᑐᒥᑦ 
ᐊᒻᒪᓗ ᐊᓯᖏᑦ ᐃᓚᖏᑦᑕᐅᖅ ᐱᓕᕆᐊᓄᑦ ᐸᕐᓇᐅᑎᓂᑦ ᐃᓕᖓᔪᑦ ᑮᓇᐅᔭᕆᔭᐅᔪᑦ ᐅᑭᐅᓄᑦ ᑎᓴᒪᓄᑦ 
ᐃᓕᖓᔪᑦ. ᐊᕐᕋᒍᑕᒫᑦ ᐅᓄᖅᓯᒋᐊᖅᑕᐅᖃᑦᑕᖅᑐᑦ.  
 
ᑭᓯᐊᓂ ᓲᖅ ᑖᒃᑯᐊ ᐊᖑᓇᓱᑦᑏᑦ ᑲᑎᒪᔨᖏᑦ ᓄᓇᓕᓐᓂ ᐱᔭᒃᓴᖏᓐᓂ ᐊᑐᐃᓐᓇᕈᐃᖏᓗᐊᖃᑦᑕᕐᒪᑕ, ᓲᖅ 
ᑮᓇᐅᔭᖃᖅᑎᑕᐅᓗᐊᖏᓚᑦ ᑕᐃᒪᐃᓕᐅᕆᐊᖃᕋᒃᓰ, ᐱᔭᕆᐊᖃᖅᑕᖏᓐᓄ ᐊᔪᖅᓴᓕᖃᑦᑕᕐᒪᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᓄᓇᓕᖕᓂᑦ ᐆᒪᔪᕐᓂᐊᖅᑎᑦ ᐊᑑᑎᖃᓪᓚᕆᑦᑎᓪᓗᒋ ᑖᒃᑯᐊ 
ᑲᑕᑦᑎᓪᓗᒋᑦ ᑕᐅᑐᒍᒥᓇᖏᑦᓯᐊᖅᑐᐃᑦ ᑕᐃᒪᐃᒐᓱᐊᖏᑕᕗᑦ ᑖᒃᑯᐊ ᑮᓇᐅᔭᖁᑎᕗᑦ 
ᐊᖏᖅᑎᑕᐅᓯᒪᐃᓐᓇᑎᓪᓗᒋᑦ.  

ᑕᒪᓐᓇ ᐱᓕᕆᐊᕆᒍᒪᑦᓯᐊᕋᓗᐊᖅᓱᑎᒍᑦ, ᐱᓕᕆᐊᕆᑦᓯᐊᖅᑕᕘᒐᓗᐊᖅ -ᒐᓱᐊᕋᑦᑎᒍᑦᑕᐅᖅ, ᑭᓯᐊᓂ ᑖᒃᑯᐊ 
ᑕᐃᒪᐃᑦᑎᓪᓗᒋᑦ ᑕᐅᑐᒐᓱᐊᖏᑕᕗᑦ ᑲᑕᑦᑎᒐᓱᐊᕐᓗᒋᑦ. ᑮᓇᐅᔭᓂᒃ ᖃᓄᖅ ᓇᓂᓯᒃᑲᓐᓂᕈᓐᓇᕋᔭᕐᒪᖔᑦᑕ. . . 
ᐅᖃᖅᑲᐅᒐᒪᐃᓛᒃ ᑑᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᓂᑦ ᐃᓚᒋᐊᕆᕙᓪᓚᐃᓚᐅᖏᒻᒪᑕ ᑕᒪᒃᑯᓄᖓ ᐆᒪᔪᕐᓂᐊᑎᒃᑯᑦ 
ᑲᑎᒪᔨᖏᔭᖓᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᒐᒪ ᐃᒪᓐᓇᐃᖅᑰᔨᓪᓗᓂ ᐊᑯᓂ ᑕᐃᒪᐃᓕᕐᒪᑦ ᑕᑯᓯᒪᔭᒃᑲᓂᑦ 
ᑕᐃᒪᓐᖓᓂᑦ ᓯᕗᓪᓕᖅᐹᒥ ᐃᓕᒐᒪ. ᐃᓕᓯᓗᐊᖃᑦᑕᖏᒻᒪᑕ ᒥᑭᔪᑯᓪᓗᓂ ᑮᓇᐅᔭᓂᑦ ᑎᒥᐅᔪᓄᑦ 
ᐱᓕᕆᐊᕆᔭᐅᔪᓄᓪᓗ ᑖᒃᑯᐊ ᐊᖑᓇᓱᒃᑏᑦ ᑲᑎᒪᔨᖏᓐᓄᑦ ᓯᕗᓂᒦᑦᑐᓂᑦ ᓄᓇᓕᓐᓂ ᑕᐃᒪᓐᓇᐃᓴᐃᓐᓇᕐᒪᑦ.  
ᑕᐃᒃᑯᐊ ᓯᕗᐊᓂ ᐃᖅᑲᓇᐃᔭᖅᑎᐅᔪᑦ ᒐᕙᒪᒃᑯᓐᓂ ᑮᓇᐅᔭᖃᓐᖏᓗᐊᖃᑦᑕᕐᒪᑕ ᖄᖓᒍᑦ ᐱᒻᒪᕆᐋᓗᓐᓂᑦ 
ᐱᓕᕆᐊᖃᕐᑎᓪᓗᒋᑦ ᓱᓇᐅᒐᓗᐊᖅᐸᑦ. 
 
ᐊᒻᒪᓗ ᐊᑲᐅᓐᖏᓕᐅᕈᑎᖃᓐᖏᒃᑲᓗᐊᖅᖢᑎᓕ ᐅᓄᖅᓯᒋᐊᖅᑎᑦᑎᓂᕐᒥᑦ ᐊᖏᓪᓕᒋᐊᖅᑎᑦᑎᓂᕐᒥᑦ. . . 
ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐊᐅᓚᑦᑎᔨᑦ ᖁᑦᑎᓂᖅᓴᓂᑦ ᐊᐅᓚᑦᑎᔨᑦ ᐊᖏᓪᓕᒋᐊᖅᑕᐅᖃᑦᑕᑎᓪᓗᒋᑦ ᐊᕐᕌᒍᑕᒫᑦ, 
ᑭᓯᐊᓂᓕ ᑕᐅᑐᒃᖢᒋᑦ ᑕᐅᓇᓂᑦ ᐊᑦᑎᓂᖅᓴᒦᖅᑰᔨᔪᑦ ᑎᒥᐅᔪᑦ ᓄᓇᓕᓐᓂ ᐅᓄᖅᓯᒋᐊᖅᑕᐅᔪᓐᓇᖃᑦᑕᖏᒻᒪᑕ 
ᑮᓇᐅᔭᖏᑦ.  
 
ᑖᓐᓇ ᑕᐅᑐᒃᖢᒍ ᓱᓕᓂᐊ ᒐᕙᒪᒃᑯᑦ ᑐᓂᓯᓯᒪᓐᖏᒻᒪᑕ ᖄᖓᒍᒃᑲᓐᓂᖅ ᑮᓇᐅᔭᓂᑦ ᐊᒻᒪ ᑕᐅᑐᒃᖢᒍ  
ᑕᑯᔪᓐᓇᕋᒪ 2006-ᒥ ᑕᐃᒪᓐᓇᓴᐃᓐᓇᖅ ᐃᓕᖓᔪᖅ ᑖᓐᓇ ᐊᖏᓂᐊ. ᐊᒻᒪ, ᑐᒃᓯᕋᖅᑐᖃᖅᓯᒪᕚ 
ᑮᓇᐅᔭᑭᔅᓴᖅᑐᓂᑦ ᐊᖑᓇᓱᑦᑏᑦ ᑲᑎᒪᔨᖏᓐᓂ ᓄᓇᕗᒻᒥ ᓄᓇᓕᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊᖏᓛ ᐅᖃᐅᓯᕆᖅᑲᐅᒐᒃᑭᑦ ᐊᖏᖃᑎᒌᒍᑎᒃᑯᑦ ᑖᒃᑯᐊ NWMB-ᑯᑦ 
ᑲᒪᒻᒪᑕ HTO-ᑯᓐᓂᑦ ᐊᖏᖃᑎᒌᒍᑏᑦ ᑕᕝᕙᐅᓗᑎᑦ. ᑖᒃᑯᐊ ᒐᕙᒪᒃᑯᑦ ᑕᕝᕗᖓ ᐊᑐᐊᒪᓐᖏᒃᑲᓗᐊᖅᑐᑎᑦ ᑭᓯᐊᓂ 
ᑮᓇᐅᔭᓂᑦ ᑐᓂᓯᖃᑦᑕᕋᑦᑕ ᒍᒪᓂᑦᑎᓐᓄᑦ ᑕᒪᓐᓇ.  
 
ᐅᕙᑎᓐᓄᑦ ᑎᑎᕋᖅᑐᖃᖅᓯᒪᓚᐅᓐᖏᑦᑐᑦ ᑕᒪᑦᓱᒪ ᒥᔅᓵᓄᑦ HTO ᐃᒻᒪᖃ ᑕᐃᑯᖓ ᓄᓇᕗᒻᒥ 
ᐆᒪᔪᓕᕆᔨᕐᔪᐊᑯᓐᓄᑦ ᑎᑎᕋᖃᑦᑕᑐᖅᓴᐅᔫᒐᓗᐊᑦ. ᑕᒪᓐᓇ ᑐᑭᓯᒋᐊᕈᓐᓇᕋᓗᐊᕋᑦᑎᒍ ᑭᓯᐊᓂ ᑖᒃᑯᐊ 
ᐊᖏᖃᑎᒌᒍᑎᑎᒍᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑖᒃᑯᓂᖓ ᓄᓇᓕᓐᓂ ᐆᒪᔪᓕᕆᔨᓂᑦ ᑮᓇᐅᔭᓂᑦ ᑐᓂᓯᕙᑦᑐᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᖓᓄᑦ ᐅᖃᐅᓯᒧᑦ. ᖃᐅᔨᒪᒐᒪ ᔫᓐᒥ ᐊᕐᕌᓂ ᐱᓕᕆᕕᒃ ᒥᓂᔅᑕ 
ᐅᖃᓚᐅᖅᓯᒪᒻᒪᑦ ᓇᓗᓇᐃᖅᓯᓪᓗᓂ ᑖᒃᑯᐊ ᓯᕗᓂᐊᒍᑦ ᐱᓕᕆᐊᕆᔭᐅᕙᓪᓕᐊᔪᑦ ᖃᐅᔨᓴᕐᓂᖏᑦ ᑕᐃᑲᓂ Davis 
Strait- ᓱᓪᓗᓕᐊᓂ ᑲᔪᓯᒻᒪᑦ. ᑕᐃᒪ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑖᒃᑯᐊ ᐱᐊᓂᒃᓯᒪᔪᑦ 
ᐅᓂᒃᑳᓕᐊᖏᓐᓄᑦ ᓴᖅᑭᓂᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ.  

ᐊᖓᔪᖅᑳᖅ ᐅᓛᔪ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᐱᔭᕇᖅᑕᐅᓯᒪᑦᓯᐊᕋᔭᖅᑰᖅᑐᐃᑦ ᐊᕐᕌᒍ ᐅᖓᑖᓄᖃᐃ ᐊᕐᕌᒍ 
ᓱᓕ ᐅᖓᑖᓄ ᑖᒃᑯᐊ ᑎᑎᕋᖅᑕᐅᕙᓪᓕᐊᓂᖏᑦ ᓱᓕ ᐱᓕᕆᐊᕆᔭᐅᓂᐊᕐᒪᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒪᒐᒪ 2005-ᒥ ᓄᖑᓕᖅᑎᓪᓗᒍ 2005 ᓄᓇᕗᑦ 
ᑐᓐᖓᕕᒃᑯᑦ ᓴᖅᑭᑦᑎᓚᐅᖅᓯᒪᒻᒪᑕ ᑐᓴᒐᒃᓴᑎᒍᑦ ᑲᓇᑕᐅᑉ ᒐᕙᒪᒃᑯᖏᑦ ᓄᓇᕗᒻᒥᐅᓪᓗ ᑕᒪᓐᓇ ᐆᒪᔪᓕᕆᓂᕐᒧᑦ 
ᖃᐅᔨᓴᕈᑏᑦ ᐊᓯᖏᓪᓗ ᑕᕝᕙᓂ ᒪᓕᒐᓕᐅᕐᕕᒻᒥ ᓴᖅᑭᓯᒪᓚᐅᕐᒪᑕ ᒪᑯᓂᖓ ᖁᖓᓯᕈᓯᖅᑐᐃᖃᑦᑕᕐᓂᐅᔪᑦ ᐊᒻᒪᓗ 
ᖃᓄᖅ ᑖᒃᑯᐊ ᐊᕙᑎᓕᕆᔨᒃᑯᑦ ᓄᓇᕗᑦ ᑐᓐᖓᕕᒃᑯᓐᓂ ᐱᓕᕆᖃᑎᖃᕐᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᐃᖅᑲᓇᐃᔭᖃᑎᒌᓐᓇᕈᒪᓂᐊᖅᑕᕗᑦ ᑕᒪᒃᑯᐊ ᐆᒪᔪᐃᑦ 
ᐱᒻᒪᕆᐅᑎᓪᓗᒋᑦ ᐊᒻᒪ ᐆᒪᔪᕐᓂᑦ ᖃᐅᔨᓴᕐᓂᕗᑦ ᖃᓄᖅ ᐱᐅᓯᒃᑲᓐᓂᕈᓐᓇᕐᒪᖔᑕ ᖃᐅᔨᓴᕆᐊᖃᕆᓪᓗᑕ. 
 
ᑕᒪᓐᓇ ᐃᖅᑲᓇᐃᔭᖃᑎᒌᓐᓇᓂᐊᖅᑕᕗᑦ ᑖᒃᑯᐊᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐱᓕᕆᖃᑎᒋᖃᑦᑕᕋᑦᑎᒍᐃᓛᒃ 
ᑖᒃᑯᐊ ᒐᕙᒪᒃᑯᑦ ᓄᓇᕗᑦ ᑐᓐᖓᕕᒃᑯᓪᓗ ᑎᒃᑯᐊᖅᓯᓯᒪᖃᑦᑕᕐᒪᑕ ᑖᒃᑯᓄᖓ ᑲᑎᒪᔨᐅᔪᓄᑦ. 
ᐃᖅᑲᓇᐃᔭᖃᑎᒌᖏᓐᓇᖅᑐᑦ ᑖᒃᑯᐊ ᒐᕙᒪᒃᑯᓪᓗ ᓄᓇᕗᑦ ᑐᓐᖓᕕᒃᑯᓪᓗ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᕐᒪᑦ ᐱᓕᕆᐊᖃᕐᓂᕋᕐᖢᓂ ᑲᔪᓯᓂᕋᕐᖢᓂ ᖁᕕᐊᓇᖅ. 
 
ᐊᒻᒪᑦᑕᐅᖅ ᐃᓚᖓ ᐅᓇ ᓯᕗᓪᓕᐅᑎᑕᐅᔪᒪᔪᑦ 2008-09-ᒥ ᐱᓕᕆᐊᖏᓐᓂ ᐸᕐᓇᐅᑎᖏᑦ ᓇᓗᓇᐃᕐᓯᒪᖕᒪᑦ, 
ᑕᒪᓐᓇ ᐊᓯᔾᔨᕐᐸᓪᓕᐊᓂᖓᓄᑦ ᓯᓚᐅᑦ ᐃᖅᑲᓇᐃᔭᕐᕕᐅᔪ. ᒥᓂᔅᑕ ᐅᖃᕈᓐᓇᕐᐸ ᓇᓕᐊᓐᓃᓂᐊᕐᒪᖔᑦ? ᑖᓐᓇ 
ᐊᒡᓚᒡᕕᒃᓴᖅ, ᑎᑎᕋᕐᕕᒃᓴᖅ ᓂᕆᐅᒋᒐᑦᑎᒍ ᐊᐅᓚᓂᕆᓂᐊᖅᑕᖏᓐᓂᒃ, ᐊᒻᒪᓗ ᖃᕆᑕᐅᔭᑎᒍᑦ 
ᑕᑯᒃᓴᐅᑎᑦᑎᓂᐊᕐᒪᖔᖅ, ᖃᓄᖅ ᐱᔪᕐᓇᕐᓂᐊᐱᑎᒍ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓂᓂᐊᕋᒃᑯ ᒥᔅᑕ ᓛᒻ ᓯᕗᓪᓕᕐᐹᒥ 
ᑭᐅᑎᓪᓗᒍ ᐊᐱᖅᑯᓂᒃ ᑲᑎᒪᑐᐃᓐᓇᖅᑎᓪᓗᓯ. ᑖᓐᓇ ᔮᓐᒧᑦ ᑐᓂᕙᕋ. 
 
ᐃᒃᓯᕙᐅᑕᖅ: ᒥᔅᑕ ᓛᒻ. 
 
ᓛᒻ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ, ᐃᒃᓯᕙᐅᑖᖅ. ᑖᒃᑯᐊ ᓯᓚᒧᑦ ᐊᓯᔾᔨᕐᐸᓪᓕᐊᓃᑦ ᓱᓕ ᓴᖅᑭᖏᑦᑑᒐᓗᐊᑦ 
ᑕᑯᒃᓴᐅᔪᒃᑯᑦ ᑭᓯᐊᓂ ᐃᓂᒋᓂᐊᖅᑕᖓ ᐊᒡᓚᒡᕕᐅᑉ ᖃᕆᑕᐅᔭᑎᒍᑦ ᐊᑐᖅᑕᐅᖃᑦᑕᕐᓂᐊᖅᑐ ᑕᐃᓐᓇ ᒫᓐᓇ 
ᐋᖅᑭᒃᓱᖅᑕᐅᕙᓪᓕᐊᖕᒪᑦ ᐊᑐᐃᓐᓇᕈᐃᓂᐊᖅᑐᑦ ᑐᓴᕈᑎᓂᒃ ᐊᒻᒪ ᓄᓇᕗᒥᐅᑦ ᑕᑯᔪᓐᓇᕐᓂᐊᕐᒪᑕ 
ᐊᓯᐊᓂᒥᐅᑕᐃᓪᓗ ᑕᒪᓐᓇ ᓯᓚ ᐊᓯᔾᔨᕐᐸᓪᓕᐊᓂᖓ ᓄᓇᕗᒥᑦ, ᐊᒻᒪᓗ ᑕᒪᒃᑯᐊ ᐊᑐᕐᐸᓪᓕᐊᔪᒪᔭᕗᑦ 
ᐊᓯᔾᔨᕐᐸᓪᓕᐊᒍᑕᐅᔪᓄᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᒻ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑲᓃᓪᓚᒃᑖᓚᖓᔫᖅ? ᑕᐃᒪ ᐅᖃᕈᒪ ᖃᖓ ᑕᐃᒪ 
ᓇᓗᓇᐃᕈᓐᓇᕐᐹ ᐱᒋᐊᕐᓂᐊᕐᒪᖔ ᓴᖅᑭᕐᓗᓂ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᓐᓇ ᐃᒻᒪᖄ ᐊᕐᕌᒍᑦ ᐊᓚᒃᑲᐅᒪᓂᐊᖅᑐᖅ ᐊᕐᕌᒍᒋᓂᐊᖅᑕᑎᓐᓂ 
ᐱᔭᕇᕐᓯᒪᓂᐊᖅᑰᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᑭᐅᖕᒪᑦ. ᐃᓱᒪᒐᒪ ᐅᑭᐊᒃᓵᖑᕋᓵᖅᑲᐅᔪᖅ ᒥᓂᔅᑕ ᐅᖃᓚᐅᕐᓯᒪᖕᒪᑦ 
ᐱᓕᕆᕕᖓᑦ ᐱᓕᕆᐊᖃᕐᓂᕋᕐᖢᑎᒃ ᐋᖅᑭᒃᓯᓂᐊᕐᖢᑎᒃ ᑲᔪᓯᑦᑎᐊᕐᓯᒪᔪᓂᑦ ᒪᑯᓂᖓ ᐊᑦᑕᑯᓂ 
ᓴᓇᒃᑲᓐᓂᖃᑦᑕᕐᓂᕐᒥ ᓱᓇᒃᓴᙳᕐᓂᖏᓐᓄᑦ. ᖃᖓᑦ ᑖᒃᑯᐊ ᑕᑯᓂᐊᕐᐱᑎᒍ? ᑲᔪᓯᑦᑎᐊᖅᑐᒥ ᑕᒪᒃᑯᓄᖓ 
ᑲᑎᕐᓱᕈᑕᐅᓚᖓᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᒥᔅᑕ ᓛᒻ ᑭᐅᒋᐊᕐᓂᐊᕐᒪᐅᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᓛᒻ. 
 
ᓛᒻ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᓕᕆᕕᑦᑎᓐᓂ ᑕᒃᑯᓂᖓ ᐊᒃᑕᑯᓂ ᓴᓇᒃᑲᓐᓂᖃᑦᑕᕐᓂᕐᒥ 
ᐋᖅᑭᒃᓱᓕᕋᑦᑎᒍ ᐊᑯᓂ ᑭᓯᐊᓂ ᓵᑕᐅᓯᒪᒐᑦᑕ ᖃᓄᖅ ᐊᐅᓚᑦᑎᓲᖑᒻᒪᖔᑕ ᑕᐃᒪᐃᒃᑐᓕᕆᕕᖕᒥ ᐃᒪᓐᓇ 
ᐃᖏᕐᕋᑦᑎᐊᕈᓐᓇᖅᑐᒥᑦ, ᐊᑭᑐᓗᐊᙱᓪᓗᓂᓗ ᖃᐅᔨᓴᕋᑦᑎᒍ. ᑕᒪᓐᓇ ᐊᒃᑕᑯᓂ ᓴᓇᒃᑲᓐᓂᖃᑦᑕᕐᓂᕐᒥ ᐊᓯᖏᓐᓂ 
ᓯᓚᑎᑦᑎᓐᓂ ᐅᑭᐊᒃᓵᖑᓚᐅᖅᑐᖅ ᑳᓐᑐᕌᖅᑖᖅᑎᑦᑎᓚᐅᕋᑦᑕ ᐃᑲᔪᖅᑎᐅᔪᓂ ᕿᒥᕐᕈᔪᓐᓇᕐᓗᑎᒃ ᐅᕙᑦᑎᓐᓄᑦ, 
ᑕᒪᓐᓇ ᖃᐅᔨᓴᕐᓂᕆᔭᖓᑦ ᑕᒡᕙᓂ ᑕᖅᑭᒥ ᓄᖑᓕᖅᐸ ᐱᔭᕇᕐᓂᐊᖅᑐᖅ.  
 
ᐊᒻᒪᓗ ᐱᓕᕆᕕᕗᑦ ᑲᔪᓯᓚᐅᖅᑐᖅ ᒪᕐᕉᖕᓂᒃ ᐆᒃᑐᕐᖢᑎᒍ ᑲᖏᕐᖠᓂᕐᒥ ᐱᓕᕆᓚᐅᕐᒪᑕ ᐃᖃᓗᖕᓂᓗ. ᑖᒃᑯᐊ 
ᐆᒃᑐᖅᑕᐅᑲᐃᓐᓇᖅᑑᒃ ᑕᑭᒃᖠᒋᐊᖅᑕᐅᓚᐅᕐᒪᑎᒃ ᑲᒪᓂᖏᓐᓂ ᑕᒪᒃᑯᓂᖓ ᐊᒻᒪ, ᕿᑎᕐᒥᐅᓂᓗ ᐊᑐᓃᖅᑐᒧᑦ 
ᐱᓕᕆᐊᕆᔭᐅᓂᐊᖅᑐᖅ ᐅᑭᐅᖑᓂᐊᖅᑐᒥ.  
 
ᑕᐃᒪ ᒥᓂᔅᑕ ᐅᖃᓚᐅᕐᒪᑦ, ᓴᖅᑭᑎᑦᑎᓪᓗᓂ ᑕᐃᒪ ᐊᒥᓱᓂᒃ ᐱᒋᐊᕈᑎᖃᕋᑦᑕ ᐃᒪᓐᓇ ᓴᙱᓂᕐᓴᒥᒃ 
ᑐᙵᕕᖃᑦᑎᐊᖅᑐᒥ ᓴᖅᑭᑎᑦᑎᔪᒪᓪᓗᑕ ᐃᓚᒋᓂᐊᖅᑕᖓᓂ ᒐᕙᒪᒃᑯᑦ ᑎᒥᖏᓐᓂ ᐊᓯᖏᓐᓂ 
ᐱᓕᕆᐊᖑᓂᐊᖅᑐᒥ. ᑲᑐᔾᔨᖃᑎᒌᒡᓗᑕ ᓴᖅᑭᑎᑦᑎᔾᔪᑕᐅᓗᓂ ᑕᒪᒃᑯᓂᖓ ᐊᒃᑕᑯᓂᒃ ᓴᓇᒃᑲᓐᓂᖃᑦᑕᕐᓂᐊᖅᑐᓂᒃ 
ᐅᖃᐅᔾᔪᐃᔨᓂᒡᓗ ᓴᖅᑭᒃᑐᖃᕐᓗᓂ, ᐱᒋᐊᕐᓯᓂᐊᖅᑐᑦ ᑕᒪᑦᓱᒧᖓ ᐱᓕᕆᐊᖑᓂᐊᖅᑐᒧᑦ. ᑕᒪᓐᓇ ᐱᓪᓗᒍ 
ᐊᑲᐅᖏᓕᐅᕈᑕᐅᔪᖅ ᓴᖅᑭᖃᑦᑕᖅᑐ ᒪᑯᓄᖓᓗ ᓂᐅᕕᕐᕕᓐᓂ ᓂᐅᕕᕈᑕᐅᖃᑦᑕᖅᑐᑦ ᐴᕈᓗᐃᑦ ᐱᓪᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᒻ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐃᓚᖓ ᑕᐃᓐᓇ ᓯᕗᓪᓕᐅᔾᔭᐅᓯᒪᔪᑦ 2008-09-ᒥ 
ᐋᖅᑭᒃᓯᒍᒪᓪᓗᑎᒃ ᐅᕐᓱᐊᓗᐃᑦ ᖃᑦᑕᐅᔮᓗᖏᑦᑕ ᒥᒃᓵᓄᑦ. ᐅᕐᓱᐊᓗᖕᓄᑦ ᖃᑦᑕᐅᔮᓗᐃᑦ ᑭᓱᓂᒃ ᓴᖅᑭᑦᑎᔪᒪᒐᔅᓯ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᕿᒥᕐᕈᑦᓯᐊᕆᐊᖃᕋᑦᑎᒍᐃᓛᒃ ᐃᓚᖏᑦ ᐱᑐᖃᐅᑎᒐᓚᐅᓕᖅᓱᑎᒃ ᑕᒫᓂ 
ᐅᖅᓱᐊᓗᖃᐅᑎᐅᔪᐃᑦ ᑕᒪᓐᓇᓗ ᑕᒪᐅᖓ ᑯᑐᓕᖏᒃᑲᓗᐊᕐᒪᖔᑕ ᑕᒪᓐᓇ ᐊᑦᑕᓇᓕᖏᒃᑲᓗᐊᕐᒪᖔᑕ ᑖᒃᑯᐊ 
ᖃᐅᔨᓴᐅᑎᒋᒋᐊᖃᕋᑦᑎᒍᑦ ᐊᑐᐊᒐᐃᓪᓗ ᓯᖁᑦᑖᔭᐅᓕᖏᒃᑲᓗᐊᕐᒪᖔᑕ ᑕᒪᓐᓇ ᐱᓕᕆᓯᓐᓈᕈᑎᒋᓗᒍ 
ᑕᐃᒪᐃᓕᖓᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓗᖓᓗ ᒫᓂ ᐃᖃᓗᖕᓂ ᐃᒃᑯᐊ ᓇᖕᒥᓂᕆᔭᐅᔪᑦ ᐃᒡᓗᑦ 
ᐅᖅᓱᐊᓗᖃᐅᑎᖃᕐᕕᖏᑦ ᓴᓇᔭᐅᒃᑲᓐᓂᕆᐊᓖᒃ ᓯᖁᑦᑎᖅᓯᒪᓪᓗᑎᒃᓗ ᒪᑯᓂᖓᓗ ᑯᕕᓂᕐᒥᓄᑦ 
ᑯᑐᖕᓂᖏᓐᓄᓪᓘᓐᓃᑦ ᑕᒪᓐᓇ ᓄᓇ ᓱᒃᑯᑕᐅᓕᕐᒪᑦ.  
 
ᑖᒃᑯᐊᖃᐃ ᐊᕙᑎᓕᕆᔨᒃᑯᑦ ᐃᒡᓗᓕᕆᔨᒃᑯᓐᓂᑦ ᐃᒡᓗᓕᕆᔨᕐᔪᐊᒃᑯᓐᓂᑦ ᑎᓕᓯᔪᓐᓇᖅᐳᑦ ᑕᒪᒃᑯᐊ 
ᐅᖅᓱᐊᓗᖃᐅᑎᖃᕐᕖᑦ ᐊᑦᑕᓈᕿᓕᕐᓂᖅᐸᑕ ᐊᑲᐅᖏᓕᐅᕈᑎᖃᓕᕐᓂᖅᐸᑕᓘᓐᓃᑦ ᑲᒪᒋᔭᐅᒍᓐᓇᕐᓂᐊᕐᒪᑕ 
ᐃᒡᓗᖏᑦᑕ ᓴᓂᑦᑎᐊᑯᓗᖏᓐᓃᒻᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓈᒻᒪᒃᓯᒐᕕᑦ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓛᒻ ᑭᐅᓂᐊᕐᒪᒍ ᑖᓐᓇ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᓛᒻ 
 
ᓛᒻ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᕆᔭᐅᔪᖅ ᒫᓐᓇᕈᓘᓚᐅᖅᑐᖅ ᓇᓗᓇᐃᖅᓯᓚᐅᖅᓯᒪᖕᒪᑦ 
ᐃᒡᓗᓂᒃ ᓇᖕᒥᓂᖃᖅᑐᑦ ᐅᖅᓱᐊᓗᖃᐅᑎᖃᕐᕕᖏᓪᓗ ᖃᐅᔨᓴᖅᑕᐅᓂᖏᑦᑕ ᒥᒃᓵᓅᖓᔪᑦ ᑖᒃᑯᐊ ᐅᖃᓕᒫᑦ 
ᐊᒃᓱᐊᓗᒃ ᐊᑑᑎᓖᑦ ᑕᐃᒃᑯᓄᖓ ᐃᖃᓗᖕᒥᐅᓄᑦ ᐊᒻᒪᓗ ᒪᓕᒐᓂᒃ ᑲᒪᔨᐅᖃᑦᑕᖅᑐᓄᑦ ᖃᓄᖅ ᑕᒪᒃᑯᐊ 
ᑲᒪᒋᔭᐅᖃᑦᑕᕆᐊᖃᕐᓂᖏᑦ ᐅᖅᓱᐊᓗᖃᐅᑏᑦ ᓄᓇᐅᓪᓗ ᖃᓄᐃᑕᐅᓂᖓ ᑕᒪᒃᑯᐊ ᖃᓪᓗᓈᑎᑐᑦ ᐃᓄᒃᑎᑐᓪᓗ 
ᐊᑐᐃᓐᓇᐅᔪᑦ. ᐊᒻᒪᓗ ᖃᕋᓴᐅᔭᖅᑎᒍᑦ ᑕᒪᒃᑯᐊ ᖃᐅᔨᒋᐊᖅᑕᐅᔪᓐᓇᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᒻ. ᐊᑎᖁᑎᖃᕈᓐᓃᕋᒪ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᒃᑲᓐᓂᕐᒥᒃ ᐊᐱᖅᑯᑎᒃᓴᖃᒃᑲᓐᓂᕋᒪ. ᑖᒃᑯᐊ ᐊᕙᑎᓕᕆᔨᒃᑯᖃᐃ 
ᑭᐅᔭᐅᓚᐅᖅᓯᒪᓐᓂᖅᐸᑦ ᑎᑎᕋᓚᐅᖅᓯᒪᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᕙᑎᓕᕆᓂᐅᒃ ᒪᓕᒐᖏᓐᓂᒃ 
ᐱᔾᔪᑎᓕᖕᓂᒃ ᑕᐃᒃᑯᐊᓗ  

ᐅᓇᑕᖅᑐᒃᓴᐃᑦ ᑕᒪᐅᖓ ᑕᕆᐅᕐᒧᑦ ᐃᖅᑲᐃᒍᓐᓇᖃᑦᑕᓚᐅᕐᒪᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᑭᖑᓪᓕᖅᐹᕆᔭᐃᑦ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑎᑎᕋᖅᓯᒪᕕᒋᓚᐅᖅᑕᕗᑦ ᑭᐅᓯᒪᖏᑦᑐᐃᑦ. 
ᑎᑎᕋᕐᕕᒋᒃᑲᓐᓂᕐᓂᐊᖃᕗᑦ ᒥᓂᔅᑕᒋᔭᖓ ᑕᐃᒃᑯᐊ ᖃᓄᖅ ᑭᐅᔭᐅᒍᓐᓇᕐᒪᖔᑕ ᑕᒪᑦᓱᒪ ᒥᑦᓵᓄᑦ ᑕᐃᒃᑯᐊ 
ᒐᕙᒪᒋᔭᖏᑦ, ᐃᓛᒃ ᒥᓂᔅᑕᕆᔭᖓ ᑕᒫᓃᑎᓪᓗᒍ ᐅᖃᐅᓯᕆᓚᐅᕐᒥᔭᕋᓗᐊᕗᑦ ᑕᐃᒃᑯᓄᖓ 
ᑎᑎᖃᐅᓯᐊᕐᕕᒋᓚᐅᖏᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᑕᕝᕙᓃᓐᓇᑦᑕ (ᑐᓵᔨᑎᒍᑦ) ᓇᐃᓈᖅᓯᒪᔪᖅ ᐱᓕᕆᕕᒃ. ᐱᓕᕆᐊᑦ 
ᐊᐅᓚᑕᐅᓂᖏᑦ. ᒥᔅᑕ ᑰᓕ 
 
ᑰᓕ (ᑐᓵᔨᑎᒍᑦ): ᓄᖃᖅᐸᓪᓕᐊᔪᒪᓕᕋᒪ ᐊᑕᐅᓯᖏᑦᑐᓂᒃ ᐊᐱᖅᑯᑎᖃᕈᒪᒐᒪ ᐊᕙᑎᓕᕆᓂᐅᑉ ᒥᒃᓵᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ ᓄᖃᖅᐸᓪᓕᐊᔪᒪᓕᖅᖢᓂ ᑖᓐᓇ ᑲᑎᒪᔾᔪᑕᐅᔪᓐᓇᓐᖏᑦᑐᖅ. 
ᑕᐃᒃᑯᐊ ᐊᖏᖅᑐᑦ ᐃᓵᒡᓕᑦ. ᐊᑭᕋᖅᑐᖅᑐᑦ. ᑲᔪᓯᕗᖅ. ᒪᒥᐊᓇᖅ, ᓵᓚᐅᔪᖅ ᐱᖁᔨᕗᖔᕈᑦ. (ᑐᓵᔨᑎᒎᕈᓐᓃᖅᑐᖅ) 
ᒪᒥᐊᑉᐳᖓ.  
 
(ᑐᓵᔨᑎᒍᑦ) ᓇᐃᓈᖅᓯᒪᔪᑦ. ᐱᓕᕆᐊᑦ ᐊᐅᓚᑕᐅᓂᖏᑦ. ᑲᑎᒪᓕᒫᖅᖢᒋᑦ ᐊᐅᓚᔾᔪᑏᑦ ᒪᑭᒪᐅᑎᓪᓗ, 
ᓂᕈᐊᕈᑕᐅᓂᐊᖅᑐᑦ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ)  ᑕᒡᕙᓂ Wildlife Management 
ᓯᕗᓪᓕᖅᐹᒥᒃ ᑕᐃᒃᑯᐊ ᐊᐱᖅᑯᑎᒋᔪᒪᓪᓗᒍ ᐊᒻᒪᓗ ᑲᔪᖏᖅᓴᐃᒍᒪᒐᓗᐊᖅᑐᖓ Wildlife patrol-
ᖃᕈᓐᓇᖅᑎᐊᖅᑐᔮᖅᐸᓪᓕᐊᒻᒪᑕ ᓄᓇᓕᓐᓂ. ᒥᓂᔅᑕᖃᐃ ᐃᑲᔪᖅᑎᖏᓪᓗ ᑭᐅᔪᓐᓇᖅᐱᓯ ᑕᒪᒃᑯᐊ Wildlife 
Regulations ᐊᒻᒪ ᐆᒪᔪᓕᕆᓂᕐᒧᑦ ᒪᓕᒐᖅ ᓲᖅ enforce-ᑕᐅᑦᑎᐊᑑᔮᖅᐸᖏᓐᓂᖏᓐᓂ ᐅᓇ ᐱᔾᔪᑕᐅᑕᕋᓱᒋᑦᑎ 
ᐃᓛᓐᓂ ᓂᕐᔪᑎᓯᐅᖅᑐᑦ ᐃᓛᓐᓂ ᑕᑯᖃᑦᑕᕈᓐᓃᐸᓪᓕᐊᑐᐃᓐᓇᕐᖓᑕ ᐆᒪᔪᓕᕆᔨᓂᑦ ᓲᖑᒻᒪᖔᑦ Patrol-
ᖃᑦᑕᑎᓪᓗᒋᑦ Wildlife Regulations ᒪᓕᑦᑕᐅᓂᖅᓴᐅᖃᑦᑕᓚᐅᕋᓗᐊᕐᒪᑕ? ᑖᓐᓇ ᓇᐃᑦᑑᓪᓗᒍ ᐊᐱᖅᑯᑎᒋᔭᕋ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᑎᒍᑦ) ᑖᓐᓇ ᐃᓱᒪᖅᓲᑎᒋᔪᓐᓇᕈᒃᑯ ᐊᐱᖅᓱᑲᓐᓂᕐᕕᒋᓕᖅᑕᑎᑦ. 
ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐃᖅᑲᓇᐃᔭᖅᑎᕗᑦ ᑕᒪᑐᒥᖓ ᐱᓕᕆᐊᖃᑦᑎᐊᕐᓇᖅᐳᑦ ᐊᒻᒪᓗ 
ᐊᕐᕌᒍᑕᒫᑦ ᑲᑎᒪᑎᕙᒐᑦᑎᒍ ᑕᒪᓐᓇ ᖃᓄᖅ ᐋᖅᑭᓯᒪᒋᐊᒃᑲᓐᓂᕈᓐᓇᕐᒪᖔᑦ ᑖᓐᓇ ᓄᓇᓕᓕᒫᓂᑦ 
ᑕᐃᒪᐃᑦᑑᔪᔅᓴᐅᖏᒃᑲᓗᐊᕐᒪᑦ ᓄᓇᓕᑦ ᐃᓚᖏᓐᓂ ᑕᐃᒪᐃᑦᑑᔪᔅᓴᐅᒻᒪᑦ. ᑖᒃᑯᐊ ᐃᖅᑲᓇᐃᔭᖅᑎᕗᑦ 
ᐱᔪᓐᓇᕐᓂᓕᒫᖏᓐᓂ ᐱᒐᓱᐊᖃᑦᑕᖁᒐᑦᑎᒍ ᑲᑎᒻᒪᑎᓪᓗᒋᑦ ᐅᐸᔅᓯᒪᓚᐅᕐᒥᒐᒃᑭᑦ ᐃᖅᑲᓇᐃᔮᕆᕋᔅᓯᐅᒃ ᑖᒃᑯᐊ 
ᓄᓇᕗᒻᒥᐅᑕᐃᑦ ᐃᖅᑲᓇᐃᔭᕐᔪᑎᒋᑦᑐᓯᐅᒃ ᐃᑉᐱᒋᑦᑎᐊᕐᔫᒥᒍᔅᓯᐅᒃ ᐱᐅᓂᖅᓴᐅᒐᔭᖅᑐᖅ ᐃᒪᐃᓕᐅᓚᐅᕐᒥᒐᒃᑭᑦ 
ᑕᐃᑲᓂ ᑲᑎᒪᑎᓪᓗᒋᑦ ᑕᒫᓂ ᐃᖃᓗᓐᓂ.  
 
ᑖᒃᑯᐊ ᖃᓄᖅ ᐃᓱᒫᓘᑎᖃᖅᑐᖃᕐᓂᖅᐸᑦ ᓄᓇᓕᒥᓐᓂ ᐆᒪᔪᕐᓂᐊᖅᑎᖏᓐᓄᑦ ᐃᒻᒪᖃ ᑖᒃᑯᐊ ᐃᖅᑲᓇᐃᔭᖅᑎᕗᑦ 
ᑕᒫᓂ ᓄᓇᕗᒻᒥ ᐅᖃᐅᑎᒋᐊᖅᑕᐅᖃᑦᑕᕈᑦᑕ ᐱᐅᒐᔭᖅᑐᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑰᓕ. 

ᑰᓕ: ᐃᒃᓯᕙᐅᑖᖅ, ᑕᐃᒃᑯᐊ ᑕᐃᑲᓂ ᓄᓇᑦᑎᓐᓂ ᑲᑎᒪᑎᓪᓗᒋᓪᓗ ᐅᖃᐅᑎᔭᐅᖃᑦᑕᖅᑐᐋᓗᐃᑦ ᐃᓛᓐᓂ 
ᑎᓕᔭᐅᓲᒻᒪᕇᑦ ᑕᐃᒃᑯᓂᖓ ᖃᐅᔨᒋᐊᖁᔭᐅᓪᓗᑎᑦ ᐅᐱᕐᖓᔅᓵᑯᓪᓗ ᐃᓛᓐᓂ. ᑕᕆᐅᕐᒥᐅᑕᓕᕆᔨᒃᑯᓪᓗ 
ᑕᐅᕙᓃᑦᑐᐃᓐᓇᐅᒻᒪᑕ ᐃᓚᖏᑦ ᓱᕐᓗ ᐃᓛᓐᓂ Net ᑕᐃᒃᑯᐊ ᓂᐱᑦᑐᐋᓗᓯᒪᖃᑦᑕᕐᒪᑕ ᑕᕆᐅᕐᒥᐅᑕᓕᕆᔨᓂᑦ 
ᐅᑕᖅᑭᒐᓗᐊᕈᑎᑦ ᑎᑭᓐᖏᑕᐃᓐᓇᕋᔭᖅᖢᑎᑦ. ᑕᐅᕙᓐᓇ ᑕᓯᖅ ᐊᖏᔫᑎᐋᓗᒻᒪᑕ ᐃᓚᖏᑦ ᓂᐱᓐᖓᔪᐋᓗᐃᑦ 
ᐃᓚᖏᑦ ᐅᖃᐅᑎᒋᔭᐅᖃᑦᑕᓚᐅᕐᒥᔪᖅ ᐆᒪᔪᓕᕆᔨᒃᑯᑦ ᐃᖅᑲᓇᐃᔭᖅᑎᑎᑦ ᐃᒃᑯᐊ ᑲᒪᒋᒋᐊᖅᑐᓚᐅᖅᓯᐅᒃ. 
ᑕᐃᒃᑯᐊ HTO-ᑯᑦ ᑮᓇᐅᔭᖃᓐᖏᒻᒪᑕ ᑭᓯᐊᓂ ᐊᖏᖅᑕᐅᖃᑦᑕᓚᐅᓐᖏᑦᑐᑦ ᐃᓛᓐᓂ. ᑕᒪᒃᑯᐊ 
ᑎᓕᐅᕆᔾᔪᑎᒋᒃᑲᓐᓂᑐᐃᓐᓇᖅᑕᕋ.  
 
ᐅᕙᓂᓕ Business Plan-ᓯᓐᓂ ᐅᓂᒃᑳᖅᓯᒪᔪᖅᑕᖃᕐᒪᑦ ᑕᕝᕙᓂ ᒪᑉᐱᒐᖓᓂ I-17. ᑖᒃᑯᐊ 
ᐱᐊᓂᒐᓱᓐᓂᐊᕋᔅᓯᐅᒎᖅ ᑖᓐᓇ ᓯᓚᐅᑉ ᐅᖅᑰᓇᖅᓯᕙᓪᓕᐊᓂᖓᑕ ᒥᔅᓵᓄᑦ ᐋᖅᑭᐅᒪᔾᔪᑕᐅᒐᔭᖅᑐᖅ Adaptation 
Plan. ᑖᓐᓇᑭᐊᖅ ᖃᓄᐃᓕᖓᓪᓚᑦᑖᖅᐸ ᐅᓂᒃᑳᕆᐊᒃᑲᓐᓂᕈᓐᓇᖅᐱᓯᖃᐃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᒋᐊᖅᑎᓐᓂᐊᕋᒃᑯᑦ ᒥᔅᑕ ᓛᒻ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᑭᓱᒃ. ᒥᔅᑕ ᓛᒻ. 
 
ᓛᒻ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᕙᑎᓕᕆᔨᒃᑯᑦ ᐸᕐᓇᐅᑎᓂᑦ ᐋᖅᑭᒋᐊᖅᓯᔾᔪᑎᓂᑦ 
ᐱᓕᕆᐊᖃᖅᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᓪᓗᓈᑦ ᖃᐅᔨᒪᔭᑐᖃᖏᓐᓂ ᑕᒪᒃᑮᓐᓂᒃ ᐊᑐᕐᓗᑎᑦ  
ᐆᒪᔪᓄᑦ ᑐᕌᖓᔪᑦ ᐊᒻᒪᓗ ᐊᓯᖏᑦ, ᐊᒻᒪᓗ ᖃᓄᖅ ᐊᓯᔾᔨᖅᐸᓪᓕᐊᒍᓐᓇᕐᒪᖔᖏᑦ ᓄᓇᕗᑦ ᑕᒪᓐᓇ ᓯᓚ 
ᐅᖅᑰᓯᕙᓪᓕᐊᑎᓪᓗᒍ ᐊᑦᑕᓇᖅᑕᐃᓕᒪᓂᖅ ᐊᒻᒪᓗ Business-ᓴᐃᑦ ᑕᒪᒃᑯᐊ ᐅᓄᖅᓯᒋᐊᒃᑲᓐᓂᕈᓐᓇᕐᓂᖏᑦ.  
 
2009-ᒥᑦ ᑖᒃᑯᐊ ᐊᑐᐃᓐᓇᕈᓛᖅᑐᑦ ᐊᒻᒪᓗ ᑕᒪᒃᑯᐊ ᐋᖅᑭᓱᖅᑕᐅᑎᓪᓗᒋᑦ ᓄᓇᓕᓐᓂ ᑐᑭᓯᓇᓱᖃᑦᑕᖅᓯᒪᔪᒍᑦ 
ᓯᓚᐅᑉ ᐊᓯᔾᔨᐸᓪᓕᐊᓂᖏᑕ ᒥᔅᓵᓄᑦ ᐊᒻᒪᓗ ᖃᓄᖅ ᐃᓕᖅᑭᕙᓪᓕᐊᕐᒪᖔᑦ. ᓴᓂᕋᔭᕐᒥᑦ ᑲᖏᖅᖢᒑᐱᒻᒥᐅᓪᓗ 
ᑕᕆᐅᑉ ᖁᕝᕙᐸᓪᓕᐊᓂᖓᑕ ᒥᔅᓵᓄᑦ ᐊᐱᖅᓱᖃᑦᑕᖅᓯᒪᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᒻ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᑖᒃᑯᐊᓘᓐᓃᑦ ᐃᖅᑲᓇᐃᔭᖅᑎᖏᑦ 
ᓇᓗᓇᐃᖅᓯᔪᓐᓇᖅᐳᑦ ᖃᐅᔨᒪᔨᑎᕆᔭᐅᔪᓂᑦ ᐊᑐᖃᑦᑕᖅᐱᓰ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓯ ᑎᓕᖃᑦᑕᖅᐱᓯᐅᒃ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓛᒻ ᑭᐅᑎᓐᓂᐊᕋᒃᑯ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐊᑭᓱᒃ. ᒥᔅᑕ ᓛᒻ. 
 
ᓛᒻ (ᑐᓵᔨᒃᑯᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᑐᑦ ᑲᓇᑕᒥ 
ᓄᓇᓕᕆᔨᒃᑯᓐᓂᑦ ᐸᕐᓇᐃᔨᓂᒃ ᐊᒻᒪᓗ ᐊᔾᔨᒌᙱᑦᑐᓂᒃ ᓄᓇᓕᖕᓂ  

ᕼᐊᒻᓚᒃᑯᓐᓂᒡᓗ ᐋᖅᑭᒃᓱᐃᕙᓪᓕᐊᔪᓐᓇᕐᓂᐊᕋᒥᒃ ᓯᓚᐅ ᐅᖅᑰᓯᕙᓪᓕᐊᓂᖓᑕ ᐸᕐᓇᐅᑎᖏᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᒻ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᖅᑲᓇᐃᔭᑎᐊᖅᑐᒻᒪᕆᐊᓘᔪᒃᓴᐅᔪᓯ ᐊᒻᒪᓗ ᑕᒪᕐᖢᖓᖃᐃ 
ᐃᒃᑯᐊ ᐊᓯᔾᔨᕐᐸᓪᓕᐊᓂᕐᒧᑦ ᒪᕐᓇᐅᓯᕐᐸᓪᓕᐊᖕᒪᑕ. ᐃᖏᕐᕋᔪᑎᓕᕆᔨᒃᑯᑦ ᐃᖏᕐᕋᓕᕆᓂᖅ ᑕᒪᓐᓇ 
ᐊᓯᔾᔨᕐᐸᓪᓕᐊᖅᑰᕐᒥᖕᒪᑦ ᐅᖅᑰᓯᕙᓪᓕᐊᑎᓪᓗᒍ, ᓲᕐᓗ ᑭᕙᓪᓕᕐᒥ. ᐃᓛᓐᓂᒃᑯᑦ ᓯᑯᐃᕐᓴᕋᓐᓂᕐᓴᐅᓲᖑᒐᑦᑕ.  
 
ᐊᒻᒪᓗ ᐅᒥᐊᕐᔪᐊᑦ ᑎᑭᑦᑕᕐᕕᖓ ᓇᐃᑦᑑᑎᓪᓗᒍ, ᐃᒻᒪᖃ ᑕᒪᓐᓇᖃᐃ ᕿᒥᕐᕈᓇᒃᑕᐅᒍᓐᓇᕋᔭᕐᐳᖅ, ᒪᑯᐊ 
ᑎᑭᓴᖅᑕᕕᓃᑦ ᐅᒥᐊᕐᔪᐊᒃᑯᑦ ᑎᑭᓴᕋᐃᓐᓇᕐᓴᐅᖃᑦᑕᕈᓐᓇᕐᓂᐊᕐᒪᑕ ᐊᒻᒪᓗ  
ᑕᒪᒃᑯᐊ ᐊᖅᑯᑎᒋᔪᓐᓇᖅᑕᖏᑦ ᐅᒥᐊᕐᔪᐊᑦ ᕿᒥᕐᕈᓇᒃᑕᐅᓗᑎ ᐊᑯᓂᐅᒃᑲᓐᓂᖅᑐᖅ 
ᐅᒥᐊᕐᔪᐊᑕᐅᖃᑦᑕᕈᓐᓇᕐᓂᐊᕋᑦᑕ. ᑕᒪᐃᒍᓐᓇᒐᔭᖅᐳᓯᖃᐃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐄ, ᑕᓐᓇ ᒥᔅᑕ ᓛᒻ ᐅᖃᖅᑲᐅᒻᒪᑦ. ᑖᒃᑯᐊ 
ᑮᓇᐅᔭᓕᐅᕈᑎᑦᓴᑲᓐᓂᐅᒍᓐᓇᕋᔭᕐᒪᖔᑕ ᖃᓄᖅ ᐊᒻᒪᓗ ᓱᑲᓐᓂᕐᓴᓂᒃ ᑕᒪᐅᙵᑎᑦᓯᑲᓐᓂᕈᓐᓇᕋᔭᕐᒪᖔᑕ 
ᕿᒥᕐᕈᔭᐅᖃᓯᐅᑎᓂᐊᕐᒪᑦ. ᑖᒃᑯᐊᓗ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ 
ᐃᖅᑲᓇᐃᔭᖃᑎᒋᒍᒪᑦᓯᐊᕐᓂᐊᕆᓪᓗᒋᑦ ᑕᒪᓐᓇ ᐱᔭᕇᕐᓯᒪᓕᖅᑐᖅ ᐃᒻᒪᖃ, ᐊᕐᕌᒍᑦ 2009-ᒥ ᑖᓐᓇ 
ᐱᔭᕇᕐᓯᒪᓛᔾᔭᖒᕆᔭᐅᖅᑲᐅᒻᒪᑦ ᑎᑎᕋᕐᓯᒪᓂ, ᑕᐃᑲᓂ ᑐᑭᓯᓇᕐᓯᔫᒥᒐᔭᖅᑐᖅ. ᑕᒪᓐᓇ ᖃᓄᖅ 
ᐊᑑᑎᖃᓪᓚᕆᒃᑲᓐᓂᕈᓐᓇᕋᔭᕐᒪᖔᑦ ᐅᒥᐊᕐᔪᐊᓂᒃ ᐊᑐᖃᑦᑕᑎᓪᓗᑕ ᑕᒪᐅᖓ ᐱᒋᐊᓕᑦᑎᓐᓂ ᓄᓇᕗᒻᒨᕆᐊᓕᓐᓂᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐄ, ᑖᓐᓇ ᐱᐅᔪᓪᓚᕆᐅᒐᔭᕐᐸᓪᓚᐃᖕᒪᑦ, ᐃᒃᓯᕙᐅᑖᖅ. ᒥᓂᔅᑕ 
ᑲᔪᖏᕐᓴᓪᓗᐊᕆᒃᑕᕋ, ᑕᒪᓐᓇ ᕿᒥᕐᕈᔭᐅᖃᑦᑕᑲᓐᓃᓇᕆᐊᖃᓚᖓᔫᔮᖅᑐᖅ ᒐᕙᒪᑦᑎᓐᓄᑦ.  
 
ᐅᓇᓕ ᐱᖃᑖ ᐃᒃᐸᒃᓵᓂ ᐅᖃᖅᑎᓪᓗᑎᑦ ᑕᐃᓐᓇ ᐅᔾᔨᕆᓚᐅᖅᑕᕋ ᑕᐃᒃᑯᐊ Plastic-ᕈᓗᐃᑦ ᓱᓇᐅᒐᓗᐊᑭᒪᑯᐊ 
ᐃᓄᒃᑎᑐᑦ ᐊᐅᒃᑕᔫᕈᓗᐃᑦ, ᑕᒪᒃᑯᐊ ᐴᕈᓕᖏᑦ ᐊᑐᖃᑦᑕᖅᑕᕗᑦ ᐃᓄᐃᑦ ᓄᓇᖓᓂ ᐱᐅᙱᑐᓪᓚᕆᐊᓘᖕᒪᑕ, 
ᓄᓇᕗᓪᓗ ᐊᖏᔪᐊᓘᓪᓘᓂ ᓄᓇᖓ ᐊᒥᓲᓗᐊᓕᕐᖢᑎᒡᓗ. ᑕᐃᓐᓇ ᐃᖏᐅᓯᐅᕐᓯᒪᔪᖃᒻᒪᕆᖕᒪᑦ ᑕᐃᒪᐃᑦᑐᕈᓗᖕᒧᑦ 
ᓇᑦᑎᐅᓇᓱᒋᓪᓗᓂᐅᒃ ᖁᑭᓚᐅᕐᓯᒪᒻᒪᒍ, ᐅᕐᓱᐃᔅᓴᕋᓗᐊᓗ. ᑕᐃᓐᓇ ᑕᒪᒃᑯᐊ ᑕᐃᓐᓇ ᑐᓂᕐᕈᑎᒋᓚᖓᔭᑎᑦ 
ᑕᐃᒃᑯᐊ ᓄᖑᑦᑕᖏᑦᑐᑦ ᐴᑦ ᖁᕕᐊᓇᖅ.  
 
ᐊᒻᒪᓗ ᑕᒪᓐᓇᓕᖃᐃ ᐃᓱᒪᒃᓴᕐᓯᐅᕈᑎᒋᓯᒪᙱᓚᓯᐅᒃ ᑕᒪᒃᑯᐊ Plastic-ᕈᓗᐃᑦ ᐊᐅᒃᑕᔫᕈᓗᐃᑦ ᒪᓕᒐᑎᒍᑦ 
ᐊᑐᕈᓐᓃᖅᑎᒻᒪᕆᒡᓗᒋᑦ ᐊᓛᔅᑲᒥᓕ ᑕᐃᒪᐃᓕᖓᕙᓪᓚᐃᖕᒪᑦ? ᑕᒪᓐᓇᓕ ᐃᓱᒪᒋᓯᒪᙱᑕᓯ ᖃᓄᐃᖕᒪᑦ? 
(ᑐᓵᔨᑎᒍᑦ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᓐᓇ ᐱᓕᕆᐊᕆᕙᓪᓕᐊᒐᓱᐊᖅᑕᕗᓐᓂ ᖁᕕᐊᒋᓪᓚᕆᑦᑕᕗᑦ ᑕᕝᕙᖓᑦ 
ᑕᒪᒃᑯᐊ ᓄᓇᒥᑦ ᐱᐅᙱᓕᑎᑦᓯᓗᐊᖃᑦᑕᖅᑐᐃᑦ, ᖃᓄᖅ ᑕᒪᐅᙵᙱᑲᓐᓂᕈᓐᓇᕐᒪᖔᑕ.  

ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ ᐃᓛ, ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᓄᓇᓕᓐᓂ 
ᒐᕙᒪᓕᕆᔨᒃᑯᑦ ᐅᕙᒍᓪᓗ ᐋᖅᑭᑦᓱᐃᓯᒪᒐᑦᑕ ᖃᓄ ᑕᒪᓐᓇ ᐱᓕᕆᐊᕆᒃᑲᓐᓂᕈᓐᓇᕐᓂᐊᕐᒪᖔᑎᒍ. ᐊᑐᐊᒐᑦᓴᓂᒃ 
ᐊᓚᒃᑲᐃᓚᖓᒍᑦᑕ ᑖᒃᑯᐊ ᒪᓕᒐᓕᕆᔨᒃᑯᑦ ᐃᓚᒋᒋᐊᖃᕋᔭᕐᒥᒐᑦᑎᒍ, ᑖᒃᑯᐊ ᒪᓕᒐᕐᓂᒃ ᓴᓇᑎᓪᓗᒋᑦ.  
 
ᓯᕗᓂᑦᑎᓐᓂ ᑖᒃᑯᐊ ᑕᐅᑐᓪᓚᕆᑦᑕᕗᑦ ᑕᐃᒫ ᐋᖅᑭᑦᓱᐃᓂᐊᖅᑎᓪᓗᒋᑦ ᑖᒃᑯᐊ ᓄᓇᓕᓕᒫᑦ 
ᑕᐃᒪᐃᓕᖓᑦᓴᐃᓐᓇᖅᑐᒥᒃ ᐊᑐᐊᒐᖃᕐᓂᐊᑎᓪᓗᒋᑦ. ᑕᐅᑐᒐᓱᐊᖅᑕᕗᑦ ᑖᒃᑯᐊ ᐱᒋᐊᕈᑎᒋᖅᑳᕈᑎᒍᐃᓛ, 
ᐃᖃᓗᐃᑦ, ᑲᖏᕐᓯᓂᖅ, ᐊᒻᒪ, ᕿᑎᕐᒥᐅᓂ ᐋᖅᑭᑦᓱᐃᓐᓇᕆᓗᑕ ᑕᕝᕙᓂ ᐊᕐᕌᒍᑎᓐᓂ. 
ᑐᑭᓯᓇᕐᓯᑎᑦᓯᕙᓪᓕᐊᓂᕐᓴᐅᓂᐊᕐᒪᑦ ᐅᕙᑦᑎᓐᓄᑦ ᖃᓄᖅ ᑕᒪᓐᓇ ᐊᑐᐊᒐᓕᐅᑦᓯᐊᑲᓐᓂᕈᓐᓇᕐᒪᖔᑎᒍ 
ᓯᕗᓂᑦᓴᑦᑎᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᑦ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐅᓂᒃᑳᓕᐅᕆᐊᖃᖅᐸᓪᓚᐃᒐᔭᕋᓱᒋᓕᖃᑦᑕᖅᑐᖓ ᑕᒪᒃᑯᐊ 
ᐃᓚᖏᑦ ᑲᒻᐸᓃᑦ ᓄᓇᕗᒻᒥᐅᓂᑦ ᐊᑭᕋᖅᑐᖅᑐᐊᓘᒻᒪᑕ ᐊᖏᔪᓪᓚᕆᐊᓗᒻᒥᑦ ᑮᓇᐅᔭᓕᐅᕈᑎᓪᓚᕆᐊᓘᒻᒪᑕ ᐃᒻᒪᖃ 
ᐃᓚᖏᓐᓄᑦ. ᐊᒻᒪ ᑕᒪᒃᑯᓂᖓ Recycle-ᖃᑦᑕᖅᑎᓪᓗᓯ ᑕᒪᒃᑯᐊ Recycle-ᑕᐅᖃᑦᑕᓐᖏᑦᑐᐊᓗᐃᑦ. ᒪᑯᐊᕈᓘᔭᐃᑦ 
ᑕᐅᓄᖓ ᐊᐅᓪᓚᖅᑎᑕᐅᔾᔮᓐᖏᑦᑐᑦ ᑕᐅᓄᖓ ᖃᐅᔨᒪᔭᕋᓗᐊᕗᑦ.  
 
ᐋᒡᒐᐅᔪᓐᓇᕆᓪᓗᓂ ᐊᐅᒃᑕᔫᑦ ᑲᑎᑦᑎᑕᐅᔪᓐᓇᖅᓯᓇᔭᖅᐸᑕ Program-ᑖᕋᔭᖅᐸᑦ ᐱᐅᔪᓪᓚᕆᐅᒐᓗᐊᖅ ᓄᓇᒧᑦ, 
ᓂᕐᔪᑎᓄᓪᓗ, ᐊᖑᓇᓱᕝᕕᓐᓃᑎᓪᓗᒋᑦ ᑕᑯᕋᕐᓂᖏᑦᑐᓪᓚᕆᐅᔪᓐᓇᕐᒪᑕ ᓯᓚᒥᓗ ᐊᐅᑦᑎᑕᐅᒍᓐᓇᕋᑎᒃ, ᑕᐃᒃᑯᐊᓕ 
ᓴᕕᕋᔭᐃᓪᓕ ᑕᐃᒃᑯᐊ ᓄᖑᓲᕈᓘᒐᓗᐊᕐᖓᑕ. ᒥᓂᔅᑖᖅᑲᐃ ᑕᒪᓐᓇ ᖃᖓᑐᐃᓐᓇᖅ ᐅᖃᐅᓯᕆᒃᑲᓐᓂᕈᒫᖅᑭᐅᒃ 
ᑕᒪᓐᓇ ᑕᒪᑐᒥᖓ ᐊᑐᕈᓐᓃᕆᐊᖃᕋᓗᐊᕋᑦᑕ ᐊᐅᒃᑕᔫᐸᓗᐊᓗᓐᓂᑦ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑎᑎᕋᖅᐸᓪᓕᐊᒐᓱᐊᖅᑕᕗᑦ ᖃᓄᖅ ᑕᒪᓐᓇ 
ᐱᓕᕆᐊᕆᔪᓐᓇᕐᒪᖔᑦᑎᒍ, ᑲᔪᓯᖁᓇᑦᓯᐊᖅᓱᓂᓗ. ᑕᒪᒃᑯᐊ ᓱᕋᑉᐸᖏᑦᑐᐃᑦ ᓱᕋᓲᓂᑦ ᓴᓇᓲᖑᔪᑦᓴᐅᒻᒥᒻᒪᑕ 
ᐸᐃᑉᐹᖏᓪᓘᓐᓃᑦ ᐊᑐᕈᓐᓇᓂᖅᓴᐅᓗᑎᒃ. ᑕᒪᓐᓇ ᐱᓕᕆᐊᑉᐸᓪᓕᐊᒐᓱᐊᕐᓂᖅᓴᕆᓂᐊᖅᑕᕗᑦ ᑕᒪᓐᓇ ᒐᕙᒪᒋᔭᕗᑦ 
ᐅᕙᑦᑎᓐᓂ ᑎᓕᓯᓯᒪᑎᓪᓗᒋᑦ ᖃᓄᖅ ᑖᒃᑯᐊ ᐱᓕᕆᐊᕆᒍᓐᓇᕐᒪᖔᑎᒍᑦ ᐊᒻᒪ ᐃᓕᑦᓯᓐᓄᑦ ᐃᑲᔪᖅᑐᖅᑕᐅᒐᔭᕈᑦᑕ 
ᐊᒻᒪᓗ ᐃᓱᒪᒋᔭᑦᓯᓐᓂᒃ ᐅᖃᕐᕕᐅᖃᑦᑕᕋᔭᕈᑦᑕ ᐱᐅᒐᔭᕆᓪᓗᓂ ᑖᒃᑯᐊ ᖃᓄᖅ ᐱᓐᖏᒃᑲᓐᓂᕈᓐᓇᕋᔭᕐᒪᖔᑦᑎᒍ 
ᑕᒫᓃᑦᑐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ.  ᒫᓐᓇ ᐊᑎᖁᑎᖃᕈᓐᓃᕋᒪ. ᑕᕝᕙᓃᒃᑲᑦᑕ I-5. (ᑐᓵᔨᑎᒍᑦ) 
ᓇᐃᓈᖅᓯᒪᔪᑦ ᐱᓕᕆᐊᒃᓴᐃᑦ. ᒥᐊᓂᕆᔭᐅᓂᖏᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, 
ᓂᕈᐊᕈᑕᐅᔭᕆᐊᓖᑦ. $12,746,000. ᑲᑎᒪᔨᕋᓛᑦ ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᐅᑎᒃᑲᓂᕐᓂᐊᕐᒪᑕ I-3-ᒧᑦ ᒪᑉᐱᒐᕐᒧᑦ. ᓇᐃᓈᖅᓯᒪᔪᑦ ᐱᓕᕆᕕᒻᒧᑦ. 
ᐊᕙᑎᓕᕆᔨᒃᑯᑦ ᐱᓕᕆᕕᖓᓐᓄᑦ ᐊᑐᖅᑕᐅᔪᒫᖅᑐᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, 
ᓂᕈᐊᕈᑕᐅᔭᕆᐊᓖᑦ. $16,126,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᐱᓕᕆᕕᖓᑦ ᐊᕙᑎᓕᕆᔨᒃᑯᑦ ᐱᔭᕇᖅᑕᐅᒻᒪᑦ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅᐹᒥᑦ ᐅᖃᐅᓯᒃᓴᖃᖅᐲᑦ? ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᔅᓯ ᐊᒻᒪ ᐃᓕᔅᓯ ᑲᑎᒪᔩᑦ, ᐃᖅᑲᓇᐃᔭᖅᑏᑦ 
ᑖᒃᑯᐊ ᐃᑲᔪᖅᑐᑦ ᐊᒻᒪᓗ ᑕᑉᐹᓂ ᐃᖅᑲᓇᐃᔭᖅᑎᒃᑲ ᐃᓚᖏᑦ ᑕᑉᐹᓂ ᑕᑯᓐᓇᖅᑐᑦ ᖁᔭᓐᓇᒦᖅᐸᒃᑲ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑭᓱᒃ. ᐃᖅᓱᒃᑏ, ᑖᒃᑯᐊ ᐊᐱᖅᓱᖅᑕᐅᕕᒻᒥᑦ ᐊᓂᑎᓚᐅᕐᒥᒃᑭᑦ.  
 
ᒫᓐᓇ ᐊᐱᕆᔪᒪᔪᖓ ᑲᑎᒪᔩᑦ ᖃᓄᐃᓕᖓᔪᒪᓕᕐᒪᖔᑕ. (ᑐᓵᔨᑎᒍᑦ) ᓱᓕ ᐊᐱᕆᒃᑲᓐᓂᕐᓂᐊᓕᖅᐳᖓ: 
ᖃᓄᐃᓕᐅᕈᒪᓕᖅᐱᓯ? 
 
ᐃᓚᖏᑦ ᑲᑎᒪᔩᑦ: ᒪᑐᐃᖅᓯᒋᐊᕐᖓᐅᑎᓂᒃ ᐱᓕᕆᐊᖃᕈᒪᓕᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐸᕋᐅᓐ. 
 
ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2008-2009 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ - ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ ᐱᔨᑦᑎᕋᖅᑏᑦ 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᔅᓴᖃᕋᒪ ᑖᒃᑯᐃᓐᓈᕈᓐᓇᕋᒪ ᐅᓪᓗᒥ 
ᕿᒥᕈᓇᓐᓂᐊᕋᒃᑭᑦ 2008-09-ᒥ ᐊᑐᕈᒫᖅᑐᑦ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᕐᓂᕐᒧᑦ.  
 
ᐃᒃᓯᕙᐅᑖᖅ, ᐱᓕᕆᕕᖓ ᓄᓇᓕᓕᕆᔨᒃᑯᑦ ᒐᕙᒪᓕᕆᔨᒃᑯᓪᓗ ᐅᓄᖅᑐᐊᓗᓐᓂᑦ ᐱᓕᕆᐊᒃᓴᖃᕐᒪᑕ 
ᐱᔨᑦᓯᖅᑎᓪᓗᒋᑦ ᑕᒪᒃᑯᓂᖓ ᓄᓇᓕᓐᓂᑦ ᒐᕙᒪᐅᔪᓄᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ, ᐅᖅᓱᐊᓗᓕᕆᓂᕐᒧᑦ, 
ᓂᐅᕕᖃᑦᑕᕐᓂᕐᒧᑦ, ᑎᑎᕋᕐᕕᖓᑦ ᖃᑦᑎᕆᔨᒃᑯᑦ, ᐊᖓᔪᖅᑳᖓᑦ, ᐊᒻᒪ ᐱᖁᑎᒋᔭᐅᔪᑦ.  
 
ᓄᓇᓕᓕᕆᔨᒃᑯᑦ ᑮᓇᐅᔭᖅᑐᕈᑎᒃᓴᖃᖅᑐᑦ $155-ᒥᓕᐊᓂᒃ, 345-ᓂᒃ ᐃᖅᑲᓇᐃᔭᖅᑎᖃᖅᑐᑎᒃ ᓄᓇᓕᓐᓂᑦ 14-
ᖑᔪᓂᑦ. ᑖᒃᑯᐊ ᓄᓇᓕᓕᕆᔨᒃᑯᑦ ᐊᖏᔪᐊᓗᒻᒥᑦ ᑮᓇᐅᔭᖅᑐᕈᑎᒃᓴᖃᖅᑑᒐᓗᐊᑦ ᐊᓯᖏᓐᓂᑦ ᐱᓕᕆᕕᓐᓂᑦ 
ᑭᓯᐊᓂ ᐊᓯᔾᔨᕆᐊᕈᓐᓇᖏᑦᑐᑦ ᐱᓕᕆᐊᒃᓴᕗᑦ ᐊᒻᒪᓗᑦᑕᐅᖅ ᑮᓇᐅᔭᖅᑐᕈᑎᒃᓴᕗᑦ ᐊᑐᖅᑕᐅᔪᒫᖅᑐᑦ ᓄᓇᓕᓐᓄᑦ 
ᓄᑦᑎᕐᓂᐊᖅᑐᑦ, ᓲᕐᓗ ᐃᒡᓗᓄᑦ ᐊᑐᖅᑐᐊᕈᑏᑦ ᐊᒻᒪ ᐆᒻᒪᖅᑯᑎᓄᑦ ᐊᑐᕈᑎᒃᓴᐃᑦ.  
 
ᑐᒃᓯᕋᐅᑎᓕᐅᖅᑐᒍᑦ ᐅᓄᖅᓯᒋᐊᖅᑕᐅᖁᓪᓗᒋᑦ ᑮᓇᐅᔭᖅᑐᕈᑎᒃᓴᑦᑎᓐᓄᑦ ᒥᒃᓴᐅᓯᒃᓯᒪᔪᑦ ᐊᕐᕌᒍᒋᔭᑦᑎᓐᓄᑦ 
ᐅᓄᑲᓪᓚᒃᑐᓂᒃ ᐊᑭᓕᖅᑕᐅᖁᓪᓗᒋᑦ ᐱᕈᖅᐸᓪᓕᐅᔪᑦ ᐃᓄᒋᐊᒃᓯᕙᓪᓕᐊᔪᓪᓗ ᑖᒃᑯᐊ ᐅᓂᖅᓯᒋᐊᖅᑕᐅᖁᔭᕗᑦ 
ᐅᑯᐊ. 
 
ᐆᒻᒪᖅᑯᑏᑦ ᒥᐊᓂᕆᔭᐅᓂᖏᑦ, $3,881,000 ᐃᒪᓕᕆᓂᖅ ᒥᓪᓗᐊᖅᑕᐅᓂᕐᒧᑦ ᑮᓇᐅᔭᑐᕈᑎᒃᓴᐃᑦ $731,000 
ᑮᓇᐅᔭᖅᑖᖅᑐᑦ ᑖᒃᓰᔭᖏᔾᔪᑕᐅᓪᓗᑎᒃ $420,000 ᓄᓇᓕᖕᓄᑦ ᓄᒃᑎᕆᔾᔪᑎᒃ $285,000. ᓱᕋᒃᓯᒪᓕᕆᔾᔪᑏᑦ 
ᐃᒡᓗᓕᕆᔾᔪᑏ $2,134,000.  
 
ᐃᒃᓯᕙᐅᑖᖅ, ᓄᓇᓕᕆᔨᒃᑯᑦ ᑖᒃᑯᐊ ᑮᓇᐅᔭᓂᒃ ᐅᓄᑲᓪᓚᒃᑐᓂᒃ ᐊᑐᕐᓂᐊᕐᒪᑕ ᐱᐅᓯᒋᐊᖅᑕᐅᖁᓪᓗᒋᑦ 
ᐱᔨᑦᑎᕋᕈᑏᒃ ᐱᓕᕆᔾᔪᑎᐅᔪᓪᓗ ᑕᒪᒃᑯᓄᖓ ᑲᒪᒋᔭᑦᑎᓐᓄᑦ. ᐊᕐᕌᒍᓂᒃ ᐊᒥᓱᓂᒃ ᐊᓂᒍᖅᓯᒪᔪᓂᒃ 
ᐱᐅᓯᒋᐊᖅᓯᒪᒻᒪᕆᒃᑲᑦᑎᒍᑦ ᓄᓇᕗᒻᒥᐅᑦ ᒐᕙᒪᒃᑯᖏᓐᓄ ᓂᐅᕕᕐᓂᕐᒧᑦ ᐃᖏᕐᕋᓂᐅᔪᖅ ᐱᔨᔅᓯᕐᓂᐅᔪᕐᓗ ᐊᒻᒪᓗ 
ᐅᓂᒃᑳᕐᓂᐅᕙᒃᑐᖅ ᑕᒪᑐᒧᖓ.  
 



ᓇᒡᒐᔾᔭᐅ, ᒫᑦᓯ 10, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᕐᕌᓂ ᐱᓕᕆᕕᐅᔪᖅ ᐃᓕᓐᓂᐊᖅᑎᑦᑎᑲᓐᓂᓕᓚᐅᕐᒪᑕ ᐱᓕᕆᐊᒃᓴᓄᑦ ᑲᒪᔨᐅᖃᑦᑕᖅᑐᑦ ᑕᓪᓕᒪᒃᑲᓐᓂᕐᓂᓪᓗ 
ᓄᑖᓂᒃ ᑕᐃᒪᐃᑦᑐᓕᕆᔨᐅᓂᐊᖅᑐᓂᒃ ᐃᖅᑲᓇᐃᔮᒃᓴᓂᒃ ᐱᐅᓯᒋᐊᖅᑎᑦᑎᖁᓪᓗᑎᒃ ᐊᑭᑐᔫᖅᑐᕈᑎᒃᓴᐃᑦ 
ᐊᐅᓚᑕᐅᓂᕆᔭᖏᓐᓄᑦ ᐊᒻᒪ ᐊᖑᒻᒪᑎᓂᖅᓴᐅᖁᓪᓗᒋᑦ ᐱᓕᕆᕕᐅᑉ ᑭᓐᖒᒪᔭᖏᓐᓄᑦ ᓂᕆᐅᒋᔭᖏᓐᓄᓪᓗ. 
 
ᐊᒻᒪ ᑭᖑᓪᓕᖅᐹᒥᑦ ᐱᓕᕆᐊᒃᓴᓄᑦ ᒥᐊᓂᖅᓯᕐᓂᕐᒧᑦ ᕿᒥᕐᕈᓇᕐᑎᑦᑎᓚᐅᕐᒥᔪᒍᑦ ᑕᒪᒃᑯᓂᖓ ᐱᓕᕆᔨᓂᒃ 
ᐊᒻᒪᓗᑕᐅᖅ ᒥᐊᓂᖅᓯᔨᐅᔪᓂᒃ ᐱᓕᕆᐊᒃᓴᒥᒃ ᐃᖅᑲᓇᐃᔭᖅᑎᓂᒃ ᑲᒪᖃᑎᖃᓚᐅᖅᑐᒍᑦ. ᐱᔨᔅᓯᖅᑕᖅᑎᓐᓂᓗ 
ᐊᒻᒪᓗ ᐱᐅᓯᒋᐊᖁᓪᓗᒋᑦ ᐃᒡᓗᓕᐊᑦᑐᑦ ᒥᐊᓂᕆᔭᐅᓂᖏᑦ ᐊᒻᒪ ᐊᖑᒻᒪᑎᖁᓪᓗᒋᑦ ᑭᓐᖒᒪᔭᖏᑦ ᑕᖃᒃᑯᐊ.  
 
ᐊᒻᒪᓗᑦᑕᐅᖅ 6,000-ᓂᒃ ᐅᓪᓗᓂ ᐅᖓᑖᓄᑦ ᐃᓕᓐᓂᐊᖅᑎᑦᑎᖃᑦᑕᖅᑐᒍᑦ ᕼᐋᒻᓚᒃᑯᑦ ᐃᖅᑲᓇᐃᔭᖅᑎᖏᓐᓂᒃ 
ᐱᓕᕆᖃᑎᖃᖅᖢᑕ ᓄᓇᓕᖕᓄᑦ ᐃᓕᓐᓂᐊᖅᑎᑦᑎᔾᔪᑏᑦ ᑎᒥᖁᑎᖏᓐᓂ MTO-ᖑᓂᕋᖅᑕᐅᔪᑦ. ᐃᒃᓯᕙᐅᑖᖅ, 
ᑖᒃᑯᐊ ᐱᓕᕆᐊᕆᔭᐅᔪᑦ ᐱᐅᓯᒋᐊᕈᑕᐅᓪᓗᑎᒃ ᐱᔨᔅᓯᕈᑎᐅᓂᐊᖅᑐᑦ ᓄᑖᒥᒃ ᐊᕐᕌᒍᒥᑦ. ᐊᖏᖅᓯᒪᔾᔪᑎᔭᕗᑦ 
ᑲᑎᒪᔨᕋᓛᓄᑦ ᑐᓴᐅᒪᑎᑦᑎᖃᑦᑕᕐᓗᑎᒃ ᐱᓕᕆᐊᖏᓐᓄᑦ ᓴᖅᑭᑦᑐᓄᓪᓗ ᐱᓕᕆᐊᑦᑎᓐᓂᑦ.  
 
ᐃᒃᓯᕙᐅᑖᖅ, ᐅᖅᓱᐊᓗᓕᕆᔨᒃᑯᑦ ᐱᓕᕆᕕᖏᔅᓱᓕ ᒥᐊᓂᖅᓯᔪᑦ ᐅᖅᓱᐊᓗᓕᕆᓂᕐᒧᑦ ᑎᓕᔭᐅᓯᒪᔾᔪᑎᒋᔭᖏᓐᓄᑦ 
ᓄᓇᕘᑉ ᒐᕙᒪᒃᑯᖏᑕ ᖃᐅᔨᒪᔪᒃᓴᐅᒐᕕᓐ ᓄᓇᕐᔪᐊᒥᑦ ᐅᖅᓱᐊᓗᐃᑦ ᐊᑭᖏᑦ ᐊᒃᓱᐊᓗᒃ ᓇᓗᓇᕐᒪᑕ 
ᒥᒃᓴᐅᓴᒐᓐᓂᖏᑦᑑᓪᓗᑎᒡᓗ, ᐊᑭᑐᔪᐋᓕᖅᐸᓪᓕᐊᓂᖏᓐᓄᑦ ᒫᓐᓇ. ᐅᖅᓱᐊᓗᓕᕆᔨᒃᑯᑦ ᐱᓕᕆᕕᖏᓐᓂᑦ 
ᐊᐅᓚᑦᑎᔪᓐᓇᖏᑦᑐᑦ ᐊᑭᖏᓐᓂᑦ ᑭᓯᐊᓂ ᐊᒃᓱᕈᖅᖢᑎᒃ ᐃᖅᑲᓇᐃᔭᖃᑎᖃᓕᖅᑐᑦ ᑕᒪᓐᓇ 
ᐱᐅᓱᒋᐊᖅᑕᐅᖁᓪᓗᒍ.  
 
ᓯᕗᓪᓕᖅᐹᒥᑦ ᐱᐅᓯᒋᐊᖅᑕᐅᖁᓪᓗᒍ ᐊᑭᓴᖅᑐᖃᑎᒌᒍᓐᓇᕐᓂᐊᕐᒪᑕ ᐅᖅᓱᐊᓗᖕᓂᑦ ᐊᒡᔭᖅᑐᐃᔨᐅᔪᑦ 
ᐅᓯᑲᖅᑕᖅᑎᐅᔪᓪᓗ ᓄᓇᓕᖕᓄᑦ ᐊᑭᑭᓈᕐᓗᒍ ᐊᒻᒪ ᐊᑕᕐᓇᖏᑦᑐᒃᑰᕐᓗᒍ.  
 
ᑐᒃᓯᕋᐅᑎᑦ ᐱᔪᓐᓇᐅᑎᕆᔭᐅᔪᑦ ᑲᓇᖕᓇᒥ ᐅᒥᐊᕐᔪᐊᒃᑯᑦ ᐅᓯᑲᖅᑕᖅᑎᓄᑦ ᑖᒃᑯᐊ ᐱᔪᒪᓇᓱᒍᑎᐅᔪᑦ 
ᓴᖅᑭᑕᐅᓚᐅᖅᑐᑦ ᕿᑎᕐᒥᐅᑦ ᐅᖅᓴᒃᓴᖅᑕᐅᖁᓪᓗᒋᑦ ᐅᒥᐊᕐᔪᐊᒃᑯᑦ ᐅᓯᔭᐅᓂᐊᕐᒪᑕ ᐊᕐᕌᓂ.  
 
ᐱᓕᕆᕕᒃ ᒫᓐᓇᐅᔪᖅ ᓴᓇᕙᓪᓕᐊᓪᓕᖅᑐᖅ ᑐᓂᓯᓂᕐᒥᑦ ᑲᓇᖕᓇᕐᒥᐅ ᐅᒥᐊᕐᔪᐊᓕᕆᔨᒃᑯᖏᓐᓄᑦ ᑳᓐᑐᕌᒥᒃ 
ᕿᒥᕐᕈᓇᒃᑕᐅᖁᓪᓗᒋᑦ ᑐᒃᓴᐅᕋᐅᑎᓕᐊᕆᔭᐅᔪᖅ ᕿᑎᕐᒥᐅᓄᑦ ᐅᖅᓴᒃᓴᐃᔾᔪᑎᒃᓴᐅᓂᐊᖅᑐᑦ ᐅᒥᐊᕐᔪᐊᒃᑯᑦ 
ᐅᓯᔭᐅᓗᑎᒃ.  
 
ᐃᓚᒋᓪᓗᒍᓗ ᐱᓕᕆᕕᒻᒧᑦ ᐆᒻᒪᖅᑯᑎᓕᕆᓂᕐᒧᑦ ᐱᒋᐊᕈᑕᐅᔪᑦ ᐱᐅᓯᒋᐊᖁᓪᓗᒋᑦ ᐃᒡᓗᐃᑦ ᓴᓇᒪᓂᖏᑦ 
ᐃᑯᒻᒪᖅᑯᑎᖏᑦ ᐅᖅᑰᓴᐅᑎᖏᓪᓗ ᓱᕋᒃᓯᒪᓂᖏᓐᓄᓪᓗ ᐋᖅᑭᐅᒪᔾᔪᑏᑦ ᑲᒪᒋᔭᐅᔾᔪᑕᐅᖁᓪᓗᒋᑦ ᑖᒃᑯᓄᖓ. ᑖᒃᑯᐊ 
ᐱᓕᕆᐊᖑᔪᐃᑦ ᑲᒪᒋᔭᐅᔪᑦ ᐊᑭᑭᓐᓂᖅᓴᐅᓕᖁᓪᓗᒋᑦ ᐊᒃᑐᐊᓂᖃᖅᑐᓄᑦ ᐆᒻᒪᖅᑯᑎᓄᑦ. ᐃᒃᓯᕙᐅᑖᖅ 
ᐱᔾᔪᑎᒋᓪᓗᒋᑦ ᓄᓇᕗᒻᒥᑦ ᐆᒻᒪᖅᑯᑎᓂᒃ ᒥᐊᓂᖅᓯᑦᑎᐊᕐᓂᕐᒧᑦ, ᐅᐊᑦᑎᐊᕈᐊ. 
 
ᐃᒃᓯᕙᐅᑖᖅ, ᐱᔾᔪᑎᒋᓪᓗᒋᑦ ᓄᓇᕗᒻᒥᑦ ᐆᒻᒪᖅᑯᑎᑦ ᒥᐊᓂᕆᔭᐅᓂᖏᓐᓄᑦ ᐱᓕᕆᕕᐅᒧᑦ 
ᐃᖅᑲᓇᐃᔭᕐᔪᐊᖅᓯᒪᓕᖅᑐᑦ ᐱᐅᓯᒋᐊᖁᓪᓗᒋᑦ ᑭᐅᓇᓱᒡᓗᑎᒃ ᐱᓕᕆᐊᓄᑦ ᐊᑐᐃᓐᓇᐅᔪᓂᒃ ᑕᖅᑲᒃᑯᓄᖓ 
ᑐᐊᕕᕐᓇᖅᑐᖃᖅᑎᓪᓗᒍ.  
 
ᓱᓕ ᐃᖅᑲᓇᐃᔭᖃᑎᖃᖅᐳᒍ ᓄᓇᓕᖕᓂᑦ ᑐᐊᕕᕐᓇᖅᑐᓕᕆᔨᖁᑎᒋᔭᖏᓐᓂᑦ ᕼᐋᒻᓚᒃᑯᖏᓐᓂᑦ ᒐᕙᒪᒃᑯᑦ 
ᐱᓕᕆᕕᖏᓐᓂᑦ ᑭᓇᒃᑯᑐᐃᓐᓇᕐᓂᓗ ᑐᑭᒧᐊᒃᑎᖃᑦᑕᖅᑐᓂᒃ ᐸᓖᓯᒃᑯᓐᓂᑦ ᐅᓇᑕᖅᑐᒃᓴᓂᓪᓗ 
ᓄᓇᓕᖕᓂᕐᒥᐅᓂᓪᓗ ᑐᐊᕕᕐᓇᖅᑐᖃᖅᑎᓪᓗᒍ ᑭᐅᖁᓪᓗᒋᑦ. ᑖᒃᑯᐊ ᑲᔪᓯᒃᑲᓐᓂᕐᓂᐊᖅᑐᑦ ᐱᓕᕆᐊᑦ 
ᐊᕐᕌᒍᒋᔭᑦᑎᓐᓂᒃ.  

ᐃᒃᓯᕙᐅᑖᖅ, ᒫᓐᓇ ᓇᐃᓈᕐᓗᒍ ᑲᓇᑕᒥᑦ ᑮᓇᐅᔭᑖᕆᖃᑦᑕᖅᑕᕗᑦ ᒐᕙᒪᒃᑯᖏᓐᓂᑦ ᐅᖃᐅᓯᕆᐊᕐᔪᒍᒪᓪᓗᒋᑦ 
ᒪᓕᒐᓕᐅᖅᑎᓄᑦ ᐊᐅᓚᔾᔪᑎᒃᓴᑦᑎᓐᓄᑦ ᐋᖅᑭᐅᒪᐃᓐᓇᕈᑎᒃᓴᑦᑕ ᑮᓇᐅᔭᖅᑐᕈᑎᑦᑕ ᐃᓗᐊᓃᓐᖏᒻᒪᑦ ᑭᓯᐊᓂ 
ᓇᓗᓇᐃᖅᑕᐅᓚᐅᖅᑐᖅ ᐅᖃᐅᓯᕐᖓᐅᑎᑎᒍᑦ ᐊᑭᑐᔪᖅᑐᕈᑎᒃᓴᐅᓂᐊᕐᓗᑎᒃ ᓄᓇᓕᖕᓄᑦ ᐊᔾᔨᒌᖏᑦᑐᓄᑦ.  
 
ᒐᕙᒪᒃᑯᑦ ᓴᖅᑭᑦᑎᔪᒪᖕᒪᑕ ᐃᓚᒋᐊᕈᑎᒃᓴᓂᒃ ᑮᓇᐅᔭᖅᑐᕈᑎᒃᓴᓄᑦ ᐅᓄᖅᓯᒋᐊᖁᓪᓗᒋᑦ ᐊᑭᑐᔪᖅᑐᕈᑎᒃᓴᐃᑦ 
2008-09-ᒥᑦ ᐊᕐᕌᒍᐊᓂᑦ ᐅᐱᕐᖔᒥᑦ ᐊᑐᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᕈᑎᐅᖃᑦᑕᖅᑐᓄ. ᓄᓇᕗᑦ 
ᒐᕙᒪᒃᑯᖏᑦ ᒫᓐᓇ ᓴᓇᕙᓪᓕᐊᓕᖅᑐᖅ ᐊᑭᑐᔪᖅᑐᕈᑎᔅᓴᓄᑦ ᐸᕐᓇᐅᑎᓕᐅᕐᓂᕐᒥᑦ ᓇᓗᓇᐃᖅᓯᓗᑎᑦ 
ᐊᑭᑐᔪᖅᑐᕈᑎᔅᓴᐅᓂᐊᖅᑐᑦ ᑮᓇᐅᔭᖅᑐᕈᑎᔅᓴᖏᓐᓂ ᐊᑕᐅᑦᑎᑰᖅᑕᐅᓪᓗᑎᑦ ᑲᒪᒋᔭᐅᓂᐊᕐᒪᑕ ᑖᒃᑯᐊ 
ᒪᓕᒐᓕᐅᖅᑎᓕᒫᑦᑎᐊᖅ ᑕᕝᕗᖓ ᑐᓴᐅᒪᑎᑕᐅᓂᐊᖅᑐᑦ.  
 
ᐃᒃᓯᕙᐅᑖᖅ, ᑖᒃᑯᐊ ᓇᐃᓈᖅᓯᒪᔫᒐᓗᐊᑦ ᐅᖃᐅᓯᔅᓴᒃᑲ ᑐᑭᓯᕚᓪᓕᕈᑕᐅᔪᔅᓴᐅᕗᑦ ᐊᔾᔨᒌᓐᖏᑦᑐᐋᓗᓐᓂᑦ 
ᐱᓕᕆᖃᑦᑕᕋᑦᑕ ᐱᔨᔅᓯᖃᑦᑕᖅᖢᑎᓪᓗ ᐱᓕᕆᕕᕗᑦ. ᑖᒃᑯᐊᓗ ᑕᐅᑐᓐᖑᐊᖅᑕᐅᔪᑦ ᓯᕗᓂᔅᓴᑎᓐᓂ 
ᐱᓕᕆᖃᑎᒌᓪᓗᑎᒍ ᐊᖑᒻᒪᑎᔪᐃᓐᓈᓘᓂᐊᕋᑦᑕ ᑕᖅᑲᒃᑯᐊ ᑭᓐᖒᒪᔭᖏᓐᓄᑦ ᐃᑲᔪᖅᑐᐃᓗᑕᓗ ᓄᓇᓕᓐᓂ 
ᓄᓇᕗᒥᐅᑕᓂᓪᓗ.  
 
ᒫᓐᓇ ᐊᐱᖅᓱᕈᑎᔅᓴᓯᓐᓄᑦ ᕿᓚᓈᑐᐃᓐᓇᓕᖅᐳᖓ, ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐸᕋᐅᓐ. ᒫᓐᓇ ᐊᐱᕆᔪᒪᔭᕋ ᐃᒃᓯᕙᐅᑕᖓ ᐱᖁᑎᕐᔪᐊᓄᑦ ᑲᑎᒪᔨᕋᓛᖑᔪᓄᑦ 
ᐅᖃᐅᓯᔅᓴᖃᕐᒪᖔᑦ. ᒥᔅᑕ ᑰᓕ. 
 
ᑰᓕ: ᑕᐃᒪ ᐊᑐᐃᓐᓇᐅᓐᖏᑦᑐᖓ ᒫᓐᓇ. (ᑐᓵᔨᑎᒍᑦ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖃᓄᕉᖅ? ᑐᑭᓯᓐᖏᓐᓇᒪ.  
 
ᑰᓕ: ᐊᐱᕆᖅᑲᐅ ᐊᑐᐃᓐᓇᐅᒪᖔᑦ, ᐊᑐᐃᓐᓇᐅᓐᖏᑦᑐᖓ ᒫᓐᓇ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐃᕝᔭᕈᑕᐃᓚᒃ.  
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔨᕗᖔᕈᒪᕗᖓ ᓄᖅᑲᐸᓪᓕᐊᒍᒪᓕᖅᑐᖓ.  
 
ᐃᒃᓯᕙᐅᑕᖅ: ᐱᖁᔨᕗᖔᖅᑕᖃᕐᒪᑦ ᓇᑎᕐᒥᑦ, ᑕᐃᓐᓇ ᐊᐃᕙᔾᔪᑕᐅᔪᓐᓇᓐᖏᑦᑐᖅ. ᓈᒻᒪᓴᖅᑐᑦ ᐱᖁᔨᕗᖔᕈᒻᒧᑦ 
ᐃᓵᓪᓕᑦ. ᓈᒻᒪᓴᓐᖏᑦᑐᑦ. ᓂᕈᐊᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᓇᖏᖅᓯᓂᐊᓕᖅᐳᖓ ᐅᖃᕐᓂᐊᕐᓂᕋ 
ᐅᖃᖅᑎᒧᑦ.  
 
ᐅᖃᖅᑎ: ᑲᑎᒪᔾᔪᑎᔅᓴᑎᓐᓂ 20. (ᑐᓵᔨᑎᒍᑦ) ᐅᓂᒃᑳᖏᑦ ᑲᑎᒪᑐᐃᓐᓇᑎᓪᓗᒋᑦ. ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᓯ ᐅᖃᐅᓯᖃᖅᑲᐅᒻᒪᑕ ᐱᖁᔭᔅᓴᖅ 23-ᒥᑦ ᐊᒻᒪᓗ 
ᐊᑐᕈᒫᕐᓂᐊᖅᑐᖁᑎᖏᓐᓂ ᓄᖅᑲᕈᒪᓕᖅᑐᑎᓪᓗ, ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ  

ᑲᑎᒪᑐᐃᓐᓇᕈᑕᐅᖅᑲᐅᔪᖅ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ. ᐊᐃᑉᐱᖅᑕᐅᕙ? ᒥᔅᑕ ᐊᑭᓱᒃ. ᑖᓐᓇ ᐱᖁᔨᕗᖔᕈᑦ ᓈᒻᒪᒻᒪᑦ. 
ᓈᒻᒪᓴᖅᑐᑦ ᑖᔅᓱᒥᖓ ᐃᓵᓪᓕᑦ. ᓈᒻᒪᓴᓐᖏᑦᑐᑦ. ᑖᓐᓇ ᐱᖁᔨᕗᖔᕈᑦ ᑲᔪᓯᔪᖅ.  
 
21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᔅᓴᑦ. ᒥᔅᑕ 
ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᑐᐃᓐᓇᐃᑦ 10-ᒨᖅᑲᑦ ᑲᑎᒪᓛᖅᑐᑦ ᑐᒃᑐ 
ᑲᑎᒪᕕᒻᒥ. 
 
ᑲᑎᒪᔾᔪᑎᒃᓴᐃᑦ ᒫᑦᓯ 11-ᒧᑦ: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 22 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

• ᒪᓕᒐᒃᓴᖅ 25 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑲᑎᒪᓂᖅ ᓄᖅᑲᖓᑲᐃᓐᓇᓂᐊᖅᑐᖅ 
ᓇᒡᒐᔾᔭᐅᓕᖅᑭᖑᒐᓱᓐᓂᖓᓂ, ᒫᑦᓯ 11, 1:30-ᒥ ᑲᑎᒪᒋᐊᓛᕐᒥᔪᒍᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 20:30ᒥ



 

 

 


